
رووداو – دهۆك
بەختیار ئەمین، بەڕێوەبەری گشتیی وەبەرهێنانی دهۆك رایگەیاند كە بەهۆی ئەو كێشە زۆرانەی لە پرۆژەكانی 
نیشتەجێبووندا هەن، لێژنەیەكیان پێكهێناوە و بەشێك لە كێشەی ئەو پرۆژانەیان چارەسەر كردوون و بەشێكیشیان 

هێشتا چارەسەرنەكراون و دراونەتە دادگا.
بەرپرسەكەی وەبەرهێنانی دهۆك هەروەها گوتی كە سێ سەرمایەداری دهۆك دراونەتە دادگا، یەكێك لەوانە 

روشدی سەعید، بەڕێوەبەری كۆمپانیای عادل ئەلموتەحیدەیە كە 333 سكاڵای لەسەر تۆمار كراوە.
گوتیشی كە روشدی سەعید: "هەندێك لە دۆسیەكانی لە دادگا یەكلابوونەتەوە، بەپێی ئەو دۆسیانەی 
یەكلاكراونەتەوە، ئەگەر ئێستا دەستگیربكرێ و سزاكانی بەسەردا جێبەجێ بكرێ، دەبێ 200 ساڵ لە 

زیندان بێ".
یەكەی  كە  هەیە  وەبەرهێنەرانەدا  ئەو  لەگەڵ  كێشەیان  دهۆك  لە  لەوانەی  نزیكەی 400 كەس 
نیشتەجێبوونیان بۆ دروستكردوون، پەنایان بۆ پۆلیس بردووە و سكاڵایان تۆمار كردووە. بەهۆی 
ئەو سكاڵایانەوە سێ وەبەرهێن دراونەتە دادگا، ژمارەیەك لە سكاڵاكان بە رێڕەوی یاساییدا 

تێپەڕیون و لایەنی كەمتەرخەم سزادراوە، ژمارەیەكیشیان لە ژێر لێكۆڵینەوەدان.

روشدی سەعید بە 200 ساڵ 
بەندكردن سزا دراوە

دلاوەر عەلائەددین

سیستەمی تەندروستی؛ كێشە 
بنەڕەتییەكان و چارەسەركردنیان

د.هەڤاڵ ئەبوبەكر بۆ )رووداو(:

لەمەودوا مانگانە 10 ملیۆن دۆلار بۆ 
بەڵێندەران خەرج دەكرێ

ساڵح موتڵەگ بۆ )رووداو(:

عەبادی و مالیكی و عامری بۆ 
سەرۆكوەزیرانی نابن 5

2

چوو بۆ وەرگرتنەوەی 
قەرزەكەی و كوشتیان

لە کوردستان ساڵانە 
10 پیاو بەدەستی ژن 

دەكوژرێن

سیخوڕە عێراقییە 
شیعەكەی ناو داعش 

چۆن بزر بوو؟

زیانی ساڵانەی 
رووداوەكانی هاتوچۆ 

لە كوردستان 20 ملیۆن 
دۆلارە

4 راپۆرت

12 ژنان

8 ئابووری

کۆمەڵایەتی

614

ئەندامێكی جڤاتی گۆڕان

یەكێتی 
پۆستەكانمان ناداتێ

13

3

بزووتنەوەی گۆڕان 33 پۆست 
لە یەكێتی وەردەگرێتەوە

گۆڕان لەبەر كێشە نێوخۆییەكانی 
پۆستەكان وەرناگرێ

ئەندامێكی یەكێتی لە ئەنجوومەنی پارێزگای سلێمانی



2
ژمارە ) 517 ( - دووشەممە  2018/8/13

پێنج بەڕێوەبەری گشتی لە دهۆك دەگۆڕدرێنراپۆرتە هەواڵ
رووداو - دهۆك 

فەهیم عەبدوڵڵا، ســەرۆكی ئەنجوومەنی پارێزگای دهۆك بە )رووداو(ی راگەیاند: "بڕیاری دەســتبەكاربوونی پێنج بەڕێوەبەری گشتی بۆ پێنج 
بەڕێوەبەرایەتیی پارێزگای دهۆك گەیشتە دهۆك و بڕیارە لە چەند رۆژی داهاتوودا دەستبەكاربن". سەرۆكی ئەنجوومەنی پارێزگای دهۆك ناوی ئەو 

بەڕێوەبەرە نوێیانە ئاشــكرا دەكات و دەڵێت، هەریەكە لە )دیار بەحری، بەڕێوەبەری گشــتی شــارەوانی دهۆك، كوردۆ ئیحسان، بەڕێوەبەری گشتی 
وەبەرهێنان، عومەر عەلی، بەڕێوەبەری گشتی پەروەردە، شیراز حەمید، بەڕێوەبەری گشتی چاودێری كۆمەڵایەتی و ژیان مستەفا، بەڕێوەبەری گشتی 

شەهیدان و ئەنفالكراوان( لەلایەن ئەنجوومەنی وەزیرانی هەرێمی كوردستان بڕیاری دەستبەكاربوونیان دراوە.

ناسر عەلی
رووداو – دهۆك

نزیكــەی 400 كــەس لەوانــەی لــە دهــۆك 
كێشــەیان لەگەڵ ئــەو وەبەرهێنەرانــەدا هەیە كە 
یەكــەی نیشــتەجێبوونیان بــۆ دروســتكردوون، 
پەنایــان بــۆ پۆلیس بــردووە و ســكاڵایان تۆمار 
كردووە. بەهۆی ئەو ســكاڵایانەوە ســێ وەبەرهێن 
دراونەتە دادگا، ژمارەیەك لە سكاڵاكان بە رێڕەوی 
یاساییدا تێپەڕیون و لایەنی كەمتەرخەم سزادراوە، 
ژمارەیەكیشیان لە ژێر لێكۆڵینەوەدان. بەڕێوەبەری 
وەبەرهێنانــی دهۆك پێیوایــە، هاووڵاتیان خۆیان 
هۆكارن لەوەی فێڵیان لێبكرێ، چونكە لە دەرەوەی 
رێنماییەكانــی دەســتەی وەبەرهێنان گرێبەســت 

لەگەڵ وەبەرهێنەران دەكەن.
لــە دوو هەفتەی رابــردوودا، لە دوو كۆمەڵگەی 
نیشــتەجێبوون، كێشــەی زۆر ســەریهەڵداوە، بە 
تایبەتی لە پرۆژەی هێژا ستی لە رۆژهەڵاتی شاری 
دهۆك. سەباح حەمید، دانیشتووی دهۆك، شەش 
ساڵە گرێبەستی كڕینی شــوققەیەكی لە پرۆژەی 
هێژا ســتی كردووە، بەڵام هێشتا شوققەكە تەواو 
نەكراوە. ســەباح دەڵێت: "شــەش ســاڵە من هەر 
پــارە دەدەم، هــەر پێــم دەڵێــن خەریكــە تەواو 
دەبێت، كەچی ئێســتا پرســیارم كــردووە دەڵێن 
ئەو شــوققەیەی بە ناوی تۆیە هێشتا هەر دروست 

نەكراوە".
گرفتــی ســەرەكی ئــەو هاووڵاتیانــەی كە لەو 
كۆمەڵگەیــەدا خانووویان كڕیوە، ئەوەیە كە نازانن 
كامــە شــوققە هی خۆیانــە، چونكــە هەندێك لە 
شــوققەكان لەوانەش 42 شوققە لە یەك كاتدا بە 
دوو كەس و ســێ كەس و تەنانەت چوار كەسیش 

فرۆشراون، واتە بۆ شوققەیەك پارە لە چوار كەس 
وەرگیراوە.

ئەو شوققەیەی سەباح كڕیویەتی، سێ خاوەنی 
دیكەشــی هەیە. ســەباح دەڵێت "كەس تێناگات، 
ماقوڵە من شــوققەیەك بكڕم، ســێ كەسی دیكە 

وەكو من پارەیان بۆ دابێ؟".
 ســەباح و زۆر لەوانــەی لــەو پرۆژەیە مافیان 
پێشێل كراوە، سكاڵایان تۆمار كردووە و چاوەڕێن 

دادگا دۆسیەكەیان بۆ یەكلا بكاتەوە.
لە دوای 2009 ژمارەیەك پرۆژەی نیشتەجێبوون 
لە شاری دهۆك دروستكراون، تا ئێستا 38 پرۆژە 
مۆڵەتیان لە دەستەی وەبەرهێنان وەرگرتووە، 20 
لــەو پرۆژانە تــەواو بــوون و 15 پرۆژەیان كاریان 
تێدەكرێ، ســێ لە پرۆژەكانیش دۆســیەیەیان لە 

دادگایە.
گشــتی  بەرێوەبــەری  ئەمیــن،  بەختیــار 

وەبەرهێنانی دهۆك بــە )رووداو(ی راگەیاند، هەر 
لەســەرەتای سەرهەڵدانی كێشەكان لە پرۆژەكانی 
دروســتكردووە،  لێژنەیەكیــان  نیشــتەجێبوون، 
بەشــێك لە كێشەی ئەو پرۆژانە چارەسەركراون و 
بەشێكیشیان هێشتا چارەسەرنەكراون و دراونەتە 

دادگا.
بەختیار ئەمین گوتی: "سێ سەرمایەداری دهۆك 
دراونەتە دادگا، یەكێك لەوانە روشــدی ســەعید، 
بەڕێوەبــەری كۆمپانیــای عــادل ئەلموتەحیدەیە 
كە 333 ســكاڵای لەســەر تۆمار كــراوە، هەندێك 
لە دۆســیەكانی لــە دادگا یەكلابوونەتەوە، بەپێی 
ئــەو دۆســیانەی یەكلاكراونەتەوە، ئەگەر ئێســتا 
دەســتگیربكرێ و ســزاكانی بەســەردا جێبەجێ 

بكرێ، دەبێ 200 ساڵ لە زیندان بێ".
بەرێوەبەری گشتی وەبەرهێنانی دهۆك، رەخنە 
لە هەندێك لەو هاووڵاتیانە دەگرێ كە شوققە یان 

خانوویان لە كۆمەڵگەكانی نیشــتەجێبوون كڕیوە 
و پێیوایــە خۆیان هۆكارن بــۆ ئەوەی فێڵیان لێ 

بكرێ. 
بەختیــار ئەمیــن گوتــی: "ئێمــە چەندینجار 
رامانگەیانــدووە و داوامان لــە هاووڵاتیان كردووە، 
كاتێــك خانــوو یان شــوققە دەكــڕن، بزانن ئەو 
وەبەرهێنەرە حیسابی بانكی هەیە یان نا، پارەكە 
لــە بانــك دابنێن، بــەڵام خەڵكانێــك بەبێ هیچ 
دۆكیۆمێنتێك و مۆڵەتێك یەكسەر پارە لە دەستی 
وەبەرهێنەر دەكەن، دواتر كێشــە بۆ خۆیان و بۆ 

ئێمەش دروست دەكەن".
گرفتی ســەرەكی دەســتەی وەبەرهێنان وەك 
بەرپرســەكەی دەســتەی وەربەرهێنان لە دهۆك 
ئاماژەی پێدەدات، نەبوونی زەوییە بۆ دروستكردنی 
كارگــە و كۆگا و ناوچەی پیشەســازی. بەختیار 
ئەمین دەڵێت: "ئێســتا نزیكــەی 20 وەبەرهێنەر 
داواكارییــان پێشــكەش كــردووە بــۆ پــرۆژەی 
پیشەسازی، بەڵام زەویمان نییە بیاندەینێ، چونكە 
لە ماســتەر پلانی دهۆك، هیــچ پارچە زەوییەك 
بۆ كارگە و پرۆژەی پیشەسازی تەرخان نەكراوە، 

بۆیــە زۆرجــار لەگــەڵ وەبەرهێنەرانــدا تووشــی 
ئیحراجی دەبین".

بەڕێوەبــەری  ئیحســان،  كــوردۆ  بــەڵام 
نەخشــەدانانی شــارەوانیی دهــۆك، رەتیكردەوە 
ئەوان لە ماســتەرپلاندا حیسابیان بۆ پرۆژەكانی 
پیشەسازی نەكردبێ و گوتی "ئێستا ئەولەویەتی 
ئێمــە دروســتكردنی ناوچەی پیشەســازییە، كە 
هەموو قۆناغەكانی تــەواو بوون، ئەویش ناوچەی 
پیشەســازی كانی ســپییە لــە ســنووری قەزای 

سێمێل".

333 سكاڵای لەسەرە
دادگای دهۆك سزای 200 ساڵ بەندكردنی 

بۆ روشدی سەعید دەركرد

سێ 
وەبەرهێنەر 
دراونەتە 
دادگا

هاووڵاتییەك

شوققەیەكم 
كڕیوە بە سێ 
كەسی دیكە 
فرۆشراوە

بەڕێوەبەری گشتیی وەبەرهێنانی دهۆك

شكار ئەحمەد
رووداو – هەولێر

بەڕێوەبــەری بەشــی یاســایی لــە فەرمانگــەی 
تەندروستیی هەولێر ئاشكرای دەكات لە پێنج ساڵی 
رابردوودا 238 سكاڵا لەسەر پزیشكان و كارمەندانی 
تەندروســتیی هەولێــر تۆماركراون، ئەو پزیشــك و 

كارمەندانەشی كەمتەرخەم بوون، سزادراون.
بڵاوبوونەوەی ڤیدیۆی نەشتەرگەریی هاووڵاتییەك 
بەنــاوی ســەڵاح محەممەد لە هۆڵی نەشــتەرگەریی 
یەكێك لە نەخۆشــخانەكانی هەولێر كە كۆســەرەی 
تێــدا بەكاردەهێنــرێ بۆ بڕینەوەی شیشــێك كە لە 
جەستەی ســەڵاح چەقیوە، هەرایەكی زۆری بەدوای 
خۆیدا هێنا. كار گەیشتە ئەوەی لێژنەی لێكۆڵینەوەی 

بۆ پێكبهێنرێ.
سامان بەرزنجی، بەڕێوەبەری گشتیی تەندروستی 
هەولێــر بــە )رووداو(ی گــوت "دوای بڵاوبوونەوەی 
ڤیدیۆكــە لیژنەیەكمــان پێكهێنــا، حــەوت كــەس 
لــە پزیشــكی پســپۆڕ، كارمەنــدی تەندروســتی و 
و  مووچەبڕكــردن  گواســتراونەتەوە،  خزمەتگــوزار 
سزادراون، هەندێكیشیان رێكاری كارگێڕییان بەرامبەر 
گیراوەتەبــەر و ماوەی 6 مانگ لــە پلەبەرزكردنەوە 

رادەگیرێن".
بە گوتەی دكتۆر ســامان، ســزادانی ئەو پزیشك 
و كارمەندانــە بەهــۆی رەچاونەكردنی تایبەتمەندیی 
نەخۆشــەكە بووە كە ڤیدیۆكەیــان بڵاوكردووەتەوە، 
نــەك بەهــۆی بەكارهێنانــی كۆســەرە، چونكــە لە 
هەندێك نەشتەرگەریدا ناچارن ئامێری وەكو درێل و 

كۆسەرە بەكاربێنن.
بەپێی ئاماری فەرمانگەی تەندروستیی هەولێر كە 
لەلایەن زەینەب محەممەد فەرەج، بەرپرســی بەشی 
یاسایی فەرمانگەكە دراوەتە )رووداو(، لە پێنج ساڵی 
رابردوودا 238 ســكاڵا لەسەر پزیشك و كارمەندانی 
تەندروســتیی هەولێر تۆماركراون، بۆ ئەم مەبەستە 
124 لێژنەی پزیشكی پێكهێنراون و بەدواداچوونیان 
بــۆ 94 كەیس كــردووە كە 17 كەیســیان رەوانەی 
دادگا كراون، 59 كەیسی هەڵەی پزیشكی هەبووە و، 
پزیشك و كارمەندە كەمتەرخەمەكانیش سزادراون". 
گوتیشی: "ئەمســاڵ 9 كەیسی هەڵەی پزیشكی 
لەلای ئێمــە تۆماركــراون، هەندێكیان ســزادراون و 
هەندێكیش هێشــتا لە دادگان، جگە لەو كەیسانەی 
راستەوخۆ لە دادگا و پۆلیس و ئەنجوومەنی دادوەری 

تۆماركراون، كە ئەمانە لەلای ئێمە تۆمار ناكرێن".
پێیوایــە  هەولێــر  تەندروســتیی  بەڕێوەبــەری 
نەخۆشــخانە حكومییــەكان زۆر لــە نەخۆشــخانە 
ئەهلییەكان باشــترن "زۆربەی هەڵە پزیشــكییەكان 
لە ســەنتەر و نەخۆشــخانە ئەهلییــەكان دەكرێن و 
سكاڵایان لەســەر تۆماركراوە، ئەمســاڵ تەنیا یەك 

كەیــس لە نەخۆشــخانەیەكی حكومــی تۆماركراوە، 
ئەویش لە دادگا بێتاوان دەرچوو".

بەڕێوەبــەری یاســایی فەرمانگەی تەندروســتیی 
هەولێر دەڵێت كە سكاڵاكان كەمتر لەلای ئەوان تۆمار 
دەكرێــن "زۆربەی هاووڵاتیان لە دادگا ســكاڵا تۆمار 
دەكەن، دادگاش بە نووسراو داوای پێكهێنانی لیژنەی 
زانســتیمان لێدەكات و لیژنەكە پێكدێنین، راپۆرتی 
لیژنەكــەش دەنێرینــەوە بــۆ دادگا، بۆیە ئەمســاڵ 
بــە نووســراوی دادگا زۆرتریــن لیژنەی زانســتیمان 

پێكهێناوە".
لــە  رەتیدەكاتــەوە  یاســاییەكە  بەڕێوەبــەرە 
كەیسەكاندا پشتیوانی لە پزیشكەكان بكەن "بەرگری 
لە پزیشك ناكەین، بەهۆی سكاڵای هاووڵاتیانەوە زۆر 
پزیشك و نەخۆشخانەمان سزاداون، پزیشك هەیە بە 
50 هەزار دۆلار ســزامانداوە، نەخۆشخانەمان بە 15 

ملیۆن دینار سزاداوە".
لە 5 ساڵدا تەنیا 

دەرمانسازێك بەند كراوە
ئەو پزیشك و كارمەندە تەندروستیانەی سكاڵایان 
لەسەر تۆمار دەكرێت سزای جۆراوجۆر دەیانگرێتەوە، 
بەڵام لە 5 ســاڵی رابردوودا تەنیا یەك دەرمانســاز 
بەنــد كــراوە، زەینەب محەممــەد دەڵێــت :"ئەگەر 
پزیشك یان كارمەندە تەندروستییەكە میلاكی ئێمە 
بێــت، بەپێی یاســای ئینزیباتی فەرمانبەران ســزا 
دەدرێــت، ســزاكانیش بریتین لە سەرنجڕاكێشــان، 
ئاگادار كردنەوە، سەرزەنشت، كەمكردنەوەی مووچە، 
دابەزاندنی پلە، هەروەها دەركردن و عەزلیشمان هەیە 
كە دەبێت وەزیری تەندروستی واژۆی لەسەر بكات".

 گوتیشــی: "لە پێنج ساڵی رابردوودا تەنیا یەك 
دەرمانساز بۆ ماوەی شەش مانگ بەند كراوە".

رەچاوی مافی نەخۆش ناكەن
ســەنتەری  بەڕێوەبــەری  هەورامــی،  د.فەتــاح 
هۆشیاری و خۆپاراستن لەبارەی رەچاونەكردنی مافی 
نەخۆش لەلایەن پزیشــك و كارمەندانی تەندروستی 
بە )رووداو(ی گوت :"پارساڵ توێژینەوەیەكمان كرد 
و دەركەوت پزیشــك و كارمەندانی تەندروستی نەك 
هەر بەتەواوی كار بە پاراستنی مافی نەخۆش ناكەن، 
بەڵكو ئاســتی هۆشــیاریی كارمەندانی تەندروستی 
لەبارەی مافەكانی نەخۆش زۆر كەمە و مافی نەخۆش 

پێشێل دەكرێت".
لەماوەی 6 ســاڵی خوێندنی پزیشــكی تەنیا 12 
كاژێر بۆ بابەتی پاراســتنی مافــی نەخۆش دانراوە، 
د. فەتــاح هەورامیــش پێیوایــە پرۆگرامــی كۆلێژە 
پزیشــكییەكان گرنگی بــەو لایەنە گرنگــە نادەن و 
دەڵێــت "لە پرۆگرامــە تازەكانی دونیادا گرنگییەكی 
زۆرتر بە پاراســتن و مافی نەخۆش دراوە، بەڵام لە 
كۆلێژە پزیشكییەكانی ئێمە بەشێوەیەكی رووكەش 

دەخوێنرێ".
ســەڵاح محەممــەد، كــە بەهــۆی بڵاوبوونەوەی 
ڤیدیۆكەیــەوە 7 پزیشــك و كارمەندی تەندروســتی 
سزادران، نیگەرانە و دەڵێت "هەرچەندە بڵاوكردنەوەی 
ڤیدیۆكــە لە تــۆڕە كۆمەڵایەتییــەكان ناخۆش بوو، 
خەمخۆرانــە  زۆر  ســتافەكەی  و  پزیشــك  بــەڵام 
نەشــتەرگەرییەكەیان كرد، بۆیــە داواكارم وەزارەتی 
تەندروســتی لە سزادانی ئەو پزیشــك و كارمەندانە 

پاشگەزبێتەوە".

لە هەولێر 59 هەڵەی 
پزیشكی تۆماركراون 

پارێزەری دەلال

دەلال خۆی 
نەخنكاندووە، 
كوژراوە

ناسر عەلی 
رووداو  - دهۆك

ســێ هەفتە لەمەوبــەر هەواڵــی خۆخنكاندنی 
ئافرەتێكــی كوردی ئێــزدی لە كەمپــی داودیە لە 
ســنووری پارێــزگای دهــۆك بڵاوكرایــەوە، بەڵام 
هەواڵەكــە جێــی بــاوەڕی دایــك و باوكی كچەكە 
نەبوو كە لە ئەڵمانیاوە بۆ بەدواداچوونی دۆسیەی 
كچەكەیان گەڕاونەتەوە كوردستان. دایكی كچەكە 
دەڵێت: "كچەكەم كوژراوە"، بەڵام خزمێكی نزیكی 

مێردی ئافرەتەكە دەڵێت: "خۆی خنكاندووە".
 رۆژی 2018/7/17 لــە كەمپی داودیەی ســەر 
بە قەزای ئامێدی، تەرمی ئافرەتێكی كوردی ئێزدی 
تەمــەن 21 ســاڵ بەناوی دەلال شــەریف، لە نێو 
خێوەتێكــدا بە هەڵواســراوی دۆزرایــەوە. كاتێك 
دراوســێكەیان تەرمی دەلال دەبینن، دانیشتووانی 
كەمپەكە ئــاگادار دەكەنەوە، دواتــر تەرمی دەلال 
دەگوزارێتەوە پەیمانگەی دادپزیشكی دهۆك، دوای 
رێكارە پزیشكییەكان، تەرمی دەلال لە زێدی خۆی 

لە شنگال دەنێژرێت.
دوای تێپەڕبوونی 10 رۆژ بەســەر رووداوەكەدا، 
دایــك و باوكــی دەلال لــە ئەڵمانیــاوە گەڕانــەوە 
كوردستان و یەكسەر سكاڵایان لەدژی مێردی دەلال 
و برای مێردەكەی تۆمار كرد، ئێســتا هەردووكیان 

لەلایەن پۆلیسەوە دەستگیركراون.
شەریف ئیزین، باوكی دەلال، خەمی لەدەستدانی 
كچەكەی بە روخســارییەوە دیارە، باسی كچەكەی 
دەكات و دەڵێت "ساڵی 2013 كچەكەم كە ئەوكات 
تەمەنی 13 ســاڵ بوو، لەلایەن )و.ش( كە كوڕی 
خاڵی خۆیەتی، هەڵگیرا، دەلال بە ویســتی خۆی 
لەگەڵ كوڕە خاڵەكەی رۆیشــت، بــەڵام هەر دوای 

ساڵێك كێشە كەوتە نێوانیان".
بــە گوتەی شــەریف، كچەكــەی چەند جارێك 
لەلایەن مێردەكەی و شووبراكەی لێیدراوە. شەریف 
گوتی: "پێش كوشــتنی كچەكەم، مێردەكەی سێ 
جــار لێیــداوە و دەلال لەبەر دەســتی هەڵاتووە و 
هاتووەتــە ماڵــی ئێمــە. دوایینجاریــش ســاڵێك 
لەمەوبــەر بــوو، پێش ئەوەی مــن و دایكی دەلال 
بچینە ئەڵمانیا". گوتیشی كە چەندینجار داوای لە 
كچەكــەی كردووە تەڵاق لــە مێردەكەی وەربگرێ، 
بــەڵام ئــەو رازی نەدەبــوو تەڵاق وەربگــرێ لەبەر 
منداڵە تەمەن سێ ساڵانەكەی كە ماڵە خەزوورانی 

لێیان زەوتكردبوو نەیاندەهێشت بچێتە لای.
شــەریف كە تەمەنی 50 ســاڵ دەبێ، باســی 

دواییــن پەیوەنــدی تەلەفۆنــی خــۆی و كچەكەی 
دەكات و دەڵێت: "ئەو رۆژەی كچەكەمیان كوشــت 
بە تەلەفۆن قسەم لەگەڵ دەكرد، ئێوارە بوو، زانیم 
دەنگی نەدەهات، هەر پێمگوت دەلال دەلال، بەڵام 
تەنیا دەنگــی مێردەكەی و شــووبراكەی دەهات، 
زانیم لێیــان دەدا، چونكە دەنگی گریانی دەهات، 
دوای دوو سەعات خەڵكی كەمپەكە تەلەفۆنیان بۆ 

كردم و گوتیان كچەكەت خۆی هەڵواسیوە".
باوكــی دەلال رەتیكــردەوە كچەكــەی، خــۆی 
خنكاندبێ و گوتی:"هاوژینی دەلال و شــووبراكەی 
كوشــتوویانە، پاشــان بــە لەچكەكــەی خــۆی 
هەڵیانواسیوە، هەر بە خۆیان تەرمەكەیان بردووە 
بۆ نەخۆشــخانە و لــەوێ تاوانەكەیان پەردەپۆش 

كردووە".
خێزانــی دەلال، یەكێك بــوون لەوانەی لە 
پەلامارەكەی داعشدا بۆ سەر شنگال لە ئابی 
2014 نەكەوتنە دەســت چەكدارانی داعش و 
توانیبوویان خۆیان دەرباز بكەن، باوكی دەلال 
دەڵێت:"كچەكــەم لە دەســتی داعش رزگاری 
بــوو، بەڵام لە دەســتی هاوژینەكەی رزگاری 

نەبوو".
ئازاد سەعید كە پارێزەری كەیسی دەلالە، 
بە )رووداو(ی گوت: "سێ لەو ژنانەی تەرمی 
دەلالیان شووشتووە، ئێستا بوونەتە شایەت 
لە دۆســیەكەیدا، ئــەوان دەڵێن شــوێنی 
ئەشــكەنجە بەسەر جەســتەی دەلالەوە 

دیار بووە، بەپێی ئەو وێنە و بەڵگانەی 
لەبەردەســتمانن دەلال كــوژراوە، 

نەك خۆی خنكاندبێ". 
دەلال  هاوژینی  ئێستا 

و شووبراكەی لەلایەن پۆلیسەوە دەستگیركراون و 
دۆســیەیان بۆ كراوەتــەوە. هەرچەندە لە راپۆرتی 
پزیشــكیدا نووســراوە دەلال بە لەچكەكەی خۆی 
خنكاندووە، بەڵام پارێزەرەكەی باوەڕ بەو راپۆرتە 
ناكات و دەڵێت: "راســتە شوێنی لەچكەكە بەسەر 
ملییەوە دیارە، بەڵام بەهۆی پشكنینی لەچكەكەی، 
دەردەكــەوێ كە خۆی لە ملی خۆی ئاڵاندووە، یان 

لە ملیان ئاڵاندووە".
خزمێكی نزیكی هاوژینی دەلال هەموو قسەكانی 
باوكی دەلال و پارێزەرەكەی رەتدەكاتەوە و دەڵێت: 

"كەس دەلالی نەكوشتووە، خۆی خنكاندووە".

دایك و باوكی لە ئەڵمانیاوە گەڕانەوە كوردستان

گومان لە خۆخنكاندنی كچە 
كوردێكی ئێزدی دەكرێ

لە پێنج ساڵی رابردوودا 238 سكاڵا لەسەر پزیشكان و كارمەندانی تەندروستی تۆماركراون

زیاتر لە 400 سكاڵا لەسەر وەبەرهێنەرانی دهۆك تۆمار كراون

دەلال شەریف

قوباد تاڵەبانی: بەڵێنی باشتربوونی دۆخی دارایی و ئابووری كوردستان دەدەین راپۆرت
رووداو - سلێمانی

رۆژی 12ی ئابی 2018 لە سلێمانی، زانكۆی نێودەوڵەتیی قەیوان كرایەوە. لە گوتارێكدا جێگری سەرۆكوەزیرانی هەرێمی كوردستان گوتی، لە خۆم و حكومەتەمان 
رادەبینم بەڵێنی باشتربوونی دۆخی دارایی و ئابووری كوردستان بدەین. قوباد تاڵەبانی، لە رێوڕەسمی كردنەوەی زانكۆكە گوتارێكی پێشكەشكرد و گوتی :"بێجگە لە 

كێشە سیاسییە نێوخۆیی و دەرەكییەكان، بەهۆی چەند هۆكارێكی وەكو دابەزینی نرخی نەوت و شەڕی داعش و هاتنی ئاوارەیەكی زۆر، كوردستان كەوتە بەردەم قەیرانی 
جۆراوجۆرەوە، كە كاریگەریی راستەوخۆیان لەسەر گەشەكردنی كوردستان و جێبەجێكردنی بەشێكی زۆری بەرنامەكانی حكومەتەكەمان هەبوو. بە خۆشحاڵییەوە ئێستا بەشێكی 

زۆری ئەو كێشانە خەریكن چارەسەر دەبن".

بەرپرسێكی چوار حیزبەكە

لەگەڵ پارتی و 
یەكێتی گفتوگۆ بۆ 
پرۆژە دەكەین نەك 
شاند

نەوزاد مەحموود
رووداو - سلێمانی

بزووتنەوەی گۆڕان جارێكی دیكە داوای لە یەكێتی 
نیشتمانی كوردستان كردووە ئەو پۆستانەی رادەست 
بكاتەوە كە بەپێی رێككەوتننامەی دوو ساڵ بە دوو 
ساڵی نێوانیان بەریدەكەوێ و تاوەكو ئێستا یەكێتی 
نەیداوەتێ. پارێزگاری سلێمانیش كە لەسەر پشكی 
بزووتنەوەكە ماوەی ساڵێكە دەستبەكار بووە، دەڵێ 
جێگری سەرۆكی حكومەت رەزامەندی دەربڕیوە ئەو 

پۆستانە بدرێنەوە بە بزووتنەوەی گۆڕان.
هەرچەندە ئێستا یەكێتی نیشتمانی كوردستان و 
بزووتنــەوەی گۆڕان پەیوەندییەكانیان لەوە خراپترە 
باسی رێككەوتنە ئیدارییەكەی نێوانیان بكەن، بەڵام 
وا پێدەچێی بزووتنەوەی گۆڕان بە تەواوی دەســتی 
لەوە شووشتبێ هەڵبژاردنی ئەنجوومەنی پارێزگاكان 
لە مانگی 12ی ئەمســاڵ بكرێ، بۆیە جارێكی دیكە 
بە فەرمی داوای لە یەكێتی كردووە ئەو پۆســتانەی 
بداتــەوە كــە لە پارێــزگای ســلێمانی و هەڵەبجە و 
ئیــدارەی گەرمیــان و راپەڕیــن بەپێــی رێككەوتنی 

نێوانیان بەریكەوتووە و هێشتا وەرینەگرتوون.
هەڤــاڵ ئەبوبەكــر، پارێــزگاری ســلێمانی لــە 
هەڤپەیڤینێكدا لەگەڵ )رووداو( رایگەیاند "رۆژی 23ی 
تەممــووز لەگەڵ بەڕێز جێگری ســەرۆكی حكومەت 
دانیشــتین، زۆربەی كێشــە ئەمنــی و ئیدارییەكانی 

سلێمانیمان چارەسەر كرد". 
هەروەها دەڵێت: "ئەو پۆستانەی كە مافی گۆڕانن 
و لە رێككەوتنی نێوان گۆڕان و یەكێتیدا هەن، بەڵێن 
درا پڕبكرێنــەوە و لەڕێــگای حكومەتی خۆجێییەوە 
كێشــەكان تێپەڕێنین، ئەوانە ژمارەیان 33 پۆســتە 
و بڕیارمــان داوە بە كەســانی شــارەزا و پســپۆڕ و 
شیاو پڕبكرێنەوە، هەموو ئەو پۆستانە بە پشتیوانی 

حكومەتی هەرێمی كوردستان پڕدەكرێنەوە".
رۆژی 2014/12/9 بــە ئامادەبوونی ســەركردە 
باڵاكانــی گــۆڕان و یەكێتی، لە مەراســیمێكدا واژۆ 
لەســەر رێككەوتننامەیەكــی ئیــداری كــرا كــە بە 
رێككەوتننامەی دوو ساڵ بە دوو ساڵی نێوان ئەو دوو 
لایەنە ناودەبرێ بۆ دابەشكردنی پۆستە ئیدارییەكانی 
پارێزگاكانی سلێمانی و هەڵەبجە و ئیدارەی راپەڕین و 
گەرمیان، بەڵام لەوكاتەوە بە بەردەوامی بزووتنەوەی 
گــۆڕان ناڕەزایەتــی دەردەبڕێ و یەكێتــی تۆمەتبار 

دەكات بەوەی رێككەوتنەكەی جێبەجێ نەكردووە.

بەپێــی ڕێككەوتنەكە، لە ســلێمانی و هەڵەبجە 
دەبوو بزووتنەوەی گۆڕان 43 پۆست لە بەڕێوەبەری 
گشــتی و قائیمقام و بەڕێوەبــەری ناحیە و جێگری 
پارێزگار وەربگرێت، بەڵام هێشتا 33 پۆستی دیكەی 
پێنەدراوە كە گرنگترینیان پێكدێن لە سەرپەرشتیاری 
ئیدارەی راپەڕین، جێگری سەرپەرشــتیاری ئیدارەی 
گەرمیان، بەرێوەبەری گشــتی پەروەردەی گەرمیان، 
جێگــری پارێــزگاری هەڵەبجە، جێگــری پارێزگاری 
سلێمانی بۆ كاروباری كارگێڕی، هەروەها قائیمقامی 

هەڵەبجە و قائیمقامی سەیدسادق.
چەنــد رۆژێــك پێــش دەســتبەكاربوونی هەڤاڵ 
ئەبوبەكــر، نیــاز ئەحمــەد، ئەندامــی ئەنجوومەنی 
پارێــزگای ســلێمانی لــە فراكســیۆنی یەكێتــی بە 
)رووداو(ی راگەیاند: "دەســتبەكاربوونی پارێزگاری 
ســلێمانی دەبێتە هۆی یەكلاكردنەوەی پۆستەكانی 
دیكەش، بۆ نموونە جێگری پارێزگارەكان، ئەوانەش 
یــەكلا دەبنــەوە، هەروەها بیرمــان نەچێت ئێمە لە 
رێككەوتنەكــەدا پارێــزگای هەڵەبجەشــمان هەیــە، 
پۆســتەكانی ئەوێش بە هەمانشێوە یەكلادەبنەوە و 
هیچ لارییەكمان نییە، ئەوەی لە رێككەوتنەكەدا هەیە 

ئەوە جێبەجێ دەكەین".
بەڵام زیاتر لە ساڵێكە هەڤاڵ ئەبوبەكر دەستبەكار 
بــووە و هێشــتا بزووتنــەوەی گــۆڕان چاوەڕێــی 
پۆســتەكانیەتی. ئەندامێكــی جڤاتــی نیشــتمانی 
بزووتنەوەی گۆڕان دەڵێ: "ئێمە لە دوو رێككەوتننامە 
لەگەڵ یەكێتی شكســتمان هێنا و خۆشباوەڕ بووین 

بەوەی یەكێتی ئەو پۆستانە رادەست بكات".

ئەو ئەندامــەی جڤاتی نیشــتیمانی بزووتنەوەی 
گۆڕان كە داوای كرد ناوی بڵاونەكرێتەوە، گوتیشی: 
"یەكێتــی تاكلایەنە ئەو رێككەوتنەی بۆ مەبەســت 
و بەرژەوەندیــی خــۆی بەكاردەهێنــا و جێبەجێــی 
نەدەكــرد. هەڵــەی ئێمەش ئەوەبوو كــە بڕوامان بە 
یەكێتی كرد، هەرچەندە بەشێك لەو پۆستانە گۆڕان 
خۆی وەرینەدەگرتن بەهۆی مەرسوومی سەرۆكایەتی 

هەرێمەوە". 
دوای تێپەڕبوونــی نزیكــەی دوو ســاڵ بەســەر 
ئەو رێككەوتنە ئیدارییــەدا و بەدیاریكراوی لە 17ی 
ئایــاری 2016 ، بزووتنــەوەی گــۆڕان چــووە نێــو 
رێككەوتننامەیەكی سیاســی دیكــە لەگەڵ یەكێتی 
كــە بــە رێككەوتننامــەی دەباشــان ناســراوە و بە 

ئامادەبوونــی تەواوی ســەركردە باڵاكانــی ئەو دوو 
لایەنــە لە ماڵی تاڵەبانی واژۆ كرا. هەرچەندە گۆڕان 
دوو هێندەی رێككەوتنی یەكەم لەوەش نائومێد بوو.
نــزار مەحمــوود، ئەندامــی جڤاتــی نیشــتمانی 
بزووتنــەوەی گۆڕان و بەرپرســی مەكۆی هەڵەبجە، 
دەڵێ ژمارەیەك پۆست لەنێوان ئەوان و یەكێتی وەك 
كێشە ماونەتەوە "بەشی زۆریان یەكێتی ئامادە نییە 
بیداتە ئێمە و بەشێكیشی خۆمان وەرماننەگرتوون". 
لەو پارێزگایە جێگری پارێزگاری هەڵەبجە و قایمقامی 
هەڵەبجە، پشــكی گۆڕانن "بــەڵام نایدەن هەرچەندە 

چەند جارێك داوامان كردووە".
ئــەو بەرپرســەی بزووتنەوەی گــۆڕان، هەروەها 
دەڵێ: "لەوكاتەوەی د. ئاســۆ فەرەیدوون، وادەكەی 

وەك پارێزگاری سلێمانی كۆتایی هاتووە، عەبدوڵڵا 
نەورۆڵــی پارێزگاری هەڵەبجەش وازی هێنا و عەلی 
عوســمان خرایە شــوێنی. ناوی ئەوانەی كە گۆڕان 
دەیــەوێ لــە پۆســتەكان دایانبنــێ، لای جێگــری 
ســەرۆكی حكومەتە، بەڵام تاوەكو ئێســتا فەرمانی 
دەســتبەكاربوونیان بۆ دەرنەكراوە، هەروەها بەپێی 
رێككەوتنەكە سێ بەڕێوەبەرایەتی دیكە لە هەڵەبجە 

بەر ئێمە كەوتوون و پێماننەدراوە".
پۆستەكانی پارێزگای سلێمانی بۆخۆیان مشتومڕی 
گەرم و بێزاركەری چوار ساڵی رابردوو بوون، ئەوەش 
بەهۆی ئەنجامی هەڵبژاردنی ئەنجوومەنی پارێزگاكان 
لە ســاڵی 2014 كە زۆرتر لە شــەش مانگ گفتوگۆ 
و دانوستاندن لە نێوان یەكێتی و گۆڕان، نزیك بوو 

لەوەی پێكهێنانی ئیدارەی لۆكاڵی بە بنبەست بگات 
بەهۆی رێكنەكەوتن لەســەر بەڕێوەبردنی پارێزگاكە 
و هەریەكە لە فراكســیۆنەكانی یەكگرتوو و كۆمەڵ 
و پارتیش ئامادە نەبوون فراكسیۆنی زۆرینە لەگەڵ 
گــۆڕان و یەكێتی دروســتبكەن، تاوەكو كێشــەكە 

گەورەتر نەبێ.
هەڤــاڵ ئەبوبەكــر، پارێزگاری ســلێمانی دەڵێ 
لەگەڵ قوباد تاڵەبانی جێگری ســەرۆكی حكومەت 
بە وردی باسی گرفتی پۆستە بەتاڵەكانیان كردووە 
:"هەندێكیــان یــان خانەنشــین بوون یان هێشــتا 
دەســتبەكار نەبــوون، بەڵێــن دراوە پڕبكرێنەوە و 
هەروەها هەوڵ دەدەین كێشە ئیداری و كارگێڕییەكان 

چارەسەر بكەین لە پارێزگای سلێمانی".
رێكــەوت زەكــی، ئەندامی فراكســیۆنی یەكێتی 
لە ئەنجوومەنی پارێزگای ســلێمانی، رەتیدەكاتەوە 
یەكێتــی ئەو پۆســتانەی نەدابێتە گــۆڕان و دەڵێ 
"ئــەوان خۆیــان یــان بەهــۆی كێشــەی ناوخۆیی 
وەریاننەگرتووە، یان بەهۆی مەرسوومی سەرۆكایەتی 

هەرێم نەیانویستووە".
 هەروەها گوتی: "بەشــێك لەو پۆستانە پۆستی 
ئیــدارەی ناوچەكانــن وەك ئیــدارەی گەرمیــان و 
ڕاپەڕین، بەڵام لە یاســاكانی ئەنجوومەنی وەزیراندا 
چ یاسایەك هەیە ئیدارەی گشتی و جێگری ئیدارەی 
تێدابــێ تاوەكو مەرســوومی دەســتبەكاربوونی بۆ 

دەربكات؟".

بزووتنەوەی گۆڕان 33 پۆست 
لە یەكێتی وەردەگرێتەوە

نەوزاد مەحموود
رووداو  - سلێمانی

بەرپرســانی چوار حیزبــە ناڕازییەكە لە ئەنجامی 
بەدەســت  ئەنجامــی  هەڵبــژاردن،  راگەیێنــراوی 
ژماردنــەوەی بەشــێك لــە ســندووقەكانی دەنگدان 
رەتدەكەنەوە، بەڵام بە زمانێكی نەرمتر راگەیێندراوێكی 
هاوبەشیان بڵاوكردەوە. داخوازی "دیالۆگی نیشتمانی" 
پەنجەرەیەكی نوێیە بە رووی پارتی و یەكێتی و هێزە 
سیاســییەكانی دیكەی عێراقدا كردوویانەتەوە، بەڵام 
بەرپرســێكی یەكگرتــووی ئیســامی هیــوادارە دوو 
هێزەكەی دیكە وەك دەرفەتی فڕوفێڵ و كاتكوشــتن 
ســەیری ئــەو مێزی دانوســتاندنە نەكەن كــە ئەوان 
باسیان كردووە "پارتی و یەكێتی چەند جارێك داوای 
گفتوگۆیان كردبــوو، ئێمە رەتمانكردبــووەوە، بەڵام 
دیالۆگی نیشتمانی لە پێناوی مافە دەستوورییەكانی 

خەڵك دەكەین".
رێگەی بەغدا بۆ پارتی و یەكێتی ئاڵۆزە، بەڵام بۆ 
چوار حیزبە ناڕازییەكە ئاڵۆزترە، چونكە ئەوان بەهۆی 
ئەوەی ژمارەی كورسییەكانیان كەمترە، لەو نێوەندی 
پڕ لە كێشمەكێش و ململانێیەدا پێویستیان بە دانایی 
و كارتی بەهێزە تاوەكو لە پرۆسەی سیاسی عێراقدا 

گوێلێگیراو بن. بەڵام ئەوان چی دەكەن؟
رێبوار كەریم، گوتەبێژی هاوپەیمانی دیموكراسی 
و دادپەروەری دەڵێ "ســاخ بووەتەوە چوار لایەنەكە 
دەچنە بەغدا بۆ بەشــداریی لە پرۆســەی سیاســیی 
عێراق"، لە راگەیێندراوی هاوبەشــی چوار حیزبەكەدا 
هاتووە كە ئێمە گفتوگۆ و دیالۆگی هاوبەشی نیشتمانی 
بەپێویست دەزانین لە پێناوی مافە دەستوورییەكانی 
خەڵكی كوردســتان، بەڵام رێبوار كەریم دەڵێت ئەوە 

بە مانای رازیبوون نییە بە ئەنجامەكانی هەڵبژاردن.
گوتەبێژی هاوپەیمانی دیموكراسی و دادپەروەری 
باسی درێژەكێشانی كاری هاوبەش و پێكەوەیی چوار 
لایەنەكــە دەكات و دەڵێت: "پلانی هاوبەشــی چوار 
حیزبەكــە ئامادەیە بۆ مامەڵەكردن لەگەڵ پرۆســەی 
سیاســی عێراق". بەڵام پێش چوونە بەغدا، هێشــتا 
ئــەوان پێداگیــری دەكــەن لەســەر ئــەوەی تانە لە 
ئەنجامی هەڵبژاردن بدەن :"قۆناغی یەكەم گوتوومانە 

ســاختەكاری هەیــە و دەبێ چارەســەر بدۆزرێتەوە. 
قۆناغــی دووەم گوتوومانــە دیالۆگێكــی نیشــتمانی 
پێویســتە بۆ ئەو قۆناغە و بۆ دەربازكردنی خەڵكی 

هەرێمی كوردستان لەو قەیرانە".
رۆژی 11ی ئابــی 2018، ســەركردەی یەكەمــی 
هەریەكە لە بزووتنەوەی گۆڕان، یەكگرتووی ئیسلامی، 
هاوپەیمانی دیموكراســی و دادپــەروەری و كۆمەڵی 
ئیســامی، لە گردی زەرگەتەی سلێمانی كۆبوونەوە. 
هەرچەندە بەپێــی زانیارییەكان لــەو كۆبوونەوەیەدا 
بە چڕی باس لە دواخســتنی هەڵبژاردنی پەرلەمانی 
كوردســتان یان بەڕێوەچوونی لە وادەی خۆیدا كراوە 
و داوایان كردووە دژی بەڕێوەچوونی هەڵبژاردن نەبن 
لە 30 ئەیلوولدا، دواتر باســی پرۆســەی سیاسی لە 
عێراق و بەشــداریی لە حكومەتی داهاتووی بەغدا و 
راگەیاندنی ئەنجامــی كۆتایی ژماردنەوەی دەنگەكان 
كراوە و بڕیار دراوە لەمەولا داخوازی پارتی و یەكێتی 

بۆ گفتوگۆ رەتنەكەنەوە "بەڵام بە مەرج".
ئەندامێكی جڤاتی نیشتیمانی بزووتنەوەی گۆڕان، 
دەڵێ راســتە ئەوان دیالۆگی نیشتمانی بە پێویست 
دەزانــن "بــەڵام ئەوە بەو مانایــە نییە كە تێبینیمان 
لەســەر پارتی و یەكێتی نییە و ئەو ســاختەكارییە 
لەبیر دەكەیــن كە لە هەڵبژاردن كرا". ئەو ئەندامەی 
جڤاتی نیشــتمانی بزووتنەوەی گۆڕان كە نەیویســت 
ناوی بڵاوبكرێتەوە، دەڵێ: "مەبەســتمان لە دیالۆگی 
نیشتمانی ئەوەیە لە حكومەتی داهاتووی عێراقدا مافە 
دەســتوورییەكانی خەڵكی كوردستان نەبنە قوربانی 
ململانێی سیاسی و كورد پەرتەوازە نەبێ، بۆ ئەوەی 
پارتی و یەكێتی بەناوی نوێنەرایەتی خەڵكی هەرێمی 
كوردستان، لەپێناو پۆست و داخوازی حیزبی خۆیان 
پرۆژە ئامادە نەكەن و وەك ساڵانی رابردوو تەنیا بیر 
لە پۆست و دەستكەوتی حیزبی بكەنەوە، لەبەر ئەوە 

گفتوگۆیان لەگەڵ دەكەین".

لــەدوای راگەیاندنــی ئەنجامــی هەڵبژاردنەكانــی 
12ی ئایــاری پەرلەمانی عێراق، چەند جارێك پارتی 
و یەكێتی داوای دروســتكردنی شــاندی هاوبەشــیان 
كــردووە. تەنانــەت چەنــد جارێكیــش بزووتنەوەی 
گۆڕان داخوازی یەكێتی رەتكردووەتەوە بۆ دانیشتنی 
دووقۆڵــی و داوای ئەوەی لــە یەكێتی كردووە پێش 
داوای كۆبوونــەوە، داوای لێبــووردن بــكات بەهــۆی 
رووداوەكەی ئێوارەی 12ی ئایار كە تەقە لە ئۆفیسی 

سەرەكی بزووتنەوەكە لە سلێمانی كرا.
عوســمان كاروانی، ئەندامی ئەنجوومەنی سیاسی 
یەكگرتووی ئیســامی دەڵــێ :"هیوادارین ئەو مێزی 
گفتوگۆیەی ئێمە باســی دەكەیــن، پارتی و یەكێتی 
وا ســەیری نەكەن كە بیانەوێ ئــەوەی لە بەرەكانی 
شــەڕ و فێڵكردن بەدەســتیان نەهێناوە لەســەر ئەو 
مێزە بەدەستی بهێنن. چونكە ئێمە باسی گفتوگۆی 
راســتەقینە و نیەتی باشــمان كردووە". گوتیشــی: 

"هەرچەنــدە مــن وەك خــۆم هەرگیــز چاوەڕێی ئەو 
دانوستاندنە راستەقینەیە ناكەم لەو دوو حیزبە".

عوسمان كاروانی، پێیوایە زووە بۆ ئەوەی بگوترێ 
دەچنــە بەغدا، لەبــەر ئەوەی هێشــتا دۆخی عێراق 
تەمومژاوییە و ئەوســەری تونێلەكە لە كەسەوە دیار 
نییە "جارێ باسی چوونە بەغدا نەكراوە، بەڵام ئەگەر 
قســە لەســەر چوونە بەغدا بێتە پێشەوە، ئەو چوار 
لایەنــە میكانیــزم و بەرنامەی هاوبــەش و داڕێژراوی 

خۆیان هەیە و پێكەوە دەچنە بەغدا".
لەوەتەی ئەنجامی هەڵبژاردنــەكان راگەیێندراوە، 
بەغــدا بووەتــە پایتەختــی ناڕەزایەتییەكانی خەڵك 
لــە حیزبــەكان و پرۆســەی سیاســی و نەبوونــی 
و  قــەوارە  و  پــارت  لەولاشــەوە،  خزمەتگــوزاری. 
هاوپەیمانێتییەكان بەردەوامن لە دانوستاندنی ناڕوون 
و نهێنــی. بەجۆرێك هاوپەیمانییە پێكهێنراوەكان لە 
ماوەی هەفتەیەكدا وەك بەفری بەرهەتاو دەتوێنەوە و 

سەرلەنوێ دەموچاوی دیكە هاوپەیمانی رادەگەیێنن. 
ســەرباری هەمــوو ئەوانــەش، هێشــتا چاوەڕوانــی 
دادگای فیدراڵــی بۆ راگەیاندنی كۆتایی ئەنجامەكان، 

نەیهێشتووە پەردە لەسەر گفتوگۆكان لابچێت.
بەرپرسێكی باڵای چوار حیزبەكە، دەڵێ ئەوان كە 
دەڵێن دیالۆگی نیشتمانی، مەبەستیان ئەوەیە "ئێمە 
پرۆژەیەك ئامادە دەكەین بۆ بەشــداریی لە پرۆسەی 
سیاسی عێراق و دەبێ لەگەڵ پارتی و یەكێتی گفتوگۆ 
بكرێ بۆ ئەوەی پرۆژەیەكی هاوبەشــی كوردســتانی 
ئامادە بكرێ و ئەو پرۆژەیە بنەمای دانوستاندن بێت 

لەگەڵ بەغدا".
گوتیشــی: "لەو پرۆژەیەدا مەرجــی ئێمە ئەوەیە 
نابێ بەهیچ شــێوەیەك پۆســتەكانی بەغدا پرســی 
گرنــگ بن و دەبێ تەنیــا داكۆكی لە جێبەجێكردنی 
مافە دەســتوورییەكانی خەڵكی كوردســتان بكرێت. 
بابزانیــن وەڵامــی پارتــی و یەكێتی چــی دەبێت بۆ 
راگەیێندراوەكەی ئێمە". ئەو بەرپرســە كە نەیویست 
نــاوی بڵاوبكرێتــەوە، رەتیدەكاتــەوە مەبەســتیان 
دروســتكردنی شــاندی هاوبەش بێت لەگەڵ پارتی و 
یەكێتــی و دەڵێ: "ئێمە هەرچەنــدە تێبینی زۆرمان 
لەســەر پارتی و یەكێتی هەیە، بەڵام كاتێك دەڵێین 
مافە دەســتوورییەكانی خەڵكی كوردستان، دەزانین 
ئەو پرۆژە هاوبەشە كوردستانییە بەبێ دیالۆگ لەگەڵ 

پارتی و یەكێتی ناكرێ".

چوار حیزبەكە دەچنە بەغدا و پرۆژەیەكی 
هاوبەشیش ئامادە دەكەن

گۆڕان لەبەر كێشە 
نێوخۆییەكانی 
پۆستەكان 
وەرناگرێ

ئەندامێكی جڤاتی گۆڕان

یەكێتی 
پۆستەكانمان 
ناداتێ

ئەندامێكی یەكێتی لە ئەنجوومەنی 
پارێزگای سلێمانی

چلەی زســتان بــوو، كەچــی پێڕانەدەگەیشــت 
عارەقەی دەموچاوی وشــك بكاتەوە. لە پشتی كیا 
بارهەڵگرەكەیــدا 500 كیلۆگــرام مــادەی تەقینەوە 
حەشــار درابوو، لە هەموو تاســە و سووڕانەوەیەكدا 
دڵی توندتر لێی دەدا، دەكرا شــوفێری ئوتۆمبێلێك 
كە بە تەنیشــتیدا تێدەپەڕێ و وێنەی دەگرێ، لەپڕ 
لــە مۆبایلەكەیــەوە بۆمبەكــە بتەقێنێتــەوە، دەكرا 

لــە بازگەیەكــی ســەر رێگــەی بەغدا لەنــاو بگرە و 
بــەردەی بازگەكەدا بۆمبەكــە بتەقێنرێتەوە. ئەمانە 
نیگەرانییەكانی سیخوڕێكی هەواڵگری عێراق بەناوی 
حارس ئەلســوودانی بوون كــە رۆژنامەی )نیویۆرك 
تایمز(ی ئەمریكی پەردە لەسەر چالاكییەكانی لەناو 

داعشدا لادەدات.
حارس ماوەی 16 مانگ لەناو داعشــەوە زانیاری 
گرنگــی بــە شــانەی هەواڵگریی ســقووری عێراقی 
دابــوو كە یەكێك لە گرنگترین یەكەكانی دژەتیرۆری 
عێراقە. ئەبوو عەلی بەســری، بەڕێوەبەری ســقوور، 
ئاماژە بۆ ئەوە دەكات كە حارس پلانی تەقاندنەوەی 
30 ئوتۆمبێلی بۆمبڕێژكراو و 18 هێرشــی خۆكوژی 
ئاشــكرا كردبــوو. جیا لەمــەش پەیوەنــدی لەگەڵ 

فەرماندە باڵاكانی داعش لە مووسڵ هەبوو.
دواییــن رۆژی 2016 بوو، حارس بەرەو شــوێنی 
مەبەســت دەڕۆیشــت. داعش پلانــی دانابوو رۆژێك 
پێش دەستپێكی ساڵی نوێ بازاڕەكانی بەغدای نوێ 
لە ئاگر و خوێن بگەوزێنێ. سیخوڕەكەی هەواڵگریی 
عێراق ســووكە گومانێكیشــی بۆ دروســت ببوو كە 
داعــش پێی زانیبێ و دەكرێ ئەمــە دوایین چالاكی 
ئەو بێت، بۆیە یەكســەر دەســتی بۆ تەلەفۆنەكەی 
برد و نامەیەكی كورتی بۆ باوكی نووســی: "نزام بۆ 
بكەن". تەلەفۆنەكەی فڕێدا و جارێكی دیكە عارەقەی 

ناوچاوان و ملی سڕییەوە.
ژیانی تایبەتی حارس

)نیویــۆرك تایمز( لەگەڵ بەڕێوەبەری شــانەی 
ســقوور، هاوڕێكانــی حــارس و ئەندامانی خێزانی 
گفتوگــۆی كــردووە و گرتــەی ڤیدیۆیــی و نامــە 

تەلەفۆنییەكانی نەقیب حارسی دەستكەوتووە. 
تاوەكو چەند ســاڵ لەمەوبــەر كەم كەس دانی 
خێریان بە حارســدا دەنا. عابد ســوودانی، باوكی 
حــارس، پێیوابوو كــوڕە گەورەكــەی دەبێ دوای 
تەواوبوونــی قوتابخانــە لەگەڵی لــە دوكان بێت. 
دواتــر لــە زانكۆی بەغدا دەركــرا و ئەمەش هەلی 
ئەوەی بۆ رەخســاند بە دوای كچان بكەوێ، بەڵام 
باوكــی دەیویســت هەرچۆنێك بێ ســنوورێك بۆ 
كوڕەكەی دابنێ، بۆیەش هۆشــداری دایێ كە یان 
دەست لەو كارانە هەڵدەگرێ، یان بۆ هەمیشە ئەو 

ماڵە جێبهێڵێ.
مونــزر، بــرا بچووكــی حــارس، بــە رۆژنامــە 
ئەمریكییەكــە دەڵێ "لە دوای ئەمــەوە ژیانی گۆڕا، 
هەرچەنــدە دڵگــران بــوو لــەوەی ناتوانــێ بە دڵی 
خــۆی بــژی". دوای ئــەوە دایك و باوكــی ژنێكیان 
بــۆ دەستنیشــان كــرد، گەڕایەوە ســەر خوێندن و 
هەردوو زمانی ئینگلیزی و رووســی خوێند، پاشــان 
لە بەشی چاودێریی سیستەمی زانیارییەكانی كەرتی 
نەوتی عێراق دەســتی بە كاركرد. لەو سەروبەندەدا 

هێرشەكانی قاعیدە دەستیان پێكردبوو.
گەڕان بەدوای حارسەكاندا

ئــەو كات ئەبــو عەلــی بەســری، بەڕێوەبەری 
هەواڵگریی ئۆفیســی ســەرۆكوەزیرانی عێراق بوو، 
بیری لە دروستكردنی یەكەیەكی تایبەت دەكردەوە 
كە هەموو كارەكەیان دەســتگیركردن و كوشــتنی 
ســەركردەكانی رێكخراوە تیرۆریستییەكان بێ. لە 
ســاڵی 2006، یەكەی سقوور 16 ئەندامی هەبوو. 
ئەبــو عەلی لەبارەی رۆژانــی یەكەمی دامەزراندنی 
یەكەكە دەڵێ "وەكو چۆن كوڕێك بەدوای هاوژیندا 
دەگەڕێ، منیش ئاوها بەدوای ئەو جۆرە كەسانەدا 

دەگەڕام".
مەنــاف، برایەكــی دیكەی حارســە، لــە یەكەم 
ئەندامەكانی ئەو یەكەیە بوو، هەر ئەویش هۆكار بوو 
بۆ ئەوەی حارس لە 2013 ناوی خۆی لەناو سقووردا 
بنووسێ. مەناف دەیزانی بەو شارەزاییەی براكەی لە 
بوارەكانــی زمان و كۆمپیوتەردا هەیەتی، ئەبو عەلی 

ناتوانێ ناوەكەی رەتبكاتەوە.
حارس هەمان ساڵ لە یەكە هەواڵگرییەكە وەرگیرا 
و یەكەم كاریشی ئەوە بوو چاودێری پەیوەندییەكانی 
گومانلێكراوەكان لەسەر ئینتەرنێت و تەلەفۆن بكات. 
ئەم كارەیان بە پێچەوانەی كارەكەی پێشووی بە دڵی 
بوو. مونزری برای دەڵێ "دوای ماوەیەكی زۆر شەوق 

بۆ ژیانی گەڕابووەوە، دیار بوو زۆر دڵخۆشە".

حارسی جیهادی
لــە هاوینــی 2014 داعــش لــە پاشــماوەكانی 
قاعیدەوە سەریهەڵدا و لە ماوەیەكی كەمدا دەستیان 
بەســەر 30%ی عێراقدا گرت. یەكەی سقوور بیریان 
لــە هەڵمەتێكی نــوێ دەكردەوە كە بریتــی بوو لە 
دزەكردنە نێو داعش. حارس رۆژانە وێنەی منداڵانی 
كوژراوی دەبینی. ژەنەراڵ ســەعد ئەلفالیح، یەكێك 
لــە فەرماندەكانــی یەكەكــە، دەڵێ "حــارس خۆی 
بــاوك بوو، بۆیەش بەرگــەی بینینی ئەو دیمەنانەی 
نەدەگرت". لەو كاتەدا حارس بڕیاری دا لە مەشــقی 

"بوون بە جیهادی"دا بەشداری بكات. 
خێزانی ئەلســوودانی لە شــاری رومادی ژیابوون 
كە لە ســاڵی 2003 وە مەیدانی شــەڕی خوێناویی 
نێوان حكومەتی عێراق و گروپە جیهادییەكان بووە. 
ئەمە وایكردبوو حارس بتوانێ بەشــێوەیەكی رەوان 

بە لەهجەی خەڵكی رومادی قسە بكات و لەوێشەوە 
متمانــەی چەكدارانــی داعش بەدەســتبهێنێ، بەڵام 
وەكــو عەرەبێكی شــیعە ئاشــنایەتییەكی ئەوتۆی 
بــە دابونەریتی ئایینی ســوننەكان نەبــوو، بۆیەش 
روویكــردە خوێندنەوەی قورئــان و لەبەركردنی ئەو 
ئایەتانەی كە سەلەفییە جیهادییەكان بەدڵیان بوو، 
هەروەهــا خۆی فێــری ئەو ســروودانەش دەكرد كە 

داعشەكان لەكاتی نوێژ و كوشتندا دەیانگوتنەوە.
بڕیار درا لەناو داعشــدا ناوی ئەبو سوهەیب بێ، 
خۆی وەكو پیاوێكی بێكاری گەڕەكێكی سوننەنشینی 
بەغدا پیشــانبدات. ئەركەكەشی ئەوە بوو دزە بكاتە 
نێو شوێنێكی نهێنیی داعشەكان لە شارۆچكەی تاڕمیە 
لە نزیك بەغدا كە بە بنكەی ســەرەكی رەوانەكردنی 

خۆكوژەكانی داعش بۆ ناو بەغدا دادەنرا.
كارەكــەی حارس لە مانگی ئەیلوولەوە دەســتی 
پێدەكرد، شەوی پێش رۆیشتن هەتا درەنگان لەگەڵ 

مەنافی برای دانیشــتن، لە گەرمای سەختی هاویندا 
چاییــان هەڵدەقوڕاند و مەنافیش هەوڵی دەدا ورەی 
پێبدات. مەناف لەبــارەی براكەیەوە بە دەڵێ: "ئەو 
یەكەم كەس بوو لە نێو ئێمەدا كە خۆی بۆ ئەو كارە 
پێشنیاز بكات. كارەكە هەتا بڵێی مەترسیدار بوو". 
بەگوێــرەی راپۆرتەكە، بەرەبەیانــی رۆژی دواتر 
نەقیــب حــارس چووە نــاو ئەو مزگەوتەی شــانەی 
داعشەكانی تاڕمیە تێیدا كۆدەبوونەوە و بە درێژایی 
رۆژ لەنــاو مزگەوتەكەدا مایەوە. مەناف كە ئەندامی 
تیمــی چاودێریــی براكەی بوو، هیــچ گومانی نەبوو 
لەوەی شتێكی بەسەرهاتووە، چونكە ماوەی مانەوەی 
لەناو مزگەوتەكە زۆر لەوە زیاتری كێشــا كە پێشتر 

پلانیان بۆ دانابوو.
بەڵام دەمەو ئێوارە نیشــانەكانی سلویت )كە بۆ 
چاودێریكردنی جووڵەكانی حارس دانرابوو( ئاماژەیان 
بــۆ ئەوە دەكرد كە حارس هاتووەتەوە ئەو شــوێنە 

سەلامەتەی پێشتر لەســەری رێككەوتبوون. حارس 
لە هەوڵەكەیدا ســەركەوتوو بوو، شــانەكەی داعش 
پێشــوازییان لــە ئەبو ســوهەیب كردبــوو، بۆیەش 
دەبووایــە زوو بگەڕێتەوە بۆ تاڕمیــە و لەوێ لەگەڵ 
داعشــەكاندا بژی كە رۆژانی یەكەمی تەنیا راهێنانی 
ئایینی و مەشقكردن لەسەر بۆمب و تەقاندنەوە بوو. 
دوای چەنــد هەفتەیــەك بەرپرســێكی داعش لە 
مووســڵەوە پەیوەندی كرد و ئەبو ســوهەیبی وەكو 
ئەندامێكی ســەرەكی لە تیمی لۆجیستیكی هێرشی 
خۆكــوژی لــە بەغــدا دانــا. داعشــەكان ئەویان بە 
خەڵكی بەغدا دەزانی، بۆیــەش پێیانوابوو دەتوانێ 
لــە تێپەڕكردنی بۆمب و خۆكــوژەكان بۆ ناو بەغدا 
رۆڵی گەورەی هەبێ. وەك لە راپۆرتەكەی )نیویۆرك 
تایمز(دا هاتووە، ئەبو سوهەیب هەفتانە لە مووسڵەوە 
پەیوەندی بۆ دەهات و دەبووایە چاوی بەو خۆكوژانە 
بكــەوێ كــە لە ناوچەكانــی دیكەی ژێر دەســەڵاتی 

داعشــەوە دەگەیشــتنە تاڕمیە، یــان ئۆتۆمبێلێكی 
بۆمبڕێژكراو بگوازێتەوە شوێنی مەبەست.

حــارس دەبووایــە دەمودەســت یەكەی ســقوور 
ئاگادار بكاتەوە، تاوەكو پێش گەیشــتنی ئۆتۆمبێلە 
بۆمبڕێژكراوەكــە بە بەغدا، رێگەی لێبگرن. دەبووایە 
ئوتۆمبێلێك بەردەوام بەدوای بارهەڵگرەكەی نەقیب 
حارســەوە بێــت، بۆ ئــەوەی لە رێگــەی كۆمەڵێك 
كەرەســتەوە رێگــە لــە گەیشــتنی شــەپۆلەكانی 
تەقاندنــەوەی بۆمبەكــە بگرێ. زۆربــەی بۆمبەكان 
بە جۆرێك دروســتكرابوون كە لــە دوورەوە بەهۆی 

مۆبایلەوە دەتەقێنرانەوە.
تیمی ســقوور دەبووایە بە ئاماژەی دەســت یان 
لە رێگــەی تەلەفۆنەوە ئوتۆمبێلەكەی حارس بەرەو 
شــوێنێك ئاراستە بكەن كە تێیدا بۆمبەكە پووچەڵ 
بكەنــەوە، ئەگەریــش خۆكوژی پێبووایــە لە نزیك 
بازگەكان قەناعەتی پێدەهێنا لە ئۆتۆمبێلەكە دابەزێ، 

دواتریش هێزە ئەمنییەكان دەستگیریان دەكرد یان 
دەیانكوشت.

قۆناغی دواتر دروســتكردنی تەقینەوەی نمایشی 
و بڵاوكردنەوەی هەواڵی ساختە لەبارەی تەقینەوەكە 
و ژمــارەی زۆری قوربانیان بوو، بۆ ئەوەی دەســتی 

نەقیب حارس ئاشكرا نەبێ.
ســیخوڕی لەناو مەترسیدارترین گروپی جیهادیدا 
كاریگەریی خراپی لەســەر جەستەی نەقیب حارس 
دانابوو، هەموو كات گلەیی ئەوەی دەكرد كە سینەی 
ژان دەكات و هۆكارەكەشــی بۆ دڵەڕاوكێی بەردەوام 
دەگەڕاندەوە. مەناف بە رۆژنامە ئەمریكییەكە دەڵێ 
"بیهێنە بەرچاوی خۆت شوفێری بارهەڵگرێك بیت كە 
300 كیلۆگرام تەقینەوەی تێدایە. بێگومان بەردەوام 
بیر لەوە دەكەیتەوە كە ئێســتا نا ئێســتا دەمریت. 

ئەمە وەزعی هەمیشەیی ژیانی ئەو بوو".
كارەكــەی وەهــای دەخواســت بــۆ مــاوەی زۆر 

لــە ماڵــەوە دووربێــت، بــێ ئــەوەی بتوانــێ هیچ 
روونكردنەوەیــەك بە رەغــد چەلوبی هاوژینی بدات، 
چونكە تەنیا باوكی و مەنافی برای دەیانزانی حارس 
خەریكی چ كارێكی مەترســیدارە. رەغد لەمبارەیەوە 
دەڵــێ :"بەداخەوە پێی نەگوتــم )خەریكی چییە(، 
وابزانم دەیزانی نیگەران دەبم ئەگەر بەڕاســتییەكان 
بزانــم. بڕوا ناكەم هیچ كەســێك هەبــێ حەز بكات 

منداڵەكەی بەبێ باوك گەورە بێ".
گومان و درۆكان

هەرچــی مــاوەی كاركردنی نهێنی حــارس لەناو 
داعشــەكان درێژتر دەبووەوە، مەترســییەكانی سەر 
ژیانیشــی زیاتر دەبوون. بەڵام ئەو بڕیاری دا لەگەڵ 
ســقوور بەردەوام بێت كە بــە یەكێك لە چالاكترین 
ئاژانسەكانی دژەتیرۆری عێراق لەقەڵەم دەدرێ و لە 
چوار ســاڵی شەڕی داعشــدا لە بەرەكانی پێشەوەی 
شــەڕەكەدا كاری هەواڵگرییــان كــردووە. ژەنــەراڵ 
ســەعد ئەلفالیــح ئاماژە بۆ ئــەوە دەكات كە نەقیب 
بۆ یەكەمجار ئامانجێكی لە ژیانی خۆیدا دۆزیبووەوە، 
ژەنەراڵ سەعد دەڵێ "سەردەمێكی زێڕین بوو بۆ ئێمە 

و بۆ ئەویش".
لــە كۆتاییەكانــی 2015ەوە داعــش بەرەبــەرە 
ناوچــەی لەدەســت دەدا، لــە ناوەڕاســتی 2016وە 
خەلافەتەكەیان رووی لە شكست نا، لەو سەروبەندەدا 
داعش دەیویست بە هێرشی تیرۆریستی شكستەكانی 
مەیدانی شــەڕ داپۆشــێ، هەر ئەمەش ئەركی ئەبوو 
ســوهەیبی قورســتر كردبوو. ئــەو دەبووایــە بەناو 
گــەڕەك و قاوەخانەكانــی بەغــدادا بســووڕێتەوە و 

شوێنی گونجاو بۆ تەقینەوە دەستنیشانبكات.
لــە یەكێك لــەو جەولانەدا بەدزییەوە ســەردانی 
ماڵــەوەی كــرد، لــەو كاتــەدا فەرماندەیەكی داعش 
تەلەفۆنــی بــۆ كردبــوو بۆ ئــەوەی شــوێنی خۆی 
ئاشــكرا بكات. نەقیب بەناچــار درۆی كرد و گوتی 
لە گەڕەكی مەبەستە. فەرماندەكە لە جی پی ئێسی 
مۆبایلەكەیــەوە زانی درۆ دەكات و هۆشــداری پێدا. 
مەنــاف داوای لێكــرد واز لــەو كارە بهێنــێ، بەڵام 

ئامۆژگارییەكە بە گوێی نەقیبدا نەچوو.
بەگوێرەی راپۆرتەكــەی )تایمز(، لە رۆژی 31ی 
كانوونــی یەكەمــی 2016 فەرماندەیەكــی داعش لە 
مووســڵەوە تەلەفۆنی بۆ كــرد و پێیڕاگەیاند كە بۆ 
هێرشــێكی گەورە لە هەمان رۆژ دەستنیشــانكراوە. 
ئەو هێرشــە بەشــێك بــووە لە زنجیرەیــەك هێرش 
كە بڕیاربــوو داعش لە شــارە جیاجیاكانی جیهاندا 
بیكات. نەقیب حارس بارهەڵگرێكی كیای لە گەڕەكی 

ئەلخەزرا لە رۆژهەڵاتی بەغدا هەڵگرت، وەكو هەمیشە 
یەكسەر یەكەی سقووری لە پلانەكە ئاگادار كردەوە.

ئاشكرابوون
نەقیب بارهەڵگرەكەی بەرەو شــوێنی مەبەستی 
سقوور برد، بەڵام لەو كاتەدا لە مووسڵەوە تەلەفۆنی 
بۆ هات و داوای ئاشــكراكردنی شــوێنەكەی لێكرد، 
حــارس گوتی بەڕێوەیە بەرەو شــوێنی مەبەســت، 
داعشەكە یەكسەر بەدرۆی خستەوە، بۆ بیانوویەكی 

مەعقــوول دەگــەڕا و لە ناكاو گوتــی ناچار بووە لە 
شوێنێك پێچبكاتەوە.

حارس ترســی لــێ نیشــت، بۆیە دەمودەســت 
تەلەفۆنی بۆ هاوكارەكانی لە ســقوور كــرد و داوای 
كرد شوێنی دیدارەكەیان بۆ شوێنێكی زۆر نزیكتر لە 
شوێنی مەبەست )واتە ئامانجەكەی داعش( بگۆڕن، 
پاشــان جارێكی دیكە رێگەی گەڕەكی بەغدای نوێی 
گرتەوە بەر، مەنافی برای بە دەســت بەرەو شــوێنە 
نوێیەكەی كۆبوونەوە رێنوێنی دەكرد. لەوێ هەشت 
كەس لە تیمی ســقوور بۆمبەكەیان پووچەڵكردەوە 
و مــادە كیمیاوییەكەیان لــە هەیكەلی بارهەڵگرەكە 
دەركرد. دوای چەند خولەكێك نەقیب جارێكی دیكە 
بــەرەو ئەو بازاڕە كەوتەرێ كە داعش وەكو ئامانجی 

تەقینەوەكە داینابوو.
كەمێــك بــەر لە نیوەشــەوی هەمــان رۆژ میدیا 
عەرەبییەكانی عێراق هەواڵی تەقینەوەی بارهەڵگرێكی 
سپی لە دەرەوەی سینەما بەیدای لە گەڕەكی بەغدای 

نوێیان بڵاوكردەوە. 
بەپێــی هەواڵەكان تەقینەوەكــە هیچ كوژراوێكی 
نەبــوو، بــەڵام حارس ئۆپەراســیۆنەكەی لە هەردوو 
ســەرەوە بە ســەركەوتوو دەزانی، بێخەبــەر لەوەی 
داعش دوو مایكرۆفۆنیان لەناو بارهەڵگرەكەدا داناوە 
و گوێیان لە هەموو قسەكانی نێوان حارس و سقوور 
بووە. ژەنەراڵ سەعد بە رۆژنامە ئەمریكییەكە دەڵێ 
"هەســتی بەوە كردبوو كە گومانی لەســەرە، بەڵام 

نەماندەزانی گومانەكە چەندەیە".
كۆتایی نەقیب

لەســەرەتای كانوونــی دووەمــی 2017، داعش 
هێرشــێكی دیكەیــان بــە نەقیــب ســپارد. حارس 
نەدەیزانــی ئەمە دواییــن كاری ئەو دەبێ. لە كاری 
ئەمجارەیدا رەوانەی خانوویەكی گوندی لە دەرەوەی 
تاڕمیە كرا. شــوێنەكە زۆر لەوە دوورەدەستتر بوو 
چاودێری بكرێ و رێگەی راكردنی ئاسانیشی نەبوو، 

ئامانج و تەكتیكی هێرشەكەش جیاواز بوو.
مەنــاف هەوڵیدابوو پەشــیمانی بكاتەوە، بەڵام 
حارس بڕیاری خۆی دابوو. لە رۆژی 17ی كانوونی 
دووەمدا حارس چووبووە ناو خانووەكەوە، ژەنەراڵ 
ســەعد ئــاگادار كرابووەوە كــە رووداوەكان نامۆن. 
مەنــاف تەلەفۆنی بۆ باوكــی كردبوو و ئەویش بەو 
هەواڵە رووخابوو. مەناف بە )نیویۆرك تایمز( دەڵێ 
:"هیچــكات باوكمــم نەبینیبوو بگــری، دەپاڕایەوە 
شــتێك بــۆ براكەم بكــەم، بەڵام هیچم لە دەســت 
نەدەهات"، چونكە شــوێنەكە بەدەســت داعشەوە 
بوو، ئۆپەراسیۆنی رزگاركردنیش سێ رۆژی خایاند 
و دوای پاككردنــەوەی ناوچەكە و گرتنی خانووەكە 

هیچ ئاسەوارێكی حارسیان بەدی نەكرد.
یەكەی ســقوور شــەش مانگ بەڵگەیان لەسەر 
شــوێنی نەقیب كۆكردەوە، زانیاریدەرەكان باسیان 
لــەوە كردبوو كــە داعش بردوویانەتە شــارۆچكەی 
قائیــم لە رۆژئــاوای عێراق كە ئەوكات بە دەســت 
داعشــەوە بوو. لە مانگی ئابی هەمان ســاڵ داعش 
گرتەیەكی ڤیدیۆیی كوشتنی كۆمەڵێك بەندكراویان 
بە چاوی داپۆشــراوەوە بڵاوكردەوە. فەرماندەكانی 
ســقوور دڵنیابوون حارس یەكێك لــە كوژراوەكانە 
و مەنافیــش دەڵــێ :"مــن و ئــەو پێكــەوە گەورە 
بووین، لە یەك ژوور دەخەوتین، بە چاوی نوقاوەوە 

دەموچاوی برای خۆم دەناسمەوە".
شــارۆچكەی قائیم لە مانگی تشرینی دووەمی 
2017 لــە چنگ چەكدارانــی داعش دەركرا، بەڵام 
هێزەكانــی ســقوور نەیانتوانــی تەرمــی نەقیــب 
بدۆزنەوە. ئێســتا پۆســتەرێكی گــەورەی نەقیب 
حــارس لە دیواری ماڵەوەیان دراوە، مونزر وێنەی 
رووخســاری براكەی لەســەر ســینەی كردووە بە 
تاتۆ. بەو حاڵەشــەوە خێزانی ئەلسوودانی تاوەكو 
ئێســتا بەڵگەنامــەی مردنــی كوڕەكەیــان نییــە، 
چونكــە تەرمەكــەی نەدۆزراوەتــەوە، بۆیــەش لە 
ئیمتیازاتی ئەو خێزانانە بێبەشــن كە كەسوكاریان 

لە شەڕدا كوژراوە.
باوكــی نەقیب دەڵــێ :"دڵم برینــدارە. ئەو بۆ 
ئــەم وڵاتــە ژیــا و بۆ ئــەم وڵاتە گیانــی دا. گەلی 
عێــراق دەبێ رێزی لێبگرن، وەكو چۆن ئێمە رێزی 

لێدەگرین". 

16 مانگ لەناو داعشەوە پلانی هێرشەكانی ئاشكرا دەكردن

سیخوڕە عێراقییە شیعەكەی ناو داعش چۆن بزر بوو؟

حارس پلانی تەقاندنەوەی 30 ئوتۆمبێلی 

بۆمبڕێژكراو و 18 هێرشی خۆكوژیی 

داعشی ئاشكرا كردبوو

هاوژینەكەی حارس

بەداخەوە هەرگیز 
پێینەگوتم كە 
خەریكی چییە

برایەكی حارس

حارس هەستی 
بەوە كردبوو كە 
داعش گومانیان لێ 
پەیدا كردووە

نەقیب حارس لە گەشتێكیدا بۆ لوبنان دایك و باوك و یەكێك لە كچەكانی نەقیب حارس

مونتەزر سوودانی كە برا بچووكی حارسە وێنەی براكەی لەسەر سینگی نەخشاندووە

قوتابخانــە و نەخۆشخانەشــدا هاوكاریمان بكەن. 
تەنانەت لیســتێك ناوی ئەو وەبەرهێنە بەڕێزانەی 
هەولێریشــم لایە كە بەڵێنیــان داوە پرۆژە بهێننە 
ســلێمانی. كوردستان یەك پارچەیە، ئێمە لەسەر 

بنەمای ناوچەگەری كارناكەین.
رووداو: بەڵام ژمارەیەك وەبەرهێنەری سلێمانیش 
هــەن ئامادەنین پرۆژەكانی خۆیان تەواو بكەن، بۆ 

داوایان لێناكەیت دەستبەكار ببنەوە؟
وەبەرهێنــەری  ئەوانــەی  ئەبوبەكــر:  هەڤــاڵ 
نیشتمانین و بە پارەی خۆیان كاردەكەن، دەستیان 
پێكردووە. بەڵام هەشە وەبەرهێنی نیشتمانی نییە 
و بەپــارەی خەڵــك و حكومــەت كاری كــردووە، 
بەداخەوە لە رابردوودا بەشێكی زۆری وەبەرهێنان 
بەر ئەمانە كەوتووە و وەســتاندوویانە. لەم چەند 
رۆژە نەخۆشخانەیەكی تایبەتمان كردەوە، هەروەها 
بەشی فریاكەوتنی نەخۆشخانەی شۆڕش و شارمان 
كردەوە كە كەرتی تایبەت كردوویەتی. وەبەرهێنان 
پێویستی بە ئارامی هەیە و سوپاس بۆ خوا ئێمە 
لەشــەڕی داعش رزگارمان بوو. دەبێ كەشی ئارام 
بۆ راكێشــانی وەبەرهێنەر دروستبكەین و من داوا 
لە هەموو لایەنە سیاسییەكانی پارێزگای سلێمانی 
دەكــەم، ئارامــی پارێزگاكــە بپارێــزن و ململانێ 
سیاســییەكانیان بەجۆرێك بێت، لە چوار ســاڵی 
داهاتوودا، خەڵك بە تاســەوە بچن بۆ هەڵبژاردن. 
لــە دوا كۆبوونەوەمــان لەگــەڵ ئەنجوومەنی باڵای 
نــەوت و غاز، حكومەت بڕیــاری داوە لەم مانگەوە 
پێشینەیەكی 50 ملیۆن دۆلاری بەسەر بەڵێندەراندا 
دابەش بكات و لەمەودواش مانگانە 10 ملیۆن دۆلار 

بۆ بوژانەوەی ئەو سێكتەرە خەرج بكات.
رووداو: پەیوەندیــت لەگــەڵ قوبــاد تاڵەبانی و 

نێچیرڤان بارزانی چۆنە؟
هەڤــاڵ ئەبوبەكر: ئێمە حكومەتداریی دەكەین. 
پەیوەندییەكانمان یاســا دیاریــدەكات و پەیڕەوی 
ناوخۆی حیزب دیاریناكات. لەگەڵ ئەو دوو بەڕێزە 
بەڵێنمــان داوە دەوڵەتداریی بكەیــن. لە دوای 16 
ئۆكتۆبــەرەوە وڵاتانی ئەوروپیــش بڕیاریانداوە لە 
عێراق و هەرێمی كوردستان، پەیوەندی راستەوخۆ 
لەگــەڵ حكومەتــەكان بكەن نــەك حیزبەكان. بە 
حیزبەكانیشــمان گوتــووە ئێمە دەوڵەتــداری بۆ 
كــۆی خەڵك دەكەین نەك بۆ حیزبێكی دیاریكراو. 
ئەوانەی كێشــە دروســتدەكەن، هەوادار و كادر و 
بەرپرســی نێو حزبەكانــن و ئێمەی نێو حكومەت 

نین.
رووداو: نەوشیروان مستەفا پێش ئەوەی كۆچی 
دوایــی بكات، هیچ راســپاردەیەكی بــۆ تۆ هەبوو، 

ئەگەر ببی بە پارێزگار جێبەجێی بكەی؟
هەڤــاڵ ئەبوبەكر: خوا ئــەو دەرفەتەی بەمندا 
پێشــتر هەموو ئەو شتانە بنووســم كە دەیویست 
و حەزیدەكــرد حكومەت بیكات. كاك نەوشــیروان 
هانی دەداین، حكومەتداریی بكەین و بە یەكسانی 
خزمەتــی خەڵــك بكەیــن و دەســتی حیــزب لە 
حكومــەت دووربخەینــەوە و بەیەك چاو ســەیری 
هەمــووان بكەیــن، ئــەو بــەو هەمــوو خەبــات و 
قوربانیدانــە كــە نەخشــەداڕێژەری راپەڕین بوو و 
زمانی زۆری دەزانی، ئامادەنەبوو ببێتە پارێزگاری 
سلێمانی، بەڵام شەڕی سەختی كرد بۆ ئەوەی ئێمە 

ببینە پارێزگاری سلێمانی.
ئــەوەی زۆر گرنــك بــوو بەلایەوە، دەیویســت 
بایەخ بەڕێگاوبانەكان بدەین، دەیگوت رێگاوبانەكان 
وەك دەماری گواســتنەوەی خوێــن وان. هەروەها 
دەیگــوت بایــەخ بە گوندەكان بدەین و كشــتوكاڵ 
پــەرە پێبدەین . ئەو پێیوابوو نابێ تەنیا بیر لەوە 
بكەینەوە بەرهەمهێنانی كارەبا زیاد بكەین، بەڵكو 
دەبێ هوشیاریی بڵاوبكەینەوە كە خەڵك دەست بە 
كارەباوە بگرن. بە وردی باسی كەرتی تەندروستی 
دەكرد و دەیگوت دەبێ ســلێمانی وا لێبكرێ ببێتە 
ســەنتەری چارەســەر و خەڵــك رووی تێبكــەن، 

ئێستا سلێمانی لەرووی كەرتی تەندروستییەوە زۆر 
پێشكەوتووە. هەروەها ئەو بڕوای بەوە بوو كە دەبێ 
ئێمە حكومــەت بەهێز بكەیــن و حكومەت لەگەڵ 
خەڵك ئاشــت بكەینەوە. من بە ئەمانەتەوە دەڵێم 

كە لەو ماوەیەدا زۆر ئیشم لەسەر ئەوە كردووە.
رووداو: تۆ ئێستا دەستكراوەیت؟

هەڤــاڵ ئەبوبەكر: ئیدارەدان بــەردەوام مامەڵە 
لەگەڵ كێشــە دەكات، لەگەڵ هەموو هەڕەشەیەك 
هەوڵدەدەیــن دەرفەت دروســت بكەیــن. لەهەموو 
ململانێیەك خۆشەویســتی بونیاد دەنێین. گرفتی 
بەردەوام هەیــە، بەڵام هەوڵدەدەین چارەســەریان 

بكەین.
رووداو: بەڵام هەموو كێشەیەك بە تۆ چارەسەر 
نابێ، خۆت باش تێدەگەی كاتێك یەكێتی و گۆڕان 

نێوانیان گرژ بێت گوێ لە تۆ ناگرن؟
هەڤــاڵ ئەبوبەكر: كێشــەكان ل ەمــن گەورەتر 
نیــن و ئێمەش بە قەبــارەی خۆمــان دەچینە ناو 
كێشــەكانەوە. لــەدوای ئــەوەی لــە ئەنجوومەنی 
پارێــزگا دەنگم پێدراوە، پشــتیوانی ئەنجوومەن و 
حكومەتیشم هەیە و لەوەدا توانیومانە سەركەوتوو 
بین. ئەو هەموو ناكۆكییەت بینی لە سلێمانی، بەڵام 
بەریەككەوتن و كوشــتن و لێــدان لە رۆژنامەنووس 
و خۆپیشــاندەر نەبــوو. دەرفەتــی هاوســەنگمان 
بۆ هەموویــان دروســتكردووە. لەوانەیە حیزبەكان 
گرفتیان هەبێ لەگەڵ یەكدی، بەڵام نەمانهێشتووە 

تێكەڵ بە كاری حكومەت ببێ.
رووداو: هەڵبــژاردن بەڕێوەیە، چیتانكردووە بۆ 

ئەوەی ئارامی سلێمانی بپارێزن؟
هەڤــاڵ ئەبوبەكر: رامانگەیاندووە ماڵ و موڵكی 
حكومــی و مرۆیــی بەكارناهێنــدرێ بــۆ هەڵمەتی 
هەڵبژاردن و دەرفەتی یەكسان بە هەموو لایەنەكان 
دەدەین و داوایان لێدەكەین بە ئارامی و مەدەنیانە 
كار بكــەن و لەگــەڵ كۆمســیۆن و شــارەوانی و 
لێژنەی ئەمنی قســەمانكردووە و دەبێ پرۆســەكە 
ســەركەوتووبێ، نەك ئەوەی چ لایەك سەركەوتوو 
دەبێ. ســەركەوتن ئەوەیە نەهێڵین جارێكی دیكە 
ساختەكاریی هەبێ و خەڵك متمانەی بەهەڵبژاردن 

نەمێنێ و شەڕ و بەریەككەوتن رووبدات.
ئەنجوومەنــی  هەڵبژاردنــی  ئەگــەر  رووداو: 
پارێزگاكان نەكرا، لە مانگی 12 پارێزگارەكان چیان 

بەسەردێ؟
هەڤــاڵ ئەبوبەكــر: پارێــزگارەكان كێشــەیان 
نییە. یاســاكە دیاریكردووە كە پارێــزگار بەردەوام 
دەبــێ تاوەكــو ئەنجوومەنێــك هەڵدەبژێــردرێ و 
راگەیێندراوێــك دەردەكات بۆ دەســتەبەكاربوونی 
ئەنجوومەنەكە و دواتر پارێزگار دیاریدەكرێ، ئەوكات 
ئێمەش دەستاودەستی دەسەڵاتی لەگەڵ دەكەین. 

بەڵام بۆ هەڵبژاردنی ئەنجوومەن، دەبێ ئەنجوومەنی 
وەزیران ئــەو بڕیارە بدات كەی هەڵبژاردن دەكرێ. 
ئەو پرســیارە پێویســتە لە ئەنجوومەنــی وەزیران 
و پەرلەمــان بكــرێ. خۆزگــە لەگــەڵ هەڵبژاردنی 

پەرلەمانی كوردستان دەكرا.

رووداو: ســلێمانی پەیوەنــدی بازرگانی لەگەڵ 
ئێران هەیە و ئەمریكاش ئاڵوگۆڕی بازرگانی لەگەڵ 
ئێــران قەدەغە كــردووە، ئەگەر ئەو داوایە لە ئێوە 
بكرێ، مامەڵەی بازرگانی لەگەڵ ئێران دەوەستێنن؟
هەڤاڵ ئەبوبەكــر: بە حوكمی ئەو پێوەرەی كە 
پێیدەگوترێ دراوســێیەتی باش، لەمــاوەی رابردوو 
كۆماری ئیســامیی ئێران لە هەموو كارەساتەكاندا 
بەدەممانەوە بوون و سنوورەكانی كراوە بوون. 528 
كیلۆمەتر سنوورمان لەگەڵیان هەیە. پەیوەندییەكان 
خزمەتگوزاری و كۆمەڵایەتی و بازرگانین و دەرفەتی 
كار و كۆڵبــەر و مەرز هەن و بۆ هەردوولا ســوودی 
زۆر باشــی هەبووە. ئەگەر بڕیار هەبێ بۆ داخستنی 
مــەرزەكان و ئەگەر ئەو وڵاتانەش ئەو بڕیارە بدەن، 
بەدڵنیاییــەوە دەڵێــم لەبــەر ئەوەی كوردســتانی 
رۆژهــەڵات و باشــوور بەیەكەوە بەســتراونەتەوە و 
ژن و ژنخــوازی هەیــە و تێكەڵاوی هەیە و ســنوور 
و رێككەوتنــە نێودەوڵەتییــەكان ســنووریان بــۆ 
دروســتكردوون، ئەگەر ئەو بڕیارە لەســەر ئاســتی 
نێودەوڵەتیش بدرێ، لەســەر ئاستە كۆمەڵایەتی و 
ئابــووری و سیاســییەكە ناتوانی جێبەجێی بكەی، 
چونكــە رابــردوو و ئێســك و زمــان و فەرهەنگیان 
و خوێنیــان تێكەڵ بووە و ناتوانــی رێگری بكەی، 
بــەڵام هەر بڕیارێك بدرێ، حكومەتی عێراق دەیدات 
و حكومەتــی هەرێمی كوردســتانیش هەرچی بكات 

ئەوە دەكەین.
رووداو: دەگوتــرێ لــە دوو ســاڵی رابــردوودا 
وەبەرهێنــی هەولێــری هەبوون ویســتوویانە بێنە 
ســلێمانی و بەپــارەی خۆیان پــرۆژە بكەن، بەڵام 

رێگەیان پێنەدراوە؟
هەڤاڵ ئەبوبەكر: هیچ ئۆڤەرێكی وا نەخراوەتە 

بەردەســتی ئێمــە تاوەكو دراســەی بكەین. ئێمە 
لەســەر 3 بنەمــا دەســتمان بــە كار كــردووە، 
حكومەتێكــی بــاش بیــن بــۆ خەڵك، بایــەخ بە 
خزمەتگوزاری بدەین و ســەرمایەگوزاری فەراهەم 

بكەین.
ئێمە دەرگامان بۆ وەبەرهێنی بیانی كردووەتەوە 
و دەمانەوێ كار بكەن، چجای وەبەرهێنی خۆمان 
بێت. من لە هەولێر لەگەڵ وەبەرهێنەران قسەم كرد 
و داوام كرد لە سلێمانی كاری وەبەرهێنان بكەن. 
بەڵێنی پشــتیوانییان داوە، نــەك هەر پرۆژەكانی 
وەبەرهێنــان، بگــرە ئامــادەن لە دروســتكردنی 

رووداو: ئاكامــی دواییــن ســەردانتان بۆ بەغدا، 
لەبــارەی هەڵگرتنــی گەمــارۆی توركیــا لەســەر 

فڕۆكەخانەی سلێمانی بە چی گەیشت؟
هەڤــاڵ ئەبوبەكر: هەوڵەكانــی ئێمە بۆ ئەوەبوو 
گەشــتەكانی  بــەڕووی  خــۆی  ئاســمانی  توركیــا 
فڕۆكەخانــەی ســلێمانیدا بكاتــەوە. ئێمــە لەگــەڵ 
دەســەڵاتی فڕۆكەوانیی عێراقی كۆبووینەوە، باســی 
ئەوەمان كرد كە ئەوە پرسێكی سیادییە و پەیوەندی 

بــە ســەروەریی عێراقــەوە هەیە، بەپێی دەســتوور 
دەبــێ ئــەوان لەگــەڵ توركیا لەســەر هێــڵ بن بۆ 

چارەسەركردنی ئەو كێشەیە.
رووداو: تەنیا بەڵێنیان دا؟

هەڤــاڵ ئەبوبەكر: نووســراوی فەرمییان نارد بۆ 
دەســەڵاتی فڕۆكەوانیی توركیا لەڕێــگای وەزارەتی 
دەرەوە و گواســتنەوەی عێراقــەوە، لــە هەفتــەی 
داهاتــوودا كۆبوونەوەیەكــی دووقۆڵــی لــە نێــوان 
دەســەڵاتی فڕۆكەوانیی توركیا و عێراق رێكدەخرێ 
و كۆبوونەوەكــە یــان لە ئەســتەنبوڵ دەبێ یان لە 
بەغــدا، بــۆ ئەوەی ئــەو دۆســیە یــەكلا بكەنەوە. 
ئێمە پێشــنیازمان كــرد بەڕێوەبــەری فڕۆكەخانەی 
نێودەوڵەتیی سلێمانی بەشداریی كۆبوونەوەكە بكات، 
بۆ ئەوەی هەر پرســیارێكیان هەبێ خۆی بە روونی 
وەڵام بداتــەوە. هەروەهــا لەڕێــگای بەڕێــز وەزیری 
كۆچ و كۆچبەرانەوە نووســراوی فەرمیی پارێزگامان 
ناردووە بۆ ئەنجوومەنی وەزیرانی عێراق بۆ ئەوەی لە 
كۆبوونەوەی داهاتووی ئەنجوومەندا پرسی گەمارۆی 

توركیا لەسەر فڕۆكەخانەی سلێمانی باس بكرێ. 
رووداو: چەنــد جارێكــی دیكــە چوونــە بەغدا، 
بۆچی وادەردەكەوێ ئێوە وەك پارێزگاری سلێمانی 
پەیوەندییەكی خۆشــتر و باشــترتان لەگەڵ بەغدا 

هەیە بەراورد بە پارێزگارەكانی هەولێر و دهۆك؟
هەڤاڵ ئەبوبەكــر: پەیوەندییەكانمان پەیوەندی 
حكومیــن و هیچ جارێــك بەبێ ئاگاداری ســەرۆكی 
حكومەت و جێگرەكەی و وەزیری ناوخۆ نەچوومەتە 
بەغدا. لەگەڵ عێراق و حكومەتی هەرێمی كوردستان 
نێودەوڵەتییەكانیــش،  رێكخــراوە  و  دەرەوە  و 
پەیوەندییەكانمــان یاســایی و فەرمــی و رێكخراو و 
بەهێــزن. لەگــەڵ رێكخراوە ناوخۆییــەكان و كەرتی 

تایبەت و وەبەرهێنەرانیش پەیوەندیمان بەهێزە.
ئێمــە لــە ســلێمانی 528 كیلۆمەتر ســنوورمان 
لەگەڵ كۆماری ئیسلامیی ئێران هەیە، سنوورەكانی 

دیكەشــمان لەگــەڵ حكومەتــی ناوەنــد و ناوچــە 
كوردســتانییەكانی وەك جەلەولا و سەعدیەیە كە بە 
بەغداوە هاوسنووری كردووین، بۆیە زۆر جار لەجیاتی 
حكومەتی هەرێمی كوردستان ئەو رۆڵەمان بینیوە و 
لەگەڵ بەغــدا هەرچی ئەرك هەبووبێت جێبەجێمان 

كردووە. 
رووداو: گوتت حكومەت كارئاســانی زۆرتری بۆ 

هەولێر و دهۆك كردووە؟
هەڤاڵ ئەبوبەكر: حكومەت بۆ هەموو كوردستان 
ئیــش دەكات، بەڵام هەندێك دۆســیە خۆمان كاری 
تێدا دەكەین. وەك دۆسیەی فڕۆكەخانەی سلێمانی. 
هەروەها بۆ پرســی ســووتەمەنی. وەزارەتی سامانە 
سرووشتییەكان لە ساڵی 2014ەوە ئەو دەسەڵاتەی 
داوە بە هەموو پارێزگارەكان لای خۆیانەوە بەشێوەی 
لامەركەزی كێشــەی ســووتەمەنی چارەسەر بكەن. 
بۆیــە هەر یەكە و بەڕێگایــەك و میتۆدێك خەریكی 
چارەســەركردنی كێشەی ســووتەمەنی بووین. واتە 
بەهۆی جۆری كێشــەكانە كە ئێمــە زۆرتر لە بەغدا 

دەبینرێین.
رووداو: ئێستا لە سلێمانی پرۆژەكان بە جووڵە 
كەوتــوون، لــەو رۆژانە گوتــت نێچیرڤــان بارزانی 
رەزامەنــدی لەســەر خەرجكردنــی پــارەی چەنــد 
پرۆژەیەك دەربڕیوە بۆ ســلێمانی، پرۆژەكان چۆن 

دەستیان پێكردەوە؟
پێكــرد،  دەســتمان  كــە  ئەبوبەكــر:  هەڤــاڵ 
بخولقێنیــن‌  بارودۆخێــك  بــوو  مەبەســتمان  زۆر 
ســەرمایەگوزاری لــە پارێــزگای ســلێمانی بكەین و 
بەڵێنــدەرەكان و وەبەرهێنــەكان دەســت بــە كار 
بكەنەوە. ســوپاس بۆ خوا ســەریگرت و ئێمە لێرە 
حكومەتداری و دەوڵەتداریی دەكەین نەك حكومەت 

بــۆ قازانجی لایەنێكی سیاســی بەگەڕبخەین. رۆژی 
23ی تەممــووز لەگــەڵ بەڕێــز جێگــری ســەرۆكی 
حكومــەت دانیشــتین و زۆربــەی كێشــە ئەمنــی و 

ئیدارییەكانی سلێمانیمان چارەسەر كرد. 
رووداو: مەبەستت چییە لە كێشەی ئەمنی؟

هەڤاڵ ئەبوبەكر: مەبەســتم ئەو دۆخە تاڵە بوو 
كە بەهۆی ململانێی سیاســییەوە دروســت بووبوو. 
خوانەكــردە ترســی پێكــدادان و بەریەككەوتــن و 
بەدگومانــی لایەنــەكان، بــەڵام ئــەو ترســانەمان 
رەواندەوە. هەروەها ئەو پۆستانەی كە مافی گۆڕانن 
و لە رێككەوتنی نێوان گۆڕان و یەكێتیدا هەن، بەڵێن 

درا پڕبكرێنــەوە و لەڕێــگای حكومەتی خۆجێییەوە 
كێشەكان تێپەڕێنین.

رووداو: چەند پۆستن؟
هەڤاڵ ئەبوبەكر: 33 پۆست بوون.

رووداو: گۆڕان پێشتر گوتی نزیكەی 100 پۆست 
هەن لە پارێزگای سلێمانی و گەرمیان و راپەڕین و 

هەڵەبجە كە مافی گۆڕانن و هێشتا نەدراون؟
هەڤــاڵ ئەبوبەكر: بەڵــێ هەموو ئەو پۆســتانە 

كوردســتان  هەرێمــی  حكومەتــی  بەپشــتیوانی 
پڕدەكرێنەوە. هەر لەو دانیشــتنەدا باسی زۆر شتی 
دیكەمان كرد و ئەوە بەشێكی قسەكانمان بوو. باسی 
ئەوەمان كرد كە پرۆژەكان لە سلێمانی كارا بكرێنەوە 
و رێگایەكــی زۆر ســتراتیژیمان هەیە لە شــارباژێر، 
ئــەو رێگایە تــەواو دەكرێ و ژمارەیــەك گوندی زۆر 
بەیەكەوە دەبەستێتەوە و دەیانبووژێنێتەوە. هەروەها 
رێــگای دەربەندیخــان دروســتدەكرێ كــە لــەڕووی 
گەشتوگوزارەوە زۆر گرنگن. پڕۆژەیەكی دیكەمان لە 
قەرەداخ و رێگاكانی قەرەداخە و پرۆژەیەكی دیكەمان 
لــە دەربەندیخانە. چەنــد پرۆژەیەكــی دیكەمان لە 
چەمچەماڵ دەستپێكردووەتەوە. لەناو شاری سلێمانی 
دەســتمان بە قیرتاوكردنی رێگاوبانــەكان كردووە و 
هەروەها پرۆژەی شــوقەكانی ســیتەك و زڕگوێزمان 
هەیە. پرۆژەی 700 یەكەی نیشتەجێبوون لە قەزا و 
ناحیەكان، كە سەرۆكی ئەنجوومەنی وەزیران بڕیاری 
داوە مانگانە یەك ملیار دینار بۆ تەواوكردنیان خەرج 
بكات. ســەرەتای ئەم مانگە لە هەولێر لەگەڵ بەڕێز 
ســەرۆكی حكومەت كۆبووینەوە و باسی زۆر شتمان 
كــرد. كۆبوونەوەكە پشــتیوانی بوو بــۆ كۆبوونەوە 
لەگــەڵ بەڕێز جێگری ســەرۆكی حكومەت، نزیكەی 
2 ملیار دینار بۆ كارەبای ســلێمانی دانراوە و زیاتر 
لــە 4 ملیاریش بــۆ نۆژەنكردنەوەی پــرۆژەی ئاوی 
دووكان و دەربەندیخان دانراوە. پێداویستی لۆجستی 
و ئیداریی قەزا و ناحیەكان هەرچی بێت بۆیان تەواو 
دەكەین. هەروەها جەختكرایەوە لەسەر تەواوكردنی 
چەنــد پرۆژەیەك لە ســەرگەڵو و چەنــد پرۆژەیەك 
لە ناحیەكانی دیكە و ناو شــاری ســلێمانی. پارەی 
پێویست بۆ پەرەپێدانی پاركی هەواری شار و پاركی 
ئــازادی و بۆ زیاتر ســەوزكردنی ســلێمانی تەرخان 
دەكــرێ. تاپۆكردنــی زەوی مامۆســتایانی زانكۆ و 
دوای كۆتاییهاتنی رێوشوێنەكانی، 700 پارچە زەوی 

بەسەر مامۆستایانی زانكۆ دابەش دەكرێ.

د.هەڤاڵ ئەبوبەكر، پارێزگاری سلێمانی بۆ )رووداو(:

بەهۆی جۆری 
كێشەكانە كە 
ئێمە زۆرتر لە 
بەغدا دەبینرێین

بەبێ ئاگاداری 
سەرۆكی 
حكومەت و 
جێگرەكەی 
نەچوومەتە بەغدا

قوباد تاڵەبانی 
بەڵێنی دا گۆڕان 
پۆستەكانی خۆی 
پڕبكاتەوە

بەڵێندەرانی 
هەولێر 
بەڵێنیان پێداوم 
پرۆژەكانیان بێننە 
سلێمانی

بڕیار دراوە 
پێشینەیەكی 
50 ملیۆن دۆلاری 
بدرێتە بەڵێندەران

لەگەڵ قوباد 
تاڵەبانی ترسی 
پێكدادانمان 
لە سلێمانی 
رەواندەوە

لەمەودوا مانگانە 
10 ملیۆن دۆلار بۆ 
بەڵێندەران خەرج 
دەكرێ

هەفتەی داهاتوو عێراق و 
توركیا لەبارەی فڕۆكەخانەی 
سلێمانی كۆدەبنەوە

پارێزگاری سلێمانی 
ئۆفیسەكەی بەشێوەیەك 

گۆڕیوە، كاتێك دەچیتە لای وەك 
ئەوەیە سەردانی مۆزەخانەت 

كردبێ. بەڕە و فەرشی 
راخستوون و دیوارەكانی بە 

تابلۆی كوردەواری داپۆشیون. 
دوای كێشمەكێشێكی زۆر لە 

نێوان گۆڕان و یەكێتی لەلایەك، 
واژۆی سەرۆكی هەرێم بۆ 

دەستبەكاربوونی لەلایەكی 
دیكە، دواجار هەڤاڵ ئەبوبەكر 
پۆستی پارێزگاری سلێمانی 
وەرگرت. لەم هەڤپەیڤینەدا 

لەگەڵ )رووداو(، پارێزگاری 
سلێمانی باسی كاراكردنەوەی 

پرۆژەكانی شارەكەی دەكات. 

هەڤپەیڤین: نەوزاد مەحموود 
رووداو - سلێمانی

نامانەوێ حەرەس سەوری 
ئێرانی هەبێت لە عێراق

رووداو: ئالیەت و مەرجەكانی هەڵبژاردنی سەرۆكی 
ئەنجوومەنی نوێنەران لای سوننە چین؟

ساڵح موتڵەگ: سوننە تا ئێستا بڕیاریان نەداوە 
كێ ســەرۆكی ئەنجوومەنــی نوێنەرانــە، ژمارەیەك 
بەربژێر هەن وەك ئەوەی لای ئێوەش لە كوردستان 
هەیــە بــۆ ســەرۆكایەتی كۆمــار و ســەرۆكایەتی 
ئەنجوومەنی نوێنەران. ئێمە تا ئێستا نازانین، چونكە 
برایانمان لە كوردســتان ســوورن لەســەر پۆســتی 
سەرۆك كۆمار یان سەرۆكی ئەنجوومەنی نوێنەرانیان 
دەوێ؟ لەبەرئەوە كاتێك لێكتێگەیشتنێكی لەو جۆرە 
دەبێت، ژمارەیــەك بەربژێری براوەی هەڵبژاردنەكان 

هەن بۆ وەرگرتنی ئەو پۆستە.
رووداو: دیارترین بەربژێری سەرۆكی ئەنجوومەنی 

نوێنەران كێیە؟
ســاڵح موتڵــەگ: برامــان محەممەد حەربوشــی 
بەربژێرە، هەروەها محەممەد تەمیمی بەربژێرە، تەڵاڵ 
زوبەعی بەربژێرە، ئوســامە نوجێفی بەربژێرە، زیاتر 
لە چوار تا پێنج بەربژێر هەن بۆ وەرگرتنی پۆستی 
ســەرۆكی ئەنجوومەنی نوێنەران، بــەڵام ئەم بابەتە 
دەكەوێتە ژێر پرسیاری ئەوەوە كە چیمان دەوێت لە 
سەرۆكی ئەنجوومەنی نوێنەران یان سەرۆك كۆمار؟ 
ئێمە لەم قۆناغەدا سەرۆكێكی پەرلەمانی بەهێزمان 
دەوێــت لــە هەڵگرتنــی بەرپرســیارێتییەكانی و بە 
هەمان ئــەو رادەیە موناوەرەچی نەبێت وەك ئەوەی 
لە سەرۆكایەتییەكانی پێشوودا بینیمان. سەرۆكێكی 
ئەنجوومەنی نوێنــەران یان كۆماری توندمان دەوێت 
لە بڕیارەكانیدا، بەهێز بێت لە بەرگریكردن لە خۆی 
و لە خەڵكیش، ئەمە پێویستە چونكە ئەنجوومەنی 
نوێنــەران، نوێنەرایەتی هەمــوو پێكهاتەكانی عێراق 

دەكات.
رووداو: ئەوانە مەرجی ئێوەیە وەك بەرەی عێراقی 
بۆ دیالۆگی نیشتمانی؟ ئەی ئالیەتێكی جێگیر هەیە 
كــە بڵێ كێ ئــەم مەرجانەی تێدابوو دەتوانێ ببێتە 

سەرۆكی پەرلەمان؟
ســاڵح موتڵەگ: تەماشاكە، پارتە سوننەكان لە 
پارتێــك زیاتریان هەبوو بۆ هەڵبژاردن، براوەكانیش 
زیاتــر لــە دانەیەك بوون بــە قەبارەی جیــاوازەوە. 
بەرپرســانی ئەم پارتانە كۆدەبنــەوە، بڕیار دەدەن 
لەســەر ئــەوەی كــێ باشــترینە بــۆ وەرگرتنی ئەو 
بەرپرســیارێتییە و تایبەتمەندییەكانی هەریەك لەو 
پۆســتانەی تێدایە، ئەمە بۆ وەزارەتەكانیش راستە، 
بۆ ســەرۆككۆمار و ســەرۆكی پەرلەمانیــش، دووەم 
ئێمەش پێمان باش نییە سەرۆككۆمار یان سەرۆكی 
پەرلەمان یان ســەرۆكوەزیران لەلایەن یەك كوتلەوە 
دەستنیشــان بكرێت، كۆدەنگی هەموو پێكهاتەكان 
هەبێت لەسەرئەوەی كێ سەرۆككۆمارە، كێ سەرۆكی 

پەرلەمانە و كێش سەرۆكوەزیرانە.
رووداو: بۆچــی بەتایبەتــی لەم كاتانەدا ســوننە 
تۆمەتبــار دەكرێن بەوەی بەشــبەش بوون و ناتوانن 

یەكگرتوو بن؟
ســاڵح موتڵــەگ: تۆ دەزانی كە ئــەم پێكهاتەیە 
رووبــەڕووی گوشــارێكی زۆر گــەورە بووەتــەوە لە 
2003وە تاوەكو ئێستا، لە رووی سیاسی و لە رووی 
بەرگەگرتنــی جیاكاری و زوڵــم، لەبەرئەوە هەندێك 
هــەن دەتوانن بەرگەی زوڵم بگــرن و لە بەرامبەریدا 
بوەســتنەوە، هەندێكیــش هــەن دەیانــەوێ لەگەڵ 
بابەتەكەدا لەبەر بەرژەوەندیی خۆیان یان حیزبەكەیان 
بگونجێن، هەروەها بەڕاشكاوی بڵێم دەستتێوەردانی 

هەرێمیش هەیە لەسەر هەموو پێكهاتەكان، بەتایبەت 
پێكهاتەی سوننە. پێشتر دەستتێوەردانەكان لەسەر 
پێكهاتەی شــیعی زیاتر بوو، ئێستا دەستتێوەردان 
لەنــاو پێكهاتــەی ســوننەدا هەیە، چونكــە دۆخی 

سوننەكان لەرزۆكە. كۆمەڵگایەكە زۆرینەی بەربژێرە 
سیاسییەكانی رەتدەكاتەوە و لە بنەمادا كۆی پرۆسە 
سیاســییەكە رەتدەكاتــەوە. رێژەی بەشــداریش لە 
هەڵبژاردنەكاندا باشترین بەڵگەی ئەوەیە، لەبەرئەوە 
من ئەو دابەشبوونە بە ئاسایی دەبینم، بەڵام بەبڕوای 
من بەخێرایی بڕیار لەسەر ئەو بابەتە دەدەن و ئەگەر 
هەمووانیش نەبن، زۆرینەی زۆریان بڕیاری لێدەدەن.

رووداو: مەرجــی ئێــوە چییــە بــۆ پێكهێنانــی 
حكومەتی نوێ؟

ساڵح موتڵەگ: حكومەتێكمان دەوێت بە رێگایەكی 
جیاواز لە رێگای پێكهێنانی حكومەتەكانی پێشــوو 
دروســت بكرێت. حكومەتێكمان دەوێت وەزیرەكانی 
لەســەر بنەمای لێهاتوویــی هەڵبژێرێت و وەزیرانێك 
بن بتوانن پشــتگیری كارەكانیان بكەن بەرێگایەكی 
دروســت، هەروەها ئەو نەهامەتییانە هەڵبگرێت كە 
بەدرێژایی ماوەی پێشوو بەسەر گەلی عێراقدا هاتن. 
بەڵام ئەگەر حكومەت بەهەمان رێوشوێنەكانی پێشوو 
دروســت بكرێــت، من دڵنیام لــەوەی ئەو حكومەتە 

تەمەنی كورت دەبێت، ئەنجامەكانیش كارەســاتاوی 
دەبن بۆ هەمووان. لەوانەیە ئەو شــەقامەی ئێســتا 
دەكوڵێت كە دەكوڵێت و هێشتا بەرگێكی بەسەرەوە 
مــاوە، ئەگەر ئەو بەرگەی لەســەر لابچێت، شــتێك 
روودەدات كــەس نازانــێ بۆ كوێ سەردەكێشــێت. 
لەبەرئــەوە ئێمە پێكهێنانــی حكومەتێكمان دەوێت 
بەدڵی شەقامە هەڵچووەكەمان بێت، ئەمڕۆ نزیكەی 
%80ی شــەقامی عێراقــی ناچێت بــۆ هەڵبژاردن، 
ئــەم شــەقامە هەموو ئەوە رەتدەكاتەوە كە ئێســتا 
روودەدات، ئەگــەر نەتوانین حكومەتێك پێشــكەش 
بكەیــن كــە ئاســتی لــە ئاســتی ئەوانــی پێشــوو 
جیاواز بێت، ئەوكات پێموایە پرۆســەی سیاسیمان 

بەشێوەیەكی گشتی هیچ داهاتوویەكی نابێت.
رووداو: كێ هۆكار بوو بۆ ئەوەی شەقامی عێراقی 
تووڕەبێــت و بكوڵێت لە تووڕەییدا؟ ئەوەندە ناڕازی 

بێت؟
ساڵح موتڵەگ: زۆرینەی بەشداربووانی پرۆسەی 
سیاســی هۆكاری ئەم بابەتەن، لەبەرئەوەی یەكەم: 
كۆمەڵگەیان بەسەر چەند پێكهاتەیەكدا دابەشكردووە. 
دوای ئــەوەش هــەر یەكێك دێت و وا پێشــاندەدات 
كــە بەرگری لــە پێكهاتەكەی خــۆی دەكات، بەڵام 
راستییەكەی بەرگری لە خۆی و حیزبەكەی دەكات. 
نوێنەرانی شیعە شــیعەیان رازی نەكرد و نوێنەرانی 

ســوننە ســوننەیان رازی نەكرد، لەوانەیە نوێنەرانی 
كوردیــش بەدڵی كورد نەبــن، لەبەرئەوە ئەگەر ئەم 
جــۆرە بیركردنەوەیــە لای سیاســییە عێراقییەكان 
نەگۆڕێــت و كارنەكەن بــۆ پێكهێنانی حكومەتێكی 
نیشــتمانی كە توانای تێپەڕاندنی ئــەم بیركردنەوە 
تەســكەی هەبێــت كــە دەمارگیــری بیــری دینی و 
مەزهەبــی و نەتەوەییــە. مــن داهاتوویەكی باش بۆ 

عێراق نابینم و عێراق بەرەو نادیار هەنگاو دەنێت.
رووداو: تاچەند لەگەڵ ئەو مەرجانەدان كە موقتەدا 
سەدر دایناوە بۆ دەستنیشانكردنی سەرۆكوەزیران؟

ســاڵح موتڵەگ: بێگومان من لەگەڵ هەموو ئەو 
مەرجانــەدا نیم كــە بەڕێز موقتەدا ســەدر دایناوە، 
هەرچەنــدە ئێمــە لەیەكیشــەوە نزیكیــن، هەندێك 
تایبەتمەندی باشی داناوە بۆ ئەو كەسەی دەسەڵات 
دەگرێتە دەست، بەڵام هەندێك مەرجیش هەن نیمچە 
مەحاڵــن. ئــەو 40 مەرجی داناوە، ئــەو 40 مەرجە 
زەحمەتە لە كەسێكدا بیدۆزیتەوە لە عێراقدا، ئێستا 
ئەگەر بچیت لە هەموو عێراقدا بگەڕێیت، ئەســتەمە 

سیاســییەك بدۆزیتەوە ئــەو تایبەتمەندییانەی تێدا 
بێت. لەوانەیە بتوانی لە دەرەوەی كەسە بەشدارەكانی 
پرۆســەی سیاســی كەســێك بدۆزیتەوە، بەڵام ئایا 
لایەنە سیاســییەكان بەم مەرجانــە رازی دەبن، من 
پێموایــە جێبەجێكردنی هەموو ئــەو خاڵانە كارێكی 
نەكردە و نابابەتییە. من دڵنیام ئەو ئەم مەرجانەی 
بــۆ ئەوە داناوە تا لە مێــژوودا بڵێ من ئەو خاڵانەم 
دەستنیشانكرد و بەڵام جێبەجێ نەكران. لە ئەنجامدا 
بەڕێز موقتەدا ســەدر و كەســانی دیكــەش تەنازول 
دەكەن بۆ ئەوەی بگەنە ئەنجامێكی تەوافوقی لەپێناو 

گەیشتن بە پێكهێنانی حكومەت.
رووداو: بەبــڕوای ئێوە لە نێوان حەیدەر عەبادی، 
نــوری مالیكی و هادی عامریدا كامیان شــیاوترە بۆ 

پۆستی سەرۆكوەزیران؟
ساڵح موتڵەگ: لەو دەوڵەتەدا كە ئێمە ئومێدی بۆ 
دەخوازین، هیچ كامیان ئەو تایبەتمەندییانەی تێدا نییە 
بۆ ئەو پۆستە ببێت، ئەو پێداویستییانە دابین بكات 
كــە دەمانەوێت، بەڵام لە ئەنجامدا یەكێك لەوان یان 
كەسێكی دیكە هەڵدەبژێرین. ئەو كەسە نموونەییەی 
ئێمە بیری لێدەكەینەوە بۆ ســەرۆكوەزیران هێشــتا 
نەهاتووە یان كاتی نەهاتووە، هێشتا پێویستیمان بە 
كاتی زیاترە بۆ ئەوەی عێراقییەكان وشیار ببنەوە و 
سەرۆكوەزیرانێك بهێنن كە ئەو تایبەتمەندییانەی تێدا 

بێت كە ئومێدی پێدەخوازین یان دەمانەوێت لە هەر 
ســەركردەیەكدا هەبێت. لەبەرئەوە ســەرۆكوەزیرانی 

داهاتــوو مەرجەعیــەت دایناوە كە دەبێ كەســێكی 
یەكلاكــەرەوە و بەهێز و نــادوودڵ بێت. هەندێكیش 
لە دەرەوەی مەرجەعیەت داوا دەكەن كە ســەربەخۆ 
بێت. پێموایە قورســە هەموو ئەو تایبەتمەندییان لە 
یەكێــك لــەو بەڕێزانەدا بدۆزیتەوە كــە بەربژێرن بۆ 
ئەو پۆســتە، بــەڵام بەڕێز عەبادی شــتێكی گرنگی 
كرد بۆ ناوچە سوننەكان، ئەویش ئەوەیە كە وایكرد 
ئەوان بتوانن لە دۆخی ئاسایشی ناوچەكانی خۆیاندا 
باشتربن، بۆ نموونە ئەوە نەماوە وەك جاران شەوانە 
هەڵبكوتنــە ســەریان وەك ئەوەی پێشــتر شــەوان 
روویــدەدا و بەهەرەمەكیش، ترســیان لــە داهاتووی 
ئاسایشیان نییە، بەڵام لەگەڵ ئەوەشدا ئاستی توانای 
حكوومــی لە ماوەی ئــەودا لاواز بوو و نەیتوانی ئەو 
دەستكەوتانە بەدەست بهێنێت كە خەڵك دەیویست. 
بەڕێــز هــادی عامری بەهــۆی باكگراونــدی حیزبی 
و ئاینییــەوە وایكــردووە كــە زەحمەتــە كۆمەڵگای 
نێودەوڵەتــی قبوڵی بــكات. بێگومان ئێمە ئەمجارە 
دەمانــەوێ عێراق كراوە بێت بەڕووی هەموو دونیادا، 
هەروەهــا پەیوەندییەكانی لەگەڵ وڵاتانی درواســێ 
و جیهانیشــدا باش بێت. پێشمانوایە ئەگەر جیهان 
لەگەڵماندا نەوەســتێت لەم قۆناخەدا، زۆر زەحمەتە 
عێراق بتوانێ خۆی راســت بكاتــەوە. ئەگەر پێمان 
خۆش بێت یان ناخۆش بێت، كۆمەڵگای نێودەوڵەتی 
هێشــتا لە عێراقدا هەیە و كاریگەریی لەسەر لایەنی 
سیاسی هەیە. جا هەرچەندە ئێمە پێمان ناخۆش بێت 
كەس دەستبخاتە ناو كاروباری سیاسییمانەوە، بەڵام 
ئــەوە روودەدات و لەبەرئەوە پێویســتە حكوومەتی 
داهاتــوو لەگەڵ هەموواندا پەیوەندی باشــی هەبێت 
تا كۆمەڵگای نێودەوڵەتی یارمەتیدەرمان بێت، نەك 

بەیەكجار لە هاوكاریكردنمان بكشێتەوە.
رووداو: باســی كۆمەڵگــەی نێودەوڵەتیــت كرد، 
ئێســتا دوایین بڕیاری ئەمریكا دژی ئێرانە كە سزای 
نوێی بەسەردا سەپاندووە و یەكێك لەو وڵاتانەش كە 
دەبێ بڕیارەكان جێبەجێ بكات عێراقە، بەبڕوای تۆ 

عێراق ئەو سزایانە جێبەجێدەكات؟
ساڵح موتڵەگ: ئەگەر عێراق نەتوانێ خۆی لەگەڵ 

ئــەم بڕیارانــەدا بگونجێنێ بەرەوڕووی كێشــەیەكی 
گــەورە دەبێتەوە، بەرەوڕووی گوشــارێكی زۆر زیاتر 
دەبێتەوە لەوەی كە ئێســتا لەســەریەتی و بەوەش 
ناتوانێ بەرگەی گوشــاری زیاتر لەو گوشارە بگرێت 

كە ئێســتا لەســەریەتی، بۆیە پابەندبوون بەبڕیارە 
نێودەوڵەتییــەكان و بڕیــاری ئــەو دەوڵەتانــەی كە 
هاوكاری عێراق بوون لە بەرەنگاربوونەوەی تیرۆردا، 
من پێموایە زۆر پێویســتە. ئێمــە نامانەوێ ئابڵوقە 
بخرێتە سەر گەلی ئێرانی دراوسێمان، بەڵام هاوڕاین 
لەگــەڵ ئەمریــكادا لەســەرئەوەی كــە نە ئێــران و 
نەهیــچ وڵاتێكــی دیكــە نابــێ رێگە بەخــۆی بدات 
نفــوزی لە عێراقدا بگاتە ئەو رادەیە. راســتە هەموو 
وڵاتانی دراوســێ و ئەوانی دراوســێش نین هەندێك 
بەرژەوەندییان لە عێراقدا هەیە، بەڵام بەو شــێوەیە 
نا كە برا ئێرانییەكانمان ئێســتا لە عێراقدا دەیكەن 
لە دەستتێوەردان لە كاروباری ناوخۆیی و پێكهێنانی 
حكوومەت و داڕشــتەی سیاسی و لایەنی ئاسایش و 
لێرە و لــەوێ خروقات دەكەن و دەســتتێوەردانیان 
هەیــە لە بابەتێكی وەك حەشــدی شەعبیشــدا. بۆ 
نموونە دەســتتێوەردانیان كــرد و ئێمە ناڕەزاییەكی 
زۆرمان لەســەر ئەو بابەتە هەیــە، چونكە نامانەوێ 
حەرەس ســەوری ئێرانی هەبێت لە عێراق، حەرەس 
ســەوری عێراقیشمان ناوێت لە عێراق، ئێمە سوپا و 
پۆلیســێكمان دەوێت كە لایەنی ئاسایش لە عێراقدا 
بگرێتــە دەســت، بــەڵام ئێمــە ســوپایەكی دیكە و 
پۆلیسیكی دیكە دروست بكەین لە دەرەوەی ئەوەی 
هەمانــە، پێموایــە ئەمــە لاوازییەكە لە سیســتمی 
ســەربازی وڵاتــدا و هەروەها هۆكارێكــە بۆ دژایەتی 

هەندێك پێكهاتەی كۆمەڵگا.
رووداو: مــادام ئێران بەو شــێوەیە هاتووەتە ناو 
عێراقەوە، جێبەجێكردنی سزاكانی ئەمریكا، كێشە بۆ 

عێراق دروست ناكات؟
ســاڵح موتڵەگ: ئەگەر عێــراق بڕیار بدات لەپاڵ 
لایەنی ئەمریكا و خۆیدا بوەستێت، پێموایە زیانەكە 
كەمتــر دەبێــت، بێگومــان هەموومان ترســێكمان 

هەیە و ترســەكەش لەوەیە كــە لەوانەیە زیادبوونی 
ناكۆكی نێوان ئەمریكا و ئێران وا بكات عێراق ببێیتە 
گۆڕەپانی یەكلاكردنەوەی حیساباتەكانیان. ئەمەش 
ئەو شتەیە كە ئێمە نامانەوێت و قبوڵی ناكەین، بۆیە 
حكومەتی داهاتوو دەبێ حكومەتێكی هاوسەنگ بێت 
و پابەندی بڕیارە نێودەوڵەتییەكان بێت، ئێمە خۆمان 
كێشەمان هەیە و دەبێ ئەو كێشانە چارەسەر بكەین، 
نابێ لایەنگری لایەك بین لە بەرامبەر لایەكی دیكەدا.
رووداو: لەســەر حكومەتــی داهاتــوو، بەتایبەت 
بــۆ ئــەو ناوچانەی كە داعشــی لێبــووە، دەتانەوێ 

حكوومەتی داهاتوو چی بۆ سوننە بكات؟
ســاڵح موتڵەگ: ئێمــە داوا دەكەیــن حكومەتی 
داهاتــوو بایــەخ بــەم شــتانە بــدات لــە ناوچــە 
ســوننەكان: گێڕانەوەی ئاوارەكان بۆ زیدی خۆیان. 
ئاوەدانكردنــەوەی ئــەو ناوچانــەی داعــش وێرانــی 
كردوون. پاشەكشــەپێكردنی حەشــدی شەعبی لە 
شــارە ســوننەكان، ئێمە دەمانەوێ لە هەموو عێراق 
بكشــێتەوە، بەڵام سەرەتا شارە سوننەكان، چونكە 
مانەوەیــان لــەو شــارانە لەوانەیە سەربكێشــێت بۆ 
دروســتبوونی داعش بەشێوازێكی جیاوازتر، ئەمەش 
مەترسییە لەســەر هەموو عێراقییەكان نەك سوننە 

بەتەنیا.
رووداو: بــاس لــەوە دەكرێت هەندێــك ناوچەی 
سوننە بە شیعە دەكرێت، ماوەی پێشوو ٤٥٠ خێزان 
هێنرانە دەشــتاییەكانی نەینەوا، پێتانوایە دەیانەوێ 

دیمۆگرافیاكە بگۆڕن؟
ســاڵح موتڵــەگ: هەوڵــی زۆر هەیە لــە بابەتی 
گۆڕینی دیمۆگرافیادا، بەڵام من پێموایە ساویلكەییە 
ئەگــەر یەكێــك وا بیــر بكاتەوە بــە 400 یان 500 
خێــزان دەتوانــێ گۆڕانــی دیمۆگرافی لە موســڵدا 

دروست بكات كە شارێكی زۆر گەورەیە و بە ئاسانی 
گۆڕانكاری لــە دیمۆگرافیاكەیدا ناكرێت. گۆڕانكاری 
دیمۆگرافی ئێستا لە رێگەی ئەو حۆزبانەوە دەكرێت 
كە میلیشــایان هەیە. هەروەها لە رێگەی حەشــدی 
شــەعبییەوە بەتایبەت لە ناوچە سوننەكان، خەڵك 
ناچــار دەكــەن وەلائیان بۆ ئــەوان هەبێت، وەلا بۆ 
یحزبێكی دیاریكراو لەوانە بەدر یان نەسر یان فەتح، 
بــەڵام ترســمان لەوە هەیــە كە ئەمە لــە داهاتوودا 
بگۆڕێــت بۆ ئــەوەی خەڵــك ناچار بكــەن وەلائی 
مەزهەبییــان بگــۆڕن، ئێمــە نامانەوێــت كەس لە 
سوننەوە ببێتە شیعە یان لە شیعەوە ببێتە سوننە، 
تەنیــا ئــەوە نەبێت كــە خۆی بڕوای بــەوە هەیە و 

دەیەوێ وەلائی بۆ مەزهەبێك هەبێت.
رووداو: دەگوترێ ئیســتا هەندێــك هەوڵدەدەن 
شــیعە بكەن بە دراوســێی كورد، ئایــا هەوڵی لەو 

شێوەیە هەیە؟

ســاڵح موتڵــەگ: ناتوانــن، چونكــە كۆمەڵگای 
ئەو ناوچانە كۆمەڵگای ناســراون و لەوانەیە بتوانن 
هەندێــك كــەس بهێننە ئــەو ناوچانە، بــەڵام ئەوە 
دەبێتە هۆی گرژی زیاتر لە نێوان كورد و عەرەبدا، 
ئــەوەش لەبەرژەوەندیی عەرەب و كوردیشــدا نییە، 
بۆیە پێموایە ئەمانە هەوڵی ناكامن، لەســەردەمانی 
پێشــوودا زۆر هەوڵی دوورخســتنەوەی كــورد درا، 
بــەڵام ســەركەوتوو نەبوون، لەوانەیە بــۆ ماوەیەك 
چەوســاندنەوە ســەربگرێت، بەڵام لە كۆتاییدا هەر 
ئــەوە دەیباتــەوە كە لەســەر هەقــە و بەرگری لە 

خۆكردنەكەی بابەتییە .
رووداو: ئێــوە و كــورد دەتوانــن مەرج بەســەر 
حكومەتی داهاتوودا بســەپێنن بەشێوەیەك ئەگەر 
ئێوە و كورد بەشدار نەبن، حكومەت دروست نەبێت؟
ساڵح موتڵەگ: بۆچوونی زۆر هەیە لە ناو برایانی 
سوننە كە دەبێ ئێمە و كورد لەیەك نزیكببینەوە بۆ 
ئــەوەی داواكارییەكانمان یەك بخەین، من رێگر نیم 

لەوە، بەڵام دەبێ ئەمە بۆ هەموو عێراق بێت، نەك 
تەنیا بۆ سوننە یان كورد. من پێموایە ئەگەر سوننە 
و كورد بەرنامەیەكی هاوبەشــیان هەبێت بۆ هەموو 
عێراق كە هاوسەنگی تێدا بێت و بەشداریی هەمووانی 
لە هەموو دامەزراوەكانی دەوڵەتدا تێدا بێت، هەروەها 
لە بەڕێوەبردنی دەوڵەتدا، ئەوكات پێموایە ئەو بابەتە 
لــە بەرژەوەندی كورد و ســوننە و هەموو عێراقیش 
دەبێت. ئەگەر ســوننە و كورد لەســەر ئەو ئامانجە 
كــۆك بن، پێموایە ئەوە ســوودی دەبێت بۆ هەموو 

پێكهاتەكانی عێراق.

هێشتا یەكلانەبووەتەوە لە پێكهێنانی حكومەتی 
داهاتوودا كام پۆستیان بەردەكەوێ، بەڵام لیستە 

براوەكانی سوننە، زیاتر لە پێنج بەربژێریان بۆ پۆستی 
سەرۆكی ئەنجوومەنی نوێنەرانی عێراق دیاری كردووە. 

ساڵح موتڵەگ، سەرۆكی بەرەی عێراقی بۆ دیالۆگی 
نیشتیمانی لە هەڤپەیڤینێكدا لەگەڵ )رووداو( باسی 

پێكهێنانی حكومەتی داهاتووی عێراق دەكات و دەڵێت لە 
عێراق كەسێك نادۆزینەوە بۆ پۆستی سەرۆكوەزیرانی 

عێراق گونجاو بێ. موتڵەگ كە سەركردەیەكی سوننیە 
و لە فەللوجە لەدایكبووە، هۆشداری دەدات لە مانەوەی 

حەشدی شەعبی لە شارە سوننەكان و دەڵێت مانەوەیان 
دەبێتە هۆی سەرهەڵدانەوەی داعش لە فۆڕمێكی 

دیكەدا.

هەڤپەیڤین: هیوا جەمال
رووداو - بەغدا

ساڵح موتڵەگ، سەرۆكی بەرەی عێراقی بۆ دیالۆگی نیشتیمانی بۆ )رووداو(:

زیاتر لە پێنج بەربژێرمان هەیە بۆ 
پۆستی سەرۆكی ئەنجوومەنی 
نوێنەران

سەرۆك پەرلەمانێكی موناوەرچی 
وەك ئەوانەی رابردوومان ناوێ

ئەگەر حكومەت بەهەمان 
رێوشوێنەكانی پێشوو دروست 
بكرێت، تەمەنی كورت دەبێت

لەگەڵ 40 
مەرجەكەی 
موقتەدا سەدردا 
نیم بۆ پۆستی 
سەرۆك وەزیران

لە هەموو عێراقدا 
سیاسییەك نییە 
40 مەرجەكەی 
موقتەدا سەدری 
تێدابێ

كۆمەڵگەی 
نێودەوڵەتی هادی 
عامری قبوڵ نییە

عەبادی و مالیكی 
و عامری بۆ 
سەرۆكوەزیرانی 
نابن

كۆمەڵگەی 
سوننە بەربژێرە 
سیاسییەكانی 
رەتدەكاتەوە

دەبێ حەشدی 
شەعبی لە 
شارە سوننەكان 
بكشێتەوە

نەوزاد مەحموود
رووداو  - سلێمانی

قایمقامی لەسەركارلادراوی داقوق دەڵێ هەواڵی 
خۆشی لە پارێزەرەكانییەوە پێدەگات و چاوەڕوانی 
ئەوەیە كێشەكە لە بەغدا لە بەرژەوەندی ئەو كۆتایی 
بێت، بەڵام دەڵێت ئەگەر دۆسیەكەش لە بەرژەوەندی 

ئەو كۆتایی بێت، ناگەڕێتەوە سەر كارەكەی.
بەرپرســانی كورد لە ناوچە كێشەلەســەرەكان، 
لە پۆســتە ئیداری و ئەمنییــەكان دووردەخرێنەوە، 
شــوێنەكانیان بە عەرەب و توركمان پڕ دەكرێنەوە. 
ســەرۆكی ئەنجوومەنی قــەزای خانەقیــن دەڵێ: " 
ئێســتا خەڵك خوازیاری گەڕانەوەی پێشمەرگەن و 

پێشمەرگە لە پۆستەكان بە گرنگتر دەزانن".
لە 16 ئۆكتۆبەری 2017 دا ســوپا و حەشــدی 
شــەعبی گەڕانەوە كەركووك و جەلەولا و خانەقین 
و مەخمــوور و شــنگال كە لە دەســتووری عێراقدا 
بــە ناوچەی كێشەلەســەر ناویــان هاتــووە، بەڵام 
لــە گوتاری سیاســی كورددا ناوچەی كوردســتانی 
دەرەوەی ئیــدارەی هەرێمــی كوردســتانن. هەرزوو 
حكومەتی عێراق دەســتی بە گۆڕینی بەرپرســانی 
كــورد لــەو ناوچانە كــرد، یەكەم پۆســتیش كە لە 
كــورد ســەندرایەوە، پارێــزگاری كەركــووك بــوو، 
تاوەكــو ئێســتاش نزیكەی 50 بەرپرســی كورد لە 

پۆستەكانیان لادراون.
"پێشمەرگە خەوی نەهێشت"

ســەمیر محەممەد، سەرۆكی ئەنجوومەنی قەزای 
خانەقین، باســی رەوشــی گوندنشــینانی خانەقین 
و دیالە بە دەســت هەڕەشــە و پەلامــاری داعش و 
گرووپە نەناسراوەكان دەكات و دەڵێت: "خەڵك ئەو 
پۆستانەیان بیر نەماوە كە پێشتر بەدەست كوردەوە 
بوون، چونكە ژیانیــان لێ تاڵ بووە بەهۆی ئەوەی 

پێشمەرگەی لێنەماوە".
بەڕێوەبــەری ناحیەكانی قەرەتەپــە، جەلەولا و 
مەندەلی، لە دوای 16ی ئۆكتۆبەرەوە لە پۆستەكانیان 
لادراون، بــەڵام لە خانەقین بەهــۆی ئەوەی زۆربەی 
دانیشتووانەكەی كوردی شیعە مەزهەبن، كاردانەوەی 

حكومەتی عێراق لەوێ زۆر توند نەبووە.
"مەخموور وەك خۆیەتی"

قایمقامی قەزای مەخمــوور، رەتیدەكاتەوە هیچ 
پۆستێكی ئیداری لەو قەزایە لە كورد وەرگیرابێتەوە 
و گۆڕانــكاری لە پۆســتەكاندا روویدابێــت لە دوای 

16 ئۆكتۆبەرەوە "هەموو بەرپرســە ئیدارییەكان لە 
شوێنی خۆیان دەوام دەكەن و كەس لانەدراوە.

رزگار ئیســماعیل، قایمقامی مەخموور، لە دوای 
كردنەوەی رێگای نێوان هەولێر و مەخموور پێیوایە 
رەوشــەكە هەلێكی باشــی بۆ گونجاوە بــۆ ئەوەی 
ئاســایی ببێتــەوە و كار نەگەیشــتە ئــەوەی هیــچ 

بەرپرسێكی ئیداریی كورد لە پۆستەكەی لابدرێ.
"دوو حكومەت لە شنگال"

 رووداوەكانــی دوای 16ی ئۆكتۆبــەر هــەرزوو 
لەســەر شــنگال و ناحیــەی ســنوونێ و گرعوزێر 
رەنگــی دایەوە، بــەڵام چیرۆكەكە لــەوێ جیاوازە 
لەوەی كەركووك و خانەقین. حەشدی شەعبی سێ 
بەرپرسی ئیداری بۆ هەرسێ شارۆچكەكە داناون و 
ئەنجوومەنی پارێزگا و پارێزگاری مووسڵیش تەنیا 
مامەڵە لەگەڵ ئەو ســێ بەرپرســە لادراوە دەكەن، 

نەك ئەوانەی حەشدی شەعبی دایناون.
مەحمــا خەلیل، قایمقامی شــنگال، دەڵێ ئەو 
لەگەڵ دوو بەڕێوەبەری ناحیە بەرپرســی شــەرعی 
ناوچەكانی خۆیانن و ئەنجوومەنی پارێزگای نەینەوا 
و پارێــزگاری نەینــەوا كار لەگەڵ ئــەوان دەكەن و 
ئەوانەی لە شــوێنیان دانراون، بەلای ئەنجوومەنی 
پارێزگا و پارێزگارەوە "ناشــەرعی و سەپێنراون و 

كار بە نووسراوەكانیان ناكەن".
ئەو ســێ كەسەی لەلایەن حەشدی شەعبییەوە 
دانــراون، كــوردی ئێزدیــن و ســەر بە حەشــدی 
شــەعبین، بۆیــە پێشــبینی دەكرێ هــەر كاتێك 
حەشدی شــەعبی لە ناوچەكە كشایەوە، ئەوانیش 

لە پۆستەكانیان نەمێنن.
مەحما خەلیل، چاوەڕێی رێككەوتنی حكومەتی 

هەرێمــی كوردســتان و بەغدایە بۆ ئــەوەی هێزی 
پێشــمەرگە بگەڕێتــەوە ناوچەكــە و ئەوانیــش لە 
شــوێنی خۆیان دەســتبەكار ببنەوە: "ئێمە رۆژانە 
دەوامــی خۆمان دەكەیــن. مانگی رابــردووش 33 
ئەندامی ئەنجوومەنی پارێزگا داوایان كرد پارێزگار 
بڕیارێــك دەربكات بۆ ئەوەی بگەڕێینەوە شــوێنی 

خۆمان".
"ئامانجەكە كەركووكە"

بەپێــی فەرمانێكی كارگێڕیی نهێنــی بە ژمارە 
)17240( ، بەشــی گواستنەوە لە بەڕێوەبەرایەتی 
ئیدارەی ئەفســەرانی ســەر بــە وەزارەتی ناوخۆی 
عێراق لــە رۆژی 2018/2/18 بڕیــاری گۆڕانكاری 
لە پۆستەكانی كەركووكدا داوە. نووسراوەكە واژۆی 
د.عەقیل مەحمــوود خەزعەلی، بریكاری وەزارەتی 
ناوخۆی عێراقی بەســەرەوەیە، هەرچەندە بڕیاریان 
دا هەردوو بەرپرســی كورد، عەمید خەتاب عومەر، 
وەك بەڕێوەبەری پۆلیســی پارێزگای كەركووك و 
عەقید ئەفراسیاو كامل، وەك گوتەبێژی پۆلیس لە 
شوێنەكانیان بمێننەوە، بەڵام ژمارەیەك ئەفسەری 

كورد لابدرێن.
لــە پێــش رووداوەكانــی 16ی ئۆكتۆبــەرەوە، 
زۆربەی پۆســتە ئیداری و ئەمنییەكانی كەركووك 
لەلایەن كــوردەوە بەڕێوەدەبران، بــەڵام دوای ئەو 
رووداوانە كورد زۆرترین پۆســتی لەدەســتداوە كە 

گرنگترینیان پارێزگاری كەركووكە.
ئەندامێكــی ئەنجوومەنی پارێــزگای كەركووك، 
رێوشــوێنی بەرپرسانی عێراقی بۆ لادان و گۆڕینی 

بەرپرســە كوردەكانــی كەركووك، بــە هەمان ئەو 
رێكار و رێوشــوێنانە دەچوێنێ كە بەعســییەكان 
پێڕەویان دەكرد و دەڵێ "ئێســتا یاساكانی بەعس 

گەڕاونەتەوە بۆ كەركووك".
ئەحمــەد عەســكەری، ئەندامــی ئەنجوومەنــی 
پارێزگای كەركووك بە )رووداو(ی گوت: "دەستوور 
و یاســا لــە كەركووك هیــچ بەهایەكیــان نەماوە، 
هەرچیــان بوێــت دەیكــەن، چونكــە كــە دەبینن 
بەرپرســێكی پارتی یان یەكێتی ناگەڕێتەوە ســەر 
كارەكــەی، دەڵێن ناكرێ ئەو شــوێنانە چۆڵ بن و 
بە كەســانی عەرەب یان توركمان پڕی دەكەنەوە، 
كەســانێكیش هەن كــە دەوام دەكــەن، بەڵام هەر 

لایاندەبەن".
دیارتریــن ئــەو پۆســتانەی لــە كەركــووك لە 
كــورد ســەندراونەتەوە بریتین لە پارێزگار، ســێ 
قایمقــام و دوو بەڕێوەبــەری ناحیــە و هەریەك لە 

بەڕێوەبەری كشــتوكاڵ، ئاو، تەندروستی، فۆرمی 
خــۆراك، پۆلیســی فریاكەوتن، قــەزاو ناحیەكان، 
مــادە هۆشــبەرەكان، لەگــەڵ بەڕێوەبــەری چەند 
بەڕێوەبەرایەتــی و چەند بنكە و بەشــێكی دیكە. 
بــە گشــتی 40 بەڕێوەبــەر و بەرپرســی كورد لە 

پۆستەكانیان لادراون.
ئەحمەد عەســكەری، دەڵێت تەنیا بەرپرسانی 
پارتــی نیــن كــە ناگەڕێنــەوە ســەر كارەكانیان: 
"یەكێتیــش هــەن نەگەڕاونەتــەوە، بەڕێوەبــەری 
تەندروستی كەركووك كە یەكێتییە نەگەڕاوەتەوە و 

لەشوێنی ئەو كەسێكی عەرەب دانراوە".
ئەمیــر خواكەرەم، قایمقامی قــەزای داقوق كە 
لە پۆســتەكەی لادراوە، دەڵێ بە تۆمەتی هەڵدانی 
ئاڵای كوردســتان و بەشــداری لە گشتپرســی، لە 
پۆســتەكەی لادراوە، بەڵام دوو پارێزەری گرتووە. 
ئەمیر خواكەرەم دەڵێــت :"چاوەڕێی بڕیاری دادگا 

دەكــەم، رەنگە هەواڵی خۆش بەڕێوەبێت، چونكە 
دەركەوت هەڵدانی ئاڵای كوردســتان و گشتپرسی 

بەلای دادگای فیدراڵییەوە تاوان نین".
لە سنووری پارێزگای سەلاحەدینیش كورد تەنیا 
پۆســتی قایمقامی قەزای خورماتووی بەدەستەوە 
بوو، بەڵام حەشــدی شــەعبی لە كارەكەی لایاندا 
و كەســێكی توركمــان لــە شــوێنی دانــرا. ئەمیر 
خواكــەرەم، دەڵێ پرســی لادانی كاك شــەلال لە 
خورماتوو یەكلابووەتەوە، بەڵام هێشتا دەتوانن كار 

بۆ گەڕاندنەوەی بكەن.
ئەو قایمقامە لــە كارلادراوەی داقوق كە لەگەڵ 
زۆربەی بەرپرســە لەكارلادراوەكانی كورد قســەی 
كــردووە، دەڵێ بەبێ رێككەوتنــی هەولێر و بەغدا 
ئەگــەر داواشــیان لــێ بكــەن ناگەڕێنــەوە "بەبێ 
پێشــمەرگە نــە هیچمان پێدەكرێ و نە كەســیش 

گوێمان لێدەگرێ".

هیوا جەمال
رووداو - بەغدا

"نازانم كێ حكومەت دروستدەكات، گرنگیش 
نییــە كــێ دروســتی دەكات، گرنــگ ئەوەیــە 
خزمەتی خەڵك بكات". ئەوە بۆچوونی فیراس 
عەلی، 35 ســاڵە. ئەو لە بەغــدا لەدایكبووە و 
ئێســتا لە هۆتێلێكی پێنج ئەستێرەی شارەكە 
كاردەكات. كاتــێ پرســیارم لێكــرد، لە هۆڵی 
پێشــوازیی هوتێلەكە ســەرقاڵی كاری رۆژانەی 
بوو، بۆ ئەو حكومەتی هوتێلەكە لە پێكهێنانی 

حكومەتی عێراق گرنگتر بوو.
لــە بەغــدا، لــە نێــو ژوورە داخراوەكانــدا 
پێكهێنانــی حكومەتی نوێی عێراق مشــتومڕی 
گەرمــی نێو سیاســییەكانە، بەڵام لە شــەقام 
خۆپیشاندان بۆ پێشكەشكردنی خزمەتگوزاری 
گەرمتــرە‌. لەنێو ئەو ژمــارە كەمەی خەڵك كە 
كاریــان هەیە، تەنیــا بەردەوامیــی كارەكەیان 
گەنگەشەی لەسەرە كە بەپێی لێدوانی وەزیری 
كار و كاروباری كۆمەڵایەتی عێراق بۆ )رووداو(، 

رێژەی بێكاری گەیشتووەتە %18.
بۆچوونەكــەی گوتەبێــژی رەوتــی حیكمــە 
جێی ســەرنج بوو كاتێك لە هۆڵێكدا لە پشــت 
گفتوگۆمــان  كۆنكرێتییەكانــەوە  بەربەســتە 
دەكرد: "ئەوەی لەودیو بەربەســتە كۆنكرێتییە 
بڵندەكانەوە دەگوزەرێت زۆر جیاوازە لەوەی لە 
گفتوگــۆی نێو ژوورەكاندا هەیــە". بەئاماژەدان 
بە پێشكەشكردنی خزمەتگوزاری و پێكهێنانی 
حكومەتێكــی بەهێــزی نیشــتمانی د.نەوفەل 
ئەبو رەغیف گوتیشی: "پێویستە حكومەتێكی 
نیشــتمانی پێكبهێنرێت، بەبەشــداریی هەموو 
پێكهاتەكانــی عێراق"، بــەڵام بۆچوونی روونی 

نەبوو لە بارەی چۆنیەتی بەشداریی كورد.
لە عێراق چەندین نەتەوە و پێكهاتە و ئاینی 
جیاواز هەن، بەڵام سەرەكیترینیان كە زۆرترین 
گەنگەشــە بــۆ بەڕێوەبردنــی عێــراق دەكەن، 

عەرەبی شیعە، عەرەبی سوننە و كوردن.
بەلای ئەو لیســتەی زۆربەی كورسییەكانی 
خولی پێنجەمی ئەنجوومەنی نوێنەرانی عێراقی 
بەدەستهێناوە )54 كورسی(، گرنگ نییە كام 
نەتەوە و ئاین حكومەت دروست دەكات، بەڵكو 
گرنگ ئەوەیە داواكارییەكی مەرجەعیەتی شیعە‌ 
لە عێراق و مەرجەكانی رێبەری رەوتی ســەدر 
جێبەجێ بكات، ئەگینا وەك د.سەڵاح عوبەیدی، 
گوتەبێژی موقتەدا سەدر بە )رووداو(ی گوت: 

"كورد یان عەرەب، سوننە یان شیعە، تەنانەت 
كاكەیــی و توركمانیش بن حكومەت دروســت 
بكــەن گرنــگ نییــە، گرنگ ئەوەیە ســەرجەم 

مەرجەكانی تێدابێت".
موقتــەدا ســەدر، رێبــەری رەوتی ســەدر، 
هەفتــەی رابــردوو، 42 خاڵــی بڵاوكــردەوە، 
وەك مــەرج بــۆ هەركەســێك بیەوێــت ببێتە 
سەرۆكوەزیرانی نوێی عێراق، دیارترین مەرجیش 
ئــەوە بوو كە ســەرۆكوەزیران ســەربەخۆ بێ. 
ئەوە چانســی نووری مالیكی ســەرۆكوەزیرانی 
پێشوو )25 كورســی( دەسووتێنێ و چانسی 
حەیدەر عەبادی سەرۆكوەزیرانی ئێستاش كەم 
دەكاتەوە، ســەرەڕای ئەزموونی پێشوویان كە 
رەخنەی زۆریان لەسەرە هەروەك گوتەبێژەكەی 

سەدر بە دەروونێكی ئارامەوە گوتی.
گوتەكانــی عوبەیدی، بەنیســبەت كوردەوە 
جێــی ســەرنجن، بــەڵام كــورد چــی دەكات؟ 
كەســێك دەنێرێت بــۆ پێكهێنانــی حكومەت 
لەســەر داوای رەوتێكی شــیعی، یان دەســت 
بە چەند وەزارەتێك و ســەرۆكایەتی كۆمارەوە 
دەگرێــت، یاخود وەك هۆشــیار زێباری گوتی 
تەنیــا دەیەوێــت "مافــە دەســتوورییەكان"ی 

وەربگرێ؟
هێشتا ســەركردە كوردەكان سوورن لەسەر 
پابەندبوون بە دەستووری عێراقەوە كە پێیانوایە 
مافی زۆری كوردی تێدا چەســپاوە، هەرچەندە 
بەردەوامیش رەخنەیان هەبووە لەوەی دەستوور 

هەمیشە پێشێل كراوە.
هەرچەندە لە ســایەی 12 ساڵی حكومەتی 
حیزبــی دەعوە، )نــووری مالیكــی و حەیدەر 
عەبادی( كورد نەك مافە دەستوورییەكانی، مافە 

یاساییەكانیشی پێشێل كران، تەنانەت گەمارۆی 
ئابووری و بازرگانی خرایە ســەر، كەچی عەلی 
عەلاق، یەكێــك لە ســەركردەكانی ئیئتیلافی 
نەسر بەســەرۆكایەتی عەبادی، بە )رووداو(ی 
گــوت : "كــورد پێكهاتەیەكی گرنگی عێراقە و 
دەبێت بەشــداریی پێكهێنانی حكومەت بكات 
و دەبێت شــەریك بێــت". عەلاق لە هوتێلێكی 
بەغدا قســەی بۆ كردم كە دەبوو ســێ پرسگە 

تێپەڕێنیت بۆ ئەوەی بچیتە هوتێلەكەوە.
لەماوەی ســێ رۆژ مانەوە لە بەغدا بەدەیان 
بەربەســتی كۆنكرێتیــدا تێپەڕیــم و دەیــان 
زاڵگەی ســەر جــادە و كۆڵانەكانم بڕی، لەگەڵ 
پێنج لایەنی شــیعی و ســوننی گفتوگۆم كرد، 
ئۆفڕیكۆردیش هەندێكیانم دواند، ئەوان كورد بە 
پێكهاتەیەكی كارا و كاریگەر لە عێراق دادەنێن، 
بەڵام مافــی ئەوەی پێنادەن لــە چوارچێوەی 
عێراق بچێتــەدەر، هەروەك لە ســەركردەكەی 
ئیئتیلافی نەســرم پرســی ئەگەر كورد كارتی 
گشتپرســی لە دانوســتاندن بەكار بێنێت چی 

دەكــەن؟ گوتی: "هەرگیز بڕوا ناكەم كورد ئەو 
كارتە بەكاربێنێت كە نادەستوورییە".

ســەرەڕای ئەوانــەش، هیچــكام لــە حیزبە 
شیعی و ســوننییەكان دیدگایەكی روونیان بۆ 
چارەســەی كێشــەكانی كورد لە عێراق نییە. 
تەنانەت ســوننە كە دراوسێی‌ كوردن و هێشتا 
نزیكــەی یــەك ملیــۆن ئاوارەیان لــە هەرێمی 
كوردســتانە، لــە دوای رووخانــی دەســەڵاتی 
حیزبی بەعســەوە لــە عێراق، بــەردەوام وەك 
مافخوراو خۆیان نیشانداوە، هیچی دیاریكراویان 
بۆ كورد پێ نییە، بەكوردی و بە كورتی، كورد 
لە بەغدا دەچێتە ســەر ســفرەی بەتاڵ، بەڵام 
حاڵی عەرەبی سوننە و شیعەش هیچ نەگۆڕاوە.
ســەرەڕای پەرتەوازەییان، بەڵام سوننەكان 
هێشــتا بــە مــەرج بەشــداری لــە حكومەتی 
داهاتووی عێراقدا دەكەن. وەك ساڵح موتڵەگ 
ئەمینداری بەرەی عێراقی بۆ دیالۆگی نیشتیمانی 
بــە )رووداو(ی راگەیاند: یەكێك لە داواكانیان 
لــە پێكهێنانی حكومەتی نوێ "كشــاندنەوەی 

هێزەكانی حەشدی شەعبییە لە نەینەوا و ناوچە 
سوننەنشینەكانی دیكە".

لە ناوچەی ســەوز لــە بەغدا هەڤپەیڤینمان 
لەگــەڵ موتڵەگ كــرد. شــوێنی دیدارەكەمان 
باڵەخانەیەكی گەورەی سەردەمی سەدام حوسێن 
بوو كە ساڵی 1985 بۆ كاتبەسەربردنی یەكێك 
لە كوڕەكانی دروســتكرابوو، دیار بوو ئێســتا 
وەك میوانخانە بەكاردێت، دەســتەودایرەكەی 
موتڵەگ‌ سەرسوڕمانی خۆیان نیشاندا لە دیزاین 
و تۆكمەیی ئەو باڵەخانەیە كە زیاتر لە 30 ساڵە 
دروستكراوە و تەنانەت دەسكی دەرگایەكی لەق 
نەبووە!.. وەسفی باڵەخانەكە و تۆكمەییەكەی 
لە ئەنجامی گەنگەشەی پێكهێنانی حكومەتی 
نــوێ و پێشكەشــكردنی خزمەتگــوزاری هاتە 
ئاراوە، ئەوان وەك سوننە هێشتا مەیلیان بەلای 
كارە تۆكمەكانی ســەردەمی سەدامەوە زیاترە 

وەك لە حكومەتەكانی شیعە.
ئەگەرچی هێشــتا هیچ لایەنێك نەیتوانیوە 
هاوپەیمانییــەك پێكبهێنــێ نیــوە كــۆ یەكی 

كورســییەكانی ئەنجوومەنــی نوێنــەران تەواو 
بكات، بەڵام مێزی ژوورە داخراوەكان بەردەوام 
گەرمن، بەپێی زانیارییەكان، تائێستا دوو هێڵی 
روون هەن كە زیاتر لە یەك نزیكن، بەرەیەك كە 
موقتەدا سەدر سەرپەرشتی دەكات لە سائیرون، 
حیكمە و وەتەنییە پێكدێت، نەسریش هەندێ 
نزیكە و لەگەڵ كورد لە گفتوگۆدان، بەرەیەكیش 
لە فەتح و دەوڵەتی یاسا و فەزیلە پێكدێت كە 
ئەمەی دوایی بەشێكە لە نەسر و دیسان لەگەڵ 
كورد لە گفتوگۆدان. كەواتە كورد وەك یەكێك 
لە ســەركردە ســوننەكان گوتی: "پارســەنگە 
و دەتوانێــت ئەنجامــی پێكهێنانــی حكومەت 

یەكلایی بكاتەوە".
هەموو ئەوانە بۆ پێكهێنانی حكومەتێكە كە 
لای شــەقام ئەوەندە گرنگ نییە كێ دروســتی 
دەكات، وەك فیراس بۆچوونی وابوو، تەنانەت 
لــەلای هەندێك حكومەت هــەر نییە. ئیبراهیم 
بەغدادی 45 ســاڵ، شۆفێری ئەو تاكسییە بوو 
كە ئێمەی لە شــەقامی ســەعدوونەوە گەیاندە 
وەزارەی پیشەسازی و كانزاكانی عێراق، كاتێ 
لێمپرســی بۆچوونت چییە لەســەر پێكهێنانی 
حكومەتــی نوێ، گوتی: "بۆ حكومەت هەیە؟" 
منیش بۆ ئەوەی بە قسەی بێنم گوتم "بۆنییە، 
ئــەوە نییــە باڵەخانــە هەیە نــاوی حكو‌مەتی 
لەسەرە و ئێمە ئێستا دەچینە وەزارەتێك هی 

حكومەتە؟". 
ئیبراهیم كە ماندووبوونی كار و بەرزیی پلەی 
گەرمای هاوینی بەغدا بڕستی لێ بڕیبوو، گوتی 
"ئەگــەر حكومەت هەبــا، وڵات ئــاوا نەدەبوو، 
حكومــەت هەر نییە، بۆیە پێكدێت یان نا هیچ 

كێشە نییە".

كورد لە بەغدا دەچێتە سەر سفرەی بەتاڵ

سەركردەیەكی سوننە

كورد پارسەنگی 
پێكهێنانی 
حكومەتی داهاتووی 
عێراقە

قایمقامێكی لەكارلادراو

بەبێ پێشمەرگە، 
داواشمان لێبكەن 
ناگەڕێینەوە

لە كەركووك 
بەرپرسی 
یەكێتیش 
لەكارلادراون

شوفێرێكی تاكسی

حكومەت پێكبێت 
یان نا كێشەی 
من نییە

لەدوای 16ی ئۆكتۆبەرەوە كورد 47 پۆستی لەدەستداوە

ئەندامێكی یەكێتی لە ئەنجوومەنی 
پارێزگای كەركووك

)AFP :فۆتۆ( 

لە بەغدا، لە نێو ژوورە داخراوەكاندا پێكهێنانی حكومەتی نوێی عێراق مشتومڕی گەرمی نێو سیاسییەكانە

یەکەم پۆست کە لە کورد سەندرایەوە، پۆستی پارێزگاری کەرکووک بوو

ساڵانە نزیكەی 20 هەزار رووداو تۆمار دەكرێن

نرخی زێڕ لە كوردستان دادەبەزێ
رووداو - هەولێر

لە ماوەی مانگێكدا نرخی هەر مســقاڵێك زێڕ، زیاتر لە 15 هەزار دینار دابەزیوە، ئەوەش جووڵەی خســتووەتەوە نێو بازاڕی زێڕینگەرانی 
هەولێر و خەڵك روو لە كڕینی زێڕ دەكەن. پێشــتر نرخی یەك مســقاڵ زێڕی عەیار 21 بە 225 هەزار دینار بوو، بەڵام ئێســتا بە 207 هەزار 

دینارە، ئەم دابەزینەش جوڵەی خســتووەتەوە بازاڕ و، رێژەی 30%ی كڕیاریارانیش، ئەو گەنجانەن كە بەنیازی ژنهێنانن. بازاڕەكە تەنها كڕیاران 
گەرمیان نەكردووە، بەڵكو فرۆشیارانیش لە بازاڕەكەدا زۆرن، چونكە دەترسن زەرەر بكەن، بۆیە رێژەی 70%ی ئەوانەی لە بازاڕن، ئەو هاووڵاتیانەن 

كە زێڕەكانیان دەفرۆشن.

ئابووری

لە دوو ساڵ و شەش 
مانگی رابردوودا 
1746 كەس لە 
كوردستان بە 
رووداوی هاتوچۆ 
مردوون

هەر دوو كەس 
لە كوردستان 
ئۆتۆمبێلێكیان 
بەردەكەوێ 

بەهۆی دابەزینی نرخی تومەن، ئاڵوگۆڕی بازرگانی لە نێوان هەرێمی كوردستان و ئێران زۆر زیاد بووە

زیاتر لە یەك ملیۆن و 500 هەزار ئۆتۆمبێلی تۆماركراو لە هەرێمی كوردستان هەن

چاوەڕێی بڕیاری حكومەتی عێراق دەكەن

رەوا عەبدوڵڵا
رووداو - هەولێر 

بریكاری پێشــووی وەزارەتی دارایی عێراق رایگەیاند 
كــە گەمــارۆ ئابوورییەكانــی ئەمەریكا لەســەر ئێران، 
كاریگەری لەســەر جوڵەی بازرگانــی لە نێوان عێراق و 
ئێران دەبێت، بە درێژەكێشانیشــی زیــان بە ئابووریی 

عێراق دەكەوێ.
دوای كشــانەوەی لــە رێككەوتنــە ئەتۆمییەكــەی 
ئێران، ئەمریكا بەشــێك لە گەمارۆكانی گەڕاندەوە سەر 
ئێــران. ســەپاندنی گەمارۆكان بــە دوو قۆنــاغ دەبێ، 
قۆناغی یەكەمیان لە رۆژی شەشــی ئــەم مانگە چووە 
واری جێبەجێكردن و گەمارۆ خراوەتە ســەر بازرگانیی 
ئۆتۆمبێــل، زێڕ و مادە كانزاییەكانــی دیكە، لەقۆناغی 
دووەمیش كە لە 2018/11/5 دەســتپێدەكات، گەمارۆ 
دەخرێتە سەر كەرتی نەوتی ئەو وڵاتە و بانكی ناوەندیی 

ئێران.
هەرچەندە هێشتا هەموو وڵاتان ئاڵوگۆڕی بازرگانییان 
لەگەڵ ئێران نەپچڕاندووە، بەڵام لەئێســتاوە كاریگەری 
گەمارۆكە لەســەر ئابووریی ئێران دەركەوتووە و تومەن 

بەهای خۆی تا ئاستێكی زۆر لەدەستداوە.
د.فازڵ نەبــی، برێكاری پێشــووی وەزارەتی دارایی 
عێراق، بــە )رووداو(ی راگەیاند: "گەمارۆی ئەمریكا بۆ 
ســەر ئێران كاریگەری لەســەر جموجــۆڵ و ئاڵوگۆڕی 
بازرگانــی لــە نێوان عێراق و ئێــران دەبێت، چونكە لە 
بواری نەوت و غازدا، ئاڵوگۆڕێكی گەورە لەنێوان هەردوو 

وڵات هەیە".
ئەگەرچــی عێراق پەیوەندییەكی زۆر بەهێزی لەگەڵ 
ئێران هەیە، بەڵام بە گوتەی فازڵ نەبی، عێراق ناتوانێ 
پابەنــدی بڕیارەكانی ئەمەریــكا نەبێت "چونكە مامەڵە 
داراییەكانــی عێراق لە رێگەی بانكەكانی ئەمەریكاوەیە، 

بەتایبەتیش بانكی جی پی مۆرگن كە پاڵپشتیی عێراق 
دەكات بۆ ئەوەی لەڕووی داراییەوە بكەوێتەوە سەرپێ، 
بۆیە ئەگەر تەنیا ئەم بانكە واز لە پاڵپشتی عێراق بهێنێ، 

عێراق تووشی گەورەترین نسكۆی دارایی دەبێت".
ســەبارەت بە هەرێمی كوردستانیش، د.فازڵ نەبی، 
گوتی: "گەمارۆی ســەر كەرتی نەوتی ئێران، كاریگەری 
زۆری لەســەر هەرێمی كوردســتان نابــێ، چونكە هیچ 
پەیوەندییەكــی لە بواری وزە لەگەڵ ئێراندا نییە، بەڵام 
كاریگەری نەرێنی لەســەر داهاتی گومرگەكانی هەرێمی 
كوردســتان دەبێت، بەتایبەت لەسەر ئەو كاڵایانەی كە 
بازرگانــان ئێــران و هەرێمی كوردســتان وەك ترانزێت 

بەكاردێنن".
د.فــازڵ نەبی پێیوایــە ئەگەر هەرێمی كوردســتان 
ژیرانــە مامەڵە بكات و دەرفەتەكان بقۆزێتەوە، دەتوانێ 
ســوود لــەو گەمارۆیەی ئەمریــكا وەربگــرێ :"بەهۆی 
دابەزینــی نرخــی تومەن، ئێســتا خەڵكی كوردســتان 
كاڵای ئێرانییان بە هەرزان دەستدەكەوێت، حكومەتیش 
لەڕێگەی ئاسانكاری بۆ وەبەرهێنەران دەتوانێ كارگەی 
زۆر گــەورەی وەبەرهێنانی كاڵا خۆراكییەكانی ئێران لە 
كوردســتان دابمەزرێنێ، لە جیاتی هاوردەكردنی كاڵای 

ئێران، كاڵا بەرهەم بهێنێ". 
بەپێی ئاماری بەڕێوەبەرایەتی گشــتی بازرگانی، لە 
دوو ســاڵی پێشتر و شــەش مانگی یەكەمی ئەمساڵدا، 
هەرێمی كوردستان بایی 3 ترلیۆن و 974 ملیار و 405 
ملیۆن دینار ئاڵوگۆڕی لەگەڵ ئێراندا هەبووە. لە ساڵی 
2016دا یەك ترلیۆن و 818 ملیار و 405 ملیۆن دینار. 
لە ساڵی 2017دا ترلیۆنێك و 320 ملیار دینار، بەڵام لە 
شــەش مانگی یەكەمی ئەمساڵدا، قەبارەی ئاڵوگۆڕەكە 
گەیشتووەتە 736 ملیار و 600 ملیۆن دینار، كە بەراورد 
بە شــەش مانگی یەكەمی ســاڵی رابردوو نزیكەی %10 

زیادی كردووە.

نــەوزاد ئەدهــەم، بەڕێوەبەری گشــتیی بازرگانی لە 
وەزارەتی پیشەســازی و بازرگانی بــە )رووداو(ی گوت 
:"بەهۆی دابەزینی نرخی تومــەن، بازرگانان روویان لە 
هاوردەكردنی كاڵای ئێرانی كردووە. رۆژ بە رۆژ قەبارەی 
هاوردەكردنــی كاڵای ئێرانــی بــۆ هەرێمی كوردســتان 

لەزیادبووندایە".
نەوزاد ئەدهەم پێیوایە ئەگەر عێراق گومرگ لەســەر 
ئــەو كاڵایانــە دانەنێ كە لــە كوردســتانەوە هەناردەی 
شارەكانی عێراق دەكرێن، ئەم ئاڵوگۆڕە بازرگانییە دوو 

هێندەی ئێستا دەبوو.
نێچیرڤــان بارزانــی، ســەرۆكی حكومەتــی هەرێمی 
كوردســتان، لە كۆنگرەیەكی رۆژنامەڤانیــدا رایگەیاند: 
"هەرێمــی كوردســتان بــۆ پابەندبوون بــە گەمارۆكانی 
ئەمەریكا لەســەر ئێــران لــە چوارچێــوەی بڕیارەكانی 
عێراقــدا هەنگاو دەنێــت و پابەنــدی بڕیارەكانی عێراق 
دەبێــت، بــۆ ئــەم مەبەســتەش داوامــان لەئەمەریــكا 
كردووە و لەگەڵ عێراقیش لەوبارەوە قســەمان كردووە، 
دەمانەوێت شــاندێكی ئەمەریكا ســەردانی ئێمە بكات و 
بەرچاوڕوونیمان پێبدات لەسەر ئەوەی چ شتێك دەبێت 

بكرێت و چ شتێك نابێت بكرێت". 
 نــەوزاد ئەدهــەم، دەڵێت: "تا عێــراق پابەندبوونی 
خــۆی بە بڕیارەكانی ئەمەریكاوە رانەگەیەنێ، ئێمە هیچ 
كۆتوبەندێكمان لەسەر بازرگانان بۆ هاوردە و هەناردەی 
كاڵا بۆ ئێران، لە ئێرانەوە بۆ هەرێمی كوردستان نابێت". 
هەرچەندە هێشــتا عێراق بڕیاری راگرتنی ئاڵوگۆڕی 
هیــچ كاڵایەكی لەگــەڵ ئێران نەداوە، بەڵام لەئێســتاوە 

بەشێك لە بازرگانان ترسیان لێ نیشتووە.
حاجــی فەقــێ هەڵشــۆیی، خاوەنــی كۆمپانیایەكی 
هاوردەكردنی كاڵای ئێرانی دەڵێت: "بەهۆی هەڵكشــان 
و داكشــانی نرخی تومــەن، كارگەكانی ئێران بەگوێرەی 
نرخی تومەن بەرامبەر بەدۆلار نرخ بەرز و نزم دەكەنەوە، 

بەڵام لەگەڵ ئەوەشــدا بەهۆی هەرزانبوونی بەشی زۆری 
كاڵاكان بەراود بەســاڵی رابردوو، قەبارەی هاوردەكردنی 

كاڵامان 150% زیادی كردووە".
حاجی فەقێ ساڵانە بایی 2 ملیۆن دۆلار كاڵای ئێرانی 
هاوردە دەكات، ئەو دەڵێت: "ساڵی رابردوو لەم وەرزەدا 
مانگانــە نزیكەی 5 ترێلە كاڵامان دەهێنا، بەڵام ئێســتا 
مانگی وا هەیە 30 ترێلە كاڵا هاوردە دەكەین، بۆیە ئەگەر 
بازاڕ بەم شێوەیە خۆش بێت، لەوانەیە ئەمساڵ قەبارەی 

هاوردەكردنی كاڵامان بكاتە 4 ملیۆن دۆلار".
بە گوتەی حاجی فەقێ هەڵشۆیی، ئێستا كاڵای ئێرانی 
هەرزانترینە لە بازاڕ، بەو هۆیەوە خواست زۆر بووە، بەڵام 
ترسی هەیە كە عێراق پابەند بێ بە بڕیارەكانی ئەمریكا 

و ئاڵوگۆڕی بازرگانی لەگەڵ ئێران رابگرێ.

نرخی گواستنەوەی كاڵا زیاد بووە

گەمارۆ ئابوورییەكانی ئەمریكا بۆ سەر ئێران، نرخی 
گواستنەوەی كاڵای لە چین و وڵاتانی دیكەی ئاسیاوە بۆ 

بەندەر عەباسی ئێران سێ بەرامبەر زیادكردووە.
بیلال ســدیق، بازرگانێكی شاری هەولێرە، كەلوپەلی 
ئەلیكترۆنــی و نێومــاڵ لــە چینــەوە بەڕێگــەی ئێراندا 
دەهێنێتــە هەرێمی كوردســتان. ئەو دەڵێــت: "بەهۆی 
گەمارۆی ئابووریی ئەمەریكا بۆ ســەر ئێران بەشــێك لە 
وڵاتان گەشــتی كەشــتییە بارهەڵگرەكانیــان بۆ بەندەر 
عەباس راگرتووە، ئەمەش بووەتە هۆی زیادبوونی نرخی 
هاوردەكردنــی كاڵا لەچینــەوە بــۆ هەرێمی كوردســتان 
بەرێگــەی ئێرانــدا، بــۆ نموونــە مانگێك بەر لەئێســتا 
كۆنتێنەرێــك كاڵا لەچینەوە بــۆ بەندەر عەباس بە 500 
تاوەكــو 600 دۆلار بوو، بەڵام ئێســتا بــۆ 2،250 دۆلار 
زیــاد بــووە، ئەمــەش لە داهاتــوودا كاریگەری لەســەر 
بەرزبوونــەوەی نرخــی كاڵای ئەلیكترۆنــی و نێــو ماڵ 

دەبێت".

رەوا عەبدوڵڵا
رووداو - هەولێر

بەگوێــرەی بەدواداچوونــی شــارەزایەكی بواری 
هاتوچــۆ، ســاڵانە هەرێمــی كوردســتان بەهــۆی 
ملیــۆن   20 نزیكــەی  هاتوچــۆوە  رووداوەكانــی 
دۆلار زیانــی بەردەكەوێــت، بەشــی زۆری هــۆكاری 
رووداوەكانیــش كەمتەرخەمــی و خێــرا لێخوڕین و 

خراپیی رێگاوبانەكانن. 
بەپێی ئاماری بەڕێوەبەرایەتی گشــتی هاتوچۆی 
هەرێمی كوردســتان، لە دوو ســاڵ و شەش مانگی 
رابــردوودا 10.789 رووداوی هاتوچــۆ لــە هەرێمی 
كوردســتان تۆماركراون، 5.602 رووداو لە دەرەوەی 

شار و 5.187 رووداویش لەناو شارەكاندا.
رووداوەكان  هێڵكاریــی  و  لێكۆڵینــەوە 
دەریانخستووە 6.327 رووداو بەهۆی خێرا لێخوڕین، 
996 رووداو بەهــۆی ناتوندوتۆڵیــی ئۆتۆمبێــل و 
3.466 رووداویــش بەهۆی كەمتەرخەمی و خراپیی 
رێــگاكان روویانداوە، لەئەنجامی ئەوانەشــدا 1.746 
كــەس گیانیان لەدەســتداوە و 21.377 كەســیش 

بریندار و كەمئەندام بوون.
عەقید ئەســعەد مەلا كەریــم، بەڕێوەبەری ئامار 
و پلاندانــان لــە بەڕێوەبەرایەتی گشــتی هاتوچۆی 
هەرێمی كوردســتان، دەڵێت :"هۆكاری رووداوەكان 
زۆرن، بەڵام سەرەكیترینیان بریتین لە پابەندنەبوونی 

شــوفێران بە رێنماییەكانی هاتوچۆ، زۆریی ژمارەی 
ئۆتۆمبیل و خراپی رێگاوبانەكان و لاوازیی كواڵیتی 
هەندێ لــە ئۆتۆمبیلەكان و كەمیــی خزمەتگوزاری 

گواستنەوەی گشتی".
بەپێی لێكۆڵینەوەكانی پۆلیسی هاتوچۆ، 75%ی 
رووداوەكان بەهۆی خێرا لێخوڕین و مەشــغوڵبوونی 
25%ی  بــووە،  شــوفێریدا  كاتــی  لــە  شــوفێر 
رووداوەكانیش بەهۆی خراپیی رێگا و نزمیی كواڵیتی 

ئۆتۆمبێلەكان بووە.

عەقید ئەســعەد دەڵێــت: "رووداوەكانی هاتوچۆ 
و قوربانییــەكان زۆر لەوە زیاترن كە لە ئامارەكاندا 
تۆماركــراون، چونكــە لێــرە سیســتەمی دڵنیایــی 

ئۆتۆمبیل نییە، لەكاتی پێكداداندا شوفێران لە نێوان 
خۆیان رێكدەكەون بۆ چاككردنەوەی ئۆتۆمبێلەكانیان 
و پۆلیسی هاتوچۆ لە رووداوەكان ئاگادار ناكەنەوە". 
گوتیشــی: "بەپێی لێكۆڵینەوەكانمــان مەزەندە 
دەكرێ ســاڵانە نزیكەی 20 هەزار رووداوی هاتوچۆ 
رووبدەن، بەڵام لەلای ئێمە هەر پێنج هەزارێك تۆمار 

دەكرێن".
بە ئامانجی لێكۆڵینەوە و دەرخســتنی قەبارەی 
زیانــی گیانــی و ماددیــی رووداوەكانــی هاتوچۆ لە 
هەرێمی كوردستان، دەستەی ئاماری هەرێم ساڵانە 

راپۆرتی خۆی لەوبارەوە بڵاودەكاتەوە.
بەپێــی داتاكانی دەســتەی ئامار لە دوو ســاڵی 
رابردوودا تەنیا لە ســنووری هاتوچۆی پارێزگاكانی 
هەولێــر و ســلێمانی و دهــۆك، هەروەهــا ئیدارەی 
گەرمیــان 7.999 رووداوی هاتوچــۆ روویانداوە، بەو 
هۆیەوە 1.557 كەس مردوون و 14.957 كەســیش 

بریندار و كەمئەندام بوون.
بەپێی راپۆرتەكەی دەســتەی ئامــار، 61.2%ی 
رووداوەكانــی هاتوچــۆ بەهۆی پێكــدادان، %19.1 
بەهۆی وەرگەڕان، 14.5% رووداو بەهۆی بەركەوتنی 
ئۆتۆمبێــل بــە مــرۆڤ و 5.2 % بەهــۆكاری دیكە 

روویانداوە. 
ســیروان محەممەد، سەرۆكی دەســتەی ئاماری 
هەرێمی كوردســتان بــە )رووداو(ی گوت: "بەهۆی 
شیكردنەوەی داتاكان بۆمان دەركەوتووە ساڵ بەساڵ 

زیانە ماددی و گیانییەكانی رووداوەكانی هاتوچۆ زیاد 
دەكەن، بەڵام بەهۆی نەبوونی كۆمپانیاكانی دڵنیایی 
و ئامارێكی دروست بۆ تۆماری تەواوی رووداوەكان، 

ژمارە و قەبارەی زیانەكان كەمتر دەردەكەون".
بەپێی داتاكانی دەســتەی ئامار، ســێ ملیۆن و 
592 هــەزار كەس لە كوردســتان تەمەنیان لەنێوان 
18 تاوەكــو 64 ســاڵ دایە، كە تەمەنێكی گونجاوە 
بــۆ لێخوڕینی ئۆتۆمبیل، ئەمە لەكاتێكدایە زیاتر لە 
یــەك ملیۆن و 500 هــەزار ئۆتۆمبیلی تۆماركراو لە 
كوردستان هەن، نزیكەی 150 هەزار ئۆتۆمبیلی بێ 
تابلۆ و تۆمارنەكراویش هەن. بەو پێوەرە بێت، هەر 

دوو كەس ئۆتۆمبلێكیان بەردەكەوێت.  
ســیروان محەممــەد دەڵێــت :"بەتێبینیكــردن 
لەژمــارەی ئۆتۆمبیــل و ئــەو كەســانەی كە مافی 
لێخوڕینیــان هەیــە، بۆمــان دەركەوتــووە ژمارەی 
ئۆتۆمبیل لە كوردســتان زۆر زیــادە، بەهۆی لاوازی 
گواستنەوەی گیشیش ئۆتۆمبیلەكان زۆر بەكاردێن، 
بۆیە شــەقامەكان قەرەباڵغن و ژمارەی رووداوەكان 

زۆرن".
بەپێــی  كــرد  ئاشــكرای  محەممــەد  ســیروان 
رووپێویەك بۆمــان دەركەوتووە 43%ی خێزانەكانی 
هەرێمــی كوردســتان ئۆتۆمبێلی تایبــەت بەخۆیان 
نییــە. 57%یــش 1 تاوەكو 3 ئۆتۆمبێلیــان هەیە، 
ئەمــەش ئــەوە دەردەخــات لــەرووی ئابوورییــەوە 
كۆمەڵــگا كوردی دابەشــی دوو چین بوون و چینی 

زیانی ساڵانەی رووداوەكانی هاتوچۆ 
لە كوردستان 20 ملیۆن دۆلارە

سەرۆكی دەستەی ئاماری 
هەرێمی كوردستان

 بۆمان دەركەوتووە 
ساڵ بەساڵ زیانە 
ماددی و گیانییەكانی 
رووداوەكانی هاتوچۆ 
زیاد دەكەن

دەستەی ئامار

57 %ی خێزانەكانی 
كوردستان یەك 
تاوەكو سێ 
ئۆتۆمبێلیان هەیە

ناوەند لاواز بووە".
لەزۆربــەی وڵاتــان كۆمپانیــای دڵنیایــی بــۆ 
كۆنترۆلكردنــی رووداوەكان بەهەماهەنگــی لەگــەڵ 
شــارەوانییەكان پارێــزگا و هەرێمــەكان، كار بــۆ 
نەهیشــتنی كەموكوری لــە شــەقامەكاندا دەكەن، 
پۆلیــس هاتوچــۆ لەرێگــەی رێنمایــی و دانانــی 
نیشانەكانی هاتوچۆ و سزادانی شوفێر سەرپێچیكار، 
كار بــۆ رێكخســتنی هاتوچۆ دەكات بــەم هۆیەوە 
تاڕادەیەكــی باش كۆنترۆڵــی رووداوەكانی هاتوچۆ 
دەكــەن و قەبــارەی زیانــە مادیــی و گیانییــەكان 

كەمدەكەنەوە.
نەجات نەجم، راهێنەری نێودەوڵەتی و سەرۆكی 
رێكخراوی هێڵی سوور بۆ هۆشیاری هاتوچۆ، دەڵێت 
:"بەپێی ڵێكۆڵینــەوەكان بۆمــان دەركەوتووە دوو 
لەســەر ســێی رووداوەكانی هاتوچۆ تۆمار ناكرێن، 
ئەویش بەهــۆی ئەوەی كۆمپانیــای دڵنیایی نییە. 
زۆربەی شوفێران لەكاتی رووداوەكان لەنێوان خۆیان 
لەســەر قەرەبووكردنــەوەی زیانــەكان رێكدەكەون، 
یــان  بێمۆڵەتــی  بەهــۆی  بەشــێكی دیكەشــیان 
تۆمارنەكردنی ئۆتۆمبێلەكانیان بەتایبەت لەدەرەوەی 
شــارەكان لەنێــوان خۆیــان پێكدێــن و پۆلیــس 
ئاگادارناكەنــەوە، بۆیە پێشــبینی دەكەین ســاڵانە 

نزیكەی 15 هەزار رووداوی هاتوچۆ رووبدەن".
یەكێك لەكارەكانی رێكخراوەكەی نەجات نەجم، 
لێكۆڵینەوەیــە لــە هــۆكاری رووداوەكان، نەجــات 
نەجم، دەڵێت :"زیانــە ئابوورییەكانی رووداوەكانی 
هاتوچۆ سێ لایەن لەخۆ دەگرێت، یەكەم بەر خودی 
شــوفێر یان خاوەنی ئۆتۆمبیــل دەكەوێت، دووەم: 
بەر خێزانــەكان دەكەوێت و ســێیەمی بەحكومەت 

دەكەوێت".  
نەجــات نەجم هەروەها دەڵێــت :"ئەو هۆكارەی 
وایكردووە زیانە ئابوورییەكانی پێكدانان و وەڕگەرانی 
ئۆتۆمبیل زیاتر بن ئەوەیە بەشی زۆری ئۆتۆمبیلەكانی 
هەرێمــی كوردســتان نرخەكانیان بــەرزە، لەكاتی 
چاككردنەوە خەرجی زۆریان دەوێ، بۆ فرۆشتنەوەش 
بەهاكانیان دادەبەزێت، واتە ئەگەر ئۆتۆمبیل تووشی 
پێكدانان بێت تێچووی چاكردنەوەكەی 2 هەزار دۆلار 
بێت، 2 هەزار دۆلاریش لە نرخەكەی دادەبەزێ، واتە 

زیانی پێكدادانەكە دوو بەرامبەرە".
بەبــروای نەجــان نەجم بــۆ ئــەوەی پێوەرێكی 
دروســت بۆ قەبارەی زیانە ئابوورییەكانی پێكدانان 
و وەرگــەڕان دیــاری بكرێــت، پێویســتە پێكدانان 
شــار  دەرەوەی  و  شــار  نێــو  وەرگەڕانەكانــی  و 
لێكجیابكرێنەوە و قەبــارەی زیانەكانیش بەگوێرەی 
جۆری ئۆتۆمبیل و توندی پێكدانەكان دیاری بكرێ، 
چونكــە ئەو دەڵێــت :"بەهــۆی خێرایــی لێخوڕین 
و خراپــی رێگاوبانەكان، هەمیشــە قەبــارەی زیانە 
ئابوورییەكانــی پێكدادان و وەرگــەران لە دەرەوەی 
شار زیاترن كە هەندێجار دەگاتە ئاستی سكراببوونی 
ئۆتۆمبیلــەكان، بۆیــە دەتوانیــن كەمترین خەرجی 
چاككردنەوەی پێكدادانی دەرەوەی شار بە دوو هەزار 
دۆلار و بــۆ ناوشــار بە 500 دۆلار دیــاری بكەین". 
گوتیشی "مەزەندە دەكەین زیانەكانی چاككردنەوەی 
ئۆتۆمبێل بەهۆی رووداوەكانی هاتوچۆوە لە ساڵێكدا 

بگاتە 20 ملیۆن دۆلار".

گەمارۆی سەر ئێران ترسی خستووەتە 
بازاڕەكانی كوردستانەوە

راپۆرتی نیوەی یەكەمی 2018ی كۆمپانیای گەنەل 
ئێنێرجیی توركی كە یەكێكە لە كۆمپانیا چالاكەكانی 
بواری نەوت و گاز لە هەرێمی كوردستان، چەندین 
ئامــاژەی گرینگی تێدایە كــە كەرتی نەوت و گازی 
هەرێمی كوردستان لە چەند ساڵی داهاتوودا بەرەو 

چ ئاراستەیەك دەڕوات؟
وەك راپۆرتەكــە دەڵێت، كۆمپانیاكە 11 بیری 
نەوتی لەبەردەســتدایە كە كارەكانی پەیوەست بە 
هەڵكۆڵینــی ئەو بیرانە ئێســتا بەڕێوەدەچن، یان 
بڕیارە لە نیــوەی دووەمی ئەمســاڵدا بەڕێوەبچن. 
هەشت لەو بیرە نەوتانە بڕیارە تا كۆتایی ئەمساڵ 

ئامادە بكرێن بۆ قۆناغی بەرهەمهێنان.
گەنەل ئێنێرجی رایگەیاندووە كە سەركەوتنیان 
لە پەرەپێدانی كێڵگەی نەوتی پێشخابوور بووەتە 
هــۆكاری ئــەوەی داهاتی كۆمپانیاكــە زیاد ببێت، 
لەبەر ئەوەش بەردەوام دەبن لە پەرەپێدانی كێڵگە 

نەوتییەكانیان لە هەرێمی كوردستان.
ئاســتی بەرهەمهێنانــی نــەوت لــە كێڵگــەی 
پێشــخابوور كە بە هاوبەشــی لەگــەڵ كۆمپانیای 
DNO ی نەرویجی بەڕێوەدەبرێت، مانگی رابردوو لە 
ئەنجامی هەڵكۆڵینی بیری نەوتی ژمارە 4 و ژمارە 

5 بەرزبووەوە بۆ رۆژانە 35 هەزار بەرمیل نەوت.
كێڵگــەی پێشــخابوور كــە بەكێڵگەیەكی نوێ 
ئەژمــار دەكرێت، لە ســاڵی 2017 وە دەســتی بە 
بەرهەمهێنانی نەوت كردووە و یەكێكە لە هیواكانی 
هەرێمی كوردستان بۆ ئەوەی رۆڵێكی گەورە ببینێت 
لــە بەرزكردنەوەی ئاســتی بەرهەمهێنانی نەوت لە 

چەند ســاڵی داهاتــوودا. بەتایبەتــی دوای ئەوەی 
بەهــۆی چەندیــن هۆكاری تەكنیكــی و جیۆلۆجی 
ئاستی بەرهەمهێنانی نەوت لە كێڵگەی تەقتەق بە 
رێژەیەكــی بەرچاو لە رۆژانە 120 هەزار بەرمیلەوە 
لە ساڵی 2013، دابەزی بۆ رۆژانە 13 هەزار بەرمیل 

لە ساڵی 2018.
كۆمپانیــای گەنەل ئێنێرجــی رایگەیاندووە كە 
مانگانە نزیكەی 10 ملیۆن دۆلار جووڵەی كاشیان 
هەیــە و چــاوەڕوان دەكــەن لە كۆتایی ئەمســاڵدا 
پەیوەســت  خەرجییەكانــی  دابینكردنــی  دوای 
بــە بەرهەمهێنانــی نــەوت و پەرەپێدانــی كێڵگە 
نەوتییەكان، لەڕووی ســەرمایەی كاشــەوە بگەنە 

باڵانسێكی باش.
كۆمپانیاكە هەروەها رایگەیاندووە كە لە ئەمساڵدا 
بــڕی 95 تا 125 ملیــۆن دۆلار وەبەرهێنان دەكات 
بۆ بەڕێوەبردنی كارەكانیان لە كێڵگە نەوتییەكانی 

هەرێمی كوردستان.
یەكێــك لــەو هــۆكارە گرنگانــەی كــە وایكرد 

پێشكەشــكردنی  دیلۆیــت  كۆمپانیــای 
خزمەتگوزاریــی وردبینــی، بە پاڵپشــتی دارایی 
حكومەتی هەرێمی كوردســتان، لە مــاوەی دوو 
ســاڵی رابردوودا دوو راپۆرتــی لەبارەی وردبینی 
بەرهەمهێنان و داهاتی نەوتی هەرێمی كوردستان 
لە ســاڵی 2017 ئامادە كردووە كە یەكەمیان لە 
13ی كانوونــی دووەمــی 2018 و دووەمیــش لە 
31ی تەممــوزی 2018 بڵاوكراوەتــەوە، واتــە لە 
مــاوەی نزیكــەی 22 مانگدا تەنیــا دوو راپۆرتی 
بڵاوكردووەتــەوە. بەبــێ ئەوەی لایەنی ســێیەم 
كە رۆژنامەنووســان و رێكخراوەكانی كۆمەڵگەی 
مەدەنیــن، ئاگایان لە ئامادەكردنــی راپۆرتەكان 

هەبێ.
هەوڵەكــەی حكومــەت بۆ گرێبەســت لەگەڵ 
كۆمپانیایەكی گەورەی وەك دیلۆیت، دوای رەخنە 
و تێبینــی و تەنانەت تۆمــەت و تۆمەتباركردنی 
حكومەت و بەرپرسانی یەكێتی و پارتی هات لە 
شەفافنەبوونی كەرتی وزەی هەرێمی كوردستان. 
بەشــێكی زۆری هەوڵ و خواســتی حكومەت بۆ 
كاركــردن لەگــەڵ دیلۆیت، بــۆ رەواندنەوەی ئەو 
گومــان و دوودڵییە بوو كە لەبارەی سیاســەتی 
نەوتی كوردســتان لەئارادابوو، بەڵام ئایا دیلۆیت 
دیــوە ناڕۆشــنەكەی كەرتی وزەی كوردســتانی 

رووناك كردەوە؟
بڵاوكردنەوەی راپۆرت و زانیاری لەسەر كەرتی 
نەوتی كوردستان كە پێشــتر هەموو دەرگاكانی 
لەســەر داخرابــوو، كارێكی زۆر باشــە و جێگای 
دەستخۆشــییە، بەڵام پرسیارێك دێتە ئاراوە كە 
ئایا حكومەت راپۆرت بۆ خۆی بڵاودەكاتەوە یان 

بــۆ هاووڵاتییان؟ بۆیە لە پرســی بڵاوكردنەوەی 
راپۆرتەكانــی دیلۆیتــدا چەندیــن پرســیار هەن 
پێویســتیان بــە وەڵامدانەوەیــە و زۆر بە كەمی 

وەڵامی ئەم پرسیارانە دەدرێنەوە.
بــۆ زانینــی ئاســتی روونــی و شــەفافیەت 
لــە كەرتی نــەوت و گاز لــە جیهانــدا، چەندین 
ناوەنــد و رێكخراو و كۆمەڵــەی جیهانی پێوەری 
جیاوازیــان دیاری كردووە، بۆیە بۆ ئەوەی بزانین 
پرۆســەی نەوتی كوردســتان تا چەنــدە روونە، 
پێویســتە پێوەرە جیهانییەكان بۆ پێوانەكردنی 
ئاســتی شەفافیەت بزانین. یەكێك لەو دامەزراوە 
جیهانییانەی كە ئاســتی شــەفافیەت لە نەوتی 
جیهاندا شی دەكاتەوە رێكخراوی دەستپێشخەریی 
شــەفافیەتە لــە پیشەســازییە دەرهاتــووەكان 
)EITI( كە لەیاســای نەوت و گازی كوردســتاندا 
ئامــاژەی پێكراوە و عێراقیش پابەندبوونی خۆی 

بۆ ئەو دەستپێشخەرییە راگەیاندووە.
بۆیە ئەگەر خوێندنەوەیەكی خێرا بۆ ناوەڕۆكی 
راپۆرتــی دووەمی دیلۆیت بكەیــن، دەگەینە ئەم 

چەند خاڵە:
-1 راپۆرتــی دووەم جیاوازییەكــی زۆر كەمی 
لەگەڵ راپۆرتی پێشتر هەیە كە لە 31ی كانوونی 
دووەمی 2018 بڵاوكراوەتەوە، لە هەندێك شوێن 
هەســتت دەكــرد راپۆرتــی یەكەمــە و كۆپــی و 
پەیست كراوە. تەنانەت راپۆرتی یەكەم وردەكاری 
و گرافیكی زیاتری لەبارەی نرخی نەوت و ئاستی 
هەنــاردەی رۆژانــە و نرخــی تێكــڕای مانگانەی 

فرۆشتنی نەوتی تێدابوو.
-2 راپۆرتەكانی دیلۆیت كەمترین پێوەرەكانی 
شەفافیەتی نێودەوڵەتییان تێدایە و پێوەرەكانی 

)EITI( تێدا جێبەجێ نەكراوە.
بڵاوكردنــەوەی  لــە  زۆر  دواكەوتنێكــی   3-
راپۆرتەكانی دیلۆیت هەســتی پێدەكرێت و كاتی 
بڵاوكردنــەوەی راپۆرتەكان دیار نییە، هەرچەندە 
حكومەتی هەرێمی كوردســتان رایگەیاندووە كە 
لە ئایندەیەكی نزیكدا راپۆرتی ســێیەمی دیلۆیت 

بڵاودەكرێتەوە.
لەبەرئــەوە دەكرێــت بڵێیــن بەردەوامیدان بە 
بڵاوكردنــەوەی راپۆرتەكانــی دیلۆیت بەمشــێوە 
و ناوەڕۆكەی ئێســتا ئامانجەكانــی حكومەت لە 
پرۆسەی زیادكردنی شەفافیەت جێبەجێ ناكات و 
پێویستی بە وردبوونەوەیەكی زیاتر لەم پرۆسەیە 

هەیە. دیلۆیت لە راپۆرتی یەكەم و دووەمدا، تەنیا 
بۆچوونی فەرمی حكومەتی هەرێمی پشتڕاســت 
كردووەتەوە و تەنیا داتاكانی ئەوی بەكارهێناوە، 
بەبــێ ئەوەی بەراوردی بكات بــە داتا و زانیاری 
لایەنەكانی دیكەی پەیوەندیدار، جگە لەوەی هیچ 
ئاماژەیەكی بە لەمپەر و كەموكورتییەكانی بەردەم 

كەرتی نەوتی كوردستان نەكردووە!
بڵاوكردنــەوەی  بــە  بەردەوامیــدان  بۆیــە 
راپۆرتــەكان بــەم شــێوەیە گومانەكان لەســەر 
دەكات  زیاتــر  كوردســتان  نەوتــی  پرۆســەی 
و كاریگــەری لەســەر راســتگۆیی و جدیەتــی 
راپۆرتــەكان دەبێت، لەبەرئەوە ناكرێت چاوەڕێی 
ئەوە بكەیت كۆمپانیایەك لەژێر چاودێری دارایی و 
مرۆیی حكومەت كاربكات و داتاكان لە حكومەت 

وەربگرێت، رەخنە لە سیاسەتی نەوتی كوردستان 
بگرێ.

دەستپێشــخەریی شەفافیەت بۆ پیشەسازییە 
ناســراوە،   EITI بــە  كــە  دەرهاتــووەكان 
كۆمەڵێــك  و  جیهانییــە  دەستپێشــخەرییەكی 
مــەرج و پێــوەر و بنەما بۆ شــەفافیەت لەبواری 
پیشەســازیی دەرهێنان و رێگەگرتن لە گەندەڵی 
و بەفیڕۆنەچوونــی داهاتــە زەبەلاحەكانــی ئــەو 
بــوارە لەخۆدەگرێــت. بەكورتــی هــەر وڵاتێــك 
بیەوێــت پابەند بێت بــە دەستپێشــخەرییەكە، 
دەبێــت هەرچی داهاتی ســاڵانەی هەیە لە بواری 
پیشەســازیی دەرهێنانــی )نــەوت، گاز، كانــزا 
و... هتد( ئاشــكرای بكات، هەروەها هەموو ئەو 
كۆمپانیــا نێوخۆیی و هەرێمی و نێودەوڵەتیانەی 

كــە ئەو نــەوت و گازەیان كڕیوە، بڕی ئەو پارانە 
ئاشــكرا بكەن كە داویانە بــەو وڵاتە لە بەرامبەر 

كڕینی ئەم بەرهەمانە. 
ئەنجوومەنێكیش هەبێت راپۆرتەكە پەســەند 
بــكات كــە پێیدەگوترێت "ئەنجوومەنــی خاوەن 
بەرژەوەندییــەكان"، ئەنجوومەنەكــە لە نوێنەری 
حكومــەت، نوێنــەری كۆمپانیــاكان و نوێنەری 
رێكخراوەكانی كۆمەڵگەی مەدەنی پێكدێت. بەڵام 
ئایــا راپۆرتەكانــی دیلۆیت بە فیلتــەری لایەنی 
ســێیەمدا تێپەڕیون؟ بەدڵنیاییەوە نەخێر، بۆیە 
وردبینی لە داهاتی نەوت لە رێگەی كۆمپانیایەكی 
بیانی تایبەتمەند، بەبێ‌ پێكهێنانی "ئەنجوومەنی 
خاوەن بەرژەوەندییەكان"، یان لایەنی ســێیەمی 
پرۆسەی شەفافیەت، ئەستەمە بتوانێت ماهیەت 

و گرنگی ئەو وردبینییە بپێكێ.
لــە پێنــاو كەمكردنەوەی گومانەكان لەســەر 
سێكتەری نەوتی كوردستان، پێویستە حكومەتی 
هەرێمی كوردستان بۆ خۆی دەستپێشخەریی بكات 
بۆ پێكهێنانــی ئەنجوومەنێك، كە پێیدەگوترێت 
"ئەنجوومەنــی خاوەن بەرژەوەندییــەكان" و ئەم 
ئەنجوومەنــە لە نوێنەرانی حكومەت و نوێنەرانی 
لایەنی چاودێری )پەرلەمــان، دیوانی چاودێریی 
دارایی و دەستەی دەستپاكی( پێكدێت. هەروەها 
دەبێ رێكخراوەكانی كۆمەڵگەی مەدەنی، میدیا، 
كەســانی شــارەزا و ئەكادیمی لە بواری نەوت و 
وردبینی لەخۆبگرێت. ئــەم ئەنجوومەنە )كە لە 
زۆربەی وڵاتــان لە 15-20 ئەندام پێكدێت( وەك 
هەنگاوی یەكەمە بۆ پرۆسەی EITI لەم وڵاتەدا.

ئاماژە گرنگەكانی راپۆرتەكەی گەنەل ئێنێرجی 
لەبارەی نەوتی كوردستان

نەبوونی لایەنی سێیەم، گومان دەخاتە سەر 
راپۆرتەكانی دیلۆیت

كۆمپانیاكانــی كەرتــی نــەوت و گاز لــە هەرێمی 
كوردستان لەڕووی داراییەوە بكەونە دۆخێكی باش 
بەراورد بە ساڵانی پێش 2017، ئەو رێككەوتنانە بوو 
كە حكومەتی هەرێمی كوردستان لە 2017 لەگەڵ 
 DNO هەریەكە لە كۆمپانیاكانی گەنەل ئێنێرجی و
كــردی بۆ پاككردنەوەی حەقدەســتە كۆنەكانیان. 
هەروەهــا یەكلاكردنەوەی كەیســی دادگایی نێوان 
كۆمپانیای داناگاز و حكومەتی هەرێمی كوردستان، 
كاریگەری گەورەی لەسەر گەڕاندنەوەی دڵنیایی و 
متمانەی كۆمپانیا نەوتییەكان بە حكومەتی هەرێمی 
كوردســتان هەبوو، بەچەشــنێك كە ئەو كۆمپانیا 
نەوتییانە پابەندبوون بە پەرەپێدانی كارەكانیان و 
خەرجكردنی سەرمایەكانیان بۆ پەرەپێدانی كەرتی 

نەوت و گازی هەرێمی كوردستان.
كۆمپانیــای گەنەل ئێنێرجی لە راپۆرتی نیوەی 
یەكەمی ئەمســاڵی خۆیدا ئاماژە بە ســەركەوتنی 
كۆمپانیاكــە دەكات لە دەرهێنانی نەوتی ســووك 
لە كێڵگــەی بنەبــاوی. كۆمپانیاكــە رایگەیاندووە 

كــە لە ئەنجامی هەڵكۆڵینی بیری ژمارە ســێ لەو 
كێڵگەیــەدا توانراوە رۆژانــە 3500 بەرمیل نەوتی 
سووك دەربهێنرێت. گەنەل ئێنێرجی رایگەیاندووە 
كــە چــاوەڕوان دەكات بتوانێت بە بــڕی رۆژانە 5 
هــەزار بەرمیل نەوت لە قۆناغی یەكەمدا نەوت لەو 
كێڵگەیە بەرهەم بهێنێت. لە قۆناغی دووەمیشــدا 
ئامانجیــان ئەوەیە دوای لێدانی چــوار بیری نوێ، 
ئاســتی بەرهەمهێنانی نەوت لــە كێڵگەی بنەباوی 

بەرز بكەنەوە بۆ رۆژانە 10 تا 15 هەزار بەرمیل.
كۆمپانیای گەنــەل ئێنێرجی لــە راپۆرتەكەیدا 
یەدەگی نەوتی كێڵگەی بنەبــاوی خەمڵاندووە كە 
پێشبینی دەكەن 44 ملیۆن بەرمیل نەوتی یەدەگی 

هەبێت.
كێڵگەی بنەباوی هاوچەشنی كێڵگەی میران لە 
بنەڕەتدا كیڵگەی گەورەی گازی سرووشتییە و ئەو 
نەوتە سووكەی كە لە كێڵگەی بنەباوی دەرهاتووە 
لەڕووی جیۆلۆجییەوە ئەو نەوتەیە كە لە سەرووی 

چینی گازەكە شوێنی گرتووە.

گەنــەل ئێنێرجی لــە راپۆرتەكەیدا ئاشــكرای 
و  هەڵســەنگاندن  ئەنجامــی  لــە  كــە  كــردووە 
لێكۆڵینەوە زانســتییەكانی لایەنی سێیەم یەدەگی 
گازی سرووشــتی دوو كێڵگــەی بنەباوی و میران، 

بەرزكراوەتەوە بۆ 14.8 تریلیۆن پێ سێجا.
ســەبارەت بــە كێڵگــەی تەقتــەق كە ئاســتی 
بەرهەمهێنانــی نەوتــی دابەزیوە، لــە راپۆرتەكەدا 
ئاماژە بەو هەوڵە تەكنیكییانە دراوە كە دەدرێن بۆ 
جێگیركردن و سەقامگیركردنی بەرهەمهێنانی نەوت 

لەو كێڵگەیە.
كێشەی كێڵگەی نەوتی تەقتەق ئەوە بوو كە لە 
هەندێ لە بیرە نەوتەكان قەبارەی ئاوی تێكەڵ بە 

نەوتەكە بەخێرایی بەرز دەبووەوە.
گەنەل ئێنێرجی رایگەیاندووە كە پلانێكی نوێی 
بــۆ پەرەپێدانی ئەو كێڵگەیە رادەســتی وەزارەتی 
ســامانە سرووشــتییەكان كــردووە بۆ ئــەوەی لە 
تواناكانی بەرهەمهێنانی نەوتی ئەو كێڵگەیە كەڵك 
وەرگرن و ئامانجیانە نەتەنیا ئاســتی بەرهەمهێنان 

جێگیــر بكــەن، تەنانەت هیواش هەیە، تا ســاڵی 
داهاتوو ئاســتی بەرهەمهێنانی نەوت لەو كێڵگەیە 

بەرزبكەنەوە.
سەبارەت بە كێڵگەی تاوكێ كە پێكەوە لەگەڵ 
كێڵگەی پێشخابوور بە "مۆڵەتی تاوكێ" ناسراون، 
كۆمپانیای گەنەل ئێنێرجی ئاشكرای كردووە كە لە 
ســێ مانگی رابردوودا ئاستی بەرهەمهێنانی نەوت 
لەو كێڵگەیە دابەزیوە، بەڵام كۆمپانیاكە بۆ ئەوەی 
قەرەبــووی دابەزینی ئاســتی بەرهەمهێنانی نەوت 
بكات، لە بەرنامەیدایە لە نیوەی دووەمی ئەمســاڵ 

4 بیری نەوتی نوێ لەو كێڵگەیە هەڵكۆڵێت.
راپۆرتەكەی كۆمپانیای گەنەل ئێنێرجی هەروەها 
كۆمەڵێك داتای ورد لەســەر ئاستی بەرهەمهێنانی 
نەوت لە كێڵگەكانی تاوكێ و پێشخابوور و تەقتەق 

ئاشكرا دەكات.
بەپێی راپۆرتەكە، كۆی بەرهەمهێنانی نەوت لەو 
ســێ كێڵگەیــە رۆژانە 118 هــەزار و 540 بەرمیل 
بــووە كە رۆژانە 117 هەزار و 689 بەرمیلی لەڕێی 

بۆڕی نەوتی كوردستان- جەیهان هەناردە كراوە.
راپۆرتەكــەی  بەپێــی  داراییــەوە،  لــەڕووی 
كۆمپانیــای گەنــەل ئێنێرجــی، داهاتی ســاڵانەی 
كۆمپانیاكــە بــە رێــژەی 85% زیادی كــردووە بۆ 
161 ملیــۆن دۆلار. هۆكارەكەشــی وەكو ئاماژەی 
بــۆ كــراوە، ئــەو رێككەوتنــە بوو كــە حكومەتی 
هەرێمی كوردســتان لە مانگی ئابی ســاڵی 2017 
لەگەڵ كۆمپانیاكە واژۆی كرد لە پێناو پاكتاوكردنی 
حەقدەســتە كەڵەكەبووەكانی بە پێدانی پشــكی 
زیاتر لە كێڵگــە نەوتییــەكان. هۆكارێكی دیكەی 
زیادبوونی داهاتەكانی كۆمپانیای گەنەل ئێنێجی لە 
نیوەی یەكەمی ئەمساڵ بەرزبوونەوەی نرخی نەوتی 

برێنتە كە تێكڕای ئەو ماوەیە 71 دۆلار بووە.
هەموو ئەمانە لە كاتێكدایە كە خەرجییە گشتی 
و ئیدارییەكانــی كۆمپانیاكە بەڕێژەی 8% دابەزیوە 

بۆ 11.8 ملیۆن دۆلار.
خەرجــی  ســەرنجە،  جێگــەی  ئەوەشــی 
بەرهەمهێنانی نەوتە كە لە نیوەی یەكەمی ئەمساڵ 
12.1 ملیۆن دۆلار بووە و ئەوەش بەو مانایە دێت 
كــە بۆ دەرهێنانی هەر بەرمیــل نەوت كۆمپانیاكە 

تەنیا 2 دۆلاری خەرج كردووە.

عومەر ئەحمەد
بەڕێوەبەری دیسكی ئابووریی رووداو

بیلال سەعید

بەپێی راپۆرتەكانی دیلۆیت هیچ زانیارییەكی نادروست لە بەرهەمهێنان و فرۆشتنی نەوتی كوردستاندا نییە

گەنەل ئێنێرجی پلانێكی نوێی بۆ پەرەپێدانی كێڵگەی تەقتەق رادەستی وەزارەتی سامانە سرووشتییەكان كردووە

خەونەكانی پیاوە پرتەقاڵییەكە لە ئەمریكا نیشاندەدرێت
رووداو - هەولێر

نوێترین كورتە فیلمی خانمی سینەماكاری كورد شیرین جیهانی، بە ناوی" Orange Man Dreams" واتە خەونەكانی پیاوی پرتەقاڵییەكە، لە 
فێستیڤاڵی نێودەوڵەتیی سانفرانسیسكۆ لە رۆژانی 22 و23ی سێپتمبەری ئەمساڵ نیشان بدرێت. عیسا مێرگەسۆری، پرۆدیسەری فیلمەكە بە )رووداو(

ی راگەیاند "كورتە فیلمەكە، باس لە خەون و قۆناخەكانی ژیانی كەسێك كە كەوتووەتە زیندانەكانی داعش، هەمیشە ئەو رۆژە خۆشانەی دێنەوە بەرچاو 
كە لە دەرەوەی زیندان لەگەڵ هاوڕێكانی یان ماڵەوە بەسەری بردوون. هەروەها باس لە رەفتار و رووداوە مەرگبارەكانی داعش دەكات كە چۆن هەنگاو 

بە هەنگاو بە پیر مەرگەوە دەیبەن . "

هونەری

هونەرمەند حەسەن شەریف بۆ )رووداو(:

بۆ تۆماركردنی كلیپێكی نوێ 
لە كوردستانم

رووداو: بەر لە هەموو شتێك، پرسیاری ئەوە 
دەكەم كە بۆچی گەڕاویتەوە؟

حەســەن شــەریف: ئێمــە بــۆ كلیپكردنی 
گۆرانییەكــی نــوێ لــە كوردســتانین، لەگەڵ 
هونەرمەنــدی بەناوبانگی باكووری كوردســتان 
رۆژدا لێرەم. ئەم كلیپ و گۆرانییە لە تێكستی 
مامۆستا ئەمین بۆتانییە، باس لە جینۆسایدی 
گەلــی كورد دەكات، بەرهەمــی تۆڕی میدیایی 
رووداوە و سوپاســیان دەكەم كە هاوكارمن بۆ 

بەرهەمهێنانی ئەم كارە.
رووداو: بــۆ كلیپكردنی ئەم گۆرانییە ناوچە 
شــوێنەوارییەكانی كوردســتانت هەڵبژاردووە، 

لەگەڵ خانمە هونەرمەندی باكووری كوردستان 
رۆژدا ئێستا لە باشووری كوردستانە و كار بۆ بڵاوكردنەوەی 
كلیپێكی گۆرانی دەكەن كە باس لە جینۆسایدی گەلی 
كورد دەكات. هونەرمەندی گۆرانیبێژ حەسەن شەریف كە 
ساڵانێك پێشمەرگە بووە، بەرهەمەكانی زۆربەی جاران 
لەبارەی نیشتیمان و نەتەوەن، شەڕ هەبێت یان نەبێت، 
ئەو گۆرانی بۆ خاك و پێشمەرگە و وڵات دەڵێت. حەسەن 
شەریف كە لە تاراوگە نیشتەجێیە، لەم هەڤپەیڤینەدا 
لەگەڵ )رووداو( باسی كارە هونەرییەكانی و رەوشی 
ئەمڕۆی هونەری كوردی دەكات.

دەرباز یونس
رووداو- هەولێر

وەكو قەڵای شێروانە لە كەلار و قشڵەی كۆیە، 
بۆچی ئەو شوێنانە؟

حەســەن شــەریف: ئەم گۆرانییە لەبارەی 
كــوردە، بــاس لــە جینۆســاید دەكات، بۆیە 
دەرهێنــەری كلیپەكــە كاك ســامان عەدنــان 

بڕیاری دا لەم لۆكەیشنانە وێنەی بگرین.
رووداو: پێشتر گۆرانییەكت بەناوی رەش و 
شین بڵاوكردەوە كە باس لە رووداوەكانی 16ی 
ئۆكتۆبەر دەكەیت، دەمەوێت زیاتر لە مەبەستی 

ئەم گۆرانییە تێبگەم؟
حەسەن شــەریف: مەبەستی ئەم گۆرانییە 
روونە، باس لە خیانەتی گەورەی 16ی ئۆكتۆبەر 
دەكات، منیش وەكو هونەرمەندێك حەزم كرد 
لــەم رووداوەدا گۆرانییــەك بڵاوبكەمــەوە كە 
دەڵێت: شــوانی ئێمە گورگی هێنا و بەریدایە 
پەز و مەڕ. تێكست و ئاوازی ئەم گۆرانییە هەر 
هی مامۆستا ئەمین بۆتانی بوو، زۆر سوپاسی 

دەكەم.
رووداو: هیــچ پلانت هەیە بۆ بڵاوكردنەوەی 

ئەلبوومی گۆرانی؟
حەســەن شــەریف: كاركردن بۆ ئەلبوومی 
گۆرانی زەحمەتە، بەتایبەتی ئێستا، بۆیە هیچ 

پلانێكی نزیكم نییە، بەڵكو كارەكانم بە سینگڵ 
بڵاودەكەمــەوە، هونەرمەنــدی كــورد داهاتی 
لــە كارە هونەرییەكانی دەســتناكەوێت، بۆیە 

بەرهەمهێنانی ئەلبووم زۆر قورسە.
رووداو: ئــەی لەبــارەی كۆنســێرت؟ تۆ لە 
سوێد دەژی، لەوێ بارودۆخی كۆنسێرت چۆنە؟
حەســەن شــەریف: بەگشــتی كولتــووری 
كۆنســێرت و ئاهەنــگ كەمە لە كوردســتان، 
بۆیە بارودۆخی كۆنسێرتی گۆرانی بەگشتی لە 

كوردستان و لە ئەوروپاش باش نییە.
رووداو: تــۆ هونەرمەندێكی كە گۆرانیت بۆ 
هەموو بابەتەكان هەیە، هەمیشە دەڵێن منداڵ 
و گەنج و پیر دەتوانن گوێ لە حەسەن شەریف 

بگرن..
حەسەن شەریف: جا ئەمە مەبەست و پلانی 
منە، هونەرمەند دەبێت لە هەموو بارودۆخێك، 

بۆ هەموو بابەتێك گۆرانی هەبێت.
رووداو: دەتوانم پرسیاری قۆناغەكانی ژیانی 

تۆ بكەم؟
حەســەن شــەریف: مــن مــاوەی زیاتر لە 

20 ســاڵە لــە ئەوروپــا دەژیــم، بــەر لەوەش 
پێشــمەرگە بوومە، ژیانێكی قورســم هەبووە، 
بــەڵام پێشــمەرگایەتی بــە قۆناغــی زێڕین و 

شەرەفمەندانەی ژیانی خۆم دەزانم.
رووداو: گرنگــی بــە نوێكردنــەوەی گۆرانی 
فۆلكلۆر دەدەیت، ئەم ئەزموونە بۆ تۆ چۆنە؟

حەسەن شەریف: من پێموایە هونەرمەندانی 
كۆن و هونەری كوردی گەنجینەیەكی گەورەن، 
ئێمەی هونەرمەندانی ئێستا ئەرشیفێكی گەورە 
و دەوڵەمەندمان هەیە بۆ كاركردن لەســەری، 
نوێكردنەوەی گۆرانی فۆلكلۆریش كارێكە دەبێ 
بكرێــت، ئێمە پێویســتمان بەوەیــە هونەری 
خۆمان پێشانی گەنجان و نەوەی نوێ بدەین، 

ئەمە ئەركی هەموو هونەرمەندێكە.
شــاكاری  لــە  بەشــداریكردنت  رووداو: 
پێشمەرگە و شنگال لەگەڵ هونەرمەندی كورد 
د.دڵشاد محەممەد ســەعید چۆن ئەزموونێك 

بوو؟
حەســەن شــەریف: پێموایە ئەو شــاكارە 
یەكێكە لــەو كارە گەورانەی كە دەبێت هەموو 
كورد شانازی پێوە بكات، بەڕاستی ئەزموونێكی 
باوەڕپێنەكراو بوو، ئەزموونێك بوو كە هەرگیز 

لەبیری ناكەم.

هونەرمەندی كورد 
پارەی لە گۆرانی 

دەستناكەوێ 

بەرهەمی پێشمەرگە
و شنگال شاكارێكی

پڕ شانازی ژیانی
منن

رەستاك.. گرووپێك لەپێناوی 
زیندووكردنەوەی فۆلكلۆر

پێشمەرگایەتی
مێژوویەكی زێڕینی

ژیانی منە

هیوا سەڵاح
رووداو- هەولێر

زیاتر لە 20 ساڵە میوزیك و گۆرانیی نەتەوە 
جیاوازەكانی ئەم ناوچــە ئاڵۆزەی رۆژهەڵاتی 
ناوەڕاســت دەژەنــن و دەڵێنــەوە. گرووپــی 
میوزیكی رەستاك، گرووپێكی نێوداری ئێرانە 
كە ژەنیارانی لە هەمــوو نەتەوە جیاوازەكانی 
ئێران پێكهاتوون و گۆرانیی فۆلكلۆر و رەسەنی 

نەتەوەكان بەشێوازێكی نوێ دەڵێنەوە.

فەرزاد مورادی، ژەنیاری گرووپی رەستاكە 
و خەڵكی كرماشــانە، خــۆی و براكەی تەنیا 
كــوردی نێــو گرووپەكــەن. مــورادی باســی 
دامەزراندنی ئــەم گرووپە بۆ )رووداو( دەكات 
و دەڵێت: "گرووپی رەستاك بە سەرپەرشتیی 
سیامەك سیپهێرییە، كە هاوكات ئاوازدانەری 
گرووپەكە و ژەنیاری تاریشــە، ئەو دەرچووی 
بواری میوزیكە لە كۆلیژی هونەرە جوانەكانی 
زانكۆی تاران، نزیكی 20 ســاڵ پێش ئێســتا 

دەستی بە چالاكی كردووە".
ئــەم گرووپــە بە پلەی یەكەم كار لەســەر 

فۆلكلــۆری  میوزیكــی  زیندووكردنــەوەی 
نەتــەوەكان دەكات. مورادی دەڵێت: "تەوەری 
ســەرەكیی چالاكییەكانــی گرووپی رەســتاك 
لێكۆڵینەوە و لێكدانەوی میوزیكی گەلانی ئێران 
و میوزیكی فۆلكلۆری ئێرانە، هەروەها دووبارە 
زیندووكردنــەوەی بەرهەمــە فۆلكلۆرییەكانە، 
بەشێوەیەك بتوانێ پەیوەندی لەگەڵ خەڵكی 

دەرەوەی ئێرانیش دروست بكات".
گرووپی رەســتاك كە 20 ساڵە دامەزراوە، 
تاوەكــو ئێســتا پێنــج ئەلبوومــی گۆرانــی 
بڵاوكردووەتەوە كە یەكەم ئەلبوومیان نزیكەی 
10 ســاڵ پێش ئێســتا بوو بە ناوی "نیگارە 
كۆنەكان". دواتر ئەلبوومی "هەموو گەلانی من" 
یان بڵاوكردەوە. پاشــان ئەلبوومــی "زوڕنای 
نــەورۆز" و "لەنێــوان خۆرەكانی هەمیشــە". 
دواییــن ئەلبوومیــش كــە راســتاك بــاوی 
كردووەتەوە، ئەلبوومێك بوو بە ناوی )بەهار( 
كە كۆمەڵێكە لە میوزیكی تایبەت بە بەهار لە 

نەتەوەكانی ئێران.
مــورادی دەڵێت: "ئەوانەی كارمان لەســەر 
كــردوون، زیاتر میوزیكی فۆلكلــۆری ئێرانن، 
بۆ نموونە فۆلكلۆری باكووری ئێران، ناوچەی 

خۆراســان، گەیلان، مازندەران و ئازەربایجان 
كە لەڕاستیدا كولتووری جیاوازیان هەیە".

گرووپــی میوزیكی رەســتاك بۆ یەكەمجار 
لە شــاری هەولێر كۆنسێرتێكی میوزیكیان لە 
تێدێكس نیشــتمان پێشــكەش كرد، لەبارەی 
ئەم كۆنسێرتەوە، فەرزاد مورادی دەڵێت: "زۆر 
خۆشحاڵین كە دەرفەتی ئەوە رەخسا لە شارە 
جوانەكــەی هەولێر لەگەڵ خەڵك بووین و زۆر 
خۆشحاڵترم بەوەی كە خەڵكی هەولێر ئەوەندە 
باش لەگەڵ میوزیكی ئێمە تێكەڵ بوون، ئەوان 
لە زمانی گۆرانییەكانی ئێمە تێنەدەگەیشتن، 
بــەڵام توانییان پەیوەندییەكی باش دروســت 

بكەن لەگەڵ میوزیكەكە".
ئافرەت پێگەیەكی گرنگــی لەنێو گرووپی 
میوزیكی رەستاك هەیە، لینا دۆستی ژەنیاری 
ئامێری كەمانچەیە، هەمیشە هەست و هۆشی 
خۆی ئاوێزانی نۆتە و میلۆدییەكان دەكات و لە 
رێگەی میوزیكەوە رۆدەچێتە نێو ناخی هەموو 

ئامادەبووان.
لینا دۆســتی تەمەنی 11 ســاڵان بووە كە 
چووەتە پەیمانــگای میوزیكی كچان لە تاران 
و دەســتی بە ژەنینی كەمانچە كردووە، دواتر 

لە زانكۆی باڵای میوزیك درێژەی بە خوێندنی 
ئەكادیمــی لەبارەی ژەنینــی ئامێری كەمانچە 
داوە، هاوكات لەگەڵ خوێندنەكەی پەیوەندی 
لەگــەڵ گرووپــی رەســتاك دروســتكردووە و 
ماوەی شــەش ســاڵە لەگەڵ ئەو گرووپە كار 

دەكات.
لینــا باســی رۆڵــی ژنانی میوزیكــژەن لە 
گرووپــی رەســتاك دەكات و دەڵێــت: "لــەم 
گرووپەدا ژەنیاری ژن رۆڵێكی گرنگیان هەیە، 
واتــە وا نییە كە ئێمە تەنیــا بمانەوێ لەگەڵ 

پیــاوەكان پێكەوە میوزیك بژەنین، یان تەنیا 
لەبەر ژنبوونمان سەرنجڕاكێش بین، سەبارەت 
بــە ژەنیــاری ژن لــە رەســتاكدا، دەڵێــم لە 
هەموو گرووپەكاندا زۆر ســوود لە ژەنیاری ژن 
وەرنەدەگیرا، بەڵام بە دڵنیاییەوە ئێمە رۆڵێكی 
گرنگمــان دەبێ لــە كۆی گرووپەكــەدا. بۆیە 
رەستاك ســوودێكی گرنگ و كارەكتەرسازیی 

باشی هەبووە بۆ خانمانی ژەنیار".
لینا دۆســتی ژەنیاری ئامێــری كەمانچەیە 
و دەڵێــت لە ئێران ژنــە ژەنیاری كەمانچە لە 
پەنجەی دەســت تێپــەڕ ناكــەن "كاتێك من 
دەســتم كرد بە ژەنینی كەمانچە، ژەنیاری ژن 
لە ئێران زۆر كەم بوون. یەكێك لە هۆكارەكان 
كە مامۆســتاكانی كەمانچــە زۆر منیان هاندا 
ئەو ئامێــرە بژەنم، ئەوەیە كە ژەنیاری ژن لە 
كەمانچە زۆر كەمە و لە پەنجەی دەست تێپەڕ 

ناكەن".
دۆســتی ئاماژە بە هۆكاری بەردەوامبوونی 
خــۆی لەگــەڵ گرووپــی رەســتاك دەدات و 
دەڵێت: "گرووپەكان زۆرتر پشــت بە ژەنیاری 
پیاو دەبەستن، بەڵام رەستاك بەوە ناسرا كە 
ســوود لــە ژەنیاری ژن دەبینــێ و لێهاتوویی 

ئەوان نیشان دەدا. هەر ئەمەش بووە هۆكار كە 
من لەم گرووپەدا بمێنمەوە و بە تامەزرۆییەوە 

درێژە بە كار بدەم".
دەمێكە گوتوویانە میوزیك سنوورەكان كاڵ 
دەكاتەوە، گرووپی میوزیكی رەستاك زمانێكی 
هاوبەشیان لە میوزیك و گۆرانیدا دۆزیوەتەوە، 
لەڕێگەی زمانی میوزیكەوە هۆڵەكانی نمایشی 

كۆنسێرت پڕ دەكەن لە خەڵك.
ئــەم خانمــە دەڵێــت: "ئێمە هــەر كاتێك 
دەچینە ســەفەر و بەرنامەمان هەیە و خەڵك 
میوزیكەكەمان دەبیســتن، چ لە وڵاتی خۆمان 
و چ لــە دەرەوەی وڵات، دەڵێــی زمانێكــی 
هاوبەشمان لە میوزیكدا دۆزیوەتەوە. دەبینی 
خەڵــك چەندە بە ئاســانی لــە بەرنامەكاندا 
لەگەڵمــان هاودەنگ دەبن لە حاڵێكدا كە هەر 
تێناگەن لەو شــیعرانەی دەیانخوێنینەوە یان 
تەنانــەت لەوانەیە یەكەمجار بــێ گوێیان لەو 
میوزیكــە بــێ كە ئێمە پێشكەشــی دەكەین، 
بــەڵام ئەوەندە بە ئاســانی پەیوەندیی لەگەڵ 
دەگرن كە ئێمە خۆشمان پێمان سەیر دەبێ. 
پێموایە رەستاك توانیویەتی بگات بە زمانێكی 

هاوبەش".

لینا دۆستی:
زمانێكی هاوبەشمان 

لە میوزیكدا 
دۆزیوەتەوە

بەریتانیا ساڵێك منداڵێكی كورد لە خێزانەكەی دادەبڕێنێتاراوگە
رووداو - هەولێر

بەگوێرەی راپۆرتێكی رۆژنامەی ئیندیپێندنتی حكومەتی بەریتانیا ماوەی یەك ساڵ رێگەی لە كۆرپەیەكی كورد بە ناوی لیا جاسم گرتووە لەگەڵ 
باوكی بچێتەوە بەریتانیا، لە كاتێكدا باوكی هاووڵاتیی بەریتانیا بوو. 

وەزارەتی ناوخۆی بەریتانیا ئاماژەی بۆ ئەوە كردووە كە مادام لیا لە نەخۆشخانەیەكی منداڵبوونی هەولێر لەدایكبووە، كەواتە ناكرێ رەگەزنامەی 
بەریتانی پێبدرێ. كریستین جاردین، ئەندام پەرلەمانی پارتی لیبراڵ دیموكرات بۆ رۆژئاوای ئێدینبرە لە سكۆتلاند، یارمەتی جاسم و كچەكەی داوە بۆ 

ئەوەی دوای ساڵێك لە بەریتانیا بە یەكدی شاد ببنەوە.

سەرۆككۆماری 
ئەڵمانیا گرنگترین 
خەڵاتی ئەم 
وڵاتەی دامێ

كورد باشتر لە 
گەلانی دیكە 
تێكەڵی جڤاكی 
ئەڵمانی دەبن

تانریڤەردی لە ئۆفیسی خۆی لە كۆمپانیاكەی 
كۆمەڵێك تابلۆی هەڵواســیوە. یەكێكیان وێنەی 
خۆیەتــی لەكاتــی وەرگرتنــی مەدالیــای بەرزی 
شایســتەیی كۆمــاری فیدراڵیــی ئەڵمانیــا. ئەو 

دەزانێ ئەو مەدالیایە بەرزترین مەدالیایە و تەنیا 
دەدرێتە ئەو كەســانەی كارێكی زۆر گەورەیان بۆ 
ئەڵمانیا كردبێت كە ناسراوترینیان لەنێو كورددا 
نووسەری بەنێوبانگی ئەڵمان گونتەر گراسە، بەڵام 
كاتێك تانریڤەردی قســەی لەســەر دەكات، زۆر 
بەخاكەڕاییەوە دەڵێت: "سوپاســی سەرۆككۆمار 
دەكــەم كە ئــەو مەدالیایەی پێــدام". تابلۆیەكی 
دیكە، نەخشەیەكی گەورەی جیهانە كە ناوی هیچ 
وڵاتێكی لەســەر نییە. ئەو دەڵێ "ئەو نەخشەیە 
هــی ســەردەمی بەر لــە دروســتبوونی دەوڵەتە 
مۆدێرنەكانــە. ئــەوكات كوردیــش وەك گەلانــی 
دیكە بووە و هەمووان یەكســان بوون. هەمیشــە 
بەو نەخشــەیە بیرمدێتەوە ئێمەش وەك گەلانی 

دیكەین و مافێكمان هەیە كە لێمان زەوتكراوە".
لە كۆگەی كۆمپانیاكەی تانریڤەردیدا كەسێكی 
ئەڵمانــی كاردەكات و جێگــەی متمانــەی ئەوە. 
لــە گفتوگۆكانمانــدا دەردەكــەوێ لــە قۆناخــی 
زانكــۆدا هاوپۆلی بازرگانە كوردەكە بووە و دوای 
تەواوكردنــی خوێنــدن، نزیكەی ســی ســاڵە لە 

كۆمپانیاكەی ئەودا كار دەكات.

كۆنترین یانە
لە نیوەی یەكەمی ســەدەی نۆزدەدا یەكەمین 
 )MTV 1846( یانەی وەرزشی لە ئەڵمانیا بەناوی
دامەزرا. ئەو یانەیە ئێستاش ماوە و یانەی فووتباڵی 
ئەمریكییەكــەی چەندینجــار بووەتــە پاڵەوانــی 
ئەڵمانیا. تانریڤەردی هەندێكجار بە تیشێرتێكی 
یانەكەی و هەندێكجاریش بە تیشێرتێك كە ئاڵای 
كوردســتانی لەســەرە و ژمــارە 10ی لەســەرە، 
دەچێتــە یاریگــەی یانەكە. ئەو دەڵێــت هەردوو 
تیشــێرت بۆ ئــەو وەكو یەك خۆشەویســتن. لە 
ئۆفیسی خۆی لە یانەكە تانریڤەردی بەشانازییەوە 
مەدالیا و جامە جۆراوجۆرەكانمان پیشــاندەدات 
كــە یانەكەی بەدەســتیهێناون. ئەو دەســتی بە 
پرۆژەیەكی وەرزشی كردووە بۆ ئەو كۆچبەرانەی 

13 ساڵ پەرلەمانتار بووە

تانریڤەردی

ئێستا لە 
كوردستان بوومایە،‌ 
شوان دەبووم

لــە ویلایەتــی هێســن نیشــتەجێن. یانەیەكــی 
وەرزشیی بۆ دروستكردوون و رۆژانە هەوڵ دەدات 
لەڕێگەی وەرزشەوە لەگەڵ ئەڵمانەكان تێكەڵیان 

بكات.
ئەو خۆیشــی بەبەردەوامی خەریكی مەشقە. 
چونكە ســاڵانە بەشداری لە ماراسۆندا دەكات لە 
وڵاتانی جیهان. لە نیویۆرك و یۆنان و زۆر وڵاتی 
دیكە بۆ ماوەی زۆرتر لە دوو كاژێر و نیو رادەكات 

و بڕوانامەی بەشداری و ریكۆرد وەردەگرێ. 

شانازیی ماڵبات
لــە ماڵێكی پڕ لە گوڵدا هاوژینە یۆنانییەكەی 
هاوڕێــی  باســی  بەشــانازییەوە  تانریڤــەردی 
ژیانــی دەكات. ئــەوان دوو كوڕیــان هــەن، كــە 
بەجیــا دەژین، بــەڵام ئەڤینێكی قــووڵ پێكەوە 
دەیانبەســتێتەوە. لەكاتــی هەڤپەیڤیــن لەگەڵ 
هاوژینەكــەی، تانریڤەردی وێنــەی دەگرێ و بۆ 
كوڕەكانی دەنێرێ: "ســەیركەن دایكتان بووەتە 
ئەســتێرەی تەلەڤزیۆنی". كــوڕەكان پێدەكەنن 
و دڵخۆشــن. ئەوان لە ســاڵانی هەشتاكاندا وەك 
دوو قوتابیی زانكۆ یەكدییان ناســیوە و ئێســتا 
وەك بیرەوەرییەكــی شــیرین دەیگێڕنــەوە كــە 

چۆن پێكەوە بەبەردەوامی لە خۆپیشــاندانەكانی 
پشتیوانی لە كوردستان پێكەوە بە سەرتاسەری 

ئەڵمانیادا گەڕاون.

ئەو دڵخۆشە بەوەی تاوەكو ئێستا كردوویەتی 
بەشــێكی  دەڵێــت  بــەڵام  بەدەســتیهێناوە،  و 
سەركەوتنەكەی پەیوەندیی بەوەوە هەیە كە كورد 
باشــتر لە گەلانــی دیكە توانــای خۆگونجاندن و 
تێكەڵبوونیان هەیە لەگەڵ جڤاكی ئەڵمانی: "ئێمە 
وەك گەلانی دیكە نین، دەوڵەتمان نییە و كاتێك 
ئەڵمانیا لەباوەشــماندەگرێت ئاســانتر ئامادەین 

تێكەڵی وڵاتی دووەممان بین".

دووانەكەی پەرلەمان
خانمێكی ئەڵمانی كە بە ئینگلیزییەكی جوان 
قســەدەكات لە باخچەی رێســتورانتێكی شــاری 
گیســن نانــی نیوەڕۆمــان لەگەڵ دەخــوات. ئەو 
لەماوەی 13 ســاڵیی پەرلەمانتاریی تانریڤەردیدا 
هاوفراكسیۆنی بووە و بەردەوام لە دانیشتنەكانی 
و  دەركەوتــوون  دووانەیــەك  وەك  پەرلەمانــدا 

گەنگەشــەیانكردووە. ئــەو دەڵێــت: "ماوەیــەك 
لەمەوبەر رەوشــی تەندروستیم زۆر تێكچووبوو و 
لەخۆمەوە دەترسام كە بمرم. بە محەممەدم گوت 
بەڵێنم دەدەیتێ كە دوای من باوكایەتیی كوڕەكەم 
بكەیــت؟ محەممــەد بەبێ دوودڵــی گوتی بەڵێ. 
ئەمە هێمنییەكی قووڵی پێبەخشیم". ئێستا ئەو 
خانمە یەكێكە لە بەڕێوەبەرانی رێكخراوی )جڤاكی 
كــوردی( كە دامەزراوەیەكی ســەر بــە دەوڵەتی 
ئەڵمانیایە و ساڵانە لە كۆبوونەوەی نێوان ئەنگێلا 
مێركلی راوێژكاری ئەڵمانیا و نوێنەری نەتەوەكانی 
دانیشــتووی ئەڵمانیا نوێنەرایەتیی كورد دەكات. 
هەموو ساڵێك محەممەد تانریڤەردی ئەو كەسەیە 
كە دەبێتە نوێنەری كوردســتان و لەگەڵ مێركل 

كۆدەبێتەوە.
ئــەو  بیرەوەرییەكانــی  بەشــانازییەوە  ئــەو 
دەكات  نوێنەرایەتیــی  ئێســتا  كوردســتانەی 
زیندوودەكاتەوە: "هەمیشــە دڵم لە كوردســتانە، 
دەشزانم ئێستا لە كوردستان مابوومایە، دەبوومە 

شوان".

* وردەكاریی زۆرتر لەسەر ژیانی تانریڤەردی 
لە بەرنامەی بیگ ستۆری لە تەلەڤزیۆن و پۆرتاڵی 

رووداودا ببینە. 
كات: چوارشەممە، 10ی شەو.

كوردێك سەرۆكی كۆنترین یانەی 
وەرزشیی ئەڵمانیایە

پیاوێكە ماندووبوون نازانێ. لەو 
ماوەیەدا كە لەگەڵی بووین، هەمیشە 
دەجووڵا و هەموو شتێكیشی بە 
پلان بوو. یان خەریكی وەرزش بوو 
یان لەسەر كار بوو یان خەریكی 
چالاكییەكی سیاسی و جڤاكی و 
كولتووری بوو. هاوڕێ ئەڵمانەكانی 
پێیانگوتم: "محەممەد تانریڤەردی 
ئەڵمانێكی تەواوە‌، بەڵام بە تامی 
كوردی". ئەو لە ماڵەكەی خۆیدا كە 
پێشتر هی ماڵباتێكی جوو بووە و 
لەسەردەمی نازییەكاندا دەركراون و 
هەڵاتوون بۆ ئەمریكا، لەگەڵ هاوژینە 
یۆنانییەكەی خزمەتمان دەكات و 
ئەوەمان بۆ باس دەكات كە چۆن 
گەنجێك لە ناوچەی سیڤەرەكی 
باكووری كوردستانەوە هاتووەتە 
دەرەوە و بووەتە ئەو كەسەی 
13 ساڵ یەكێك لە پەرلەمانتارە 
كاریگەرەكانی هەرێمی ئێسنی 
ئەڵمانیا بێت و دوای ئەوەش ببێتە 
سەرۆكی كۆنترین یانەی وەرزشیی 
ئەو وڵاتە.

هێمن عەبدوڵڵا
رووداو - گیسن

محەممەد تانریڤەردی ئەڵمانێكی تەواوە‌، بەڵام بە تامی كوردی

دیمەن بورهان
رووداو - هەولێر

دوای شــەش مانگ خۆحەشــاردان، دواجار 
عەبدولســتار كەوتە دەستی پۆلیس. ئەو پیاوە 
كوڕە 11 ساڵانەكەی خۆی هاندابوو بۆ كوشتنی 
دایكــی و ئەو پیاوەی لە دوای جیابوونەوەی لە 

عەبدولستار، شووی پێكردبوو.
عەبدولســتار عەلی، تەمەن 68 ساڵ، بەدەم 
ئازاری قاچیەوە بەرەو زیندان رێی دەكرد، چونكە 
مانگێك لەمەوبەر لە رووداوێكی هاتوچۆدا قاچی 
شــكاوە، بەڵام ئەو ئازاری ویژدانی زیاتر بوو لە 
ئازاری قاچی، كە بەناحەق، ژنی سێیەمی بەرەو 

مەرگ برد.
رۆژی یەكــی شــوباتی ئەمســاڵ، ســەناریا 
محەممەد، تەمەن 37 ســاڵ، هاوژینی پێشووی 
عەبدولســتار، لەلایــەن یونــس عەبدولســتاری 
تەمەن 11 ساڵانەوە كوژرا، یونس دەستگیركرا، 
عەبدولســتاریش كە هانــدەری كوڕەكەی بووە، 
خــۆی شــاردەوە، تاوەكــو رۆژی 2018/8/7 

دەستگیر كرا.
عەبدولســتار، تەمەنی 19 ســاڵان بووە كە 
هاوســەرگیری لەگەڵ ســەعدیەی كچی پووری 
كردووە. ئــەوان خاوەنی نۆ منداڵ بوون. دواتر 
بەبێ پرســی ســەعدییە ژنێكی دیكــەی هێنا 

بەناوی نازەنین. عەبدولســتار دەڵێت "نازەنین 
17 ساڵ لە خۆم بچووكتر بوو، بەبێ رەزامەندی 
سەعدیە هێنام. بۆیە سەعدیە بەبێ جیابوونەوە 

گوتی چیتر نەیەی بۆ لامان و وازمان لێبێنە".
عەبدولستار ســێ منداڵی لە نازەنین هەبوو 
كاتێــك بڕیــاری دا ژنی ســێیەم بهێنێ كە 30 
ساڵ لە خۆی بچووكتر بوو، سەناریا محەممەد، 
پێشــتر شــووی كردبــوو، بەڵام جیاببــووەوە. 
عەبدولستار گوتی: "سەناریا خەڵكی كەركووك 
بوو، لە ماڵی هاوڕێیەكم بینیم، من بە قاتی شاڵ 
و بۆیاخی سەروسمێڵەوە كەسێكی شیك بووم. 

پارەشم هەبوو. سەناریا پێیگوتم من بێكەسم، 
بەس تۆ رازی بیت شووت پێدەكەم".

عەبدولستار چاوی پڕ دەبێت لە فرمێسك و 
دەڵێت: "ئەگەر ســەناریا خیانەتی لێنەكردبام، 
قیمەتــی تــەواو نەدەبوو لە جوانــی و چاكی، 
زۆر گوێڕایەڵ و بێ كێشــە بــوو، بەڵام بەهۆی 
هامشــۆكردنی ئارایشگایەك ژنەكەم دڵی گۆڕا، 
خاوەنی ئارایشــگاكە سەناریای هاندابوو لە من 
جیابێتەوە و شــوو بە براكــەی بكات كە ناوی 

تەیب بوو". 
گوتیشــی: "تەیب بەئاشكرا یەخەی گرتم و 
گوتــی دەبێت لە ژنەكــەت جیابیتەوە، چونكە 

خۆشمدەوێت".
ســەناریا لە دادگا سكاڵا لەسەر عەبدولستار 
تۆمار دەكات و لێی جیادەبێتەوە، پاشان شوو 
بە تەیب دەكات. دوای نۆ مانگ یونس و براكەی 

داوا دەكەن دایكیان ببینن. 
یونــس لە وتەكانیدا بۆ پۆلیس گوتوویەتی: 
"باوكــم ســێ مانگ لێیــدام تا فێربــووم چۆن 
تفەنــگ بەكاربێنــم، پلانی كوشــتنی دایكم و 
مێــردە تازەكــەی خســتە مێشــكمەوە، دوای 
ئــەوەی دایكم رازی بوو من و براكەم بباتە لای 
خۆی، رۆژی 2018/2/1 لەكاتی خەودا هەر بە 

كڵاشینكۆفەكەی تەیب هەردووكیانم كوشت".
دوای ئەوەی یونس لەلای پۆلیس دان بەوەدا 

دەنێــت كە باوكی هانــی داوە بۆ ئــەو تاوانە، 
فەرمانی گرتن بۆ عەبدولستار دەردەچێت، بەڵام 
ئەو بەرەو كەركووك هەڵدێت و لەوێش نزیكەی 
مانگێــك پێش ئێســتا چــوارەم ژن دەهێنێ. 
دوای شەش مانگ لێكۆڵینەوە و گەڕان بەدوای 
عەبدوســتاردا، پۆلیســی كەســنەزان لە رۆژی 

2018/8/7 دۆزییانەوە و دەستگیریان كرد.
ژنــی چوارەمی عەبدوســتار كــە زانیویەتی 
تۆمەتبــارە و دەســتگیركراوە،  هاوژینەكــەی 
بەجێیدەهێڵێ، ئێستا یونس و باوكی لە زیندانن 
و بەپێی ماددەی 406 ســزادراون، دادگا سزای 
10 ســاڵ بەندكردنــی بۆ یونــس و بەندكردنی 
هەتاهەتایی بۆ عەبدولستار دەركردووە. یوسفی 
برا بچووكی یونســیش بەهــۆی تاوانی باوك و 

براكەی، لەسەر جادە رۆژ دەكاتەوە.
دایك و خوشكەكانی سەناریا لە پیاوە قۆزە 
شاڵ لەبەرەكە رامابوون كە بە شەش مانگ بووە 
بــە پیاوێكی لاواز و پیر، ئــەوان داوایان دەكرد 
یاســا مافی كچەكەیــان وەربگرێتــەوە. دایكی 
ســەناریا لەكاتی بینینی عەبدولســتاردا گوتی 
"چــۆن دڵــت هات ئــەو ژنە وا لێبكــەی، چۆن 
دوو گەنجت خســتە ژێر خۆڵ؟". عەبدولســتار 
دەگریا و ســوێندی دەخوارد كــە ئاگاداری ئەو 
رووداوە نییــە و كوڕەكــەی ماڵی هەردووكیانی 

وێران كردووە.

مێرمنداڵەكە

باوكم سێ مانگ 
لێیدام تا فێربووم 
چۆن تفەنگ 
بەكاربێنم

دیمەن بورهان
رووداو  - سلێمانی

رێكخراوەكەی بورهان عەلی، یەكێتی پیاوانی 
كوردستان وەك رۆژە بەراییەكان نییە كە بەشێكی 
زۆری خەڵك بە نامۆیی ســەیریان دەكرد. ئێستا 
ژمارەی ئەندامەكانی 7500 كەســی تێپەڕاندووە 
و لە زۆربەی شــار و شارۆچكەكان نووسینگەیان 
هەیــە بــە وڵاتانــی ئەوروپیشــەوە. زۆربەی ئەو 
پیاوانــەی روو لــە رێكخراوەكە دەكــەن گرفتاری 

دەستی ژنەكانیانن.
بورهــان عەلی باســی جۆری ئەو ســكاڵایانە 
دەكات كــە دێنە لایان و دەڵێ: "زۆرترین ســكاڵا 
لەبارەی بێبەشكردنی پیاوانە لە مافی باوكایەتی. 
دوای ئەویش دەســتوەردانی كەســی سێیەمە لە 

ژیانی ژن و مێرد". 
ئەو هەروەها دەڵێت: "سكاڵاكان جۆراوجۆرن. 
لەنێــو گەنجەكاندا بەتایبــەت ئەوانەی تەمەنیان 

كەمە پەشیمانییە لە ژنهێنان".
ئەو لــە نموونــەی بێبەشــكردنی پیاواندا لە 
مافــی باوكایەتی دەڵێت: "حاڵەت هەیە باوكەكە 
دراوســێی ماڵی ژنەكەیەتی كــە جیابوونەتەوە، 
بەڵام ژنەكە بە ســاڵ رێگــەی نەداوە منداڵەكەی 

ببینێ".
هەندێك لــەو پیاوانەی پەنا بۆ رێكخراوەكەی 
بورهــان دەبەن، بەســاڵاچووەكانن كاتێك هێز و 
بازووی كاركردنیان نامێنێ و لە هەندێك خێزاندا 
دەكرێنە دەرەوە "ئەم پیاوانە هەندێكیان بەهۆی 
مردنــی ژنی یەكەمیان، ژنێكی گەنجتر لە خۆیان 
دەهێنــن، ژنەكــە بە پــان هەموو ســامانەكەی 
لەژێردەستی دەردەهێنێ و بە یاسا لەسەر خۆی 

تاپۆ دەكات، دواتریش پیاوەكە دەردەكات".
ساڵانە 10 پیاو لەلایەن 

ژنانەوە دەكوژرێن
بەپێی ئامارەكانی یەكێتی پیاوان، توندوتیژی 
بەرامبەر پیاوان زیادی كردووە. ساڵانەش نزیكەی 
10 پیاو بەدەســتی ژن دەكوژرێن. ساڵی 2017 
پیاوان 614 ســكاڵایان لەدژی ژن و منداڵەكانیان 
تۆمــار كردبــوو. تەنیــا لــە 6 مانگــی یەكەمی 
ئەمساڵیشدا 411 سكاڵا لەلایەن پیاوانەوە لەدژی 

ژن و منداڵەكانیان تۆماركراون.
هەر بەپێی ئامارەكانی ئەو رێكخراوە، ساڵانە 
نزیكەی 10 پیاو بە دەستی ژنەكانیان دەكوژرێن 
كە ژنەكــە بە هاوكاریی پیاوانــی دیكە تاوانەكە 

دەكات.
بورهان عەلی جیاوازییەك لە نێوان ژنكوشتن 
و پیاوكوشتندا دەبینێتەوە و دەڵێ "ژنان كاتێك 
پیاوێــك دەكوژن، بە پــان و بەرنامە دەیكوژن، 
بــەڵام پیاو لەحاڵەتی هەڵچوونــدا تاوان دەكات، 
ئامانجــی كوشــتنی ژنەكــە نییــە، بۆیــە دواتر 
پەشــیمان دەبێتەوە یان خۆیشی دەكوژێت، یان 

تا كۆتایی تەمەنی باری دەروونی تێكدەچێت".
سكرتێری یەكێتی پیاوانی كوردستان دەڵێت 
هاوئاهەنگیی باشیان لەگەڵ رێكخراوەكانی ژناندا 
هەیــە "رێكخراوەكانــی ژنان زۆر هــاوكاری ئێمە 
بوون. كاتێك ژن و پیاوێك دەچنە لایان، ئەگەر 
پیاوەكە ستەمی لێكرابێت، دەینێرن بۆ لای ئێمە 

تاوەكو كێشەكەی چارەسەر بكەین".
بەرەنگاربوونەوەی  نوووســینگەی ســلێمانی 
توندوتیــژی دژی ژنــان بەشــێكی تایبــەت بــە 
خێزانیان هەیە. بەڵام وەك بورهان عەلی باســی 

دەكات، بــۆ هەڵنەوەشــاندنەوەی خێزان لەكاتی 
كێشــەدا وەك پێویســت كار بۆ چارەسەركردنی 
كێشــەكانی پیاوان نەكراوە "راستە ژنان لەڕووی 
جەســتەییەوە زیاتر ئەشــكەنجە دەدرێن، بەڵام 
پیاوانیش لەڕووی دەروونییەوە زۆر تووشی ئازار 
دەبن، لەم ســاڵانەی دواییدا چەندین سەرمایەدار 
و بــازرگان دوای مایەپووچبوون، بەرگەی لۆمە و 
سەرزەنشــتی بەردەوامی خەڵك و خێزانەكانیان 

نەگرتووە و خۆیان كوشتووە". 
رۆشنبیرەكان گیرۆدەن

بەپێی ئەو سكاڵا و دۆسیانەی روو لە یەكێتی 
پیــاوان دەكەن، زۆرترینی ئــەو پیاوانەی لەگەڵ 
ژنەكانیــان كێشــەیان هەیە پیاوە خوێنــدەوار و 
رۆشنبیرەكانن "چونكە ئەو توێژە بیر لە ئازاردانی 
ژنان ناكەنــەوە و دەیانەوێت لەڕێگەی گفتوگۆوە 
كێشــەكانیان چارەســەر بكەن، پیاو هاتووە بۆ 
لامان قۆپچەی كراســەكەی كردووەتەوە، هەموو 

سینگی شوێنی نینۆكی ژنەكەی بووە".
هەندێــك لە پیــاوان وەكو ئــەو دەڵێت ماڵی 
خۆیــان لێ بووە بە دۆزەخ، بۆیە ناچار بوونە لە 
تەمەنێكی كەمدا خانەی بەساڵاچووان هەڵبژێرن. 
عومەر گوڵپی، بەڕێوەبەری گشتی چاودێری و 
گەشەپێدانی كۆمەڵایەتی لە سلێمانی بە )رووداو(
ی گوت: "هەرچەندە بەپێی یاسا ئەو كەسانەی لە 
خانەی بەساڵاچووان وەردەگیرێن دەبێت تەمەنیان 
لەســەرووی شەســت ســاڵییەوە بێت، بەڵام لە 
هەندێك حاڵەتدا چاوپۆشی لە تەمەنی كەسەكە 
دەكەیــن، بە تایبەتی ئەگەر بزانین لەلایەن ژن و 

منداڵەكانی دەچەوسێندرێتەوە".

لە سووریا هەڵات و 
لە ئەڵمانیا خۆی دەكاتە ژن

كاتیا كە ترانسجێندەرە، بڕیاری داوە رەگەزی خۆی بەلای مێینەدا بخات

رووداو  - هەولێر

كاتیــا ئەلشــەهابی، بەرلین بــە پەناگەی خۆی 
دەزانــێ، لەبەرئــەوە نا كە وەكو ملیۆنــان ئاوارەی 
دیكــەی ســووری لە جەنگ و كاولــكاری هەڵاتووە، 
بەڵكو لەبەرئەوەش كە ساڵانێكە ناتوانێ لە وڵاتەكەی 
خۆی باسی گرێكوێرەی جەستەیی و دەروونیی خۆی 
بكات. كاتیا لە رێپێوانی هاوڕەگەزخوازاندا لە بەرلین 
بەشــداریی كرد و شــەش مانگی دیكە بە یەكجاری 

دەبێتە ئافرەتێكی تەواو.
خێزانــی كاتیــا لــە ســاڵی 2015 بڕیاریــان دا 
ســووریا جێبهێڵن و روو لە ئەوروپا بكەن، ئەوكات 
باوكیان نەیدەزانی كاتیا رەگەزگۆڕە و نووری براشی 
هاوڕەگەزخوازە، بەڵام لە ئەڵمانیا بڕیاریان دا هەموو 
شتێك ئاشكرا بكەن. تاوەكو ئەو كات تەنیا هاوڕێ 
زۆر نزیكەكانــی كاتیا و براكەی بە "نهێنی"یەكەیان 

دەزانی.
ســەبارەت بە دۆخی ئێســتا و داهاتووی خۆی، 
كاتیا بە ئاژانسی )فرانس پرێس(ی گوت "لە شەش 
مانگــی داهاتوودا و دوای چارەســەری هۆرمۆنەكانم 
نەشــتەرگەریم بۆ دەكرێ. دوای نەشــتەرگەرییەكە 
دەبم بە كەسێكی تەواو سروشتی، مەبەستم ئەوەیە 

دەبم بە ئافرەتێكی راستەقینە و تەواو".
رەگەزگۆڕ یان ترانسجێندەر بەو كەسانە دەگوترێ 
كە شــوناس و گوزارشتە جێندەرییەكەیان جیاوازە 
لــەو رەگــەزەی دەوروبەر ئەوانی پێ دەناســێتەوە. 
ترانسجێندەر، كە هەندێكجار ترانسیان پێدەگوترێ، 
بۆ ژمارەیەك گروپی دیكەش بەكاردێت كە كێشەی 
ناســنامەی جێندەر یان رەگەزیــان هەیە، لەوانەش 
نێرەمــووك )كە هەم پیــاون و هەم ژن( و هەروەها 
ئەوانــەی نــە ئافرەتــن و نە پیاون. ئــەم گروپە لە 
خەڵك تاوەكو ئێستاش لە زۆرینەی وڵاتانی جیهاندا 
كێشەی یاســاییان هەیە بۆ پێناسەكردنی رەگەزی 

خۆیان.
دادگای  دا،   2017 دووەمــی  تشــرینی  لــە 
دەســتووریی فیدراڵــی لــە ئەڵمانیا بڕیــاری دا كە 
ترانســجێندەرەكان پێگەیەكی یاساییان هەیە و بە 
رەگەزی سێیەم ناویان دەهێنرێت. بەپێی ئەو بڕیارە 

لەمەودوا كەسە ترانسجێندەرەكان ناچار نین بۆشایی 
رەگەز لە فۆرمە حكومییەكاندا بە بەتاڵی جێبهێڵن 
و بــژارەی "رەگــەزی ســێیەم"یان بۆ دانــراوە. ئەو 
یاسایە لە كۆتایی 2018 و دوای دەرچوونی رێنماییە 

پێویستەكان جێبەجێ دەكرێ.
بۆ كەسانی وەكو كاتیا، ئەڵمانیا ژینگەیەكی تەواو 
نوێیە كە تێیدا هەڵوێستی خەڵكەكە بەرامبەر بارە 
جەستەیی و دەروونییەكەی ئەو جیاوازە، بۆیەش بە 
ئاژانسە فەرەنسییەكە دەڵێ: "لە كۆمەڵگای ئێمەدا، 
مەبەســتم هەموو كۆمەڵــگا عەرەبییەكانە، خەڵك 
ناتوانن لەگەڵ رەگەزگۆڕەكان و هاوڕەگەزخوازەكان 
میهرەبــان بن، بەڵام لێرە پشــتیوانیمان لێدەكەن، 
كۆمەڵێــك رێكخــراو هەن كە یارمەتیمــان دەدەن، 
بەڵام ئەگەر لە ســووریا یەك شــتمان لەســەر ئەو 
پرسە كردبا، كەســمان نەماندەزانی چارەنووسمان 

چی دەبێت".
حكومەتــی ئەڵمانیــا مافی ســێ ســاڵ مانەوە 
لــە ئەڵمانیــای بە كاتیــا و باوك و براكــەی داوە، 
دایكیشیان ئەمساڵ گەیشتووەتە ئەڵمانیا و تاوەكو 
ئێســتا دیارنییە فەرمانگەی كۆچبەرانی ئەڵمانیا چ 
بڕیارێك لەســەر كەیســەكەی دەدات. دایكی كاتیا 
یەكێك لەو كەســانەیە كە بەمدواییە بە بڕیارەكەی 

كاتیا و نووری زانیوە.
كاتیا لەبارەی كاردانەوەی خۆی و دایكی دەڵێ: 

"دەترســام، هەســتم دەكرد دایكم لە خۆیم بێبەری 
دەكات، هەموو گیانم دەلەرزی و گوێم لە ترپەی دڵی 
خۆم بوو، بەڵام پاش ماوەیەك دایكم ئارام بووەوە و 
بڕیارەكەی قەبووڵ كرد و گوتی ئێستا كوڕ و كچێكم 

هەیە و دڵخۆشم بەوە".
جیــاوازی  هەڵوێســتێكی  خێزانەكــە  باوكــی 
هەبــووە. وەكــو كاتیا بۆ )فرانــس پرێس(ی باس 
دەكات، لەوەتــای بڕیارەكــەی داوە و دەســتی بــە 
پرۆســەی چارەســەری كــردووە، چاوی بــە باوكی 
نەكەوتووەتــەوە. كاتیا دەڵێ "لەوەتای ئەو بڕیارەم 
داوە باوكمــم نەبینیوە، چونكــە دەزانم ئەو بەهیچ 

شێوەیەك ئەو بڕیارەم قەبووڵ ناكات".
سووریا ماوەی حەوت ساڵە بەدەست یەكێك لە 
خوێناویترین و ئاڵۆزترین شــەڕەكانی چەند دەیەی 
رابردووەوە دەناڵێنێ. هەر ئەو شەڕە سەدان كێشەی 
گەورەی لەناو كۆمەڵگەی سووریدا دروستكردووە كە 
لەوانەیە بۆ دەیان ســاڵی دیكە كۆمەڵگای سووریا 
بەدەست چارەسەركردنیانەوە بناڵێنێ. رەنگە كاتیا 
هیچكات نەتوانێ بگەڕێتەوە سووریا، تەنانەت ئەگەر 
شەڕیش تەواو بێ، بەڵام ئازادیی ترانسجێندەرەكان 
و ئارامیــی ســووریا دوو گەورەترین هیوای ئەون و 
دەڵێ: "هیوادارم هەموو كەسانی وەكو من بتوانن بە 
دڵی خۆیان بژین و ئاشتی و ئارامیش بۆ وڵاتەكەم 

بگەڕێتەوە".

ساڵانە نزیكەی 10 پیاو 
بەدەستی ژن دەكوژرێن

لە شەش مانگی یەكەمی ئەمساڵدا پیاوان 411 سكاڵایان لەدژی هاوژینەكانیان تۆمار كردووە  

كوڕە 11 ساڵانەكەی هاندا بۆئەوەی 
دایكی و مێردە تازەكەی بكوژێ

)AFP :فۆتۆ( 

ژنانی پۆلیس بۆ جەژن ئامادەن
رووداو  - سلێمانی

لەگەڵ نزیكبوونەوەی جەژنی قوربان، بەڕێوەبەرایەتی پۆلیسی پارێزگای سلێمانی، پلان و رێوشوێنی تایبەتی گرتووەتەبەر لە ناو بازاڕ و شوێنە 
گشــتیەكان بەمەبەســتی پاراســتنی سەر و ماڵی هاووڵاتیان. بەپێی هەواڵێكی پۆلیسی ســلێمانی، بەفەرمانی بەڕێز عەمیدی مافپەروەر ئاسۆ تەها 

عەبدولەكریم، بەڕێوەبەری پۆلیسی پارێزگای سلێمانی سەرجەم بەش و بنكەكانی سەر بە بەڕێوەبەرایەتی لەحاڵەتی ئامادەباشی زیاتردان. رۆژی 12ی 
ئاب، سەرجەم ژنانی پۆلیس خرانە حاڵەتی ئامادەباشیەوە لە ناوبازاڕ و شوێنە گشتییەكان. بەمەبەستی رێگەگرتن لەهەر حاڵەتێكی بڕین و دزینی جانتای 

ئافرەتان.

ژنان

عەبدولستار بەهۆی رووداوێکی هاتوچۆوە کەوتە دەست پۆلیس

تەقە لە دوو برا دەكرێ ‌و یەكێكیان دەكوژرێكۆمەڵایەتی
رووداو - بازیان

پاشنیوەرۆی‌ رۆژی 10ی ئابی 2018، لەناوچەی‌ تەیناڵی‌ سەر بەناحیەی‌ بازیان دەسترێژی‌ گوللە لە دوو برا كرا، بەو هۆیەوە یەكێكیان كوژرا و ئەوەی دیكەشیان 
بریندار بوو. بەپێی راگەیەنراوێكی پۆلیسی پارێزگای سلێمانی، برا كوژراوەكە ناوی )س.ت.ح(ە و تەمەنی 35 ساڵ بووە، براكەی دیكەش كە بریندار بووە، ناوی )س.ت.ح(

ە و تەمەنی 25 ساڵە. پۆلیس دەڵێ "پاش گەیشتنی‌ هێزەكانی‌ پۆلیس و تیمەكانی بەڵگەی تاوان، لێكۆڵینەوە لە رووداوەكە دەستیپێكردو تەرمی‌ كوژراوەكە رەوانەی‌ 
پزیشــكی‌ دادوەری‌ ســلێمانی‌ كراو بریندارەكەش گەیەنرایە نەخۆشخانە". بنكەی پۆلیســی بازیان پەڕاوی لێكۆڵینەوەی بۆ رووداوەكە كردووەتەوە و بڕیاری دەستگیركردنی 

تۆمەتبارەكەی داوە.

بریندارێكی شەڕی داعش لەلایەن 
خێزانەكەیەوە ئەشكەنجە دەدرێ‌

دیمەن بورهان
رووداو – هەولێر

)م(، تەمەن 49 ساڵ، هاتبووە نووسینگەی 
رێكخــراوی یەكێتــی پیاوان، ســكاڵا لــە دژی 
منداڵەكانی و ژنەكەی تۆمار بكات لەسەر ئەوەی 

رۆژانە ئازاری دەدەن.
ئەم پیاوە پێشمەرگە بووە و لە شەڕی دژی 
داعشــدا بریندار بووە. جەســتەی ئەو ئێســتا 
چەندین ئاسەواری برینی كۆن و نوێی پێوەیە. 
برینــە نوێیەكان هی لێدانن لەلایەن خێزانەكەی 
خۆیەوە لەسەر ئەوەی كە ناتوانێ وەكو پێویست 

خۆی خاوێن رابگرێ.
بــەلای   2018 دۆســیەی  بەئازارتریــن 
بورهــان عەلی فــەرەج، ســكرتێری رێكخراوی 
یەكێتی پیاوانی كوردســتانەوە، دۆســیەی ئەو 
پێشمەرگەیەیە كە ئێستا بەجۆرێك بێدەسەڵات 
بووە، لەبــەردەم هاوژینەكەیدا ناتوانێ بەرگری 

لەخۆی بكات.
ســكرتێری یەكێتی پیاوان دەڵێت: "یەكێك 
لە دراوسێكانی ئاگاداری ناڵە و هاواری رۆژانەی 
ئــەم پیاوە بــووە، داوای لە ئێمە كرد هاوكاری 
بكەین، ئێمەش بەنهێنــی بەدواداچوونمان كرد 
و توانیمان بیبینین، كاتێك جەســتەیمان بینی 
شوێنەواری ئەشــكەنجە و شینبوونەوەی پێوە 

دیار بوو".
فرمێسك رژاونەتە چاوەكانی )م.ح( كە خۆی 
بە بێدەسەڵاتترین مرۆڤی ســەرزەوی دەزانێ و 

هیــوا دەخــوازێ جارێكــی تر نەگەڕێتــەوە ناو 
خێزانەكەی.

ئیســماعیل كــە دراوســێی )م(ە بووەتــە 
فریادڕەســی و لەو ژیانە ناخۆشەی تێیدا بووە 
رزگاری كــردووە، ئەو باســی حاڵی ناخۆشــی 
دراوسێكەی دەكات و دەڵێت: "ئەو ماڵە ماوەی 
مانگێك بوو هاتبوونە گەڕەكەكەمان، دوو كوڕی 
هــەن، گەورەكەیان 16 ســاڵ دەبێــت، رۆژانە 
گوێمــان لە هــاوار و ناڵەی دەبوو، ژنەكەشــی 
رایدەكــردە دەرەوە، كــە لێمان دەپرســی ئەو 
دەنگەدەنگــە چییــە، دەیگــوت مێردەكــەم لە 
شەڕی داعشدا بەر تەقینەوە كەوتووە و مێشكی 

تێكچووە".
رۆژانە هاوار و ناڵەی )م( دەگەیشــتنە ماڵی 
ئیســماعیل، بۆیە چیــدی بەرگەی ئــەو حاڵە 
ناگرێ‌ و لە دەرگایان دەدات. ئیسماعیل دەڵێت: 
"رۆژێــك لە دەرگام دا، ژنەكە گوتی هیچ نییە، 
بەڵام بینیم كوڕەكەی دەســتی باوكی بادەدات، 
پیاوەكــە كە منی بینی بە دەنگێكی نزم بانگی 
كردم و گوتی توخوا وەرە، توخوا وەرە، منیش 
لەژێر دەستیم دەركرد و بردم بۆ ماڵی خۆمان".
ئیسماعیل باسی حاڵی دراوسێكەیان دەكات 
و دەڵێت: "سەر و ریش و نینۆكەكانی وەكو هی 
ئەو كەسانە بوو كە لەسەر جادەكان دەكەون و 
كەس نییە خزمەتیان بكات. جەستەی رەش و 
شین هەڵگەڕابوو، بۆنێكی لێدەهات خێزانەكەم 
لووتــی خۆی گرتبــوو لەتــاوان، هەرچۆن بوو 
جلوبەرگی تازەمان بۆ ئامادە كرد، شووشــتم و 

بە پاكی بردمەوە ماڵی خۆی، چەند جارێكیش 
ئامۆژگاریم كردن كە نابێت وا مامەڵەی لەگەڵدا 

بكەن".
هەوڵەكانــی ئیســماعیل ســوودیان نەبوو، 
ئەوان بەردەوام بوون لە ئازار و ئەشكەنجەدانی 
)م(، بۆیە ئیســماعیل پەنا بۆ یەكێتی پیاوانی 
كوردســتان دەبــات. لەوێ‌ هــەوڵ دەدەن )م( 

ببەنە خەڵوەتگەی پیری.
ئیســماعیل دەڵێت: "بردم بــۆ خەڵوەتگەی 
پیــری، بەڵام جێگاكــە گونجاو نەبــوو بۆ ئەم 
پیاوە نەخۆشــە. ئــەو جێگایــە بەكەڵكی ئەو 
نەدەهات، بۆیە بردم بۆ نەخۆشخانە و پەیوندیم 
بە برایەكییەوە كرد كە پلەدارێكی ســەربازییە، 
كاتێك باســی ژیانی براكەیم بۆ كرد زۆر تووڕە 

بوو، ئاگاداری حاڵی ئەو نەبوو".
)س( كــە بــرای )م(ـــە، بــە )رووداو(ی 
گــوت: "هەمــووی خەتــای براكەمــە، ئەو هیچ 
كێشــەیەكی ماددی نییە، مانگانە مووچەیەكی 
باش وەردەگرێ‌ بەبێ‌ ئەوەی دەوام بكات. ئەوە 
كێشــەیەكی خێزانییــە و بەبێ ئــاگاداری ئێمە 
بــراوە بــۆ خەڵوەتگە، براكەم لــەڕووی ئەقڵ و 
جەستەییەوە نەخۆش نییە، پیاوێك فەرماندەی 
عەســكەری بووبێــت چــۆن دەبێــت نەتوانێت 
بەرگــری لەخۆی بــكات و دەســتی منداڵە 15 

ساڵەكەی نەگرێت كە لێی دەدات؟".
)س( نیگەرانە لەوەی كە براكەی، سەرەڕای 
ئەو ژیانە ناخۆشەی، كەچی بڕیاری دا بگەڕێتەوە 

ماڵەكەی خۆی.

تریسكە شێرزاد
رووداو – هەولێر

)ر( پەیوەندی بە مەریوانەوە كرد و داوای لێكرد 
ســەردانی بكات لە ماڵــەوە بۆ ئــەوەی قەرزەكەی 
بداتــەوە، بــەڵام مەریــوان نــەك هــەر قەرزەكەی 

وەرنەگرتەوە، بەڵكو گیانیشی لەسەر دانا. 
)ر( دوای كوشــتنی هاوڕێكــەی، تەرمەكەی لە 
چۆڵەوانییــەك فڕێــدا و دواتر لەگــەڵ هاوژینەكەی 

هەڵاتن بۆ ئێران.
شــەوی 2018/8/5 پیاوێكــی تەمەن 30 ســاڵ 
بەنــاوی مەریــوان فەرحــان، باوكی ســێ منداڵ و 
دانیشــتووی گەڕەكی سێتاقانی شــاری هەولێر، بە 
مەبەســتی وەرگرتنــەوەی قەرزەكانــی، ســەردانی 
هاوڕێیەكــی خۆی بە نــاوی )ر.م( كرد، بەڵام رۆژی 

دواتــر، تەرمەكەی لــە دەرەوەی شــاری هەولێر لە 
چۆڵەوانییەك دۆزرایەوە. 

هێمن فەرحان كە برای مەریوانە، باســی براكەی 
خــۆی بــۆ )رووداو( كــرد و گوتی: "براكــەم تەنیا 
ســێ مانگ بوو ماڵی خۆی جیاكردبووەوە، دڵخۆش 
بــوو كە دوای ئــەوەی بووەتە خاوەنی ســێ منداڵ 
توانیبووی ماڵێك بۆ خــۆی دابنێ، بەڵام بەداخەوە 
ماڵە نوێیەكــەی لێ نەكەوت و لەلایــەن هاوڕێكەی 

خۆیەوە كوژرا".

 مەریــوان ژیانێكی ئاســایی هەبــووە، خاوەنی 
دووكانی كڕین و فرۆشــتنی مۆبایل بووە. دەســتی 
بە ڕووی ئەو كەســانەوە نەناوە كــە داوای قەرزیان 

لێكردووە، بە تایبەتی هاوڕێكانی.
هێمــن دەڵێت: "براكەم جگە لــە چاكە خراپەی 

بۆ كەس نەبوو، ئەو كوڕەش كە براكەمی كوشتووە 
هاوڕێــی بــوو، چەندینجار داوای قــەرزی لە براكەم 
كــردوە، براكەشــم دڵــی ســاف بوو، هــەر یەكێك 
پێویســتی پێبا یارمەتــی دەدا، ئــەو پیاوە بێجگە 
لــەوەی پــارەی لە مەریــوان بە قــەرز وەرگرتووە، 
چەندینجــار لــە دووكانەكەی مەریوان ســیمكارت و 

مۆبایلی بە قەرز بردووە".
كاتێك تەرمی مەریــوان دۆزرایەوە، هێمنی برای 
بەهیــچ شــێوەیەك گومانی لــە )ر( نەكــردووە كە 
دەســتی بە خوێنی براكەی سووربێ، هێمن دەڵێت 
"قەت بــاوەڕم نەدەكرد )ر( براكەم بكوژێ، چونكە 
هاوڕێیەكی زۆر نزیكی بوو، زۆربەی كات لە دووكانی 

براكەم بوو".
هێمــن دەڵێت مەریــوان لە شــەوی رووداوەكەدا 
لەگــەڵ چەنــد هاوڕێیەكی لــە دەرەوە بــوون، لەو 
كاتەدا كەســێك پەیوەندی پێوە كــردووە، ئەویش 
ئیزنی لە هاوڕێكانی وەرگرتووە و پێیگوتوون قەرزم 
لــەلای هاوڕێیەكمە، بە پەلە دەچم وەریدەگرمەوە و 

دەگەڕێمەوە، بەڵام ئیدی نەگەڕاوەتەوە.
هێمــن گوتــی: "ئێمــە تــا درەنــگ چاوەڕێــی 
گەڕانــەوەی مەریوانمان كرد، نەگەڕایەوە، بۆیە هەر 
ئەو شــەوە پۆلیســمان ئاگادار كــردەوە. بەداخەوە 
رۆژی دواتــر پۆلیس ئێمەی لە دۆزینەوەی تەرمێك 
ئاگادار كردەوە، كاتێك چووین سەیرمان كرد، تەرمی 

مەریوان بوو".
بە گوتەی هێمن، )ر( نزیكەی 14 هەزار دۆلاری 
مەریــوان قــەرزدار بــووە، جگە لەو قەرزە شــەوی 
رووداوەكــەش پــارەی مەریوانــی بــردووە. هێمــن 
دەڵێــت: "براكەم لە كاتی چوونی بۆ لای هاوڕێكەی 
12 هــەزار دۆلار یــان 18 هــەزار دۆلار و كۆمەڵێك 
سیمكارت و مۆبایل لە نێو ئۆتۆمبێلەكەی بووە، )ر( 
دوای كوشــتنی مەریوان پارەكە و ســیمكارتەكان و 

مۆبایلەكانیشی بردووە".
)خ،م( كە خزمێكی نزیكی مەریوانە و دراوسێی 
تۆمەتبارەكەیــە، بــە )رووداو(ی گــوت: "ســەعات 
11ی شــەو گوێمــان لــە دەنگی تەقە بــوو، لەگەڵ 
دراوسێكانمان هاتینە دەرەوە، بۆ ئەوەی بزانین چی 
بووە، بەڵام هیچ شـتێك نەبوو، گوتمان دیارە یەكێك 

بە هەڵە تەقەی كردووە".
هەر دوای دیارنەمانی مەریوان و ئاگاداركردنەوەی 
دەزگا ئەمنییەكان، پۆلیس دەســتی بە لێكۆڵینەوە 
كرد. رائید هۆگر عەزیز گوتەبێژی پۆلیسی هەولێر بە 
)رووداو(ی راگەیاند، رۆژی دوای رووداوەكە لەلایەن 
هێزەكانی پۆلیسەوە ئاگادار كراینەوە لە دۆزینەوەی 
تەرمی هاووڵاتییەك لە دەوروبەری گەڕەكی هەولێری 
نوێ، دوای پشــكنین بۆمان دەركــەوت تەرمی ئەو 
كوڕەیــە كە ون بووبــوو، پەڕاوی لێكۆڵێنەوەمان بۆ 

كردەوە و ئاگاداری كەسوكاریمان كردەوە".
ســەبارەت بــە چارەنووســی تۆمەتبارەكــەش، 
گوتەبێــژی پۆلیســی هەولێــر گوتی: "بــە گوێرەی 
زانیارییەكانمان، تاوانبارەكــە دوای تاوانەكە لەگەڵ 

ژنەكەی هەڵاتوون بۆ ئێران".

دیمەن بورهان
رووداو - هەولێر

)ب.ف( تەمــەن 20 ســاڵان، رۆژانــە لەگــەڵ 
چاپووك محەممــەدی هاوڕێی دەچوون بۆ هۆڵێكی 
لەشــجوانی لە گەڕەكی ئەندازیارانی شاری هەولێر، 
بــەڵام ئێوارەی رۆژی هەشــتی ئــەم مانگە لەگەڵ 
راهێنەری هۆڵی لەشجوانییەكە كە گەنجێكی عەرەبە 
بەنــاوی عەلــی دەبێتــە دەمەقاڵەیــان، ئەگەرچی 
لەوێ كۆتایی بە كێشــەكە دەهێنــرێ، بەڵام دواتر 
بەشەڕدێنەوە و چاپووك محەممەد و گەنجێكی تری 

بەناوی محەممەد سابیر، تێدا دەكوژرێ.
نەجــات رەحمــان، كارمەنــدی كۆمپانیایەكــی 
ئەندازیارییــە و هەروەها مامی محەممەد ســابیرە، 
ئــەو بــە )رووداو(ی گوت: "من لە نووســینگەكەم 
دانیشتبووم، عەلی بە سەری شكاوەوە هات بۆ لام 
و گوتی چاپووك هاتووەتە ســەرمان و هەڕەشــەی 
كردووە و ســەری شــكاندووم، بۆیــە پەیوەندیم بە 

پۆلیسەوە كردووە". 
لــەو كاتەی ئەوان خەریكی تۆماركردنی ســكاڵا 
دەبن، یەكێك لە راهێنەرەكانی هۆڵەكە پەیوەندی بە 
نەجاتەوە دەكات و پێیدەڵێت چاپووك میلی تفەنگی 
هێناوەتــەوە و دەڵێــت ئەگــەر هۆڵەكــە دانەخەن 

دەتانكوژم. بۆیە دادوەر فەرمانی دەســتگیركردنی 
چاپووكــی دەركرد كە بە گوتــەی نەجات رەحمان 

پێشتریش 15 فەرمانی دەستگیركردنی هەبووە.
محەممەد سابیر كە لەو شەڕەدا كوژراوە، تەمەنی 
20 ســاڵ بووە، پاســەوانی شــوقەكانی رۆز تاوەر 
بووە. نەجات دەڵێت: "ئەو شەوەی رووداوەكە من لە 
ماڵەوە نەبووم، چاپووك لە نیوەشەودا بەسەر ماڵی 
ئێمەدا دەدات و تەقە دەكات، محەممەدی برازاشــم 
دەچێتە لای ماڵی ئێمە، بەڵام چاپووك دەیكوژێت". 

هەر لەو شەڕەدا چاپووكیش دەكوژرێ.
نەجــات گوتی: "من زوو هانام بۆ پۆلیس برد و 
هاوارم كرد تا كێشــەكە گەورە نەبێت، ئێستا خۆم 
و برایەكم و برازاكەم ســكاڵامان لەسەر تۆماركراوە، 
لەكاتێكــدا جەرگمــان ســووتاوە، تەنانــەت دوای 
رووداوەكەش كەســوكاری چاپووك دێنە ســەرمان 
و هەڕەشــەمان لێدەكەن، ئێمە نامانەوێت لەگەڵیان 
بیكەینــە دوژمنــداری، هەرچەندە ئێمــە بێتاوانین 
و دەڵێین تازە كێشــەكە روویــداوە و دوو كەس لە 
هەردوولا كوژراون، پێویستە نەهێڵین خوێنی دیكە 

بڕژێ".
ســابیر رەحمــان، تەمەن 40 ســاڵ كــە باوكی 
محەممــەدە، دەڵێــت بە "قەدەری خــودا" رازییە و 
داوادەكات شــەڕی دوو بنەماڵەكە رابگیرێت و یاسا 

كۆتایی بە كێشــەكە بهێنێت "ئەوان هاتنە سەرمان 
و ســەرەتا كوڕەكەی من كوژرا، بەڵام نامەوێت هیچ 
خوێنێكی دیكە بڕژێت، داوادەكەم بە یاســا كۆتایی 

بەم كێشەیە بێت".
بەڵام باوكی چاپووك رەتیكردەوە كە محەممەد 
بەدەستی كوڕەكەی ئەو كوژرابێ و گوتی: "بنەماڵەی 
نەجات لەسەر ئەو كوڕە عەرەبە بە جواب هاتبوون، 
شــەوی پاشــتر بەســەر ماڵی چاپووكیاندا دابوو. 
چاپــووك هاتە ماڵی ئێمە و گوتی تەقەیان كردووە 
بۆیە بەیانی ســكاڵایان لەسەر تۆمار دەكەم، كاژێر 
دووی شــەو گەڕایەوە ماڵی خــۆی، بەڵام ئەوان بە 
پێنج ئۆتۆمبێل و ماتۆڕێك هەڵیانكوتابووە سەری، 
دەبێــت بە شــەڕە تەقە لەنێوانیان، ئــەوان بە 20 
كــەس هەمــوو گیانی كوڕەكەمیان بــەر گوللە دا و 

كوشتیان".
رائید هۆگر عەزیز، گوتەبێژی پۆلیســی هەولێر 
لەبارەی ئەو كەیسە بە )رووداو(ی راگەیاند: "بەهۆی 
دەمەقاڵێی نێوان دوو كەس لە گەڕەكی ئەندازیارانی 
شــاری هەولێــر، دوو گەنج لە هــەردوو بنەماڵەكە 

كوژران". 
گوتیشــی :"پەڕاوی لێكۆڵینەوە بــۆ رووداوەكە 
كراوەتەوە، ســێ كەس دەســتگیركراون و فەرمانی 

دەستگیركردن بۆ سێ كەسی دیكەش دەرچووە".

چوو بۆ وەرگرتنەوەی 
قەرزەكەی و كوشتیان

)ر.م( 140 هەزار دۆلار قەرزداری مەریوان بووە

لەسەر دەمەقاڵەیەك 
دوو كەس دەكوژرێن

محەممەد سابیر كە لەلایەن چاپووکەوە کوژرا تەرمی چاپووك لە شوێنی رووداوەکە

 )فۆتۆ: رووداو(

ئێســتا باســێكی گرنگی ڕۆژ لەسەر چۆنیەتی 
ڕووبەڕووبوونــەوەی دەرمانــی خراپ و ســاختەیە 
لــە هەرێمی كوردســتان، كە دەمێكە لە ئاســتی 
قەیراندایــە. بەڵام چاکســازی لە بــواری دەرمان 
پەیوەســتە بە ریفۆرمی سێکتەری تەندروستی بە 
گشــتی و پێویســتی بە دەستخستنەسەر برین و 
کێشە پەیکەرییەکانی سیستەمەكەیە، كە ئەوەش 

ناوەڕۆكی ئەم توێژینەوەیەیە*.
بــە پێی یاســای هەرێمی کوردســتان )ژمارە 
15ی ســاڵی 2007(، وەزارەتی تەندروستی رۆڵی 
رێكخــەر و بەڕێوەبەری سیســتەمی تەندروســتی 
پێ ســپێردراوە، واتە لە یەك كاتدا بەرپرســیارە 
لە پێشكەشكردنی خزمەتگوزاری و دڵنیابوون لە 
كواڵیتی. بەڵام شاراوە نییە كە وەزارەت بە درێژایی 
مێــژووی لە هیچــكام لەو دوو رۆڵــەدا نەیتوانیوە 
ســەركەوتوو بێ. ئەوەش ســەرباری ئەو خەرجیە 
زۆرەی حكومەت و هاووڵاتیان بۆ هەر نەخۆشــێك 
لە كەرتی گشتی و تایبەت دەیكەن، كە ئەگەر لە 
هی وڵاتانی دراوسێ و بگرە رۆژئاوایی زیاتر نەبێ 
كەمتر نییە. تەنیا بە رەچاوكردنی خەرجییەكانی 
دامەزراوە تەندروستیە زەبەلاح و هەڵاوساوەكان و 
خەرجیی هاووڵاتیان کە لە نەخۆشخانە ئەهلیەكانی 
نــاوەوە و دەرەوەی هەرێــم دەیكــەن، ژمــارەکان 

خۆیان دەدوێن.
بێگومــان تەنیا وەزارەت بەرپرســیار نییە لەو 
حاڵە شپرزەیەی سیستەم، بەڵكو هۆكاری دیكەش 

هەن، لەوانە:
• كەلێن و كێشە لە یاسا كارپێكراوەكان.

• لاوازی لە ســەروەرێتی یاســا و دەســەڵاتی 
دادوەری و دەزگاكانی چاودێری، لەگەڵ لاوازی لە 
نیشاندانی نیەت و ئیرادە و پێداگیری بۆ چاكسازی 

لە لوتكەوە بەرەوخوار.
• لاوازی لــە رابەرایەتی وەزارەت و پرۆســەی 

بڕیاردان لە دامودەزگاكانی تەندروستی.
چاودێریــی  میكانیزمەكانــی  لاوازیــی   •
كاربەجێگەیاندن و دڵنیایی جۆری، هەروەها غیابی 
هەنــدێ دامــەزراوەی گرنگــی وەك تۆماركردن و 

مۆڵەتدان و متمانە بەخشین.
• لاوازی و تێكــەڵاوی لــە كار و رۆڵــی لــە 

رێكخراوه پیشە‌ییەكانی وەك سەندیكاكاندا.
• دابەزینــی ئاســتی توانا و كواڵیتی خوێندن 
و راهێنانی پزیشــكان پێــش و پاش دەرچوونیان 

لە زانكۆ. 

 رابەرایەتی كارگێڕی

لــە دامەزراوەكانــی وەزارەتــی تەندروســتیدا 
پرۆســەی بیركردنەوە و توێژینەوە بۆ داڕشــتنی 
پلانــی  و  پۆڵەســی  و  ســتراتیژ  و  روانگــە 
درێژخایــە‌ن زۆر لاوازه. لە هیچــكام لەو بوارانەدا 
وردەكارییەكانی ئامانج و قۆناغەكانی جێبەجێكردن 
و گەشــەپێدانی بەردەوام دیاری نەكراون، چجای 
ئەوەی نەخۆشــخانە و كارمەندانیان بەرچاویان بۆ 
ئەركەكانیان روون بێ. لە وەزارەتەوە سیستەمێكی 
كارا بــۆ پەرەپێدانی توانــا كارگێڕی و رابەڕایەتی 
و پســپۆڕییەكان لــە ئــارادا نییــە و مەرجــی 
دامەزراندنیش لە پۆستە كارگێڕیەكاندا پەیوەست 
بــە توانا و لێهاتوویی نییە. بۆیەش، سیســتەمی 
كارگێــڕی تەندروســتی لە هــی كاربەڕێكــردن و 
كاردانەوە و پینەكردن دەچێ نەك رابەرایەتیكردن 

بەرەو تۆكمەكردن و بەرزكردنەوەی كواڵیتی. 
ئیمڕۆ بەهۆی لاوازی لە سیستەمی حوكمڕانی و 
لاوازیــی رۆڵی وەزارەت و باری قەیراناویی دارایی، 
سیســتەمی تەندروســتی دووچاری بێسەروبەری 
و‌ ئەناركــی بووە و چاكکردنیشــی پێویســتی بە 
كاری فریاكەوتنە، ئەگینا كارەســاتی گەورەتریش 
وا بەڕێوەیە. ئێســتا نەوەیەك لە پزیشــكانی لاو 
دەستبەكارن كە بەهۆی قەیرانەكانەوە لە راهێنانی 
كواڵیتی بێبەش بوونە. پزیشكی نیشتەجێی خولاو 
و دێریــن )موقیمــەكان( لە زۆر شــوێندا دەوامی 
تــەواو ناكــەن و لە كاتی دەوامیشــدا كات لە ژێر 
سەرپەرشــتی پزیشــكی خاوەن ئەزمــوون بەڕێ 
ناكەن. لە وەزارەتیشەوە فشاری كاربەجێگەیاندن 
لــە بنەڕەتەوە بەپێی میكانیزمی تۆكمە دروســت 
نەبووە تاوەكو‌ كارمەندانی تەندروســتی خەریكی 
زانستخوازی و راهێنانی بەردەوام و بەرزكردنەوەی 
كواڵیتــی بــن. ئەگــەر وەزارەت بەرنامــەی بــۆ 
پڕكردنــەوەی ئــەو كەلێنــە مەزنە نەبێــت، ئەوا 

لەگەڵ تێپەڕبوونی كاتدا نەوەیەك لە‌ پزیشــكانی 
پێشكەوتووی كەمزان و كەمئەزموون دێنە بەرهەم 
كە باری لەرزۆكی ئێستا خراپتریش دەكەن و باجە 

گەورەكەش نەخۆشەكان دەیدەن. 

مافی نەخۆش

لە هەرێمی کوردســتاندا مافــە بنەڕەتییەكانی 
نەخــۆش بــە روونــی دیــار نەكــراون و ئــەوەی 
نووسراویشــە بە ئاســتێك پشــتگوێ خــراوە كە 
نەخۆشــەكان بە ئاگاداریــی وەزارەت دەیان جۆر 

مافیان پێشێل دەكرێ. بۆ نموونە:
  مافی دەستكەوتنی كواڵیتی خزمەتگوزاریی 
پزیشــكی، كە لە هیچ كەرتێکی گشتی و تایبەتدا 

بەرانبەر تێچووەكان نین. 

  پاراستنی كەرامەتی نەخۆش، كە پەیوەستە 
بە پاراســتنی نهێنــی و رێزلێگرتن و بەرزڕاگرتنی 
بەهاكانیان. ئەوانە لە نۆڕینگە و نەخۆشخانەكاندا 
بــە دەگمەن حیســابیان بــۆ دەكرێ. ســەرباری 
ئەوەی بژێویی ژیانی پزیشــكان لەسەر نەخۆشە، 
كەچی زۆر جار پزیشــكان بە چاوی كەم ســەیری 
نەخۆشــەكانیان دەكــەن و خۆیــان لــێ تــووڕە 
دەكــەن و زانیاری تێروتەســەلیان ســەبارەت بە 
نەخۆشــیەكانیان نادەنــێ. لە هەنــدێ نۆڕینگەدا 
پزیشــكان زیاتر لە نەخۆشــێك لە یــەك كاتدا و 
لە هەمان ژووری پشــكنیندا دەبینن، كە ئەوەش 

جۆرێكە لە )تاوانی پزیشكی(.   
  پاراســتنی تۆمــاری نەخۆشــی یەكێكه لە 
پرینسیپە هەرە بنەڕەتییەكان كە دەبێ لە نۆڕینگە 
و نەخۆشــخانەكاندا كارێكــی رۆتینی بــێ، بەڵام 
پەیــڕەو ناكرێ و بەوە مافــی نەخۆش و بەڵگەی 
یاسایی بۆ كارچاكی یان كەمتەرخەمی ون دەكرێ. 
  هەڵە و كەمتەرخەمی: نەخۆشخانە نییە لە 
جیهاندا هەڵە یاخود كەمتەرخەمیی پزیشكیان لێ 
روونەدات، بەڵام هەمیشە میكانیزمی چاودێریكردن 
و سزادان لە ئارادانە بۆ رێگرتن و كۆنتڕۆڵكردنیان. 
كەچــی لــە هەرێمــی کوردســتاندا بەدواداچوون 
دەگمەنە و لێپرسینەوەی شایستە دەگمەنتریشە. 

كەرتی تایبەت

حكومەت مۆڵەتــی كاركردن به نەخۆشــخانە 
ئەهلیەكان دەبەخشێ و لەڕووی تیۆرییەوە ئەركی 
سەرپەرشــتی و پشكنینیشــیانی لە ئەســتۆیە. 
بــەڵام مۆڵەتــی كردنــەوەی نۆڕینگــە و كۆمەڵگا 
پزیشكی و دەرمانخانە تایبەتەكان تەنیا پێویستی 
بــە رەزامەنــدی ســەندیكا هەیــه كە ئــەوەش لە 
بنەڕەتەوە بە پێچەوانەی پرینســیپی سەندیكا و 
حكومەتە، چونكە كاری سەندیكا ئەوەیە بەرگری 
لە ئەندامانی بكات نەك لەجیاتی حكومەت كاری 
جێبەجێكردن )تەنفیزی( بكات و بازاڕ رێكبخات. 
دیارە كە سیســتەم و یاسای هەرێمی کوردستان 
بە سیســتەمی وڵاتە كۆمۆنیستیە ستالینییەکان 
و وڵاتانــی رۆژهەڵاتی ناوەڕاســت کاریگــەرە و تا 
ئێستاش بەردەوامیی پێ دراوە. بەوپێیە، وەزارەت 
رۆڵ لــە رێكخســتن و سەرپەرشــتیكردنی كەرتی 

تایبەتدا بە چاكی نابینێ. ئەوەش بێجگە لەوەی كە 
هیچ لایەنێكیش، نە حكومەت و نە سەندیكاكان، 
هیــچ جۆرە میكانیزمێكی كارایــان بۆ چاودێری و 
بەدواداچوون و هەڵسەنگاندنی بەردەوام بۆ كەرتی 

گشتی یان تایبەت دانەناوە. 
ژمــارەی نەخۆشــخانە ئەهلییــەكان هەتا دێ 
روویان بەرەو زیادبوونە. بۆ نموونە لە پارێزگایەكی 
وەك هەولێــر 21 دانــە هــەن. مۆڵەتــدان بــە 
نەخۆشــخانەی ئەهلی پێویســتی بە رەزامەندیی 
وەزارەتی تەندروستی و دەستەی ژینگە هەیه، بەڵام 
هەماهەنگــی لە نێوان ئەو دوانە زۆر لاوازە، پێوەر 
و رێبــەر و رێنماییەكانی مۆڵەتدانیش لە ئاســتی 
خوازراودا نین. خۆ زۆر لە نەخۆشخانە ئەهلییەكان 
پشتئەســتوورن بە خاوەنە ناســراو و بەرپرســە 
باڵاكانیــان كە بەشــێكیان بەقەدبــڕی مۆڵەتیان 

وەرگرتــووە. ئیتــر نــە مۆڵەتدانــی یەكــەم و نە 
نوێكردنەوەی متمانەی ساڵانە بەپێی سیستەمێكی 
بڕواپێكراوە. بۆیەش بەبێ رەچاوكردنی كواڵیتی، 
نەخۆشخانە و كۆمەڵگا و نۆڕینگە تایبەتەكان بەبێ 

رەقیبێكی كارا ماونەتەوە. 

دەستنیشانكردنی نەخۆشی

ســەرەكییەكانی  هــۆكارە  لــە  یەكێــك 
شكســتی خزمەتــی تەندروســتی لــە هەرێمــی 
پشتگوێخســنتی  بــە  پەیوەســتە  کوردســتان 

بواری دەستنیشــانكردنی نەخۆشــی. لەلایەكەوە 
گرنگییەكــی زۆر بە بواری تەكنۆلۆژیای وێنەگریی 
دراوە، بــەڵام بــواری تاقیگــەكان تــا رادەیــەك 
پشــتگوێ خراون. لە كاتێكــدا گەورەترین رێژەی 

نەخۆشــیەكانی هەرێم پەیوەســتن بە نەخۆشیی 
میكرۆبی‌، كەچی لە زۆربەی حاڵەتەکاندا دەرمانی 
دژەمیكــرۆب )ئەنتیبایۆتیــك( بــە كوێرانــە بــە 
نەخۆش دەدرێ، وەك ئەوەی گولـلە بە تاریكیەوە 
بنرێ. لە دەرئەنجامدا، پزیشكان دەرمان لە دوای 
دەرمانی گرانبەها لەسەر نەخۆش تاقی دەكەنەوە 

بەبێ ئەوەی سوودیان هەبێ.
كێشەی دەرمان

بەپێی یاسا، كۆنتڕۆڵكردنی كواڵیتیی دەرمان 
لــە ئەســتۆی حكومەتــە. بــەڵام شــاراوە نییــە 
كــە سیســتەمی بەرهەمهێنــان و هاوردەكردن و 
بەبازاڕكــردن و بەكارهێنانی دەرمــان لە هەرێمی 
کوردســتان بووەتــە یەكێك لە مەترســیدارترین 
كێشــەکان، هەروەك لــە بەرنامــە كاریگەرەكەی 

)لەگەڵ رەنج - رووداو( جەختی لەسەر كراوەتەوە. 
دەرمانەكانــی دێنە بازاڕ تێكەڵێكن لە یاســایی و 
قاچــاخ، كواڵیتی بــاش و بێكەڵك. لــە هەرێمی 
کوردستان بەڕێوەبەرایەتی )کۆنتڕۆڵکردنی هێنان 
و دروســتکردنی دەرمــان و ئامێر و پێداویســتی 
پزیشــکی( هەیە، بەڵام ئەزموون و توانا و ئاستی 
كارایــی ئــەو دامەزراوەیــە زۆر ســەرەتاییە و لە 
ئاستی كێشەكان و توانای تۆڕەكانی بەرژەوەندیه 
تایبەتەكانــدا نییــە. لە بــازاڕی كەرتــی تایبەتدا 
دەرمانخانە زۆرن و بزنسەكانیان لە پەرەسەندنێكی 
بــێ ســنووردانە، كەچی ژمــارەی دەرمانســازان 

كەمتــرن لــە پێویســت، یــان دەرمانســازەكان 
سەرپەرشــتی راستەوخۆی دەرمانفرۆشتن ناكەن. 
بۆیە زۆر لە دەرمانخانەكان لەلایەن خەڵكانێكەوە 
بەڕێــوە دەبرێــن كە هەڵگری بڕوانامــە و خاوەنی 

ئەزموونــی گونجــاو نین، وەیان بەپێی پێویســت 
پابەند بە ئێتیكی پیشەیی دەرمانسازیەوە نین.

كەرتی تایبەت و دۆشینی سیستەم

بەپێی ئێتیك و یاســا، پزیشــكان بۆیان نییە 
لــە یەك كاتــدا لە كەرتی گشــتی و تایبەتدا كار 
بكــەن، بــەڵام لە هەرێمــی کوردســتان زۆربەیان 
دەیكەن، بەبێ ئەوەی ترسیان لە دەرئەنجامەكانی 
هەبێت. هە‌یانە نەخۆشی نەخۆشخانە حكومیەكان 
بۆ نۆڕینگە و نەخۆشخانە تایبەتەكانیان رادەكێشن 
و بە رێگای جیاواز مەجبووریان دەكەن، یان بەپێی 
بارودۆخی دارایی نەخۆش، بۆ هەندێ پشــكنینی 
تاقیگە و دەرمانە گرانبەهاكان و نەشتەگەریەكان 
دەیانهێننــەوە نەخۆشــخانە حكومییــەكان. واته 

موڵكی حكومەت و تایبەت بە یەك ماڵ دەزانن.  
زۆر جــار پزیشــكان داوا لە نەخــۆش دەكەن 
لــە تاقیگەی دیاریكــراودا پشــكنینەكان بكەن و 
لــە دەرمانخانەی دیاریكــراودا دەرمانەكان بكڕن. 
هەیانە بەبێ پێویستی نەخۆش دەرمان دەنووسن، 
داوای ئەنجامدانی پشكنینە گرانبەهاكانی تاقیگە 
و وێنەگریــەكان دەكــەن، یــان پێیــان دووبــارە 
دەكەنەوە. ئەو دیاردانە لە كۆمە‌ڵگا پزیشكیەكان 
زۆر بــە زەقتریش بەدی دەكرێن چونكە پزیشــك 
و پەرســتار و تاقیگــە و وێنەگــری و دەرمانخانە 
هەموویان لە یــەك باڵەخانەدانە و لەنێو خۆیاندا 
دەتوانن تۆڕێكی ئەژدیها ئاسا بۆ دۆشینی نەخۆش 

پێكبێنن. 
نهێنی نییە كە پزیشكەكان‌ پشكی شێریان لە 
خەرجیەكانی تاقیگە و دەرمان و نەشتەگەریەكانی 
نەخۆشــخانە تایبەتەكانــدا هەیــە. لــە حاڵەتــی 
نەشــتەگەریدا نزیكــەی %70 ی داهاتەكــە بــۆ 
پزیشكە و ئەوەی دەمێنێتەوە لە نێوان بێهۆشكەر 
و پەرستار و نەخۆشخانەكە دابەش دەكرێ. ئەوانە 
خەریكە لــە كولتووردا دەچەســپێن بەبێ ئەوەی 

وەزارەت كاریان لەسەر بكات. 
ســەندیكاكانیش كــە ئــاگاداری ئــەو تــۆڕه 
ئاڵۆزانــەن، لــەوەدا تــا رادەیەكــی زۆر بێباكــن. 
لەلایەكەوە هەندێ لە سەركردەكانی سەندیكاكان 
هەر خۆیان بەشێكن لە توێژی كارمەندانی كەرتی 
تایبــەت و تۆڕەكانی بەرژەوەندی. بۆیە ئاســاییە 
كــە چاوپۆشــییان لێبكــەن و لە بنەڕەتیشــەوە 
میكانیزمی بەدواداچوونی كارایان بۆ ئە‌و نۆڕینگە 
و كۆمەڵگایانە دروســت نەكردووە. خۆ بەپێی ئەو 
بڕە میكانیزمە لاوازەی هەشــە، كە رەنگە ناوبەناو 
بەدواداچوونێكیش بكرێ، بەڵام بەهۆی واستەكاری 
و تۆڕی دۆستایەتی، پێشێلكاران بێ سەرئێشە لێی 

دەردەچن و لە كارەكانیان بەردەوام دەبن. 

چاكسازی

ئیتــر مایــەی سەرســوڕمان نییــە كــە رێز و 
هەیبەت و ناوبانگی پزیشكان دابەزیوە و بەگشتی 
متمانەیان لەلای نەخۆش و هاووڵاتیان و حكومەت 
كزبــووە‌. بەردەوامبوونی ئەو دۆخە نەك تەنیا بۆ 
هاووڵاتیــان، بەڵكو لــە بەرژەوەنــدی كارمەندانی 

تەندروستیشــدا نییــە. ئــەوەش لــە‌ كاتێكدایــە 
كــە دەكــرێ سیســتەمەكە زۆر لــەوەی ئێســتا 
پێشــكەوتووتر بێ، كواڵیتــی خزمەتگوزاریەكان 
بەرزبــن و بەهۆیانەوە هەرێمی کوردســتان ببێتە 
مەزارگەی توریزمی پزیشــكی نەخۆشەكانی باقی 
عێراق و دەرەوە لەجیاتی پێچەوانەكەی. بەهەمان 
پێــوەر، دەكرێ قازانجە داراییەكانی پزیشــكان و 
نۆڕینگە و نەخۆشخانە تایبەتەكانی هەرێم لەوەی 
ئێســتا زیاتر و حەڵاڵتریش بێ‌، بەڵام سروشــتی 
مرۆڤ وایە كە ئەگەر بۆی بچێتە سەر، مل دەداتە 
بەر شــێوازی قەدبڕ بۆ قازانجی خێرا، هەتا ئەگەر 
لەســەر حیسابی یاسا و ئایین و ویژدان و پێگەی 
كۆمەڵایەتی خۆشی بێ. بۆیە كێشەكانی سیستەم 
تەنیــا بــە پــەروەردە و راهێنان و ئامــۆژگاری و 
هوشــیاركردنەوە چــاك نابن، بەڵكــو بە حوكمی 
دروســت و ســەروەركردنی یاســا و تۆكمەكردنی 
كاری حكومەت چاك دەبن. واتە، ئەركی حكومەت 
و پەرلەمــان و دادگا و دامەزراوەكانــی چاودێرییه 
ســنوورێک بــۆ پێشــێلكردنی یاســا و رێســا و 
رێنماییەكان و ئێتیكی پیشــەیی بواری پزیشكی 

دابنێن. 
پێویســتە گۆڕانكاری بنەڕەتی بەسەر نەهجی 
مەركەزیانــەی وەزارەتــی تەندروســتیدا بێــت بۆ 
ئەوەی بتوانێ سیستەمی بڕیاردان و چاودێریكردن 
و دڵنیایــی جــۆری كارا بــكات. وەزارەت خــۆی 
زیاتر بۆ كاری ســتراتیژی و پلانی سەرتاسەری و 
دەركردنی رێنمایی پسپۆڕیی تەرخان بكات، لەگەڵ 
دڵنیابوون لە جێبەجێكردنیان لە لایەن حكومەتە 
خۆجێییــەكان و دامەزراوەكانــی كەرتی گشــتی 
و تایبەتــەوە و رۆڵی پشــكنین و بەدواداچوون و 
هەڵسەنگاندن و مۆڵەتبەخشین و متمانەبەخشین 

بەشێوازی خولی ببینێ.
لەو نێوەدا، پێویســتە بنكە تەندروســتیەكان 
و نۆڕینگــەكان و نەخۆشــخانەكان بــە پەیكەر و 
میكانیزمی نوێوە رابەرایەتی بكرێن و تا رادەیەكی 
زۆر سەربەخۆ بكرێن. ئەوانیش لە لایەن كۆمەڵێك 
دامــەزراوەی ســەرووترەوە و بەپێــی میكانیزمی 
فشــاری  تۆكمــە  هەڵســەنگاندنی  و  چاودێــری 
كاربەجێگەیاندنیان بخرێتە سەر، لەوانە: وەزارەت، 
ئەنجوومەنی پارێزگاكان، ئەنجوومەنی پزیشــكی 
گشتی )كە دروستبوو(، سەندیكا تایبەتمەندەكان 
)دوای گۆڕینی رۆڵیان بە یاسا(، داواكاری گشتی، 
چاودێریی دارایی، دەستەی دەستپاكی و دەستەی 

مافی مرۆڤ. 
و  بودجــە  زۆرتریــن  حكومــەت  پێویســتە 
وەبەرهێنــان بــۆ گەشــەپێدانی خزمەتگوزارییــە 
ســەرەتایی و فریاكەوتنەكان دابین بكات بەپلەی 
یەكــەم و خزمەتگوزاریه ناوەندی )نەخۆشــخانە(
كان بــە پلــەی دووەم. هــاوكات، پێویســتە چاو 
بە سیستەمی تەمویلی سیســتەمی تەندروستیدا 
بخشــێنرێتەوە، چونكــە ئەوەی ئێســتا ســەری 
نەگرتووه و لە ئایندەشدا سەرناگرێ. دیارە مۆدێلی 
جیاواز هەن بۆ مسۆگەركردنی داهات و وەبەرهێنان 
لە كواڵیتی، بەڵام پێویســتیان بە گۆڕینی یاســا 
كارپێكراوەكانە یاخود تەنیا پێویستیان بە دانانی 

یان گۆڕینی رێسا و رێنماییەكانە. 
پێویســتە چاو بە ئەركە بنەڕەتیەكانی پیشە 
پزیشكیەكاندا بخشــێنرێتەوە و به پێی رێبەرێك 
پەیوەندی پێكهاتەكانی سیســتەم دابڕێژرێنەوە، 
بەجۆرێك كە مافــە بنەڕەتیەكانی نەخۆش و هی 
كارمەندانی پزیشــكی و مافی گشــتی بپارێزرێن، 
پرۆسە‌كانی پشكنینی تاقیگه و چارەسەركردن و 
دەرمان بەخشین بەپێی سیستەمێكی ئەلیكترۆنی 
و بــە كۆدی پزیشــكی رێكبخرێنــەوە. ئەو جۆرە 
سیســتەمە بە هاوكاری دەرەكی هاتووەتە هەرێم 
و پزیشــك و دەرمانســازانی پــێ ئاشــنا كراون، 
بەڵام كاری پێ ناكرێ. شــایانی باسە كە زۆربەی 
هــەرە زۆری ئەو چارەســەریانەی پێشــنیازكراون 
خەرجیەكــی ئەوتۆیــان تێناچــێ كە لــە توانای 

حكومەت یاخود نەخۆشدا نەبن. 

پوختە
پڕكردنــەوەی كەڵێنــەكان و گۆڕینی نەریت و 
كولتوورە شێواوەكان و پاراستنی مافەكانی نەخۆش 
و پێشكەشكردنی باشترین كواڵیتی كاری زەحمەت 
نین و لە هەموو كاتێكدا دەتوانرێت ئەنجام بدرێت، 
هەتا لە كاتی قەیرانی داراییشــدا، چونكە زۆربەی 
ئەو چاكسازیانە پێویستیان تەنیا بە نیەت و ئیرادە 
و پێداگیری بڕیاردەرە لوتكەییەكانی حوكمڕانی و 
تۆكمەكردنی میكانیزمەكانی رابەرایەتی و چاودێری 
و لێپرسینەوە‌یە. ئەوەش لە توانادایە و ئەزموونی 

وڵاتانیش ئەر راستیەی سەلماندووە.

*وردەكاریــی زیاتــر بــۆ دەستنیشــانكردنی 
كێشەكان و تاوتوێكردنی چارەسەریەكان لە دوایین 
كتێبی ئینســتتیوتی مێری- دایە، كــە بەرهەمی 
توێژینەوەیەكی تێروتەسەلە، بە ئامادەكردنی بەندە 
و لەژێر ناونیشانی "دەوڵەتسازی: نەخشەڕێگایەك 
بۆ ســەروەركردنی یاســا و بەدامەزراوەییكردن لە 

هەرێمی كوردستان". 

سیستەمی تەندروستی؛ كێشە 
بنەڕەتییەكان و چارەسەركردنیان

"لە دامەزراوەكانی وەزارەتی 
تەندروستیدا پرۆسەی بیركردنەوە و 
توێژینەوە بۆ داڕشتنی روانگە و ستراتیژ 
و پۆڵەسی و پلانی درێژخایە‌ن زۆر لاوازه"

"یەكێك لە هۆكارە سەرەكییەكانی 
شكستی خزمەتی تەندروستی 
لە هەرێمی کوردستان پەیوەستە 
بە پشتگوێخسنتی بواری 
دەستنیشانكردنی نەخۆشی"

دلاوەر عەلائەددین
سەرۆكی ئینستتیوتی رۆژهەڵاتی ناوەڕاست )مێری(

''لە هەرێمی کوردستاندا مافە بنەڕەتییەكانی نەخۆش بە ئاستێك پشتگوێ خراوە كە نەخۆشەكان بە ئاگاداریی وەزارەت دەیان جۆر مافیان پێشێل دەكرێ''



15 ژمارە ) 517 ( - دووشەممە 2018/8/13
تەندروستی

پێنج نیشانەی ناتەواویی 
چاوی منداڵەكەت

رووداو - ئاژانسەكان

برۆكلــی بەهایەكی بــەرزی خۆراكیــی هەیە، چونكە 
 C بڕێكــی زۆر ریشــاڵی خۆراكیــی تێدایە، بــە ڤیتامین
دەوڵەمەنــدە، بڕێكــی بەرچاو لە پۆتاســیۆم و ڤیتامین 
B6 و Aی تێدایــە. ئەوە جگە لــەوەی چەندین رەگەزی 
دژە هەوكردن و دژەئۆكسێنی تێدایە و وزەیەكی كەمیش 

دەدات.
بەگشــتی ســەوزە بێ نیشاســتەكانی وەكوو برۆكلی 
وەها ناســراون ئەگەری تووشــبوون بە چەند جۆرێك لە 

شێرپەنجە كەم دەكەنەوە، توێژینەوەكان وادەڵێن.
توێژینەوەیەكی ســاڵی 2012 كە لەســەر 81 كەسی 
تووشبوو بە شەكرە كراوە، دەریدەخات رۆژانە خواردنی 
برۆكلی بۆ ماوەی مانگێك، دەبێتە هۆی دابەزاندی ئاستی 
چەورییە زیانبەخشەكان لە خوێندا، كە زانراوە تووشبوون 
بە نەخۆشییەكانی دڵ و بۆڕییەكانی خوێن زیاد دەكەن.

بەگوێــرەی توێژینەوەیەكــی دیكەش كــە لە زانكۆی 
ئۆریگــۆن لــە ئەمریكا كــراوە، رەگەزێكــی كیمیایی لە 
 )Sulforaphane( برۆكلیدا هەیە بەناوی ســەلفۆرافەین
كە توانای بڵاوبوونەوەی خانەكانی شێرپەنجەی پرۆستات 
لــە جەســتەدا كەم دەكاتەوە و لەمپــەر دەخاتە بەردەم 
گەیشتنیان بە بەشەكانی دیكەی جەستە لە پرۆستاتەوە.
كۆمەڵــەی شــێرپەنجەی ئەمریكا دەڵێ بەشــێك لە 
دژەئۆكسێنەكانی نێو برۆكلی، بەشێوەیەكی ئەرێنی كار 
لە ئاســتی هۆرمۆنی مێینەی ئیســترۆجین لە جەستەدا 
دەكــەن، بەوەش ئەگەری تووشــبوون بە شــێرپەنجەی 

مەمك كەم دەكاتەوە.
هەروەهــا بەهــۆی چەندیــن ماددەی دژە ئۆكســێنی 
وەكوو: بێتاكارۆتینە، فڵاڤیونۆیدەكان، گلوكۆبراسیسین 
و كارۆتینۆیــدەكان، برۆكلی كۆئەندامــی بەرگری بەهێز 

دەكات لە بەرامبەر تەنە بێگانە و نەخۆشخەرەكاندا.
خۆراكــە  نــە  و  برۆكلــی  نــە  ئەمەشــدا  لەگــەڵ 
سوودبەخشەكانی دیكە، نابێ وەك چارەسەری شێرپەنجە 
تەماشــا بكرێــن. ئێســتا هەندێــك ناوەندی نازانســتی 
بانگەشــەی ئەوە دەكەن كە برۆكلی شێرپەنجەی كۆڵۆن 
چــاك دەكاتەوە، تەنانەت هەندێك داوا لە نەخۆشــەكان 
دەكــەن واز لە دەرمانــە كیمیاییەكان بهێنن و رووبكەنە 

خواردنــی برۆكلــی. ئــەوە لــەڕووی 
پزیشــكییەوە هەڵەیەكی كوشــندە و 
تاوانێكی گەورەیە لــە بەرامبەر ژیانی 

تووشبووانی شێرپەنجە.
دابەزاندنــی  ئــارەزووی  ئەوانــەی 
كێشــیان دەكــەن، خواردنــی برۆكلــی 
رێگەیەكی باشــە، چونكە لــە برۆكلیدا 
كالۆرییەكی كەم هەیە، بەجۆرێك ئەگەر 
كوپێكــی لێبخۆی تەنیــا 31 كالۆری وزە 

وەردەگری.
بۆ ئەوەی زۆرترین ســوودت لە برۆكلی 
دەســتبكەوێ، بــە تازەیی بیكــڕە و باش 
بیشــۆوە. بۆ ئەوەشــی بە كوڵاندن رەگەزە 
خۆراكییەكانی لەدەســت نــەدات، دەتوانی 
پاش شووشــتنەوە تەنیا بــە هەڵم بیكەیتە 

چێشت نەك كوڵاندن.
بــە كورتی، ئەگەر برۆكلی لە چوارچێوەی 
سیستمێكی خۆراكیی فرەڕەنگ و هاوسەنگدا 
بخورێــت، ئەگــەری تووشــبوون بــە هەندێك 
نەخۆشــی كەم دەكاتەوە، بەڵام بەهیچ جۆرێك 
نابێتە جێگرەوەی ســەردانی پزیشك، هەروەك 
قەرەبووی زیانەكانی وەرزشــنەكردن ناكاتەوە و 
بە دەرمانی هیچ نەخۆشییەك دانانرێ، بە تایبەت 

شێرپەنجە.

DW -  رووداو

و  منــداڵ  پزیشــكانی  كۆمەڵــەی 
نەوجەوانانــی ئەڵمانی دەڵێن گەورەبوونی 
مەمكی بەشێك لە كوڕانی تازەپێگەیشتوو 

هۆكاری جیاوازی هەیە.
بەشێك لە هۆكارەكان بۆماوەیین، واتە 
ئەگەر كەســوكاری پلە یەكی كوڕەكە ئەو 
حاڵەتەیان هەبوو، ئــەوە ئەگەری زۆرە لە 
رێگەی بۆهێڵ )جین(ەكانەوە ئەو سیفەتە 

بۆ ئەویش بگوازرێتەوە.
حاڵەتــەكان  لــە  دیكــە  بەشــێكی 
بەهــۆی هەندێــك دەرمانــی نەخۆشــییە 
دەرمانەكانــی  وەكــوو  درێژخایەنەكانــە، 
چارەســەری خەمۆكــی، فــێ و بەشــێك 
لــە دەرمانەكانــی ئــازاری گــەدە )وەكوو 

تاگامیت(.

بەشێك لە حاڵەتەكانیش تەنیا بەهۆی 
قەڵەویــن و ئەگــەر كەســەكە لــە رێگەی 
وەرزش و رێجیمــەوە كێشــی دابەزێنــێ، 

قەبارەی مەمكیشی ئاسایی دەبێتەوە.
بەشــێكی بەرچاو لە حاڵەتەكان پاش 
تەمەنی 16 ساڵی خۆبەخۆ چاك دەبنەوە، 

واتە بەبێ هیچ چارەسەرێك مەمكەكە 
ئاسایی دەبێتەوە.

خۆ ئەگەر گەورەیی مەمكەكە 
بــەردەوام بــوو، بەبــێ ئــەوەی 
هۆكارێكــی نەخۆشــخەر هەبێ، 
ئەوە لە رێگەی نەشتەرگەرییەوە 
دەتوانــرێ مەمكــە گەورەكــە 
بچــووك بكرێتــەوە، وەكــوو 
مەمكی هەر پیاوێكی ئاسایی.
بارێكــدا  هەمــوو  لــە 
باشترە ئەو كوڕەی مەمكی 

بەشێوەیەكی نائاسایی گەورەیە، سەردانی 
پزیشــك بــكات و هۆكارەكــەی بزانێــت، 
ئەگەر نەخۆشییەكی دیاریكراو هۆكار بوو 
ئەوە پزیشــك چارەسەری دەكات و ئەگەر 
هۆكارەكــەش دەرمانێكــی تایبــەت بوو، 
رەنگە پزیشــك جێگــرەوەی دەرمانەكەی 

پێبدات.

رووداو - دەیلی تەلەگراف

كاتێــك خانمێــك تەمەنی هەڵدەكشــێ، هۆرمۆنی 
ئیسترۆجینی مێینە لە جەستەیدا روو لە كەمی دەكات 
كە بە گوتەی پســپۆڕان دەبێتە هــۆی كەمبوونەوەی 
ماددەكانی كۆلاجین، ئیلاستین و ترشی هایالورۆنیك، 
ئەو سیانەش لە پێداویستییە بنەڕەتییەكانی گەنجیی 

پێستن.
لە سییەكانی تەمەنەوە هۆرمۆنی ئیسترۆجین روو لە 
كەمــی دەكات، لە چلەكاندا بە روونی كاریگەرییەكانی 
دەبینــرێ و لە پەنجاكانی تەمەنــدا كەمیی هۆرمۆنی 
ئیسترۆجین و كاریگەرییەكانی دیكەی چوونە تەمەن، 
كاریگەریی ئەوتۆ لەسەر جوانیی خانمان بەجێدەهێڵێ 

كە نیگەرانیان دەكات.

لــە نیشــانەكانی چوونە تەمەنی پێســت و كەمیی 
ماددەكانی پارێزەری گەنجی و درەوشــاوەیی پێست، 

دەتوانین ئاماژە بدەین بە: 
- نەمانی نەرمونیانیی پێست.

- گۆڕانی رەنگی پێست.
- ئاسان رووشان و برینداربوون.

- وشكبوونەوەی پێست.
- گەورەبوونی كونیلەكانی پێست.

- زیادبوونی مووی نەخوازراو.
- تەنكبوونی پێست.

- گۆڕانی پێست لە چواردەوری چاو و شەویلگە.

چۆن رووبەڕووی ئەم 
كێشەیە دەبیتەوە؟

هەندێك خۆراك هەن كە بە ئیســترۆجینی رووەكی 
دەوڵەمەندن و پاش خواردنیان ئاستی ئیسترۆجین لە 
جەســتەدا بەرز دەكەنەوە، لە نموونەی ئەو خۆراكانە: 

سۆیا، كەتان، كونجی، جۆ و بەڕوو.
هۆرمۆنــی  ئاســتی  وەرزشــكردنیش  هەروەهــا 
ئیسترۆجین لە بارێكی خوازراو و تەندروستدا دەپارێزێ 

و نیشانەكانی پیربوونی پێشوەخت دوادەخات.
هەندێكجاریش ئیسترۆجین بەشێوەی دەرمان و كرێم 
دەدرێت، بەڵام ئەمەیان دەبێ پزیشك بڕیاری لێبدات و 

دڵنیات بكاتەوە كە زیانێكی ئەوتۆیان بۆت نییە.

رووداو - ئاژانسەكان

زۆر هۆكار هــەن وادەكەن منداڵ لە خوێندندا 
ســەركەوتوو بێت، یەكێك لە هەرە گرنگترینیان، 

چاوێكی بەهێز و باشە.

زانســت سەلماندوویەتی 80%ی زانیارییەكانی 
قوتابــی لە رێگــەی چــاوەوە وەردەگیرێن، بۆیە 
ئەگــەر بیناییەكــی باشــی نەبــێ، ئەســتەمە 

قوتابییەكی زیرەك و سەركەوتوو بێ.
منداڵ وەكوو مرۆڤی پێگەیشــتوو نییە ئاسان 
هەســت بە گرفتی چاو بكات و داوای چارەســەر 
بكات، بەڵكو لەبری ئەوە هەندێك هەڵســوكەوت 
دەكات بۆ ئەوەی بینایی چاوی راستبكاتەوە، بۆیە 
گرنگە سەرنجی منداڵەكەت بدەی، ئەگەر یەكێك 

لەم نیشانانەی هەیە، بیبە لای پزیشكی چاو: 
     چاوتیژكردن:

منداڵەكــە چــاوی تیــژدەكات، واتــە نیمچە 
داخراوی دەكات و بە توندی سەرنج دەدات. ئەمە 

نیشــانەی نزیكبینییە. واتە لە نزیكەوە بە باشی 
دەبینێ، كەچی تەنە دوورەكان وەكوو پێویســت 
نابینێ. چاو تیژكردنەوەی منداڵەكە، جۆرێكە لە 
خۆڕاهێنان بۆ چارەكردنی ئەو لێڵییەی لە بینینی 

تەنە دوورەكاندا روودەدات.
      زۆر هەڵگڵۆفین:

زۆر گوشین و گڵۆفینی چاو نیشانەی ماندوویی 
چاوی منداڵە. كاتێك لە كاتی ســەرنجداندا چاو 
مانــدوو دەبــێ، منداڵەكە دەیــەوێ بە گڵۆفینی 
چاوی ئــەو هەســتی ماندووبوونــە بڕەوێنێتەوە 
كــە روودەدات كاتێــك ماوەیەك لــە تەنێك ورد 
دەبێتەوە. هەندێك لە منداڵان كە چاویان ماندوو 
دەبێت، تووشــی ژانەســەر دەبن. واتە ماندوویی 

چاو هۆكارێكی ماندووبوونی چاوی منداڵانە.
      ئارەزووی وێنەكێشان و   

خوێندنەوەی نەبێ:

ئەو منداڵانــەی دووربینییان هەیە، زۆر بێزار 
دەبن بە وێنەكێشان، یان یاری میكانۆ. ئەوەش 

چونكە ئەوان تەنە دوورەكان بە باشــی دەبینن، 
بــەڵام بە ســەختی تەنــە نزیكــەكان دەبینن و 
گەلێك ماندوو دەبن كە دەیانەوێ وێنە نزیكەكان 
بە روونی ببینن. دەستنیشــانكردنی دووربینیی 
منداڵ بە پشــكنینی ئاســایی چاو ئاسان نییە، 
چونكــە ئەم منداڵانە تــەن و وێنە دوورەكان بە 

ئاسانی دەبینن، هەرچەندە ورد بن!
         داپۆشینی چاوێك:

كاتێــك چاوێك بەهێز بێ و چاوێك بێ هێز، 
منداڵەكە چاوە كزەكە دادەپۆشــێ بۆ ئەوەی بە 
جوانی تەنــەكان ببینێ. ئەوەش چونكە كاتێك 
دوو چاوەكە هاوتای یەكتر گەشە ناكەن، مێشك 
چــاوە لاوازەكە پشــتگوێ دەخــات و منداڵەكە 
هــەر خەریكی تەماشــاكردنی تەنەكان دەبێ بە 
چاوە ئاســایی و بەهێزەكە. ئەگەر زوو )بەر لە 
تەمەنی شەش ســاڵی( حاڵەتی تەمبەڵیی چاو 
دەستنیشــان نەكــرێ، ئیدی پاش ئــەو تەمەنە 
چاوەكە باش نابێ و بۆ هەتا هەتایە بە تەمبەڵی 
دەمێنێتەوە، كە تێیدا چاوە تەمبەڵەكە هەرچەند 

رووناكــە، بەڵام لێڵە و ناتوانێ تەنە بچووكەكان 
بناسێتەوە و تەنیا وێنەیەكی تەڵخ دەبینێ!

چارەســەرەكە پێچەوانەكردنــەوەی خــووی 
منداڵەكەیە، واتە مــاوە ماوە چاوە بەهێزەكەی 
دابپۆشــین بــۆ ئــەوەی بــە ناچاری بــە چاوە 
تەمبەڵەكە بڕوانێ و مێشــك گەشــەی پێبدات، 
ئەڵبــەت ئەمــە بەر لە تەمەنی شــەش ســاڵی 

كاریگەر دەبێ.
     تەمبەڵی لە قوتابخانە:

هەندێكجار كە منداڵەكە ناتوانێ نووســراوی 
ســەر تەختەڕەش بخوێنێتەوە، یان ئەركەكانی 
ماڵەوەی جێبەجێ بكات، بەهۆی لاوازیی ئاستی 
زیرەكــی نییــە، بەڵكــو چــاوی لاوازە و پیت و 
وشــەكان بە باشــی نابینێ و دواتر فێر نابێت! 
بۆیە ئەگەر سەرنجت دا منداڵەكەت زیرەك نییە 
وەكوو هاوڕێكانی، بیرۆكەیەكی باشــە سەردانی 
پزیشــكی چاو بكەیت، چونكــە منداڵەكە وەكو 
كەســێكی پێگەیشــتوو نییە دەرك بــە گرفتی 

بینینی بكات.

برۆكلی چارەسەرە 
بۆ شێرپەنجە؟

برینەكەت مەخورێنە

خانمان چۆن 
مامەڵە لەگەڵ 
چرچیی پێست 
بكەن؟

هۆكاری گەورەیی مەمكی 
بەشێك لە كوڕان

رووداو - ئاژانسەكان

كاتێك برینێك دەســت بە خــوروو دەكات، واتای 
ئەوەیە دەســتی بە ســاڕێژبوونەوە كــردووە. لەكاتی 
پرۆســەی ساڕێژبوونەوەشــدا، مــاددەی هیســتامین 

دەردەدرێت كە بەهۆیەوە هەست بە خوروو دەكەی.
پزیشــكان هۆشــداری دەدەن لــە خوراندنــی ئەو 
برینەی لە قۆناغی ســاڕێژبووندایە و هێشتا بەتەواوی 
چاك نەبووەتەوە، چونكە ئەوە دەبێتە هۆی هەڵگرتنی 
قەتماغــەی برینەكە، ئەوەش ســاڕێژبوون دوادەخات 
و ئەگــەری هەوكــردن و ئاڵۆســكانی برینەكــە زیاتر 
دەكات. بۆ ئەوەی لەكاتی نووســتن و بێئاگاییدا زیان 
لە برینەكەت نەدەی بە خوراندن، پزیشكان رێنماییت 
دەكــەن تاوەكوو برینەكەت ســاڕێژ دەبێتەوە زوو زوو 

نینۆكت بكەیت.
لــە بــری خورانــدن، ئــەم رێگاچارە سروشــتی و 

تەندروستانە بگرەبەر:
        ساردكردنەوەی برینەكە:

فێنككردنەوە هەم شێوازێكی سروشتیی سڕكردنە 
و خــوروو كــەم دەكاتەوە، هەم هەڵاوســانی برینەكە 
و دەوروبــەری كــەم دەكاتــەوە، بەهــۆی گرژكردنــی 
موولوولەكانــی خوێن و كەمكردنەوەی لێچوونی شــلە 

لە دیوارەكانیانەوە.
بۆ ئەوەش پارچە نایلۆنێك لە سەهۆڵێكەوە بئاڵێنە 

و بۆماوەی 10 - 15 خولەك لەســەر برینەكە دایبنێ، 
بەڵام نابێ بۆ هەر جارێك زیاتر لە 20 خولەك دایبنێی، 

چونكە زیان لە پێست دەدات و دوور نییە بیمرێنێ.
          بە شامپۆی شوفان بیشۆ:

لە پێكهاتەی شــامپۆی شــوفاندا ماددەی لینجی 
پرۆتینــی هەیــە كــە برینەكە دادەپۆشــێ و ناهێڵێ 
زۆر وشــك ببێتەوە، ئەوەش هەســتی خــوروو كەم 
دەكاتــەوە. بــەڵام نابێ دوای لێدانی شــامپۆكە بە 

سابوون برینەكە بشۆی، چونكە ئەو ماددە لینج 
و شێدارە لێدەكاتەوە و سوودی نامێنێ.

  
          كرێمی كاڵامینی لێبدە:

كاڵامیــن بۆ چارەســەری كاتی 
خــوروو بەكاردێــت. بــەڵام ئەم 
كرێمە بۆ ئەو شــوێنە نابێت كە 
بەهۆی خوراندن رووشــاندووتە، 
یان دەمی برینەكەی كراوەتەوە، 
تەنیــا  بارانــەدا  لــەو  چونكــە 

حاڵەتەكەت لێ خراپ دەكات. تەنیا 
بــۆ برینی وشــك و داخــراو بەكاری 

بهێنە. هەموو شەش كاژێرێك دەتوانی 
مــاددەی كالامین لە برینەكانت بدەیت 

تاوەكو خورووەكەت لەكۆڵ بكاتەوە.

جەی و لۆرینی خۆشەویستی دەیانویست بە بایسكڵ بە هەموو جیهاندا بگەڕێن

رووداو- هەولێر

پێشــتر ژیانێكــی ئاســایی دەژیــان و خاوەنی 
پیشــەیەكی جێی متمانە بوون.. لەنــاكاو بڕیاریان 
دا دەســتبەرداری ئەو ژیانــە دووبارەیە ببن و بڕۆن 
بە بایســكڵ بە جیهانــدا بگەڕێن. ئــەوان بە دوای 
دیمەنــە جوانەكانی جیهاندا دەگــەڕان تا دواجار لە 
رۆژی 369یەمــی گەشــتەكەیاندا چەكدارانی داعش 
لە ناوچەیەكــی چاوەڕاننەكــراوی جیهاندا رێگەیان 
پێدەگــرن و كۆتایــی بــە خۆیان و گەشــتەكەیان 

دەهێنن.
جەی ئۆستن و لۆرین جیۆگێگنی خۆشەویستی، 
لە ساڵی 2012ەوە یەكدییان دەناسی، لە 2013 بۆ 
ماوەیەكی كورت كەوتبوونە داوی خۆشەویستییەوە، 
پاش ماوەیەك پەیوەندییــان پچڕا، بەڵام لە 2015 
جارێكــی دیكە یەكتریان بینییەوە. ئەو كات خاڵی 
هاوبەشــیان ئــەوە بوو كە هەردووكیــان دەرچووی 
زانكۆی جۆرج تاونی ئەمریكی بوون، بەڵام بەرە بەرە 
گەشت بوو بەو خاڵەی هەردوو گەنجە ئەمریكییەكە 

كۆبكاتەوە.
گەشتەكەی جەی و لۆرین لە تەمووزی 2017 لە 
ئەفریقاوە دەستیپێكرد و لەو كاتیشەوە دەستیان بە 
نووســینەوەی رۆژانەی خۆیان كرد لە بلۆگێكدا كە 
دوایین نووســینیان لە رۆژی 11ی تەمووزی 2018 
لە قیرقیزســتان نووســراوە. ئەمە رۆژی 359یەمی 
گەشــتەكەیان بــووە، لــەوێ دوو كچی بە بســكی 
هۆنراوەوە دوو باوەش گوڵیان پێشــكەش دەكەن. 
ئەم جۆرە هەســت و ســۆزە مرۆییانە بوو كە هانی 

دەدان سەختییەكانی گەشت پشتگوێ بخەن. 
خۆشەویســتە  دوو  تەمــووز،  29ی  رۆژی 
ئەمریكییەكە لەگەڵ گروپێك بایسكلســواری دیكە 
لــە باشــووری رۆژئــاوای تاجیكســتان یەكدەگرن. 
بەگوێرەی راپۆرتێكی رۆژنامەی )نیویۆرك تایمز(، 
لەو رۆژەدا ئوتۆمبێلێكی جۆری دایوو بە تەنیشتیاندا 
تێدەپەڕێ، پاشان گەڕابووەوە و پاسكیلسوارەكانی 
كردبوو بە ژێرەوە، دواتر سەرنشینەكانی ئۆتۆمبێلەكە 
بە چەقۆ كەوتبوونە سەر لاشەی كەوتووەكان. لەو 
هێرشەدا جەی و لۆرین لەگەڵ دوو گەنجی سویسری 
و هۆڵەندی كوژران و دووی دیكەشیان بریندار بوون. 
دوو رۆژ دواتــر داعش وێنەی پێنج گەنجی تاجیكی 
بە ئاڵایەكی رێكخراوەكەوە بڵاوكردەوە كە بەیعەت بە 
داعش دەدەن و گومان دەكرێ هێرشكارەكان بووبن.

كەمكردنەوەی خەرجییەكان و 
گەورەكردنەوەی جیهانی خۆت

دوای وەرگرتنی بڕوانامەی ماســتەر لە زانكۆی 
جۆرج تاون، جەی لە )وەزارەتی نیشــتەجێكردن 
و پەرەپێدانی شــار( لە ئەمریكا دەســتی بە كار 
كرد. ئەشــڵی ئــۆزەری، هاوڕێــی منداڵیی جەی، 
لــە لێدوانێكدا بۆ )نیویۆرك تایمز(، دەڵێت جەی 
بەو بڕوایە گەیشــتبوو كە زۆر لەو شتانەی خەڵك 
دەیانكــڕن پێویســت نین، بۆیە بڕیــاری دابوو بە 
كەمترین كەرەستە بژی. ساڵی 2012 بە دەستی 
خۆی خانوویەكی بچكۆلانەی دروستكرد كە هەموو 

رووبەرەكەی تەنیا 13 مەتر چوارگۆشە بوو.
خانووی بچووك و كەمكردنەوەی خەرجییەكانی 
ژیانــی وایــان كردبوو بە ئاســانی بتوانــێ داوای 
مۆڵەتی بێمووچە بكات و بە ئەمریكا و ناوچەكانی 
دیكەی جیهاندا بسووڕێتەوە. ئۆزەری لەوبارەیەوە 
دەڵێ: "لە كۆتایی هەموو ســاڵێك لــە وەزارەتی 
نیشتەجێكردن دەتتوانی داوای مووچەی زیاتر یان 
مۆڵەتی زیاتر بكەی، جــەی هەموو كاتێك داوای 

مۆڵەتی زیاتری دەكرد".
لۆرین، خەڵكی باشووری رۆژهەڵاتی كالیفۆرنیا، 
لــە كاتی ناســینی جەی لە ئۆفیســی وەرگرتنی 
خوێنــدكاران لە زانكۆی جۆرج تاون كاری دەكرد. 
ئەویش هاوشێوەی جەی خولیای گەشتی لەسەردا 
بوو، هاوینێكی بۆ فێربوونی زمانی عەرەبی لە لوبنان 
بەســەر بردبوو، كۆرسێكی زمانی ئیسپانیشی لە 
مەدرید وەرگرتبوو. ئەو تەماحە زۆرەی هاوڕێكەی 
بــۆ گەشــت لای ئەو شــتێكی ناوازە بــوو. وەكو 
هاوڕێكانــی بۆ )نیویۆرك تایمز(ی ئەمریكی باس 
دەكەن، جەی كاریگەرییەكی زۆری لەسەر ژیان و 
بیركردنەوەی هاوڕێ و خۆشەویستەكەی دانابوو، 

لەوانەش وازهێنان لە گۆشتخواردن.
ئاماندا كیریگن، هاوڕێــی نزیكی لۆرین، دەڵێ 
پلانی گەشــتەكە لە 2016ەوە دانرابوو، ئەو ساڵە 
لۆرین لای ئاماندا باسی ئەوەی كردبوو كە بەنیازە 
واز لە پیشــەكەی بهێنێ و بە بایســكڵ بە هەموو 
جیهانــدا بگەڕێ. كیریگــن دەڵێ: "لە دڵی خۆمدا 
گوتم ئەمە ئەو لۆرینە نییە كە من دەمناسی، جەی 

پرۆژەی ژیانی لۆرینی گۆڕیبوو".
جــەی  رۆژی 14ی حوزەیرانــی 2017،  لــە 
پۆستێكی لەژێر ناونیشانی "ئەمڕۆ وازم لە پیشەكەم 
هێنا" نووســی، لەبەر ئەوەی گەشتەكە هی ئەوە 

نەبوو بە مۆڵەتی درێژكــراوە بیكەن، بەڵام چەند 
مانگێك پێش وازهێنان دەستیان بە پاشەكەوتی 
پارە كردبوو. جەی لە نووسینی سەر بلۆگەكەیدا 
وەك پەشیمانییەك لەوەی كە ساڵانێكی زۆری لە 
ئۆفیسی كاردا بەسەر بردووە، دەڵێ: "ئەو هەمووە 
دیمەنــەی خۆرئاوابوونم لە كیــس چووە، چونكە 
پشــتم لێی بووە، ئەو هەموو هەورە بریســكەیەم 
نەبینیوە و ئەو هەموو شنە فێنكەم بەرنەكەوتووە 

و بەسەرمدا تێپەڕیوە".
گەشــتەكەی جــەی و لۆریــن لــە رۆژی 22ی 
تەمووزی 2017 لە كیپ تاون لە ئەفریقای باشوور 

دەســتیپێكرد. بڕینی ئەفریقا نزیكــەی نۆ مانگ 
كاتی ویست. جەی زانیویەتی گەشت بە بایسكڵ 
مەترســیی زیاترە لە گەشــتكردن بە ئۆتۆمبێل، 
بەڵام هەر رێك لەبەر ئەمە بایســكڵی پێ باشــتر 
بووە لە ئۆتۆمبێل، چونكە "ئەگەر لە مەترســیدا 
بی، بەخشندەییەكی زۆریشت بەسەردا دەبارێنرێ. 
خەڵكی باش هەست بەبێ دەرەتانی تۆ دەكەن و 

دەزانن پێویستت بە هاوكارییە".
ئامانجــی گەشــتەكە تەنیــا بینینــی ناوچــە 
جیاجیاكانــی جیهــان نەبــووە، بەڵكــو بینینی 
هەســت و ســۆزی مرۆڤیش بووە لە فۆرمە هەرە 

ســەرەتاییەكانی خۆیدا، وەكو چــۆن لە مەغریب 
خێزانێك ژوورێك لە ماڵەكەی خۆیان دەدەن بەوان 
و بــۆ رۆژی دواتــر بە نان و خواردنــەوە بەڕێیان 

دەكەن.
لۆرین و جەی لە مانگی نیســاندا گەیشتبوونە 
ئەوروپا، نزیكەی نۆ مانگ گەشــت بە سروشــتی 
سەختی كیشوەری ئەفریقادا، تاقەتی لێبڕیبوون. 
لە یەكێك لە یاداشــتە رۆژانەكانیان لە ئیســپانیا 
هاتووە: "تەواو بێدەرەتان و تەڕین و سەرماشمان 
بــووە". لــە فەرەنســا، گوێچكەی لۆریــن هەوی 
كردبوو، هەردووكیان تووشی قوڕگئێشە بووبوون. 

تاجیكستان دوایین وێستگەی گەشتەكەی لۆرین 
و جــەی بوو، ئەوكات جەی بەوە گەیشــتبوو كە 
جیهان و مرۆڤەكان بەشــێوەیەكی گشتی چاكن، 
نزیكــەی چــوار مانگ پێــش كوژرانــی، جەی لە 
مەغریبەوە نووسی: "خراپ یەكێكە لەو چەمكانەی 
وامــان لێكراوە بڕوات پێبكەین، لەكاتێكدا خۆمان 
دامانهێنــاوە بۆ ئەوەی بەهۆیــەوە مامەڵە لەگەڵ 
ئاڵۆزیــی ئــەو مرۆڤانەدا بكەین كە بەهــا، بڕوا و 
روانگەیــان لــە هی ئێمــە جیاوازە. بەشــی زۆری 
مرۆڤــەكان میهرەبانــن، لــە گەشــتەكەماندا هیچ 

شتێكی لەوە گەورەترمان بۆ ئاشكرا نەبووە".

رووداو- هەولێر

لە ماوەی نزیك چوار ساڵی رابردوودا رووسیا 
پێگەی خۆی لە رۆژهەڵاتی نێوەڕاســت بەهێزتر 
كــردووە، لەكاتێكــدا مۆســكۆ دەیــان بنكــەی 
ســەربازیی لەسەر خاكی ســووریا دامەزراندووە 
و گرێبەســتی گەورەی بازرگانی و وزەی لەگەڵ 
وڵاتانــی ناوچەكــە واژۆ كــردووە. هەوڵەكانــی 
رووسیا بۆ پڕكردنەوەی ئەو بۆشاییەی ئەمریكا 
جێیهێشــتووە هەروا بەردەوامە و لە دوو ساڵی 
رابــردوودا رووی لە نزیكبوونــەوە لە لوبنانیش 

كردووە.

ساردبوونەوەی ئەمریكا لە 

لوبنان
ئەمریــكا  رابــردوودا،  دەیــەی  چەنــد  لــە 
خەرجییەكــی زۆری كردووە بۆ ئــەوەی لوبنان 
وەكو زۆنی دەسەڵات و نفووزی خۆی بهێڵێتەوە، 
لە 60 ســاڵی رابردوودا، حكومەتی ئەمریكا دوو 
جــار )واتە لــە 1958 و 1982( هێزی مارێنزی 
رەوانەی كەنارئاوەكانی لوبنان كردووە. جیا لەمە 
زۆربەی دامــەزراوە پەروەردەییە بەناوبانگەكانی 
لوبنــان ســەر بــە ناوەنــدە پەروەردەییەكانی 
ئەمریكان. هاوكارییە سەربازییەكانی ئەمریكا بۆ 
لوبنان لە دەیــەی رابردوودا خۆی لە 1.7 ملیار 
دۆلار داوە و بــەو پێیــەش گەورەترین هاوكاری 
ســەربازیی لوبنانە. لە مانگی نیســانی ســاڵی 
رابردووشــدا بــەردی بناغــەی باڵەخانەی نوێی 
باڵیۆزخانــەی ئەمریكا لە بەیــروت بە بودجەی 

یەك ملیار دۆلار دانرا.
هەوڵەكانی ئەمریكا لە لوبنان بۆ جڵەوكردنی 
حیزبوڵــا بــووە كە لە ســێ دەیەی رابــردوودا 
ئامرازی سەرەكیی فراوانبوونی دەسەڵاتی ئێران 
لە رۆژهەڵاتی نێوەڕاســت بووە. بەڵام ئەزموونی 
ســێ دەیەی رابردووی لوبنــان دەریدەخات كە 
نەك هەر دەسەڵاتی سیاسی حیزبوڵڵا گەشەی 
كــردووە، بەڵكو پەیوەندی و نفووزی ئەو گروپە 
لە ناو هێزە ســەربازییەكانی لوبنانیش گەشەی 

كردووە.
)بلومبێــرگ(ی  راپۆرتێكــی  بەگوێــرەی 
ئەمریكی، ئیدارەی كۆشــكی سپی و كۆنگرێس 
ئێســتا ئەو پرســیارە دەكەن ئاخۆ ئەو هەموو 
سەرمایەگوزارییەی لە لوبنان كردوویانە ئاكامی 

پۆزەتیڤی بۆ نفووزی ئەمریكا و كورتكردنەوەی 
دەستی حیزبوڵڵا هەبووە یان نا؟ نیگەرانییەكانی 
ئەمریكا لە چەند مانگی رابــردوودا زیاتر بووە، 
دوای ئەوەی سەرۆكی لوبنان، فەرماندەی سوپا 
و بەرپرســانی ئەمنیی لوبنان گوتاری لایەنگری 

حیزبوڵڵا و دژی ئیسرائیلیان دا. 
ئــاگاداری  لوبنانــی  ســەرچاوەیەكی 
پەیوەندییەكانی ئەمریكا و لوبنان بە )دامەزراوەی 
سەدە(ی ئەمریكی راگەیاند: "واشنتن حەز ناكات 
فەرمانــدەی ســوپا و ســەرۆكی لوبنان باســی 
شەڕی زایۆنی بكەن، یان هێزە ئەمنییەكان ئەو 

هاوكارییە نزیكەیان لەگەڵ حیزبوڵڵادا هەبێ".
ســەرچاوەكە جەختــی لــەوە كردووەتــەوە 
كە لە كاتێكدا لوبنانییــەكان بۆ كەمكردنەوەی 

گوشارەكانی ئەمریكا بیر لە رووسیا دەكەنەوە، 
ئەمریكییەكانیش كێشەیان نییە هەتا ڕادەیەك 
دەسەڵات بە لایەنێك بدەن دەرفەتی دانوستاندن 
لەگەڵی هەبێ "دەكرێ رووسیا بێ، بەتایبەتیش 
ئەگــەر وجوودی ئێرانییەكان لە ناوچەكەدا كەم 

بكاتەوە".

رووسیا دێتە سەر خەت
لــەڕووی مێژووییــەوە، بەیــروت بایەخێكــی 
ســتراتیژی بۆ مۆســكۆ نەبووە. لە ســەردەمی 
دەسەڵاتی یەكێتیی سۆڤیەتدا، حكومەتی مۆسكۆ 
پەیوەندی نزیكی لەگەڵ چەپ و سێكولارەكانی 
لوبنانــدا هەبوو، بە تایبەتیش لە رێگەی ناردنی 
چــەك بــۆ ئــەو گروپانە و راكێشــانی ســەدان 

خوێندكاری لوبنانی بۆ زانكۆكانی سۆڤیەت.
بەڵام شــەڕی نێوخۆی ســووریا و بەشداریی 
راستەوخۆی هێزی ئاسمانیی رووسیا لەو شەڕەدا 
هاوكێشــەكانی گۆڕیوە. ســاڵی رابردوو رووسیا 
رێككەوتنی دانانی بنكەیەكی درێژخایەنی لەگەڵ 
حكومەتی سووریا واژۆ كرد كە بۆ ماوەی پەنجا 
ســاڵ گەرەنتــی مانــەوەی هێزەكانی مۆســكۆ 
لــە ســووریا دەكات. بە گوێــرەی راپۆرتەكەی 
)دامــەزراوەی ســەدە( هەوڵەكانی رووســیا لە 
لوبنــان درێژكراوەی هەنگاوە ســتراتیژییەكانی 

رووسیایە لە سووریا.
بەشداریی رووسیا لە شەڕی نێوخۆی سووریا 
وایكــردووە هەمــوو رێگــەكان بۆ چارەســەری 
دۆخی ســووریا و كێشــە پەیوەندیدارەكانی بە 
مۆســكۆدا تێپــەڕن، لەوانــەش كێشــەی نێوان 
ئیســرائیل و ئێران لەسەر بەرزاییەكانی جۆلان. 
پێدەچێت ئێستا رووسیا لە لوبنانیش بە نیازی 
بەدەستهێنانی ئەو پێگە نێودەوڵەتی و ناوچەییە 
بێــت. لە كانوونی یەكەمی پارســاڵ كۆمپانیای 
نۆڤاتێكی رووســی لەگەڵ تۆتاڵی فەرەنســی و 
كۆمپانیای ئێنی ســپای ئیتاڵی مافی كاركردنی 
لــە كێڵگــە غازییەكانــی لوبنــان لــە دەریــای 
نێوەڕاســتی وەرگرت. بەرپرســانی لوبنانی كە 
قسەیان بۆ دامەزراوە ئەمریكییەكە كردووە، باس 
لەوە دەكەن بەشــداری رووسیا دەتوانێ پرسی 
كێڵگە جێناكۆكەكانی نێوان لوبنان و ئیسرائیل 
یەكلابكاتــەوە، بەتایبەتیش كێڵگــەی ژمارە نۆ 
كە لوبنان و ئیســرائیل بە هــی خۆیانی دەزانن 
و بڕیارە كۆمپانیا رووسییەكە بەناوی حكومەتی 

لوبنانییەوە كاری لەسەر بكات.
لە 10 ساڵی رابردوودا رووسیا چەند جارێك 

هەوڵــی رێككەوتنی ســەربازی لەگــەڵ لوبنان 
داوە، بــەڵام تاوەكو پارســاڵ هەموو هەوڵەكان 
لەژێــر گوشــاری ئەمریــكا بێبەرهــەم مانەوە. 
ســاڵی رابردوو پەرلەمانی لوبنــان رێككەوتنی 
هاوكاریی سەربازیی لەگەڵ رووسیا پەسند كرد. 
رێككەوتنەكــە لەســاڵی 2012ەوە ســڕكرابوو، 
بەڵام پاش هەموارێكی دەستووری، لوبنانییەكان 
قایلبوون بەوەی كەرستەی سەربازیی لە رووسیا 
وەربگرن، چاوەڕێش دەكرێ یەكەم باری كەرستە 
سەربازییەكان لە ســەرەتای ئەیلوولی ئەمساڵ 

بگەنە لوبنان.
بەڵام رووســیا بەو رێككەوتنە نەوەســتاوە، 
بەڵكو گرێبەســتێكی سەرنجڕاكێشی دیكەشی 
خستووەتە بەردەستی لوبنانییەكان. بەگوێرەی 
گرێبەســتە نوێیەكــە، رووســیا لە 15 ســاڵی 
داهاتــوودا بە بەهای یــەك ملیار دۆلار چەك بە 
لوبنان دەفرۆشێ. سەرۆكی لوبنان و فەرماندەی 
هێزەكانی لوبنان گرێبەســتەكەیان واژۆكردووە، 
وەزیــری بەرگریی لوبنانیش بەنیازی گەشــتی 
رووســیا بوو تاوەكــو لەوێ گرێبەســتەكە واژۆ 

بكات.
بەگوێرەی راپۆرتەكەی )دامەزراوەی سەدە( 
گوشارەكانی ئەمریكا و بەریتانیا سەعد حەریری، 
سەرۆكوەزیرانی لوبنانی ناچار كرد گرێبەستەكە 
رابگــرێ. ســەرچاوەیەكی نزیك لــە حەریریش 
ئامــاژەی بۆ ئەوە كــردووە "ئەگەر كڕینی چەك 
لە رووســیا بەمانــای نزیكبوونەوە لە مۆســكۆ 
بێت، ئەوە ئەمریكییەكان قەبووڵ ناكەن. ئەوان 
ئــەم جــۆرە یارییە قەبووڵ ناكــەن". كۆمەڵێك 
سەرچاوەی رووســیی ئاگاداری گرێبەستەكەش 
لــەوە دەكەنــەوە دوای پێكهێنانــی  جەخــت 
حكومەتی لوبنان گرێبەســتەكەش تێدەپەڕێ، 
هەرچەنــد ئێســتا حەریــری لەژێــر گوشــاری 

ئەمریكییەكان رایگرتووە. 
یەكێك لــە ســەرچاوە رووســییەكان دەڵێ 
"رووســەكان دانیــان بەخۆیاندا گرتــووە، لەبەر 
ئــەوەی بناغــەی ئــەو ئاســتە لــە هاوبەشــی 
)لەنێــوان هەردوو وڵاتــدا( دانــراوە". متمانەی 
سەرچاوە رووسییەكە ئاماژەیە بۆ ئەوەی مۆسكۆ 
یارییەكی درێژخایەنی لە رۆژهەڵاتی نێوەڕاستدا 
دەســتپێكردووە كە تێیدا رووسیا لە بنكەكانی 
دەسەڵاتی رۆژهەڵاتی نێوەڕاست نزیك دەبێتەوە، 
لە كاتێكــدا هاوپەیمانێتییەكەی لەگەڵ ئێران و 

سووریاش لە هەمووكات بەهێزترە.

داعش لە تاجیكستان كۆتایی بە خەونی دوو 
خۆشەویستەكە هێنا

رووسیا لە لوبنان شوێنی خۆی قایم دەكات

رووسیا لە 15 ساڵی داهاتوودا بە بەهای یەك ملیار دۆلار چەك بە لوبنان دەفرۆشێ

رووداو - هەولێر

بــۆ  ســووریا  ســوپای  ئۆپەراســیۆنەكانی 
كۆنترۆڵكردنەوەی باشووری وڵات بە كردەوە كۆتاییان 
هاتووە، ئێســتا تاكە ناوچە كە بەدەست هێزەكانی 
ئۆپۆزیســیۆنی سوننەی عەرەبەوە لە سووریا مابێت 
پارێــزگای ئدلیب لە باكووری رۆژئاوایە. لای زۆربەی 
شارەزایان و خەڵكی ناوچەكە پرسیارەكە چیدی ئەوە 
نییە ئاخۆ رژێم و هاوپەیمانەكانی هێرش دەكەنە سەر 
ئەو پارێزگایە یان نا، بەڵكو ئەوەیە كە كەی دەست 
بە هێرش دەكرێ؟ بەڵام لە كۆبوونەوە سیاسییەكانی 
نێوان وڵاتاندا پرسیار ئەوەیە چۆن رێگە لەو هێرشە 

بگیرێ؟
بەگوێــرەی ئامارەكانــی نەتەوەیەكگرتــووەكان، 
لــە نێــوان 2.5 بــۆ 3.3 ملیۆن كەس لــە پارێزگای 
ئدلیب نیشتەجێن، لەو ژمارەیە 1.2 ملیۆن كەسیان 
ئاوارەی پارێزگاكانی دیكەن كە دەكاتە 25%ی هەموو 
ئاوارەكانی ســووریا. زیاتر لە ٪10ی دانیشــتووانی 
سووریا لەو پارێزگایە دەژین، لە كاتێكدا وەكو رووبەڕ 
پارێزگای ئدلیب تەنیا نزیكەی 4%ی خاكی ســووریا 
پێكدەهێنــێ و بەشــی زۆری پارێزگاكــەش ناوچەی 

گوندی و كشتوكاڵییە. 
توركیــا تاكــە دراوســێی دەرەكیــی ئدلیبە و لە 
حەوت ساڵی رابردوودا زیاتر لە 3.5 ملیۆن كۆچبەری 
سووری لەخۆگرتووە، ئێستاش ئەنقەرە سنوورەكانی 
خۆی داخســتووە و ئامادە نییــە كۆچبەری دیكەی 
ســووری وەربگــرێ. بەو پێیەی ئدلیــب وەكو تاكە 
مەكۆی ســەرەكی ئۆپۆزیســیۆنی عەرەبی سوننەی 
ســووری ماوەتەوە و 70 هەزار چەكداریشی تێدایە، 
چاوەڕێ دەكرێ شــەڕی نێوان ســوپای ســووریا و 
ئۆپۆزســیۆن لــەو پارێزگایە شــەڕێكی قورس بێ و 
قوربانیی یەكەمیش هاووڵاتیانی مەدەنی و ئەو چەند 
ملیۆن كەســە بن كە ئدلیب وەكــو تاكە پەناگەیان 

ماوەتەوە.
ناوچە ئارامەكان وەكو دەرفەتێك 

بۆ ئەسەد
ساڵێك لەمەوبەر پێنج ناوچەی ئارام لە سووریادا 
هەبوون كە لە چوارچێوەی رێككەوتنی نێوان ئەمریكا 
و رووســیادا ئەو ناونیشــانەیان پێدرابوو، لەو چوار 
ناوچەیــە )ئدلیــب، قونەیتــەرە و درعا لەباشــوور، 
غوتــەی رۆژهــەڵات و حمــس(، تەنیا ئدلیــب ماوە 

بكەوێتەوە دەست هێزەكانی بەشار ئەسەد. 
چارڵــز لیســتەر، لێكۆڵــەری كاروباری ســووریا 

و گروپــە تونــدڕەوەكان لــە پەیمانــگای رۆژهەڵاتی 
نێوەڕاســت، پێیوایــە "لای زۆربــەی ئــەو وڵاتانەی 
بەرژەوەندییان لە ســووریادا هەبووە، ئەو میكانیزمە 
)واتە دروســتكردنی ناوچەی ئارام( وەكو هەنگاوێك 
بوو بۆ ئەوەی شــتەكان بەرەو ســەقامگیری بچن". 
واتــە راگرتنی دۆخەكە بە ئارامی تاوەكو ئەو كاتەی 
رێككەوتن و چارەســەری سیاسی دەدۆزرێتەوە، بێ 
ئەوەی وڵاتانی رۆژئاوا ناچار بن سەرمایەی سیاسی، 
مرۆیی، ســەربازی و دارایی زۆر بۆ شەڕەكە تەرخان 

بكەن.
بەڵام ئەزموونی یەك ساڵی رابردوو ئەو راستییەی 
دەرخســتووە كە رژێمی ســووریا ناوچە ئارامەكانی 
وەكو هەلێك بۆ خۆرێكخســتنەوە و دانانی پلان بۆ 
گرتنــەوەی ناوچەكان بەكارهێنــاوە، لە كاتێكدا ئەو 
هاوكارییــە مرۆییــەی لەو ماوەیەدا بــۆ ئەو ناوچانە 
نێردراوە سنووردار بووە و هێزە نێودەوڵەتییەكانیش 
هیچ میكانیزمێكی ئەوتۆیان بۆ پاراستنی رێككەوتنی 
ناوچــەی ئــارام نەبووە، لەبەر ئەوەی هەر چەشــنە 
هەوڵێــك بۆ بەرەنگاربوونــەوەی هەڵمەتەكانی رژێم 

چاوەڕێی كاردانەوەی رووسیای لێدەكرا.
ئێســتا ئیدلیب تاكــە ناوچەی ئارامە بەدەســت 
ئۆپۆزیسیۆنی عەرەبی ســوننەوە مابێ و هێزەكانی 
رژێم لە ســێ لاوە لە ســنوورەكانی پارێزگای ئدلیب 
نزیــك بوونەتــەوە، واتە لــە گوندەكانــی پارێزگای 
لازقیــە و ناوچەكانــی نزیــك ئەبــو زهــور و لــە 
پارێــزگای حەماوە. فەرماندەیەكی ئەحرار شــام لە 
ئدلیب بە چارڵز لیســتەری راگەیانــدووە "بەمدواییە 
تێبینــی جموجۆڵەكانی هێزەكانی رژێم و میلیشــیا 
ئێرانییەكانمان كردووە، هێزەكانمان لەسەر سنووری 
پارێزگاكە پێیان راگەیاندووین كە هێزەكانی رژێم لە 
حەلەب و لازقیە دوو بەرامبەر بوونە، كە ژمارەیەكی 

زۆر تۆپخانە و چەكی قورسیان پێیە".
دوو هێزە سەرەكییەكەی ناوچەكە

حاڵــی حــازر ئدلیــب پەناگــەی دەیــان گروپی 
میانڕەوتریــن  لــە  كــە  ئۆپۆزیســیۆنە  چەكــداری 
گروپەكانەوە بۆ گروپەكانی نزیك لە ئیخوان موسلمین 
و ســەلەفییە جیهادییەكان لەخۆدەگــرێ، لەوانەش 
تاقمەكانی نزیك لە قاعیــدە. یەكێك لەو گروپانەی 
لە یەك ســاڵی رابردوودا شوێن پێی خۆی لە ئدلیب 
توندكردووە هەیئەی تەحریری شــامە كە پێشتر بە 
بەرەی نوسڕە ناسرابوو و بە لقی سووریای رێكخراوی 
جیهانیی ئەلقاعیدە ناسرابوو. شكانی ئدلیب دەشێ 
هەزاران چەكداری توندڕەو بە ناوچەكەدا بڵاوبكاتەوە.

بەشــێك لــە باڵادەســتیی هەیئە لــە ئدلیب بۆ 
هێرشــە ســەربازییەكانی لەدژی گروپەكانی دیكەی 
ئۆپۆزیسیۆن دەگەڕێتەوە، جیا لەمە هەیئە كۆمەڵێك 
هەنگاوی سیاسی و ئیداریشی ناوە بۆ ئەوەی پردێك 
لەنێــوان خۆیــان و خەڵكــی پارێزگاكــە و وڵاتانــی 
ناوچەكە دروســت بكەن. دوو سەركردەی هەیئە بە 
لیســتەریان راگەیانــدووە كە دوو وڵاتــی رۆژهەڵاتی 
نێوەڕاســت پەیوەندیی سیاســیی چالاكیــان لەگەڵ 
هەیئەدا هەیە، لەكاتێكدا ژمارەیەك وڵاتی ئەوروپیش 
بیــر لەوە دەكەنــەوە پەیوەندی فەرمــی لەگەڵ ئەو 
گروپــە و دامــەزراوە ئیدارییەكانیدا دروســت بكەن. 
هەمــوو ئــەو پەیوەندییانــە لــە رێگــەی حكومەتی 
رزگارییەوە دروستكراون، كە باڵی سیاسیی هەیئەیە.

هەیئەی تەحریری شــام باجێكی گەورەی بۆ ئەو 
دەســەڵاتەی ئێســتای لە باكووری رۆژئاوای سووریا 
داوە، لەلایەكەوە شەڕ و پێكدادانەكان پەیوەندییەكانی 
هەیئە لەگەڵ بەشێكی زۆری ئۆپۆزیسیۆندا تێكچووە، 
بەتایبەتیش ئەوانــەی پەیوەندییان لەگەڵ توركیا و 
قەتەر هەیە. لەلایەكی دیكەوە پەیوەندییەكانی هەیئە 
لەگەڵ باڵە جیهانییەكەی قاعیدەش هەڵوەشاوەتەوە، 
بۆیــەش چیــدی ناتوانن پشــت بــە هاوكارییەكانی 
ئەو رێكخراوە ببەســتن. لیســتەر پێیوایە هێرشــی 
هەمەلایەنەی هێزەكانی لایەنگری ئەســەد بۆ ســەر 
ئدلیــب دەتوانــێ زۆربەی هێزەكان لــە هەیئە نزیك 
بكاتەوە، لەبەر ئەوەی لەو دۆخەدا هەڕەشەی نەمان 
لەســەر كــۆی شــۆڕش و هێزەكانی ئۆپۆزیســیۆن 

دروست دەبێ.
هێزێكــی دیكەی ســەرەكی لە ئدلیــب توركیایە 
كــە بەهێزتریــن لایەنە لە پارێــزگای ئدلیب، بتوانێ 
چارەنووســی ناوچەكە دیاریبــكات. لەماوەی حەوت 
مانگــی رابردوودا توركیا 12 بنكەی ســەربازیی لەو 
پارێزگایــە دروســتكردووە. بەگوێــرەی راپۆرتەكان 
هەیئــە هاوكارییەكــی زۆری هێزەكانــی توركیــای 
كــردووە، هەرچەنــد لەناوخــۆی هەیئــەدا دژایەتی 
ئــەو بڕیــارەی ئەبو محەممەد جۆلانی، ســەركردەی 

رێكخراوەكە، دەكرێ.
توركیــا رایگەیانــدووە ئدلیــب "هێڵی ســوورە". 
پرســیاری ســەرەكی ئەوەیە توركیا بۆ بەرگریكردن 
لــەو هێڵــە ســوورە چی دەكات؟ لیســتەر بــەدوور 

نازانێ "توركیا ئامادەبێ سەركێشی گەورە بكات بۆ 
رێگریكردن لە هێرشــەكانی رژێم، رووسیاش زۆر بە 

باشی ئاگاداری ئەمەیە".
مانگی رابردوو رەجەب تەیب ئەردۆغان، سەرۆكی 
توركیا، هۆشداری دا ئەگەر هێڵە سوورەكەی توركیا 
ببەزێنــرێ، ئەوە وڵاتەكەی لە رێككەوتنی ئاســتانە 
لەگــەڵ رووســیا و ئێــران دەكشــێتەوە، لەلایەكــی 
دیكەشــەوە چەكدارانی ئۆپۆزیسیۆن بە لیستەریان 
راگەیاندووە كە حكومەتی توركیا بەڵێنی چەكی دژە 
مووشك و فڕۆكەیان پێداون. شارەزاكەی پەیمانگای 
واشــنتن پێیوایــە ئامانــج لــە بڵاوكردنــەوەی ئەو 
دەنگۆیانە ئەوەیە رووسیا و هێزی ئاسمانی ئەو وڵاتە 
لە مەترسی هێرش بۆ سەر ئدلیب ئاگادار بكرێنەوە.

شكانی بەرەی ئدلیب دەشێ هەزاران چەكداری توندڕەو بە دنیادا بڵاوبكاتەوە

رووداو - هەولێر

هەفتــەی رابــردوو، ئیدارەی واشــنتن بەشــێك 
لەو ســزایانەی گەڕاندەوە ســەر ئێران كە پێشتر لە 
چوارچێوەی رێككەوتنی ئەتۆمیدا لەســەر ئەو وڵاتە 
لادرابــوون، چەند رۆژێك پێش گەڕانەوەی ســزاكان 
ســەرۆكی ئەمریــكا ئامادەیــی دەربڕی بــۆ ئەوەی 
راســتەوخۆ لەگەڵ ئێرانییەكان دابنیشــێ. پرســیار 
ئەوەیە ئێرانییەكان لە دانیشتن لەگەڵ ئەمریكییەكاندا 

چییان دەستدەكەوێ و چی لەدەست دەدەن؟
چەند هەفتەیەك پێش گەڕانەوەی سزاكان گومانی 
"سیاســەتی گۆڕینــی رژێم" زیادیــان كردبوو، بەڵام 
رۆژی 30ی تەمووز دۆناڵد ترەمپ، سەرۆكی ئەمریكا، 
رایگەیانــد ئامادەیە بەبێ مــەرج لەگەڵ ئێرانییەكان 
دابنێشــی. ترەمپ رایگەیاند :"هیچ پێشمەرجێكمان 
نییە، ئەگەر ئەوان كۆبوونەوەیان دەوێ، من لەگەڵیان 
كۆدەبمــەوە". ئــەم لێدوانــە دەریدەخــات ئیدارەی 
ئەمریكــی بیر لە سیاســەتێكی زۆر بەرتەســكتر لە 

گۆڕینی رژێم دەكاتەوە.
وەلــی نەســر، لێكۆڵــەری ئێرانــی لــە زانكۆی 
هۆپكینــز و گروپی قەیرانی نێودەوڵەتی، لە وتارێك 
لــە گۆڤاری )ئەتڵانتیك(ی ئەمریكی ئاماژە بۆ ئەوە 
دەكات كە "ترەمپ رێككەوتنی ئەتۆمی خۆی دەوێ 
لەگەڵ ئێراندا و پێیوایە رێككەوتنەكەی باراك ئۆباما 
)سەرۆكی پێشووی ئەمریكا( بەربەستە لەبەردەم ئەو 

رێككەوتنەی خۆی دەیەوێ بیكات".
ئیدارەی ئۆباما و پێنج وڵاتی دیكە لە ساڵی 2015 
رێككەوتنێكــی ئەتۆمیــان لەگەڵ ئێرانــدا واژۆ كرد، 
كە تێیدا لەبەرامبەر هەڵگرتنی ســزا ئەتۆمییەكاندا 
ئێرانیش كــرۆك و ئامانجی بەرنامــە ئەتۆمییەكەی 
لە ســەربازییەوە بۆ مەدەنی دەگۆڕێ. لە ســەرەتای 
مانگــی ئایاری ئەمســاڵ، ئیدارەی كۆشــكی ســپی 
كشانەوەی ئەمریكا لە رێككەوتنەكە و گەڕاندنەوەی 

سزا ئەتۆمییەكان بۆ سەر ئێرانی راگەیاند.
هەنگاوەكانی ئەمدواییەی واشــنتن لەدژی ئێران 
شــتێكی نــوێ نیــن، چونكــە هەمــان تەكتیكیان 
بەرامبــەر كۆریــای باكووریــش گرتەبــەر. ســەرەتا 
گوشار و هەڕەشەكانیان بەرامبەر دامەزراوە ئابووری 
و ئەتۆمییەكانــی پیۆنگیانگ زیاتــر كرد و دواتریش 
پێشــنیازی رێككەوتنی ئەتۆمییان خستەسەر مێز. 
هەر ئیدارەی پێشووی ئەمریكا خۆیشی بۆ قایلكردنی 
ئێرانییەكان یەكەمجار سزای ئەتۆمی قورسی لەسەر 
جومگــە ئابوورییەكانی ئێران دانا و لەو لاشــەوە بە 
نهێنی كەناڵە دیپلۆماتیكەكانی بەكاردەهێنا بۆ ئەوەی 

تاران پەلكێشی سەر مێزی دانوستاندن بكات.

بــەڵام جیاوازییەكــی گــەورە لەنێوان دۆســیەی 
ئێــران و كۆریــای باكــووردا هەیە، وەكــو چۆن ئەو 
بارودۆخــەش جیــاوازە كە تێیدا ئیدارەی پێشــووی 
ئەمریكا گوشارەكانی لەسەر ئێران زیادكردبوو. یەكەم 
جیاوازی ئەوەیە لە نێوان ئەمریكا و كۆریای باكووردا 
هیچ رێككەوتنێكی ئەتۆمی لەئارادا نەبوو، كە ئەمریكا 

لێی كشابێتەوە.
پــۆڵ پیــار، لێكۆڵــەر لەناوەنــدی )نەشــناڵ 
ئینترست(ی ئەمریكا ئاماژە بۆ جیاوازییەكی دیكەی 
ئــەو دوو مەلەفــە دەكات و پێیوایــە "دراوســێكانی 
كۆریای باكوور لەگەڵ دانوستاندن و هێوركردنەوەی 
دۆخەكە لەگەڵ پیۆنگیانگن، لەكاتێكدا ركابەرەكانی 
ئێران لە ناوچەكە خوازیاری هێوربوونەوەی دۆخەكە 

لەگەڵ ئێران نین"، ئەمەش لە درێژخایەندا كاریگەریی 
لەسەر هەر چەشنە پڕۆسەیەكی نزیكبوونەوەی ئێران 

و ئەمریكا دادەنێ.
جیا لەمە ئیدارەی پێشــووی ئەمریكا لە بناغەوە 
كاری بــۆ رێككەوتــن لەگەڵ ئێــران كردبوو، بۆ ئەم 
مەبەستەش لە ماوەی چەند ساڵ كاری دیپلۆماتیكدا 
پشــتگیرییەكی نێودەوڵەتــی بۆ كۆكردبــووەوە، لە 
كاتێكدا ئیدارەی ئێســتای ئەمریكا لە رێككەوتنێك 
كشــاوەتەوە كــە واژۆی كۆمەڵــگای نێودەوڵەتــی 
لەســەرە. نەســر پێیوایە ئەمە وایكــردووە "لەڕووی 
ئەخلاقی و دیپلۆماتیكەوە یارییەكە لە قازانجی ئێران 

بێ".
بەڵام پرســی دانوســتاندن لەگــەڵ ئەمریكا، بۆ 

ئێرانییــەكان كۆمەڵێك ئاڵۆزی گەورەشــی تێدایە. 
قایلبوون بە دانوستاندن لەگەڵ ئەمریكا بەو مانایەیە 
ئێرانیش بە كوشتنی رێككەوتنە ئەتۆمییەكەی 2015 
رازیبووە. ئەمەش لەكاتێكدایە هێشتا ئەوروپا، چین 
و رووسیا لە رێككەوتنەكەدا ماون، واتە رێككەوتنەكە 

بە كردەوە هەڵنەوەشاوەتەوە.
لەكاتی دانوستاندنەكانی پەیوەست بە رێككەوتنە 
ئەتۆمییەكەی ڤیەننادا، ئێران دامەزراوەیەكی ئەتۆمی 
گــەورەی هەبــوو، كە گومان دەكــرا چەند مانگێكی 
مــاوە بتوانێ كڵاوەی ئەتۆمی دروســتبكات. بەهۆی 
رێككەوتنــە 159 لاپەڕەییەكــەی ڤیەننــاوە ئێــران 
زۆرینەی ئەو بەرنامە ئەتۆمییەی لەدەســتداوە، هەر 
ئەمەش یەكێك لە هۆكارەكانە بۆ ئەوەی ئێرانییەكان 

بــە نابەدڵییەوە بیر لە دانوســتاندن لەگەڵ ئەمریكا 
بكەنەوە، بەتایبەتیش لە داهاتوویەكی نزیكدا. 

بۆیەش ئەگەر لە داهاتوویەكی نزیكدا دانوستاندنی 
ئاشــكرا یــان نهێنــی لــە نێــوان واشــنتن و تاران 
دەســتپێبكات، دانوســتاندنەكە تەنیــا بــە رواڵەت 
ناونیشــانی "ئەتۆمــی" لەســەر دەبێ. لــە بنەڕەتدا 
لەســەر بەرنامــەی مووشــەكی باڵســتیكی ئێران و 
هاوكارییەكانــی ئەو وڵاتە بۆ میلیشــیا شــیعەكانی 
رۆژهەڵاتی نێوەڕاست دەبێ، لە كاتێكدا هەردووكیان 

بەشێكن لە ستراتیژی بەرگریی ئێران.
بــەڵام تاران دەزانێ كە دەشــێ كاتی پێویســت 
بۆ دروســتكردنەوەی بەرنامەی ئەتۆمی لەبەردەست 
نەبــێ، لەبــەر ئــەوەی پێــش گەڕانەوەی ســزاكان 

بەهــای دراوی ئێرانــی بــە رێــژەی 60% دابەزیوە، 
رێژەی هەڵاوســان، بێــكاری بەشــێوەیەكی بەرچاو 
بەرزبووەتــەوە. خۆپیشــاندان لە شــارەكانی ئێران 
دەستیان پێكردووە. هەرچەندە خۆپیشاندانەكان لە 
بنەڕەتــدا ئابوورین، پچڕپچڕن، قەبارەیان بچووكە و 
ئامانجی گۆڕینی سیســتەمی سیاسییان تێدا بەدی 
ناكــرێ، بەڵام ئەگــەر ئێرانییــەكان لەداهاتوویەكی 
نزیكــدا لەگەڵ ئەمریكییەكان دابنیشــن، ئەو دۆخە 
ئابووری و نێوخۆییە دەتوانێ خاڵی لاوازی ئێران لە 

دانوستاندنەكاندا بێت.
خاڵێكی دیكە كە هەرچەشنە دانوستاندنێكی زوو 
لە نێوان ئێران و ئەمریكا قورستر دەكات پەیوەندی 
بــە ناكۆكیی نێوان باڵی موحافزكار و میانڕەوەكانی 
ئێرانــەوە هەیە. رێككەوتنە ئەتۆمییەكەی 2015 بە 
سەركەوتنی دیپلۆماتیكی ئیدارەی روحانی لەقەڵەم 
دەدرا، بۆیە كشــانەوەی ئەمریكاش لە رێككەوتنەكە 
شكستی ئەو ئیدارەیە و سەركەوتنی باڵی موحافزكاری 
ئێران بوو. پاش كشــانەوەی ئەمریكا لە رێككەوتنی 
یەكەم، ئەســتەمە روحانی بتوانــێ موحافزكارەكان 
رازی بكات دەرفەتی ئەوەی پێبدەن بۆ جاری دووەم 
لەگەڵ ئەمریكییەكاندا دابنیشێ و رێككەوتنێكی دیكە 
لەگەڵ ئەمریكادا بكەن، بەتایبەتیش كە رێككەوتنی 
دووەمیان داوا دەكات دەســتی ســوپا لــە كاروباری 

ناوچەكە كورت بكاتەوە. 
ئێــران ئەو خێــرەی لە رێككەوتنــە ئەتۆمییەكە 
نەبینی كە چاوەڕێی دەكرد، بە كشــانەوەی ئەمریكا 
لــە رێككەوتنەكەی 2015 پێشــبینی بێكەڵكبوونی 
زیاتــری رێككەوتنەكە دەكات. ئــەوەی چەند مانگ 
یان ســاڵی داهاتوودا، ئیدارەی تــاران دەبێ بڕیاری 
لەســەر بدات ئەوەیە ئاخۆ دەیەوێ بەو رێككەوتنەی 
ئێستاوە بنووســێ، كە هیچ كاراییەكی نەماوە، یان 
دەیــەوێ بیر لــە رێككەوتنێكی نوێ بكاتــەوە، كە 
مەرج نییە رێك وەكو ئەوە بێ كە ئیدارەی ئەمریكی 

خستوویەتیەڕوو؟ 

گەمارۆ و سزا ئێران دەبەنەوە سەر مێزی گفتوگۆ؟

موحافەزەكاران رێگە بە رووحانی نادەن رێككەوتنێكی دیكەی ئەتۆمی لەگەڵ ئەمریكا بكات

ئدلیب چاوەڕێی شەڕە مەترسیدارەكەیە 

ئێران و ئەمریكا لە داهاتوویەكی نزیكدا 

دانوستاندن ناكەن

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ــتان  ــووری كوردس ــی باش ــی ئەزموون گەرچ
وەك بناغــەی خۆبەڕێوەبەرێتــی دەگەڕێتــەوە 
بــۆ ســاڵی 1992، بــەڵام تــا هاتنــی ئەمریــكا بۆ 
ناوچەكــە، كــورد لە عێراق گەشــەیەكی ئەوتۆی 
بەخۆیــەوە نەبینــی. دۆخی هەرێمی كوردســتان 
لــە 1992 تــا كەوتنــی ســەدام، جگــە لــەو 
ــی  ــورد خــۆی حوكم ــە ك ــوە رووكەشــەی ك دی
ناوچەكانــی خــۆی دەكــرد، جیاوازییەكــی ئەوتۆ 
ــوزەران و گەشەســەندنی  ــان و گ ــوان ژی ــە نێ ل
و  عێــراق  لــە  هاووڵاتیــان  كۆمەڵایەتیــی 

ــرا.  ــەدی نەدەك كوردســتان ب
بــەدواوە،  ئەمریــكا  هاتنــی  لــە  بــەڵام 
ــەی  ــەوە گەش ــوو روویەك ــە هەم ــتان ل كوردس
كــرد. كوردیــش وەك كەســێتی، وەك نەتــەوە 
لــە ئاســتەكانی خــوارەوە بــاڵای كــرد، لانیكــەم 
ــە.  ــتەی ناوچەك ــی سەردەس ــتی گەلان ــا ئاس ت
ــەردەوام  ــراق ب ــە عێ ــورد ل ــەی ك ــەم باڵاكردن ئ

كشــایەوە،  ئەمریــكا  كــە   .2011 تــا  بــوو 
ــدا راوەســتا و  ــە خاڵێك ــش ل ــی كوردی باڵاكردن
وردە وردە لاواز بــوو، ئێســتا كــورد لــە عێــراق 
و ناوچەكەشــدا لــە هەمــوو روویەكــەوە پێگــەی 

لاواز بــووە. 
ئەمــە بــۆ رۆژئــاوای كوردســتانیش دروســتە، 
ســەرباری ئــەوەی پەكەكــە لــە دەســتپێكی 
بەهــاری عەرەبــی و پەرەســەندنی بــۆ نــاو 
ســووریا، بەشــی زۆری فەرمانــدە و گەریلاكانــی 
گواســتەوە بــۆ رۆژئــاوای كوردســتان و بــە 
وڵاتەكــەی  ئاڵۆزیانــەی  لــەو  ســوودوەرگرتن 
تێكەوتبــوو، بەشــی زۆری خــاك و خەڵكــی 
ــەڵام لەوێــش  كوردســتانی كەوتــە بندەســت، ب
تــا ئەمریــكا نەچــووە ناوچەكــە، كورد گەشــەی 
بەخــۆوە نەبینــی. ئەمریــكا رۆڵــی زۆر بــوو 
ــەی  ــی پێگ ــورد و بەهێزبوون ــی ك ــە باڵاكردن ل
سیاســی و ســەربازیی كــورد، تــا ئاســتێك كــە 

بەجۆرێــك وێنــا دەكــرا رەنگــە خــۆری رزگاریــی 
كــورد لــە رۆژئــاواوە دەركەوێــت. كاتــێ ئەمریكا 
لەوێــش چەنــد هەنگاوێك ئەگــەر بە تاكتیكیش 
بێــت پاشەكشــەی كــرد، بینیمان كــورد لەوێش 
بــەرەو  ئێســتا  و  راوەســتا  باڵاكردنەكــەی 

لاوازبــوون دەكشــێتەوە.
مەبەســتمە ئــەوە بخەمــەڕوو كــە ئامادەیــی 
لــە بەرژەوەندیــی  ناوچەیــە،  لــەم  ئەمریــكا 
بــۆ  ئەگــەر  تەنانــەت  كــوردە،  باڵاكردنــی 
ــورد  ــەوە، ك ــرە بمێنێت ماوەیەكــی كورتیــش لێ
گەشــە دەكات. ئــەوەش راســتە كــە كشــانەوەی 
ئەمریــكا گەشــەی كــورد رادەگرێــت و لاوازی 
دەكاتــەوە، بــەڵام هــەر ناگەڕێتــەوە بــۆ دۆخــی 
پێــش هاتنــی ئەمریــكا. وەك چــۆن ئێســتا لــە 
رۆژئــاوای كوردســتان و لــە باشــوور دەیبینیــن، 
بەهــۆی ئامادەیــی ئەمریــكاوە زۆر باڵامــان كرد، 
كــە ئەمریــكا كشــایەوە ســەرباری ئــەوەی لاواز 
بوویــن، بــەڵام هێشــتا لــە پێش هاتنــی ئەمریكا 
زۆر بەهێزتریــن. بۆیــە ئەگــەر لــە دۆخێكی وەك 
ئێســتادا جارێكــی تــر دەرفــەت و شانســی 
گەڕانــەوەی ئەمریكامــان هەبێــت بــۆ ناوچەكــە، 
ئــەوە زۆر زووتــر و زیاتــر گەشــە دەكەیــن. 
ئاســتێكی  لــە  ئێســتامان  چونكــە پێگــەی 
باڵاتــرە بــەراورد بــە ســەرەتای هاتنــی ئەمریكا. 
لــە  هــەركام  لەگــەڵ  كێشــەی  ئەمریــكا 
هەبێــت  كوردســتاندا  داگیركــەری  وڵاتانــی 
ــتی  ــوردی ژێردەس ــی ك ــۆ باڵاكردن ــە ب دەرفەت
ئــەو وڵاتــە و دۆزی كــورد لەســەر ئاســتی 
ناوچەكــە. ئێســتا كــورد جارێكــی تــر شانســی 
ئــەوەی بــۆ رەخســایەوە كــە ئەمریــكا دێتــەوە 
لەناوچەكــە  نــوێ  پێشــهاتی  كۆمەڵێــك  و 
ــا  ــەڵ توركی ــكا لەگ ــەی ئەمری روودەدەن. كێش
و لەگــەڵ ئێــران، هاوكێشــەی هەمــوو ناوچەكــە 

دەگــۆڕێ. هەرچەنــدە رووكەشــی كێشــەكان 
هەریەكــە و پەیوەنــدی بــە پــرس و بابەتێكــەوە 
ــن،  ــە چارەســەر بكرێ ــل بەوەی ــە قابی ــە ك هەی
وەك ئــەوەی ئێســتا لــە نێــوان توركیــا و 
ئەمریــكا دەگوزەرێــت بەهــۆی دەســتگیركردنی 
قەشــەیەكی ئەمریكییــەوە لەلایــەن توركیــا، 
و  ئەمریــكا  ناكۆكــی  قووڵتربوونــەوەی  یــان 
ئێــران بەهــۆی بەرنامــە ئەتۆمییەكــەی ئێرانەوە 
كــە ئەمانــە رووپۆشــی حەقیقەتــی كێشــەكەن 
ــە و  ــە پێگ ــدی ب ــە پەیوەن ــڵی بابەتەك و ئەس
هەژموونــی ئــەم وڵاتانــە و پێگەی ئیســرائیلەوە 
هەیــە و بــۆ داهاتوویەكــی دوورتــر ئــەم كێشــانە 
درێــژە دەكێشــن. بۆیــە دەكــرێ بــۆ كــورد 
هاوشــێوەی باشــوور و رۆژئــاوا ببێتــە دەرفــەت 
لــە رۆژهــەڵات و لــە باكــوور و ســەرئەنجام 
ــەی  ــوار پارچ ــەر چ ــە ه ــورد ل ــەواوی ك ــۆ ت ب

كوردســتان. 
ئەمریــكا  ئەمجــارە  پێناچــێ  هەرچەنــدە 
بەهێــزی ســەربازییەوە بگەڕێتــەوە، ئەوەنــدەی 
ــییەوە  ــاری سیاس ــوون و گوش ــەی هەژم لەڕێگ
دەیــەوێ ئامانجەكانــی بپێكــێ، بــەڵام ئــەم 
بــە  ئەگــەر  كاریگەرییەكانــی  رێگەیــەش 
ــر  ــن، كەمت ــوو نەب ــی پێش ــدازەی هاتنەكان ئەن
نیــن. كــورد دەتوانــێ لــە ئێســتاوە خــۆی 
ئامــادە بــكات بــۆ خولێكــی تــری دەورانــی 
و  ورد  بیــری  بــەڵام  ناوچەكــە.  لــە  كــورد 
و  توركیــا  چونكــە  دەوێــت،  زۆری  ئاگایــی 
ئێــران، عێــراق و ســووریا نیــن، دوو دەوڵەتــی 
بەهێــز و خــاوەن كاریگەریــن لــە ناوچەكــە، بــۆ 
هەرێمــی كوردســتانیش بە حوكمی وابەســتەیی 
سیاســی هێــزەكان بــەو دوو وڵاتــەوە و بەهــۆی 
وابەســتەیی ئابووریــی هەرێــم پێیانەوە، دەشــێ 
كێشــەی ئــەوان لەگــەڵ ئەمریــكا بــە دیــوە 

ــكێتەوە. ــم بش ــۆ هەرێ ــلبیەكەیدا ب س
ئەمریــكا  ئــەوەی كێشــەی  لەگــەڵ  واتــا 
لەگــەڵ توركیــا و ئێــران و گرتنەبــەری رێگــەی 
دەرفەتێكــی  لاوازكردنیــان،  بــۆ  جۆراوجــۆر 
ــان،  ــوردی ژێردەســتەی وڵاتەكانی ــۆ ك باشــە ب
لــە هەمانكاتــدا مایەی مەترسیشــە، بــە تایبەت 
بــۆ هەرێمــی كوردســتان. لەبــەر ئــەوەی هەرێــم 
پێگەیەكــی گرنگــی دەبێــت بــۆ ئاینــدەی ئــەو 
ــی  ــەوێ بایەخ ــان دەی ــە و هەریەكەی ململانێیان
ئــەم ناوچەیــە بــۆ پێگــەی خــۆی بەكاربەرێــت، 
ــا  ــەڵ توركی ــكا لەگ ــۆ كێشــەی ئەمری رەنگــە ب
كەمتــر، بــەڵام بۆ هاوكێشــەكانی لەگــەڵ ئێران، 
بەهــۆی ئــەوەی ســنوورێكی فراوانمــان پێكــەوە 
كاریگەریــن  دەرگایەكــی  و  دەروازە  هەیــە، 
بــە  خزمــەت  داخســتنی  ئێرانــدا.  بــەڕووی 
ســتراتیجی ئەمریــكا دەكات و كردنەوەشــی 

ــران. ــۆ ئێ ــدەر ب ــە یارمەتی دەبێت
هەربۆیــە هاتنــەوەی ئەمجــارەی ئەمریــكا 
ئەگــەر  كــورد،  بــۆ  دەرفەتەكانــی  لەگــەڵ 
مەترســیە  ئــەو  بێــت  كاتیــش  بەشــێوەی 
ــە  ــتان، چونك ــی كوردس ــەر هەرێم ــە س دەخات
وادا  كێشــەیەكی  لــە  هاوســەنگی  راگرتنــی 
ــی  ــەوەی هەرێم ــە. یەكلابوون ــی زەحمەت كارێك
كوردســتانیش لەگــەڵ هــەر لایەكیــان دەیخاتــە 
بــەر غەزەبــی ئــەوی دیكــە. ئەمریــكا دەیــەوێ 
هەمــوو دەرگاكان لــە رووی ئێــران دابخــات، 
گوشــار دەخاتــە ســەر وڵاتانــی رۆژئــاوا، چیــن 
و رووســیا، بــۆ بەرتەســككردنەوەی مامەڵــە 
ــە  ــەوەدا نیی ــك ل ــچ لۆژیكێ ــران، هی ــەڵ ئێ لەگ
پێمــان وابێــت لێدەگەڕێت ئــەم دەروازە و بازاڕە 
گرنگــە بــەڕووی ئێرانــدا بەكراوەیــی بمێنێتــەوە. 
ــەوەی راگرتنــی هاوســەنگی  ئەمــە بــەدەر ل
لــە نێــوان ئەمریــكا و ئێرانــدا بــۆ هەرێــم 

لــە ئاســتی ناوخۆشــدا  كارێكــی ســەختە، 
بەهــۆی ئــەو دابەشــبوونە سیاســییەی پارتــی 
جەمســەری  هــەردوو  بەســەر  یەكێتــی  و 
كێشــەكەدا، بڕیــاردان لــە جــۆری مامەڵەكــردن 
لەگــەڵ ئــەم پێشــهاتەش كارێكــی قورســە. 
هــەر گوشــارێكی ئەمریــكاش بــۆ ســەر هەرێــم 
ــران،  ــەڵ ئێ ــی لەگ ــتنی دەروازەكان ــۆ داخس ب
لەگــەڵ ئــەوەی لــەڕووی ئابوورییــەوە زیــان 
ــەردەم  ــیخاتە ب ــت، دەش ــم دەگەیەنێ ــە هەرێ ب
ــی  ــرەوە لەناوخــۆی ماڵ ــك كێشــەی ت كۆمەڵێ
دەروازە  زۆری  بەشــی  چونكــە  كــوردی. 
ســنوورییەكانی هەرێمــی كوردســتان دەكەوێتە 
زۆنــی ســلێمانییەوە، ئــەو ناوچەیــەش تــا 
ئەندازەیەكــی زۆر هەژموونــی ئێــران بەســەریدا 
ــەدواوە  ــتا ب ــە ئێس ــەش وادەكات ل ــە. ئەم زاڵ
ــر چــاوی بخاتــە ســەر ناوچــەی  ــكا زیات ئەمری

ــلێمانی.  س
هەروەهــا هێــزە سیاســییەكانی وابەســتە 
بــە ســتراتیجی ئێــران لــە بەغــدا، بــۆ ئەوانیــش 
زۆنــی ســلێمانی دەبێتــە جێــی بایەخــی زیاتــر. 
بەكراوەیــی  بــۆ  گوشــارەكانیان  ئەوانیــش 
ســەر  دەخەنــە  بــازاڕە  ئــەم  هێشــتنەوەی 
هەرێمــی كوردســتان. تــا ماوەیەكــی زۆر هەرێم 
جۆراوجــۆرەوە،  گوشــاری  ژێــر  دەكەوێتــە 
ــی  ــی پارت دۆخێكــی هەســتیارە و پێكەوەبوون
ئــەم قۆناغــە زۆر گرنگــە،  بــۆ  و یەكێتــی 
بــۆ  مەترســییەكان  دەتوانــن  پێكەوەبــن 
دەرفــەت بگــۆڕن، ئەگــەر پــەرۆش بــن بــۆ 
ئاینــدەی كوردســتان دەتوانــن بەدابەشــكردنی 
ــە ســوودوەرگرتن  ــدا و ب ــە نێــوان خۆیان رۆڵ ل
ــەرەكاندا  ــەر جەمس ــبوونەیان بەس ــەو دابەش ل
ــدەی كوردســتان  ــۆ ئاین ــر ب دەســتكەوتی زیات

ــن  ــوو، م ــوەڕۆ ب ــەو نی ــت، دەم ــرم دێ لەبی
و جەمالــی هاوڕێــم لەگــەڵ بەرغەلەكەمــان 
لــە پشــت مەكتەبەكــەی ئاواییــەوە، چەنــد 
مەترێــك لەســەرووی ئــەو جادەیــەی گونــدی 
ــتەوە،  ــەوە دەبەس ــكانی بەیەك ــۆرك و بۆس ن
دانیشــتبووین.  چــڕدا  دەوەنێكــی  لەبــن 
بــوون.  مڵومــووش  خەریكــی  بەرخــەكان 
لــەدوورەوە چەنــد پیاوێكمــان بــەدی كــرد 
كــە بەپــێ بەجادەكــەدا رووە و بۆســكان ملــی 
ــەوە،  ــان گرتبــوو، لێمــان نزیــك دەبوون رێگای
خەریــك بــوو بــە بەردەممانــدا رەت دەبــوون، 
ــەی  ــەوە ك ــی: ئ ــاوەكان گوت ــە پی ــك ل یەكێ

حەمەئەمیــن گوڵچیــن شــەهید بــووە.
ئێمە هیچ وەڵامێكمان نەدانەوە.

و  تێنەگەیشــتم  بــاش  مــن  راســتیەكەی 
نەمزانــی باســی چــی دەكات، نازانــم جەمــال 
ــد  ــووی چەن ــە هەم ــا، ئێم ــان ن ــت ی تێگەیش
ســەد مەترێــك لــە ســەرقەبرانی ئاواییــەوە 
هیــچ  بــە  هەســتمان  بــەڵام  دووربوویــن، 

نەكردبــوو.
 دوای نیــوەڕۆ، دەمــەو عەســر بــەرەو لای 
ــد پێشــمەرگەیەك  ــی دەگەڕاینــەوە، چەن ئاوای
ریــزدا  دوو  لــە  ســەربازی  بەشــێوەیەكی 
هەڵكەنــراو  تــازە  قەبرێكــی  لەبــەردەم 
كــە  ئاغــا  فەتــاح  شــەهید  ریزببــوون، 
پێشــتر چەنــد جارێكــی دیكــە بینیبــووم و 
دەمناســییەوە، لەبەردەمــی ریــزی پێشــەوەی 
ــەرز  ــی ب ــتابوو، باڵایەك ــمەرگەكاندا وەس پێش

ــەمەرەیە:  ــە سەیروس ــەم رێكەوت ــەیری ئ س
ــی  ــە چاوەڕوان ــە كوردســتان ل ســاڵی 1898 ك
كــوردی  ڕۆژنامــەی  یەكــەم  لەدایكبوونــی 
ــی وەك  ــە وڵاتێك ــوو، ل ــدا ب ــژووی خۆی ــە مێ ل
ڕكابەرییەكــی  و  شــەڕ  بەهــۆی  ئەمریــكا، 
میدیایــی لەنێــوان جۆزێــف پۆلیتزێــر خاوەنــی 
ڕۆژنامــەی )New York World( و ویلیــام 
 New( ڕاندۆڵــف هێرســت خاوەنــی ڕۆژنامــەی
York Journal( چەمكــی ژورنالیزمــی زەرد 
بەتــەواوی ســاحەی ڕۆژنامەگەریــی ئــەم وڵاتەی 

داگیــر كردبــوو، ئــەم دوو زل بڵاڤۆكــە لــە 
ــنە  ــچ چەش ــە هی ــەدا ل ــەم ڕكابەریی ــی ئ ڕەوت

كردەیەكــی ناپیشــەیی خۆیــان نەبــوارد.
ئەمــە لــە كاتێكــدا بــوو كــە ڕێــك لــەم 
ســاڵەدا، یەكــەم ڕۆژنامــەی كــوردی بەنــاوی 
بڵاڤۆكــی  دەروەســتترین  وەك  كوردســتان 
كــوردی لەدایــك دەبــێ! بــێ هیــچ شــك و 
گومانێــك دیاریكردنــی ئــەم نــاوە )كوردســتان( 
ڕەنگدانــەوەی جۆرێــك خــەون و خولیــای گەلی 
كــوردی پێــوە دیــارە و‌ پێداگرییــە لەســەر 

بەقــەدەوە،  دەمانچەیــەك  كەڵەگــەت،  و 
پێشــمەرگەكانەوە  لەپێــش  بەخەمگینــی 
و  بێدەنگــن  هەمــوو  بــەڵام  وەســتابوو، 
كــەس ســرتەی لێــوە نەدەهــات، تەنیــا جــار 
جارێــك باعەباعــی یەكێــك لــە بەرخــەكان 
لــە  ئێمــە  دەشــكاند،  بێدەنگیەكــەی 
ــێ  ــتا ب ــەوان هێش ــن، ئ ــتیانەوە دەڕۆی تەنیش
تــازە  قەبرێكــی  بەدیــار  وەســتاون  ســرتە 
هەڵكەنــراوەوە كــە بــەلای ئێمەشــەوە نامۆیــە. 
ــن  ــو دەڵێ ــتا وەك ــە، هێش ــتێكی منداڵان هەس
جیاناكەینــەوە،  یــەك  لــە  رەش  و  ســپی 
كەســیش  و  بــووە  چــی  ناپرســین  ئێمــە 
بۆمــان بــاس نــاكات، بــەڵام حەپەســاوین. 
مەجیــدەوە  خاڵــە  ماڵــی  لەبەردەمــی 
ــی  ــدا، ئاوای ــو ئاوایی ــە نێ ــن ب ــان دەكەی خۆم
بەتەواوەتــی شــێواوە، دەنگــی گریــان لای 
ــۆ مەجیــد دەبینــم  ماڵــی ئێمــەوە دێــت. خاڵ
ــێت  ــو ش ــوڕە، وەك ــانەكانی ق ــوو سەرش هەم
بەبەردەمــی ماڵــی ئێمــە و حاجــی ســەعیددا 
دێــت و دەچێــت. بەرخــەكان هــەرزوو خۆیــان 
دەكــەن بەحەوشــەكەدا و هەریەكــە دایكــی 
خــۆی دەدۆزێتــەوە و دەســت بــە مڵچەمڵچــی 
شــیرخواردن دەكــەن. مــن و جەمــال لەیــەك 
جیابووینەتــەوە، ئــەوان ماڵەكەیــان دەكەوێتــە 
ســەرەتای ئاواییــەوە، لەخــوار ئــەو رێگایــەی 
بەردەمــی  بــە  كارێــز،  بــۆ  دەچێــت  كــە 

دەبێتــەوە. درێــژ  مەكتەبەكەمانــدا 
بەبینینــی مــن، خاڵــۆ مەجیــد هێنــدەی 

دێــت:  رووم  بــەرەو  و  دەشــڵەژێت  دیكــە 
ــرا بەســەرماندا،  ــوڕ ك ــوو، ق ــان كاول ب "ماڵم
حەمەئەمینــە،  )كورتكــراوەی  خاڵەمیــن 
وایــان بــە باوكــم دەگــوت( بەجێیهێشــتین"... 
دێــت،  ســەرم  تەقــەی  هــەر  مــن  هێشــتا 
خــۆی  وەكــو  هەمــووی  مــاڵ  ئەوەتــا 
ــان  ــگای خۆی ــزەكان لەجێ ــە، دارگوێ بەپێوەی
نەبزووتــوون، شــاتووەكانی بــەردەم مزگەوتــی 
ــی  ــی چ ــن ... باس ــگای خۆیان ــی لەجێ ئاوای

خاڵۆمەجــی؟! دەكات، 
لەنــاكاو دایكــم دەبینــم بــە قژڕنینــەوە 
بــەرەوڕووم دێــت، ئیــدی تێدەگــەم قەومــاوە، 
پێــدا  باوەشــم  گریانــەوە  دەم  بــە  دایكــم 
دەكات، هەســتدەكەم روومەتەكانــی ژاكاون و 
ــەرە  ــارە، خەب ــوە دی ــان پێ شــوێنی رنینەوەی
باوكتــان  ئیــدی  دەداتــێ:  ناخۆشــەكەم 
بــوو..  شــەهید  ئــەو  ئیــدی  نابیننــەوە، 

جارێكــی تــر لەباوەشــتان ناگرێــت!
بــەڵام  مردنــە،  باســی  تێدەگــەم 
شــەهیدبوون هێشــتا لای مــن چ مانایەكــی 
بــەڵام  نازانــم شــەهیدبوون چییــە،  نییــە، 
تێدەگــەم كــە رۆژگارێكــی ســەخت چاوەڕێمان 
ــە،  ــی بمردای ــی كەســێك باوك دەكات. دەمزان
پێیــان دەگــوت "هەتیــو بــووە"، وشــەیەك 
كــە ئێستاشــی لەگەڵدابێــت، هێنــدەی هەمــوو 

دنیــا رقــم لێیەتــی.
ســاڵ  شــەش  تەمەنــم  ئەوكاتــە  مــن 
باوكــم  شــێواوی  وێنەیەكــی  تەنیــا  بــوو، 

ــەك  ــا رادەی ــی لاوازی ت ــاوە، پیاوێك ــاد م لەی
كەڵەگــەت، هەمیشــە جامانــەی بەســەرەوە 
دەهاتــەوە،  شــەڕ  لــە  ئەوكاتانــەی  بــوو، 
ــە شــل  ــد هێردەكێكــی ب دەمانچەیــەك و چەن
كڵاشینكۆفێكیشــی  و  دەبەســت  شــێوای  و 
ــوو یادگارییەكــی  ــەوە هەم ــوو، ئ بەشــانەوە ب
باوكــم.  لەگــەڵ  بێــت  لەبیــرم  كــە  منــە 
بەســەرهاتی تفەنگەكــەی باوكــم كــە دوای 
بۆخــۆی  پاراســتبوومان،  شەهیدبوونیشــی 

چیرۆكێكــە.
ئابــی  ی   16 ســەیرە،  رێكەوتێكــی 
لــە  شــۆڕش  ئاگــری  بڵێســەی   ،1974
ــەن  ــەرزی وڵات لەلای ــی ب ــە، چیایەك بەرزیدای
گیــراوە،  بەســەردا  دەســتی  داگیركــەرەوە 
هێزێكــی  كــۆرەز.  هەیبەتــی  بــە  چیــای 
ســلێمانییەوە  لــە  پێشــمەرگە  گــەورەی 
دوای  دەچــن،  دەڤــەرەوە  ئــەو  بەهــاواری 
لەژێــر  چیاكــە  دەســتەویەخە،  شــەڕێكی 
بــەڵام  دەردەهێننــەوە،  داگیركــەر  دەســتی 
لــەو  و  دەبــن  شــەهید  پێشــمەرگە   27
ژمارەیــەش زیاتــر برینــدار دەبــن، یەكێــك 
دەبــێ  شــەهید  كــە  پێشــمەرگانەی  لــەو 
كــە  گوڵچینــە  حەمەئەمیــن  مــن،  باوكــی 
ــو  ــات. هەتاوەك ــزی خەب ــە هێ ــوو ل ســەرلق ب
ــەهیدبوونی  ــی ش ــار چیرۆك ــان ج ــتا دەی ئێس
كــە  بیســتووە  پێشــمەرگانە  لــەو  باوكمــم 
ژیانــدا  لــە  هەندێكیــان  و  لەگەڵیدابــوون 
مــاون، ئەگەرچــی گێڕانــەوەكان جیاوازیــش 

بــن، بــەڵام هەموویــان شــایەتی لەســەر یــەك 
و  خۆنەویســتی  ئازایەتــی،  دەدەن:  شــت 

نیشــتیمانپەروەری.
بەڵــێ رێكەوتێكــی ســەیرە، ئــەو پۆلــە 
پێشــمەرگەیە لە 16ی ئابی 1974 دا شــەهید 
دەبــن، پارتیــش هــەر لــەو رۆژەدا دامــەزراوە 
ــەڵام  ــەوە، ب ــادی دەكەن ــاڵێك ی ــوو س و هەم
ئــەوە چــل و چــوار ســاڵ تێدەپــەڕێ و هێشــتا 
ــەو رۆژەدا خــۆی  ــە ل ــەو حیزب بەرپرســێكی ئ
نەكــردووە بــە ماڵمانــدا، هێشــتا بەرپرســێكی 
رۆژی  مەبەســتم  بۆنەیــەدا،  لــەو  پارتــی 
ــی  ــە، ســەردانێكی دایكم شــەهیدبوونی باوكم
ــەوە و  ــە پرچــی ســپی هۆنیوەت ــردووە ك نەك
هەمــوو ژیانــی خــۆی بــۆ بەخێوكردنــی ئێمــە 
ــم و  ــەر باوك ــادار بەرانب ــرد و وەف ــان ك تەرخ

ــەوە. ــەی مای نەتەوەك
ــاوازە، ئێمــە  ــی ئێمــە جی بەڵــێ، 16ی ئاب
لەو رۆژەدا خوێنمان دا، كەچی ئێستا دەبینم 
كۆنــە بەعســییەكان پێشــوازییان لێدەكرێــت و 
باوەشــیان پێدادەكرێــت. هەرچەنــدە خوێنــی 
باوكــم و هەزارانــی وەكــو ئــەو كــە بــۆ نەتــەوە 
ــەوە  ــەهیدكردن داوە، ل ــان بەش ــاك خۆی و خ
گەورەترە بەرپرســێك ســەردانی كەســوكاریان 
دایكــم  هێشــتا  تەمەنێــك،  دوای  بــكات. 
لەناخــی خۆیــدا هەمــوو 16ی ئابێــك، چركــە 
بــە چركــەی ژیانــی خــۆی بەبیردێتــەوە و دوا 
ــت،  ــا بێ ــی هەت ــت. كەچ ــی دەژمێرێ رۆژەكان
ێمــە و دایكــم خاكمــان لا شــیرینتر دەبێــت.

بــوون و ناســنامەی كوردســتان و كــورد و 
پێناســەیەكی  ســەرلەنوێی  بەخشــینەوەی 
ــەوە  ــەو كات ــورد. ل ــەوەی ك ــە نەت ــادقانە ب س
ــەوراز  ــوردی ه ــی ك ــە ڕۆژنامەگەری ــا هەنووك ت
بەپێــی  پــێ  و  بڕیــوە  زۆری  نشــێوێكی  و 
زۆر  و  كــەم  تەكنۆلۆژیــش  گەشەونەشــەی 
ئاڵوگــۆڕی بەســەردا هاتــووە، بــەڵام ئــەوە 
لــە  ئەمــڕۆ  "بایەخ"ەكانــەوە  لەبــاری  كــە 
ــرێ  ــە نەك ــن ڕەنگ ــەڕای م ــتاوە، ب ــوێ وەس ك
پلەیەكــی باشــی بــۆ دیــاری بكەیــن، بەتایبەتی 
ــادا  ــیال میدی ــمیدیا و سۆش ــەردەمی ماس لەس
زەرد  كــوردی  میدیــای  بڵێیــن  دەكــرێ  و 

هەڵگــەڕاوە!
هــەر وەك دەزانیــن دوامەبەســتی ژورنالیزمی 
زەرد قازانجــە! قازانجیــش بێگومــان خــۆی 
لــە بەردەنگــدا )بەرگــۆ( دەبینێتــەوە، واتــە 
كاڵایــەك  دەبێتــە  ڕێــك  بەردەنــگ  لێــرەدا 
هاوكێشــە  پارســەنگی  بنەمــای  لەســەر  و 
دەكــرێ.  لەگــەڵ  مامەڵــەی  ئابوورییــەكان 
ــاڵ  ــەم كەشــە ئام ــازە ل ــی زەرد بەنی ژورنالیزم
پۆپۆلیزمییــەی ســازی دەكا، زۆرتریــن قازانجــی 
ــە  ــتادا دەژی، ن ــە ئێس ــە ل ــتبكەوێ. بۆی دەس
ــە  ــە دەڕوانێت ــەوە و ن ــردوو دەدات ــە ڕاب ــاوڕ ل ئ
داهاتــووش. زەرد بــە تــەواوی هێــزی خۆیــەوە 
ــۆ ماوەیەكــی كاتــی  ــی ب ــەوێ بەردەنگەكان دەی
و دیاریكــراو و بــۆ بابەتێكــی دیاریكــراو لــە 
خــۆی كۆبكاتــەوە تــا دەگاتــە بابەتێكــی تــر و 

كاتێكــی تــر. خولانــەوە لــە بازنەیەكــی وەهــادا 
ســتراتیژی ســەرەكی زەردە.

هەوڵێــك  چەشــنە  هەمــوو  كەوابــوو 
ڕێگەپێــدراوە بــۆ ئەوەی كە قازانج مەیســەر بێ 
و ڕێــك لــەم پنتەڕایــە كــە ئەخلاق )ڕاســتوێژی 
و شــەفافیەت( هــەرەس دێنــێ و بــێ ئەخلاقــی 
)درۆ، بوختــان، قەڵبــی ڕاســتییەكان، لێــڵ و 
تەماویكردنــی حەقیقەت، لێكدانەوەی ناڕاســت، 
سیناریۆســازی، ڕووخاندنــی تــاك و كــۆ و...( 

دەســتپێدەكا.
بــۆ  كــە زۆر گرینگــە، ئەوەیــە  خاڵێــك 
وێنــە كــە هەواڵێــك بڵاودەبێتــەوە، ئەگــەر بــە 
پێوەرێكــی دە ژمارەیــی، لەبــاری گرینگییــەوە 
ــی  ــێ، ژورنالیزم ــەك ب ــەك دووی ــەی ی بایەخەك
و  هەواڵەكــە  خەســتوخۆڵكردنی  بــە  زەرد 
زیــاد و كــەم كردنــی، ســەرنجی بەردەنــگ 
ــدا  ــەزای میدیایی ــە ف ــە ل ــێ ك ــا ڕادەكێش وەه
گرینگییەكــەی تــا ئاســتی نــۆ و دە بــەرز 
دەكاتــەوە، ئەمــە لــە كاتێكدایــە كــە لــە دنیــای 
ــی  ــی كردەی ــچ بایەخێك ــە هی ــدا هەواڵەك واقیع
ــۆ  ــە ب ــی حەقیقەت ــا بەلاڕێدابردن ــە و، تەنی نیی

مەبەســتی ژورنالیزمــی زەرد.
بۆ وێنە بڕوانە ئەم هەواڵە:

"فڕۆكەیەكــی بارهەڵگــری ڕووســی لە نێزیك 
چیاكانــی مۆســكۆ كەوتەخــوار و ســەرجەم 

ــوژران". سەرنشــینەكانی ك

ژورنالیزمــی زەرد، هەواڵێكــی ئاســایی لــەم 
چەشــنە چــۆن دادەڕێژێتــەوە؟ ئــەوەی ئــەو 
دەیــكا زیاتــر ســازكردنی شــك و گومانێكــە بــە 
ئاراســتەی وەهمــی پیلانــدا، كــە بــۆت ناكــرێ 
تــۆی بەردەنــگ بەدواداچوونــی بــۆ بكــەی. بــۆ 
وێنــە دەڵــێ گۆیــا یەك لــە موســافیرەكان ماوە 
و لــە ترســی پووتیــن خــۆی شــاردووەتەوە 
چــون - دیســان گۆیــا - پووتیــن فەرمانــی 
خســتنەخواری ئــەم فڕۆكــە بارهەڵگــرەی داوە 
و - هەمدیســان گۆیــا - ســەرجەم نەیارانــی 
پووتیــن لــە فڕۆكەكــەدا بــوون! هەروەهــا جگــە 
لــە دووكەڵێكــی ڕەش لە كاتــی كەوتنەخوارەوە 
گۆیــا دووكەڵێكــی شــینی مەیلەوسووریشــی لێ 
هەســتاوە و كــەس نازانــێ ئــەم دووكەڵــەی 
دوایــی چ بــووە!!! ئــەم لێكدانــەوە گاڵتەئامێــزە 

ــرای زەردە! ــك ئیشــی كاب ڕێ
دیارە لەســەر ســاحەی سیاســی كوردســتان 
ــر،  ــەربەخۆ و ڕەخنەگ ــای س ــی میدی و نەبوون
ــەوە.  ــتوخۆڵتر دەبێت ــە زۆر خەس ــەم زەردیی ئ
باشــووری  ڕیفراندۆمــی  لــە  مــەڕۆن،  دوور 
ــە  ــی ل ــی زەرد دەورێك ــتاندا، ژورنالیزم كوردس
سەداســەد نەرێنــی هەبــوو! هەواڵــی بــە درۆ و 
ــژە  ــە گەم ــتی ب ــا ئاس ــەوە ت ــرۆڤە و لێكدان ش
زانینــی خەڵــك ســەبارەت بە پرســی ڕیفراندۆم، 
دەرئەنجامــی زۆر مەترســیداری لێكەوتــەوە. من 
لاموایــە ئەگــەر ئــەم كــردە زەردانــە نەبوایــەن، 
دۆخــی باشــوور بــەرەو ئاقارێكــی جیاوازتــر 

ڕۆیشــتبا. تاقەتتــان هەبــێ بــە گەڕانێكــی 
مــاون(  زۆربەیــان  )بابەتــەكان  ســەرپێیی 
بۆتــان دەردەكــەوێ كــە بــەر لــە بەڕێوەچوونــی 
ــۆن  ــای زەرد چ ــوور، میدی ــە باش ــدۆم ل ڕیفران
بڵاوكردنــەوەی  و  چەواشــەكاری  خەریكــی 
هەواڵــی درۆ بــووە. ڕەنگــە خــودی ئــەم پرســە 
و ڕۆڵــی ژورنالیزمــی زەرد، بكــرێ و ببێتــە 

ــەل! ــی تێروتەس ــی لێكۆڵینەوەیەك هەوێن
بێگومــان ئەمــڕۆ جگــە لــە بڵاڤۆكــی چاپــی، 
ــرن  ــاڵ مۆدێ ــای ئام ــوننەتی، میدی ــای س میدی
سۆشــیال  و...  ڕادیــۆ  و  تەلەڤیزیــۆن  وەك 
ــەواوی زەرد  ــە ت ــبووك ب ــاش وەك فەیس میدی
هەڵگــەڕاوە، بــۆ وێنــە "لایڤــی فەیســبووك" 
بووەتــە دیاردەیەكــی بێزاركــەر و زۆر جــاران 
تــا ئاســتی قێزەونبــوون ئــازارت دەدا و بووەتــە 
بەرهەمهێنــەری ســیمای زەرد و سەیروســەمەرە 

ــزدان! ــاڵ پ و كەســایەتی ئام
و  دیاریكــراو  ســەرچاوەیەكی  زەرد 
باوەڕپێكــراوی نییــە. ئــەوەی دەیڵــێ دوورە 
درۆیەكــی  بڵێیــن،  دەكــرێ  و  ڕاســتی  لــە 
ــای  ــایی توان ــی ئاس ــە بەردەنگ ــە ك زیرەكانەی
چــون  نییــە،  هەواڵەكــەی  بەدواداچوونــی 
ســەرچاوەی جۆراوجــۆری لەبەردەســتدا نییــە. 
ــێ و  ــە دەلەقێن ــۆ هەواڵەك ــە ســەر ب ــەر بۆی ه
ــۆ  ــی بەرگ ــتی فەرهەنگ ــادام ئاس ــەوە م بەداخ
بــەرز نەبێتــەوە، وەك "تیــۆری دۆمینــە" ڕادەی 
بەردەنگەكــەش هــەر دێ و پێــوەی دەچــێ.

16 ی ئابی ئێمە جیاوازە!

تارمایی ژورنالیزمی زەرد 
بەسەر كوردستانەوە!

کاوە ئەمین
 kawaamin@rudaw.net

ناسر باباخانی
 nasirbaba68@yahoo.com

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

بــە درێژایی چوار ســەدەی رابــردوو، ئێران و 
دەوڵەتــی عوســمانی وەك دوو دەوڵەتی ڕكابەر 
و ناكــۆك لــە گۆڕەپانی سیاســی و ســەربازیی 
ڕۆژهەڵاتــی ناوەڕاســتدا ڕۆڵیــان بینیــوە. پاش 
ڕووخانــی دەوڵەتی عوســمانی و دروســتبوونی 
دەوڵەتــی نوێــی عێراق لــە ســاڵی 1921، ئەم 
ململانێیــە نــەك هــەر كۆتایی نەهــات، بەڵكوو 
عێراق بووە میراتگری بەشی هەرەزۆری ململانێی 
ئێران-عوســمانی و دواتریــش ململانێی مێژوویی 
فارس-عەرەبیــش تێكەڵ بــەم ململانێیە بوو. بە 
درێژایی دەیان ساڵی ڕابردوو )جگە لە سەردەمی 
پاش ڕووخانی ســەدام( ئێران و عێراق، بە هۆی 
چەندین ناكۆكی لەسەر سنووری وشكانی و ئاویی 
نێوان هەردوولا، ململانێ لەســەر بوون بە هێزی 
هەرێمیی باڵادەست بە تایبەت لە ناوچەی كەنداو، 
نوێبوونــەوەی ناكۆكــی مێژوویــی فارس-عەرەب 
و تەنگانــەی جیۆپۆلیتیكــی عێراق لە گەیشــتن 

بــە دەریــا، هەرگیز پەیوەندییەكــی گەرموگوڕ و 
دۆستانەیان نەبووە. هۆكاری ڕاستەقینەی ئەمەش 
بۆ ئــەوە دەگەڕێتەوە كە ململانێكانی نێوان هەر 
دوو وڵات، ململانێی جیۆپۆلیتیكین و بە ئاسانی 
لەناو ناچن، بەڵكوو درێژخایەن و هەمیشــەیین و 
تەنیــا بە ســڕینەوە یا لاوازبوونی یــەك لەم دوو 

دەوڵەتە لە ناوچەكەدا كۆتاییان دێت.
ڕیفراندۆمــی  ئەنجامدانــی  بەرەبــەری  لــە 
ســەربەخۆیی هەرێمــی كوردســتاندا لە ســاڵی 
2017، ئەوكات هەندێ ئاكادیمیسیەن، دیپلۆمات 
و ڕۆژنامەنووســی ئێرانی وەك د.ئەحمەد نەقیب 
زادە، د.سادق زیباكەلام، د.عەبدوڵڵا ڕەمەزانزادە، 
ســادق مەلەكــی، محەممــەد ئەوســی و هتــد، 
بــە شــێوازی جۆراوجــۆر پاڵپشــتیی خۆیان بۆ 
دروستبوونی دەوڵەتی كوردستان و دابەشبوونی 
عێــراق دەربڕی. وەنەبێ ئەم پاڵپشــتییە هەر لە 
خۆڕا هاتبێ. ئەو كەســانە پێیانوایە، نابێ تەنیا 

ئەنجامدان و نەدانی هەڵبژاردنەكانی پەرلەمانی 
كوردســتان لە 30ی ئەیلوولی ئەمساڵ یەكێك 
لە گەرمترین بابەتەكانی ڕۆژە، كە قســەی جدی 
لەبارەوە دەكرێت، ئاماژە ڕوونەكان ئەوە دەڵێن 
كە بەشێكی زۆری لایەنەكان لەگەڵ ئەنجامدانی 
هەڵبژاردن نیــن، بەڵام نایانەوێ ئیعلانی بكەن! 
پرســیاری جەوهــەری ئەوەیــە كــێ دەیــەوێ 

هەڵبژاردن بكرێ و كێ نایەوێ؟ هۆكار چییە؟
ئەوەی ڕوون و ڕاشكاو و لەسەر زاری سەرۆك 
و جێگری ســەرۆك حزبەكــەی ڕایگەیاندووە كە 
لەگــەڵ ئەنجامدانی هەڵبژاردنــن لەكاتی خۆیدا 
پارتــی دیموكراتی كوردســتانە، لــە بەرامبەردا 
یەكێتــی لەســەر زاری لێپرســراوی دەســتەی 
كارگێــڕی ڕایگەیانــد كــە پێیــان بــاش بــووە 

 ئێران و عێراق؛ 
كولاندنەوەی برینە كۆنەكان

هەنگاوێك بەبێ پارتی

بە خوێندنەوەی بارودۆخی ئێستا، سەیری عێراق 
بكەین، بەڵكوو ئەگەر ئەم دەوڵەتە لە داهاتوودا 
بەهێــز ببێتەوە، ئــەوا لەگەڵ ئێران دەســت بە 
ململانــێ جیۆپۆلیتیكییەكانی دەكاتــەوە. ئەو 
كەسانە، بە دووربینییەوە سەیری عێراق دەكەن 
و ئــەو ڕاســتییەیان لەبەرچــاوە كە عێــراق لە 
ئەگەری مانەوەی بە یەكپارچەیی لە ئایندەدا هەر 
هەڵدەستێتەوە و، ئەوكات بە دوای ڕۆڵی هەرێمیی 
خۆیدا دەگەڕێت لە ناوچەی كەنداو. جگە لەمەش، 
عێراق ناتوانێ چاوپۆشی لە ململانێی سنووری و 
ئاویی خۆی بكات لەگەڵ ئێراندا. لە ئەنجامی ئەو 
سیاســەتەی عێراق، ئەگەری تێكگیرانی لەگەڵ 
ئێــران و بەرژەوەندییەكانی ئەو وڵاتە، شــتێكی 
حاشــاهەڵنەگرە، كەواتە عێراق هەرگیز ناتوانێ 
دۆســت و دراوســێیەكی بــاش بێت بــۆ ئێران. 
هەربۆیە، ئەم هەلەی كە بۆ دابەشــبوونی عێراق 
هاتووەتە ئاراوە، هەلێكی زێڕینە و نابێ ئێران لە 

كیس خۆی بدات و دژی بوەستێتەوە.
لە چەنــد ڕۆژی رابردووشــدا دۆناڵد ترەمپ، 
ســەرۆكی ئەمەریكا گەڕی نوێی سزاكانی دژ بە 
ئێرانی ڕاگەیاند و دەوڵەتانی جیهانی سەرپشك 
كرد یان ئێران هەڵبژێرن یان ئەمەریكا. ئەمەش 
عێراقی خســتە بەردەم دووڕێیانێكی ســەخت و 
چارەنووسســاز و، ناكۆكی و ململانێ كۆنەكانی 
نێوان ئێران و عێراقی ژیاندەوە. چونكە هەردوو 
دەوڵەتــی ئێــران و ئەمەریــكا بەرژەوەنــدی و 
پەیوەندیی گرنگیان لەگەڵ عێراقدا هەیە، هەربۆیە 
بۆ دەســەڵاتدارانی شــیعەی عێراق قورســە كە 
بتوانن بڕیارێكی یەكلاكەرەوە لەسەر ئەم بابەتە 
بدەن. حەیدەر عەبــادی لە وتەیەكیدا ڕایگەیاند 
"عێــراق ســزاكانی دژ بــە ئێران بــە هەڵەیەكی 
ستراتیژی و نادروست دەزانێت، بەڵام جێبەجێی 
دەكەیــن تا بەرگــری لــە بەرژەوەندیی خەڵكی 
خۆمان بكەین. ئێمە هیچ پەیوەندییەكمان لەگەڵ 
ئەم سزایانەدا نییە و حەزمان لە جێبەجێكردنی 

نییە، بەڵام پێوەی پابەند دەبین". ئەم قسانەی 
عەبادی وەبیرهێنەرەوەی ئەو قسەیە كە دەڵێت؛ 
دڵــم لە گەڵتانە بەڵام شمشــێرەكەم لە دژتانە. 
هەروا ســەعد حەدیســی گوتەبێــژی حكومەتی 
عێراقیــش ڕایگەیاند كە "كۆتایــی بە مامەڵەی 
دۆلار لەگەڵ ئێران دەهێنین، ئێمە بەر لە هەموو 
شتێك بەرژەوەندی نیشتمانیی عێراق لەبەرچاو 
دەگرین، هەنگاوێك نانێین كە بە زیانی ئابووریی 

عێراق بێت".
 هــەروا عێــراق ڕایگەیانــد كە لــە ئەنجامی 
ســەپاندنی ســزاكانی ئەمەریكا لەســەر ئێران، 
هــاوردەی ئۆتۆمبێل لەو وڵاتــە ڕادەگرێت. ئەم 
لێدوانانــەی بەرپرســانی عێراقــی لــە باڵاترین 
ئاستەكاندا كە نیشانەی هەڵوێست و سیاسەتی 
فەرمیــی عێراقــن لــە كێشــەی نێوان ئێــران و 
ئەمەریــكادا، هەندێ كەســی لە ئێران تووشــی 

شۆك و نیگەرانی كرد.
هیــچ  ئێســتا  تاكــوو  ئێــران،  حكومەتــی 
هەڵوێستێكی فەرمی لەم بارەیەوە ڕانەگەیاندووە 
كە ڕەنگە ئەمەش نیشانەی جۆرێك لە شۆك یا 
نیگەرانــی بێت بەرامبەر بە هەڵوێســتی عێراق، 
بەڵام لە فەزای نافەرمــی و ڕاگەیاندنەكاندا ئەم 
بابەتە كاردانەوەی لێكەوتەوە. مەحموود سادقی 
نوێنەری پەرلەمانی ئێران لە تویتێكدا ڕایگەیاند: 
"عێــراق بەپێــی بەنــدی )6(ی بڕیــاری ژمارە 
)598( بڕی )1100( ملیار دۆلار وەك قەرەبووی 
راستەوخۆی جەنگی سەپێنراو قەرزداری ئێرانە؛ 
دەوڵەتی ئێران لەبەر تەنگژەكانی خەڵكی عێراق 
وازی لــە داواكردنی ئەم قەرەبووە هێناوە؛ بەڵام 
ئێســتا سەرۆك وەزیرانی عێراق لەبری پاداشت؛ 
پاڵپشــتیی ئەو سزا ستەمكارانەیە دەكات دژ بە 

خەڵكی ئێران". 
هــەروا د.عەبدوڵــا ڕەمەزانــزادە گوتەبێژی 
حكومەتــی ئێــران لــە ســەردەمی خاتەمــی و 
پارێزگاری پێشــووی كوردســتان لــە تویتێكدا 

گوتــی: "پێشــتریش گوتوومــە: نابــێ ببینــە 
بەربەســت لەبەردەم دابەشبوونی عێراق". جگە 
لەمــەش، جێگری ســەرۆك كۆماری ئێــران بۆ 
كاروبــاری ئافرەتــان، مەعســوومە ئیبتیكار لە 
تویتێكدا دەڵێــت: "دەبێت بەغدا بڕی 11 ملیار 
دۆلار وەك قەرەبووی شەڕی هەشت ساڵە، لەبری 
ئەو زیانانەی بــەر ئێران كەوتوون، بداتە تاران، 
ئەمەش لە مــادەی )6(ی بڕیاری ژمارە )598(
ی ئەنجوومەنی ئاسایشی نێودەوڵەتیدا هاتووە". 
لەلایەكی ترەوە، فایەق شێخ عەلی پەرلەمانتاری 
پێشووی عێراق لە تویتەری خۆی نووسیویەتی 
"لــە كاردانــەوەی داواكــەی مەحموود ســادقی 
نوێنەری ئەنجوومەنی شــوورای ئیسلامی ئێران 
كە داوای )1.1( ملیار دۆلار قەرەبووی كردبوو، 
من بــە نوێنەرایەتــی بنەماڵەكانــی قوربانیانی 
تیرۆریــزم داوای )11( ملیــار دۆلار قەرەبوو بۆ 
یــەك ملیۆن عێراقی دەكــەم كە بەهۆی هێنانی 
ئەلقاعیــدە بۆ وڵاتەكەمان بە بیانووی شــەڕ لە 
دژی ئەمەریكا بەكوشــتنتان دان". دیارە فایەق 
شــێخ عەلی لە خەمڵاندنەكەی خۆیدا تووشــی 
هەڵە بــووە و )1100( ملیارەكەی ســادقی بە 
)1.1( ملیار دۆلار تێگەیشتووە. جگە لەمەش، 
ئــەم بابەتە بــووە جێی مشــتومڕ و گفتوگۆ لە 
تــۆڕە كۆمەڵایەتییەكاندا لە ئێــران و عێراق، لە 
هەردوولا تێڕوانینی ئەرێنی و نەرێنی لەسەر ئەم 

هەڵوێستەی عێراق هەبوو. 
پێدەچێــت ئەم هەڵوێســتە نوێیەی عێراق و 
جەنگی ناو تۆڕە كۆمەڵایەتییەكان، سەرئەنجام 
ئەوەی لێ بكەوێتەوە كە ئەم بابەتە بەجدی ببێتە 
تەوەری گفتوگۆكانی سەر مێزی هەر دوو وڵات، 
بــە تایبەت كە بڕیار وایە عەبــادی لەم ڕۆژانەدا 
سەردانی ئێران بكات. پاش سەپاندنی سزاكانی 
ئەمەریكا لەســەر ئێران، تاران چاوەڕێی ئەوە لە 
وڵاتانی هاوپەیمانی وەكو عێراق دەكات، كە لەم 
قۆناغە سەختەدا هاوكار و پاڵپشتی بن و، ئەگەر 

نابنە هۆكاری سووككردنی ئەو سزایانە، لانیكەم 
نەچنە سەنگەری نەیارانی ئێران و نەبنە لایەنێك 

دژ بە بەرژەوەندییەكانی تاران.
ئەگەر بــە دیوێكی تردا ســەرنجی بابەتەكە 
بدەین، بۆمان دەردەكەوێ، كە ئەم بەریەككەوتنە 
نوێیــەی بەرژەوەندییەكانــی ئێــران و عێــراق، 
بووەتە هۆی پەردە لادان لەســەر ناكۆكییە كۆن 
و شــاراوەكانی نێــوان هــەردوو وڵات. هەروا لە 
خۆپیشــاندانەكانی ئەم دواییەش لە باشــووری 
عێراق، كەم نەبوون ئەو دروشــمانەی كە دژ بە 
ئێران و پارتە سیاسییەكانی لایەنگری ئێران بەرز 
دەكرانەوە. لەلایەكی دیكەشەوە، ئەگەر سەیری 
ئەنجامەكانــی دواییــن هەڵبژاردنــی پەرلەمانی 
عێــراق لە 12/ ئایــاری/2018 بكەین، دەبینین 
كە ناتەباترین لایەنی شیعە لەگەڵ سیاسەتەكانی 
ئێران، براوەی یەكەمی هەڵبژاردن بوو. هەربۆیە 
دوور نییــە حكومەتی داهاتــووی عێراق، ئەگەر 
لەســەر دەســتی ئــەو لایەنــە پێكبێــت، ئەوا 

دووركەوتنەوە لە ئێران زیاتر بێت.
لــەم ڕووداوەی دواییدا، عێراق لە نێوان ئێران 
و ئەمەریكا، ئەوەی دووەمیانی هەڵبژارد. ئەمەش 
دەرخەری ئەو ڕاستیەیە كە هاوپەیمانێتی نێوان 
ئێــران و عێراق لــەم قۆناغەدا، پتــر لەوەی كە 
قووڵاییەكی ســتراتیژی هەبێــت، ڕەنگە زادەی 
هەلومەرجــی ئــەم قۆناغــە بێت و مــەرج نییە 
درێژخایەن و هەمیشــەیی بێت. بەدەر لەمەش، 
ئەم هەڵوێســتەی عێراق ئەو ڕاستییە شاراوەیە 
ئاشكرا دەكات، كە ناكۆكییە جیۆپۆلیتیكییەكانی 
نێــوان ئێــران و عێــراق، بەربەســتن لەبەردەم 
ئــەوەی هاوپەیمانێتیــی نێــوان هــەر دوو وڵات 
هاوپەیمانێتییەكــی تۆكمــە و ســتراتیژی بێت. 
لەوانەیــە بە هۆی هــەر ڕووداو یا پێشــهاتێكی 
نوێ، ناكۆكییە شــاراوەكان ســەرهەڵبدەنەوە و 
هاوپەیمانێتیــی نێــوان هــەردوو وڵات بكەوێتە 

بەردەم مەترسی و برینە كۆنەكان بكولێنەوە.

هەڵبژاردن دوابخرێ.
ئەندامێكی سەركردایەتی یەكێتیش ڕایگەیاند 
کە گــۆڕان بەنهێنی داوای لــە یەكێتی كردووە 
هەڵبــژاردن دوابخــرێ، ئەمــە جگە لە كێشــە 
ناوخۆییەكان كە دەریدەخا ئەم حزبە ئامادەی 
هەڵبژاردن نییە )وەڵام و وەڵامكارییەكەی نێوان 
عەبدوڵــای مەلا نــوری و عەلی حەمەســاڵح( 
باشــترین بەڵگەی كێشــەی ناوخۆیی گۆڕانن، 
ئــەم قســەیە و نەبوونی مەیل بــۆ ئەنجامدانی 
هەڵبژاردن لای بەشــێك لــە لایەنەكانی تریش 
بەدی دەكرێ، پرســیارە كە ئەوەیە ئەو هەموو 
لایەنــە کە دەیانــەوێ هەڵبــژاردن دوابخرێ بۆ 

دواناخرێ؟!
دواییــن پێشــهات و ئــەوەی لەســەر زاری 
بەشــێك لــە ســەركردەكان و لــە میدیــاكان 
بڵاوكرایــەوە تێبینی برێت ماكگــۆرگ نێردەی 
تایبەتــی ســەرۆكی ئەمریكایــە لەســەر كاتی 
ئەنجامدانــی هەڵبژاردنەكــە كــە چاودێران ئەم 
تێبینییە بە بەشێك لە ئاگاداركردنەوە دەبینن، 
چونكە ئێســتا ئــەوەی لای ئەمریكا زۆر گرنگە 
تــازەی  كابینــەی  دروســتكردنی  مەســەلەی 

حكومەتی عێراقە نەك شــتی تر و ئەنجامدانی 
هەڵبــژاردن لــە كوردســتان و ئەوەنــدەی تــر 

پەرتەوازەیی لایەنەكان.
ئەگەرچــی هەڵبــژاردن پڕۆســەیەكی تەواو 
دیموكراســییە و پێویســتە لــە كاتــی خۆیــدا 
بكرێــت، لەگــەڵ ئەوەشــدا ئەگــەر زۆرینــەی 
لایەنەكان لەگەڵ دواخستنین تەنها پارتی نەبێ، 
بۆچی ئــەو لایەنانە دوایناخەن و هەنگاو نانێن 

بۆ دواخستنی؟
گومانی گەورە و ســەرەكی ئەوەیە جگە لە 
یەكێتی بۆچی ئەم لایەنانە نایانەوێ بە ئاشكرا 
بــاس لە دواخســتنی هەڵبــژاردن بكەن، ئەمە 
جگە لەوەی كە پرسیاری گەورە دروست دەكا 
لەبــارەی ئەوەی ئاخۆ بۆچی ئــەو لایەنانە بە 
تایبەت ئۆپۆزســێۆنەكان، یان دەتوانین بڵێین 
ئەوانــەی لــە حكومەت دەركران و ئەوانەشــی 
لــە خولەكــی زیادكــراوی یارییەكە كشــانەوە 
، نایانــەوێ هەڵبژاردن بكرێ، ئەم نەویســتنە 
ترسە لە كەمبوونەوەی دەنگەكانیان یان شتی 

تر و هۆكاری تری هەیە؟
جدیــن  لایەنانــە  ئــەم  ئەگــەر  بەگشــتی 

لەســەر دواخســتنی هەڵبژاردن و ئەنجامدانی 
هەڵبژاردنەكــە لە بەرژەوەنــدی خۆیان نابینن 
دواخســتنی  بــۆ  هــەن  زۆر  ســیناریۆگەلی 
هەڵبژاردنەكە و سەرخستنی ڕای لایەنەكانی تر 
بەســەر ڕای پارتیدا، كــە دواجار ئەم هەنگاوە 
وادەكا پارتی بێتە ژێر باری هەر هەنگاوێك كە 
ئــەم لایەنانە بیهاوێــژن و هەنگاوەكە دەرچەی 

یاسایی بێ بۆ دواخستنی هەڵبژاردنەكە.
بــا بگەڕێینــەوە بــۆ زمانــی ژمــارەكان و 
حســابی كورسی ئەو لایەنانە بكەین كە ئێستا 
لە پەرلەمانی كوردســتان كورســیان هەیە، بە 
كورســییەكانی گــۆڕان و یەكێتــی و كۆمەڵ و 
یەكگرتوو دەكاتە زیاتر لەنیوەی كورسییەكانی 
پەرلەمــان، ئەوەش مانــای تەواوبوونی ڕێژەی 
یاساییە و ئەگەر ئەو لایەنانە بەجدی دەیانەوێ 
هەڵبــژاردن دوابخەن، دەتوانن لە كۆبوونەوەی 
پەرلەمانی كوردســتان و بەبێ پارتی ئەم كارە 

بكەن، بەڵام بۆ نایكەن؟
ئەو ئەزموونەی لایەنەكان لە پرسی هەمواری 
یاســای ســەرۆكایەتی هەرێم شكســتی هێنا، 
ئەگــەر ئەمجارەش ئــەو لایەنانــە هەنگاوێكی 

لەم شــێوەیە بنێن و شكســت بێنن، بێگومان 
بــە تــەواوی لایەنگرانیان بێ ئومێــد دەكەن و 
لەدواجــاردا یارییەكــە لە بەرژەوەنــدی پارتی 
كۆتایی دێ، كە پێموایە ئەوە خاڵی جەوهەری 

ترسی لایەنەكانە لەو هەنگاوە.
بە شــێوەیەكی گشــتی و بەڕوونــی دیارە، 
ئۆباڵــی  دەیانــەوێ  لایەنــەكان  ســەرجەم 
دواخســتنی هەڵبژاردن بخەنە ئەستۆی یەكتر، 
بەتایبــەت یەكێتــی، كە ســەرجەم لایەنەكان 
دەیانەوێ و مەبەســتیانە یەكێتــی هەڵبژاردن 
دوابخــا و ئــەوان ئۆباڵەكەی بخەنە ئەســتۆی 
یەكێتــی، لە كاتێكدا پێموایــە دۆخی یەكێتی 
بــۆ ئەم هەڵبژاردنە زۆر لەبارترو گونجاوترە لە 
لایەنەكانی تر، سەرباری بوونی چەندان تێبینی 
جدی لەســەر دۆخی حــزب و ڕۆڵی یەكێتی لە 

حوكمڕانی كوردستاندا.
ئەوەی ماوەتەوە بیڵێم ئەوەیە ئایا لایەنەكان 
مەیلەكەی خۆیان دەكەنە واقیع و بەبێ پارتی 
هەنــگاو دەهاوێژن بۆ دواخســتنی هەڵبژاردنی 
پەرلەمان، یان تەسلیمی ئەمری واقیع دەبن و 

دەچنە ناو پڕۆسەكەوە؟

رێبوار كەریم وەلی
 rebwar@rudaw.net

چوار حیزبەكە )گۆڕان، كۆمەڵ، هاوپەیمانی 
و یەكگرتوو( لە سۆنگەی مەغدووری و دزرانی 

دەنگەكانیان، ماوەیەكە سەریان پێكەوە ناوە. 
ئەڵبەتە پێش هەڵبژاردنەكانی مانگی مایس و 

ســەرباری ئــەوەی كە دەگوتــرا دوور نییە 
پارتــی بــۆ رێگری لــە ئینفرادی سیاســی لە 
بەغــدا بە جۆرێك لە جــۆرەكان رەزامەند بێت 
بەوەی فوئاد مەعســووم بــۆ خولێكی دیكەش 
ســەرۆككۆمار بێــت، بــەڵام دوای قســەكانی 

هەفتــەی رابردووی ســەرۆك بارزانی، پێناچێ 
پارتــی وا بە ئاســانی تەنانــەت بەرامبەر بەو 
سەفقەیەش كە دەگوترا پۆستی سەرۆككۆماری 
بەغــدا موقابیل بكرێت بە پۆســتی پارێزگاری 
كەركــووك، ئەو پۆســتە بــدات بــە یەكێتی. 

تەنانەت دوای خیانەتی 16ی ئۆكتۆبەریش 
گوتارێكــی یەكگرتوویان )بەبێ یەكگرتوو( 
هەبوو، دواییش لیستی نیشتمانیان دروست 
كرد. هەر یەك لەو حیزبانە بە مەرامێكەوە 
)كــە ئــەوەش كرۆكــی سیاســەتە( لــەو 
پلاتفۆرمــەدان، هەرچەندە تا ئێســتا ناوی 

نییە و هەر قۆڵ قۆڵییەكەی جارانە.
هــەر لە سەرەتاشــەوە دیار بــوو كە نە 
ئێران و نە ئەمریكا، حیساب بۆ ناڕەزایەتیی 
ئەو چوار حیزبە )كە پێشــتر شەش بوون( 
ناكــەن و كەســیان ئامادە نییە پڕۆســەی 
سیاســیی بەغدا بكاتــە قوربانی ئەوەی كە 
داخــۆ یەكێتی چەنــد كورســییەكی لەوانە 
دزیــوە. بۆیــە بەیاننامەی چــوار حیزبەكە 
دوای راگەیاندنــی ئەنجامەكانی هەڵبژاردن 
هەڵوێســتێكی  كۆمیســیۆنەوە،  لەلایــەن 
سیاســیی مەعقــول بــوو. دەچنــە بەغدا، 

بــەڵام ئــەو ئەنجامانەیــان قەبــوڵ نییە و 
تەئكید لە یەكهەڵوێســتی لــە چوارچێوەی 
گوتاری نەتەوەیــی دەكەنەوە. ئا لێرەوەیە 
و  دەكرێتــەوە  دیكــە  دەرگایەكــی  كــە 
ئەویــش ئەوەیە كــە بتوانن لەگــەڵ پارتی 
كاری  وەرەقەیەكــی  لەســەر  یەكێتــی  و 
هاوبەشــی كوردستانی لە بەغدا و، هاوكات 
دابەشكردنی پۆستەكان رێكبكەون. چونكە 
ئەگەر چوار حیزبەكە بڕیاریان دابێت لەدوای 
پێكــەوە  ئەیلــول  30ی  هەڵبژاردنەكانــی 
هەنگاو بنێن و ببن بە بلۆكێكی سیاسی لە 
ناوخۆی كوردســتاندا، ئــەوا كاری پارتی و 
یەكێتی هێندە ئاســان نابێت؛ ئەو حیزبانە 
بەو دەنگانەی ئێستا لە هەرێمی كوردستاندا 
بــۆ پەرلەمانی بەغدا بۆیان حیســاب كراوە 
)واتا سەرباری تەزویریش( هێشتا دەتوانن 
لــە هەڵبژاردنەكانی پەرلەمانی كوردســتان 

30 تــا 35 كورســی پەرلەمانــی بێنــن و 
ئــەوەش ژمارەیەكی كــەم نییە. خۆ ئەگەر 
هەڵبژاردنێكــی نیمچــە پاكیــش بكرێــت، 
رەنگبێ تا 45 كورسیش بەرز بێتەوە. بۆیە 
پارتی و یەكێتــی ناتوانن نادیدەیان بگرن، 
بە مەرجێك خۆشــیان ئــەو ئامادەگییەیان 
تێدا بێت. هاوكات ئەو حیزبانە نابێ بكەونە 
ئــەو تەڵەیەوە كە یەكێتی بۆی ناونەتەوە و 
ئەویش قەوانی دواخستنی هەڵبژاردنەكانە. 
دواخستنی هەڵبژاردنەكانی كوردستان یان 
بایكۆتكردنــی، ئاوكردنــە ئاشــی یەكێتییە 
بە تایبەتی و پارتیشــە بەگشــتی. چونكە 
یەكێتی ئەو قسەیەی خۆی پێی ناكرێت، لە 
رێگەی ئێرانــەوە دەیخاتە دەمی ئەوانەوە. 
بۆیە حزووری بەهێزی ئەوان لە چوارچێوەی 
شــاندی كوردستانیدا، گەورەترین ئیحراجی 

بۆ یەكێتی دروست دەكات.

قسەكانی سەرۆك بارزانی چەند رووی لەوانە 
بوو كە ســزای كوردیــان دا، هێندەش رووی 
لەوانە بوو كە لەلایەك نوێنەرایەتیی كوردیان 
دەكرد و بەرامبەر بەو هەموو زوڵمە نەك هەر 
بێدەنگییان هەڵبژارد، بگرە تەئیدیشیان كرد 
و، ئینجا بەوەشــەوە نەوەستان و خیانەتیان 
كرد. بۆیە برینی 16ی ئۆكتۆبەر لای سەرۆك 

بارزانی هێشتا خوێنی لێدەتكێ و تازەیە.
ســەودای ئەوەیش كە پۆســتەكە بخرێتە 
بەرامبــەر پۆســتی پارێــزگاری كەركــووك، 
لای پارتــی وەكــو ئــەوە وایــە ســەودا بــە 
ماســییەك بكەی كە هێشــتا لەنــاو ئاودایە! 

هیچ ئاماژەیەك نییە كە پۆســتی پارێزگاری 
كەركــووك جارێكی دیكە وا بە ئاســانی بەر 
كــورد بكەوێتــەوە، بــەڵام ســەرۆككۆماری 
مســۆگەرە. هــەر بۆیە تا ئەو ســاتە پارتی 
وەكــو حیزبی یەكەمی هەڵبژاردنەكانی 12ی 
مایــس لەســەر ئاســتی وڵاتی بەنــاو عێراق 
ســەبارەت بە پۆســتی ســەرۆككۆماری هیچ 
بەڵێنێكــی بە یەكێتی نــەداوە و، بگرە ئەوە 
یەكێتییە كــە لەخۆیەوە خەڵك دەپاڵێوێ و 
دەڵێ پۆستەكە هی ئەوانە. ئەڵبەتە یەكێتی 
زیرەكانە ئەو قسانە بۆ پارتی فڕێ دەدات و 
دەیەوێ وەكو كارتی فشــار بەكاری بێنێت، 

ئەگەرنا خۆشــیان باش دەزانن كە چۆن ئەو 
دەنگانەیــان هێنــاوە و، باشــیش دەزانن كە 
ئــەو پۆســتە موڵكی زاواكانــی گەلاوێژ خان 
نییە! پارتی بە هیچیەك لەو سێ كەسەی كە 
ناویــان دێت رازی نییە و خۆ ئەگەر یەكێتی 
لە خۆیەوە بیەوێ یەكلایەنە یەك لەو سێیانە 
كاندیــد بكات، ئەوا پارتیــش كاندیدی خۆی 
دەبێت، یان ئەوەتــا دوور نییە لە دەرەوەی 
دیكــەی  كاندیــدی  لــە  پشــتیوانی  خــۆی 
كــورد بكات. بۆیــە ئەگەر یەكێتی پۆســتی 
ســەرۆككۆماری دەوێت، دەبێ بەدوای ناوی 

دیكەدا بگەڕێت.

ئەو جەنگە ئابوورییەی كە ترەمپ لە دژی 
كۆمپانیای توركیا )چونكــە ترەمپ وڵاتان 
وەكو كۆمپانیای بازرگانی دەبینێ( دەستی 
پێكردووە، لە ســۆنگەی ئەوەی كە توركیا 
ئەندامــی ناتۆ و هاوپەیمانی )بە حیســابی 
خۆیان( شەســت ساڵەی ئەمریكایە )كە لە 
بنەڕەتــدا وا نییە(، جێگەی ســەرنجە و لە 
شــەڕەكانی دیكــەی ترەمپ لەگــەڵ ئێران، 
چین و رووســیا جیــاوازە. ئابووریی توركیا 
دەمێكە بەدەســت قەیرانــی جۆراوجۆرەوە 
دەناڵێنــێ و ئــەوە یەكــەم جــار نییــە كە 
ئەردۆغــان داوا لــە خەڵــك دەكات دۆلاری 
بــن بالیفەكانیــان بگۆڕنەوە بە لیــرە. هەر 
دوو ســاڵ پێش ئێســتا بوو كە ئەگەر سەد 
دۆلارت گۆڕیبایەوە، شۆربایەكی بە خۆڕاییان 
پێدەدای! ئەو كاتە دۆلار لە لیرە و نیوێكەوە 
گەیشتبووە سێ لیرە. خەڵك هەژارتر بوو، 
ئەردۆغانیش بەهێزتر. ئێستاش هەمان تاس 
و حەمامە،"ئەمریكا دۆلاری هەیە و خەڵكی 
توركیــاش خوایــان هەیە"، ئەمە شــیعاری 
ئەردۆغانە لەمەودوا و، بەم )ئەفیون(ـــەی 
كە ماركــس باســی دەكات، هێندەی دیكە 
بەهێزتــر دەبێــت و، پێگەكانی دەســەڵاتی 
خۆی وەكو رابەرێكی دژە ئیمپریالیستی وەك 

ئایەتوڵڵاكانی ئێران دەكاتە هەتا هەتایی.

ئەردۆغان 
دەڕووخێ؟

دیسان سەرۆككۆمار

ئەگەر چوار حیزبەكە 
عاقڵ بن

مەسعودی مەلا هەمزە

ئازاد وەڵەدبەگی

